
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ 

 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒧᑦ  

 

 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᓲᓴᓐ ᑰᐸ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

29 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᔮᓄᐊᕆ 26, 2009 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 

ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, ᕌᓐ ᐃᐊᓕᐊᑦ, 

ᐋᑕᒥ ᖁᒻᒧᐊᑦᑐᖅ, ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓂ 

ᓂᖏᐅᖓᓐ, ᐹᓪ ᐅᑲᓕᖅ, ᐃᓄᒃ ᐸᐅᓗᓯ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᓗᐃ 

ᑕᐹᖅᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐊᖓᔪᖅᑳᖅ 

ᕼᐊᓐᑐ ᑐᑐ. 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): 

ᐅᓐᓄᓴᒃᑯᑦ. ᑕᐃᒪ ᐱᒋᐊᕐᓂᐊᓂᑦᑎᓐᓂ 

ᐊᐱᕆᔪᒪᓪᓗᒍ ᒥᔅᑕ ᓂᖏᐅᖓᑦ ᑐᔅᓯᐊᓂᕐᒧᑦ 

ᐱᒋᐊᖅᑎᑦᑎᔪᓐᓴᕐᒪᖔᑦ. ᒥᔅᑕ ᓂᖏᐅᖓᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᓐᓄᓴᑦᑎᐊᕙᒃᑯᑦ 

ᓯᕗᓕᖅᑎ, ᒥᓂᔅᑕᐃᑦ, ᐊᒻᒪᓗᑦᑕᐅᖅ 

ᓂᕈᐊᖅᑕᐅᓯᒪᔪᑦ, ᐊᒻᒪᓗᑦᑕᐅᖅ ᓄᓇᕗᒻᒥᐅᓕᒫᑦ 

ᐅᓐᓄᓴᒃᑎᐊᕙᒃᑯᑦ. ᑕᐃᒪ ᒫᓐᓇ 

ᐱᒋᐊᒻᒪᕆᓚᐅᓐᖏᓂᑦᑎᓐᓂᑦ 

ᑐᓴᖅᑕᐅᔪᒃᓱᖁᑎᖃᕋᒪ. (ᑐᓵᔨᑎᒍᑦ) ᒫᓐᓇᐅᔪᖅ 

ᐅᖃᑲᐃᓐᓇᕈᒪᒐᒪ. 

 

ᒪᓕᒐᓕᐅᖅᑎᒥᓂᑦ ᑭᒡᒐᖅᑐᐃᓗᖓ 

ᐅᖃᐅᓯᖃᕈᒪᕗᖓ ᓇᓪᓕᒍᓱᓐᓂᑎᓐᓂ 

ᐃᓚᒋᔭᖏᓐᓄᑦ ᕼᐃᐊᓚᓐ ᒪᒃᓴᒑᖅ ᐃᓚᖏᓐᓄᑦ 

ᐃᓅᔪᓐᓃᓚᐅᕐᒥᒻᒪᑦ ᐱᓇᓱᐊᕈᓯᐅᓚᐅᖅᑐᒥᑦ. 

 

ᕼᐃᐊᓚᓐ ᒪᒃᓴᒑᖅ ᑕᓐᓇ ᐊᔾᔨᐅᖏᑦᑐᒥᑦ 

ᐱᓕᕆᐊᖃᓚᐅᕐᒪᑦ ᓄᓇᕗᒻᒥ ᓯᕗᓪᓕᖅᐸᐅᓪᓗᓂ 

ᑲᒥᓴᓇᐅᓪᓗᓂ ᐊᒻᒪᓗ ᑐᖏᓕᕆᔭᐅᓪᓗᓂ 

ᑲᒥᓴᓇᒻᒧᑦ. ᕼᐃᐊᓚᓐ ᐊᖏᖅᓯᒪᒪᐅᕐᒪᑦ ᓄᓇᓕᒻᒥ 

ᐱᔨᑦᑎᓂᕐᒧᑦ 2002-ᖑᑎᓪᓗᒍ 

ᑎᒃᑯᐊᖅᑕᐅᓚᐅᕐᒥᔪᖅ, ᐃᓛᒃ ᐃᓕᓴᕆᔭᐅᒪᐅᕐᒥᔪᖅ 

ᑲᓇᑕᒥ ᐃᓕᓴᕆᔭᐅᔾᔪᑎᒥᑦ ᖁᑦᑎᓂᖅᐹᖑᔪᒥᑦ 

ᐃᓕᓴᖅᓯᔾᔪᑕᐅᓪᓗᓂ ᐱᔨᑦᑎᕐᓂᖓᓄᑦ 

ᐅᑭᐅᑕᖅᑐᒧᑦ.  

 

ᒫᓐᓇᐅᔪᖅᑕᐅᖅ ᐅᖃᕈᒪᔪᖓ ᑕᐃᓐᓇ ᕼᐃᐊᓚᓐ 

ᒪᒃᓴᒑᖅ ᐃᑲᔪᕈᑎᒋᓯᒪᔭᖓ ᐅᕗᖓ ᒪᓕᒐᓕᐅᕐᕕᒻᒧᑦ 

ᐅᕙᓃᓐᓂᐊᕐᖓᑦ. 

 

ᐊᐃᐳᕈ 1, 1999-ᖑᑎᓪᓗᒍ ᕼᐃᐊᓚᓐ 

ᑐᓂᓯᓚᐅᕐᖓᑦ ᐸᐃᑉᐹᖁᑎᐅᔪᓂᑦ ᐱᓯᒪᔭᖏᓐᓂ 

ᑕᕝᕗᖓ ᒪᓕᒐᓕᐅᕐᕕᒻᒧᑦ ᐊᒻᒪᓗ ᑕᑯᓐᓈᕋᔅᓯᐅᒃ 

ᑕᕝᕙᓂ ᑕᒡ ᓴᐅᑦ ᑕᓕᖅᐱᓐᓂ ᑕᑯᒃᓴᐅᒻᒪᑦ 

ᐸᐃᑉᐹᖁᑏᑦ ᑕᕝᕙᓃᖏᓐᓇᖅᑐᖅ ᒪᓕᒐᓕᐅᕐᕕᒻᒥ 

ᑕᐃᒪᓐᖓᓂᒃ. 

 

ᐅᖃᐅᔾᔪᐃᔪᒪᕗᖓ ᒪᓕᒐᓕᐅᖅᑎᓂᑦ ᑖᒃᑯᐊ 

ᓴᐃᒻᒪᑏᑦ ᐊᑉᐸᖅᓯᒪᓂᐊᕐᒪᑕ ᒪᓕᒐᓕᐅᕐᕕᒻᒥ 

ᐊᑉᐸᖅᑕᐅᓯᒪᔪᑦ ᐃᖅᑲᐅᒪᓗᒍ ᕼᐃᓚᓐ ᒪᒡᓴᒑᖅ 

ᐃᓅᔪᓐᓃᓚᐅᕐᓂᖓᓂᒃ.  

 

ᑕᐃᒪ ᕿᓄᕕᒋᓕᕋᓗᐊᕆᕙᔅᓯ 

ᓂᐱᖃᓐᖏᑲᐃᓐᓇᖃᑎᒋᔪᒪᓪᓗᓯ. 

 

>>ᓂᐱᖃᕈᓐᓃᑲᐃᓐᓇᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. ᐃᖏᓪᓗᓯ.  

 

ᒫᓐᓇ ᑲᔪᓯᒋᐊᓚᐅᓐᖏᓂᑦᑎᓐᓂ ᐅᓪᓗᒥ 

ᐱᓕᕆᐊᒃᓴᓄᑦ ᒫᓐᓇ ᖁᕕᐊᓱᒃᑭᕗᖓ 

ᑐᓴᖅᑎᑦᑎᔭᕆᐊᒃᓴᖅ ᑖᓐᓇ ᖁᕕᐊᓲᑎᒋᔭᐅᓛᖅᑐᖅ 

ᐊᕐᕌᒍᓂ 10-ᒋᓕᖅᑕᖓᓂ ᑖᒃᓱᒪ ᓄᓇᕗᑦ 

ᓴᖅᑭᑕᐅᓯᒪᓂᖓᑕ.  

 

ᐅᓪᓗᒥ ᐃᓚᖓᓂ ᑎᑎᕋᕐᓂᐊᕆᕗᖓ 

ᐃᓕᓐᓂᐊᕐᕕᐅᑉ ᐊᖓᔪᖅᑳᓕᒫᖏᓐᓄᑦ, ᑕᒫᓂᓗ 

ᖁᑦᑎᓐᓂᖅᓴᓂ ᐃᓕᓴᐃᔨᐅᔪᓄᑦ ᑐᓴᖅᑎᓪᓗᒋᑦ 

ᑖᒃᑯᐊ ᓄᓇᕘᒥ ᒪᓕᒐᓕᐅᕐᕕᒃ 10-ᓂᑦ 

ᐊᕐᕌᒍᖃᓕᕐᓂᖓᓐᓂᒃ 

ᐱᒃᑲᐅᓂᖅᓴᐅᑎᔾᔪᑕᐅᓂᐊᖅᑐᒥᒃ. ᑖᓐᓇ 

ᐱᒃᑲᐅᑎᒃᓴᐅᑎᔾᔪᑕᐅᓂᐊᑐᖅ ᑭᓇᑐᐃᓐᓇᕐᒧᑦ 

ᒪᑐᐃᖓᓂᐊᖅᑐᖅ ᑖᒃᑯᓄᖓ ᐃᓕᓐᓂᐊᖅᑎᐅᔪᓄᑦ 

ᑕᒫᓂ ᒍᓚᐃᑦ 11-ᒥᒃ ᒍᓚᐃᑦ 12-ᒧᑦ ᑎᑭᓪᓗᒍ 

ᑕᒫᓂ ᓄᓇᕘᒥ ᖁᑦᑎᓐᓂᖅᓴᓂᑦ 

ᐃᓕᓐᓂᐊᖅᑎᐅᔪᓂᑦ. ᑖᒃᑯᐊ ᑎᑎᕋᖅᑕᐅᔪᑦ 

ᑎᑎᕋᖅᓯᒪᔪᓐᓇᕐᓂᐊᖅᑐᑦ ᓇᓕᐊᓐᓂᑐᐃᓐᓇᖅ 

ᐅᖃᐅᓯᖅ ᐊᑐᕐᓗᒍ ᑕᕝᕙᓂ ᐅᖃᐅᓯᕆᔭᕗᑦ 

ᓄᓇᕘᒥ, ᓇᓕᐊᑐᐃᓐᓇᖅ ᐊᑐᖅᑕᐅᔪᓐᓇᖅᑐᖅ 

ᐅᖃᐅᓯᓪᓚᕆᑉᐳᑦ ᐊᑐᕐᓗᒍ. ᑖᓐᓇ 

ᐃᓱᓕᕝᕕᒃᓴᖃᕐᓂᐊᖅᑐᖅ ᒫᑦᓯ 13, 2009.  

 

ᑕᒪᓐᓇ ᓂᕆᐅᒋᑦᑎᐊᕐᓂᐊᖅᐸᕋ ᑭᒃᑯᑦ 

ᓵᓚᒃᓴᓛᕐᒪᖔᑕ ᑕᕝᕙᓂ ᐊᐃᐳᕈ 1, 2009- 



ᓇᒡᒐᔾᔭᐅ, ᔮᓄᐊᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖑᓕᖅᐸᑦ. ᑖᒃᑯᐊ ᐊᑐᓂ ᓵᓚᒃᓴᐅᓯᐊᖅᑐᑦ 

ᑎᑎᕋᖅᑐᑦ ᑕᐃᒃᓱᒪᓂ ᑮᓇᐅᔭᓕᐅᕐᕕᒻᒥᒃ 

ᑮᓇᐅᔭᓂᑦ ᑎᑎᕋᕐᕕᓐᓂᑦ 2009-ᒥ, 14 ᑭᐊᕋᑦᒥᒃ 

(karat) ᒎᓗᒥᒃ $100-ᖑᓗᓂ ᓴᕕᕋᔭᒃ ᑮᓇᐅᔭᖅ. 

ᑖᓐᓇ ᓇᓗᓇᐃᖅᓯᓯᒪᓂᐊᖅᑐᖅ 10-ᒋᓕᖅᑕᖓᓂᒃ 

ᓄᓇᕗᑦ ᐱᓐᖑᖅᑎᑕᐅᓚᐅᖅᓯᒪᓂᖓᓂᒃ. ᑖᓐᓇ 

ᑮᓇᐅᔭᖅ ᓴᕕᕋᔭᒃ ᑎᑎᕋᐅᔭᖅᑕᐅᓯᒪᓂᐊᖅᐳᖅ 

ᓄᓇᖅᔪᐊᒥ ᖃᐅᔨᒪᔭᐅᓕᖅᓯᒪᔪᒥᒃ ᐸᓐᓂᖅᑑᒥ 

ᓴᓇᓐᖑᐊᖅᑎᐅᔪᒥᒃ, ᐋᓐᑐᕈ ᖄᐱᐅᑉ. 

 

ᐃᓚᖏᑦ ᒪᓕᒐᓕᐅᖅᑏᑦ: ᐃᓛᒃ, ᐃᓛᒃ. 

 

ᐅᖃᖅᑎ: ᑕᕝᕙ ᓂᕈᐊᖅᑕᐅᓯᒪᔪᖃᑎᒃᑲ 

ᑎᓕᐅᖅᐸᓯ ᑖᒃᑯᐊ ᓄᓇᓕᒃᓯᓐᓃᑦᑐᑦ ᑖᔅᓱᒥᓐᖓ 

ᐱᖃᑕᐅᑦᑎᐊᕋᓱᖁᓪᓗᒋᑦ ᓵᓚᒃᓴᕋᓱᓐᓂᐅᓂᐊᖅᑐᒥ. 

 

ᒫᓐᓇ ᑕᕝᕙ ᑲᑎᒪᔾᔪᑎᒃᓴᕗᑦ 

ᐱᒋᐊᖅᐸᓪᓕᐊᓂᐊᓕᕐᒪᑦ. (ᑐᓵᔨᑎᒍᑦ) 

ᑲᑎᒪᔾᔪᑎᒃᓴᖅ 2. ᐊᖓᔪᖅᑳᑦ ᐅᖃᐅᓯᖏᑦ. ᒥᔅᑕ 

ᐲᑕᓴᓐ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 001 - 3(1): 

ᐃᖅᑲᐅᒪᔭᐅᓂᖓ ᓄᓇᕘᑉ 

ᓯᕗᓪᓕᖅᐹᕆᔭᖓᓂᒃ ᑲᒥᓯᓇ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᐃᖅᑲᐅᒪᓪᓗᒍ 

ᓯᕗᓪᓕᖅᐹᒥ ᑲᒥᓯᓇᐅᓚᐅᖅᑐᖅ ᓄᓇᕘᒥ 

ᑐᖏᓕᕆᔭᐅᓚᐅᖅ ᕼᐃᐊᓚᓐ ᒪᒡᓴᒑᖅ 

ᐅᓪᓗᑐᐃᓐᓇᕐᒥ ᐊᒻᒪ ᑳᓐᓱᒧᑦ ᐋᓐᓂᐊᖃᖅᑎᓪᓗᒍ 

ᕼᐃᐊᓚᓐ ᐃᓅᔪᓐᓃᓚᐅᕐᒪᑦ ᑕᐃᑲᓂ ᓯᔾᔭᖓᓂ 

ᐃᖃᓗᒃᑑᑦᑎᐊᕐᒥ ᐃᒡᓗᖓᓂ. 

 

ᐅᖃᖅᑏ, ᕼᐃᐊᓚᓐ 

ᑭᒡᒐᖅᑐᑐᐃᓐᓇᐅᓚᐅᓐᖏᑖᑎᒍᑦ, ᐅᕙᖓ 

ᐱᖃᓐᓇᕆᓚᐅᖅᑕᕋ ᐅᕙᒍᓪᓗ ᐃᓚᒋᔭᖏᓐᓄᑦ 

ᐅᑭᐅᓄᑦ 40-ᓄᑦ ᐊᑐᐃᓐᓇᐅᖏᓐᓇᖃᑦᑕᓚᐅᕐᖓᑦ 

ᐃᑲᔪᖅᑐᐃᓪᓗᓂ ᐅᖃᐅᔾᔨᒋᐊᖅᐸᒃᑐᓂᓗ. 

ᓴᓐᖏᔫᓚᐅᕐᒪᑦ ᓄᓇᓕᓐᓂ ᓯᕗᓕᐅᖅᑎᐅᓪᓗᓂ, 

ᐊᖏᖅᓯᒪᑦᑎᐊᖅᑐᓂ ᐱᔨᑦᑎᓂᕐᒧᑦ ᐊᒻᒪᓗ ᑕᒪᒃᑯᐊ 

ᓴᖅᑮᓯᒪᓪᓗᓂ ᓄᓇᕘᒥ ᓯᕗᓕᖅᑎᐅᓂᐊᖅᑐᓄᑦ.  

 

ᕼᐃᐊᓚᓐ ᓯᕗᓪᓕᖅᐸᐅᓚᐅᖅᑐᖅ ᐊᕐᓇᐅᓪᓗᓂ 

ᐃᓅᓪᓗᓂ ᑲᒥᓯᓇᐅᑉ ᑐᖏᓕᖓᓄᑦ ᐊᒻᒪᓗ  

ᑲᒥᓯᓇᐅᓕᖅᑐᓂ ᓄᓇᑦᑎᐊᕐᒥ. 

 

ᐅᖃᖅᑏ, ᑕᒪᒃᑯᐊ ᐱᓕᕆᐊᕆᓯᒪᔭᖏᑦ 

ᐃᓕᑕᕆᔭᐅᓚᐅᕐᒥᔪᑦ ᑲᓇᑕᒥ ᐃᓕᓴᕆᔭᐅᔾᔪᑎᐅᔪᒥᒃ 

2002-ᒥ ᐊᒻᒪᓗ ᐃᓕᓴᕆᔭᐅᓂᖃᖅᑐᓂ 

ᒪᓕᒐᓕᕆᔨᐅᓂᕐᒧᑦ ᑲᐃᑉ ᐳᕆᑕᓐ ᒥ ᓅᕙ ᓯᑰᓯᐊᒥ. 

 

ᐅᖃᖅᑏ, ᐃᖃᓗᒃᑑᑦᑎᐊᕐᒥᐅᑦ ᑭᒡᒐᖅᑐᕐᓗᒋᑦ 

ᓄᓇᕗᒻᒥᐅᓪᓗ, ᒫᓐᓇᐅᔪᖅ ᓇᓗᓇᐃᖅᓯᔪᒪᕗᖓ, 

ᓇᓪᓕᒍᓱᓐᓂᑦᑎᓐᓂ ᕼᐊᓚᓐ ᐃᓚᒋᔭᖏᓐᓄᑦ. 

ᕼᐊᓚᓐ ᐱᓕᕆᐊᕆᓯᒪᔭᖏᑦ ᑐᓂᕐᕈᑎᒋᓯᒪᔭᖏᑦ 

ᓄᓇᕗᒻᒧᑦ  ᐳᐃᒍᖅᑕᐅᔾᔮᖏᑦᑐᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ. 

 

ᐊᖓᔪᖅᑳᑉ ᐅᖃᐅᓯᖓ 002 - 3(1): ᑲᓇᑕᒥ 

ᓯᕗᓕᖅᑏᑦ ᑲᑎᒪᓂᖓ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. 

ᓯᕗᓪᓕᖅᐹᒥ ᑕᕝᕙᓂ ᓯᕗᓕᖅᑎᐅᓕᖅᑎᓪᓗᖓ 

ᑕᖅᑮᖕᓂᒃ ᒪᕐᕉᖕᓂᒃ, ᑕᑲᓄᖓ ᐊᑐᕚᒧᑦ 

ᑕᑲᓄᓐᖓᕈᓐᓇᓚᐅᕋᒪ ᑲᑎᒪᖃᑎᖃᖅᖢᖓᓗ 

ᐊᖓᔪᖅᑳᕐᔪᐊᖅ ᓯᑏᕙᓐ ᕼᐋᐸᒥᒃ ᐊᒻᒪᓗ ᑕᕝᕙᓂ 

ᑲᑎᒪᔨᐅᖃᑎᖏᓐᓂᒃ ᐃᓚᐅᓪᓗᒋᑦ ᓄᓇᕗᒻᒧᑦ 

ᐃᓚᒋᔭᐅᔪᖅ ᑕᑲᓇᓂ ᒐᕙᒪᒃᑯᑦ ᑲᑎᒪᕕᒃᔪᐊᖓᓂ, 

ᓕᐅᓇ ᐊᒡᓘᒃᑲᖅ ᐊᒻᒪᓗᑦᑕᐅᖅ ᒫᓐᓇᕋᑖᖅ 

ᑭᖑᓂᑦᑎᐊᖓᒍᑦ ᑲᑎᒪᖃᑎᖃᓕᓚᐅᕆᕗᖓ 

ᐱᓗᐊᖅᑐᒥᒃ 2009 2010 ᒐᕙᒪᑐᖃᒃᑯᑦ 

ᑮᓇᐅᔭᐃᑦ ᓴᖅᑭᓐᓂᐊᖅᑕᖏᓐᓄᑦ ᒥᒃᓵᓄᑦ 

ᐊᒻᒪᓗᑦᑕᐅᖅ ᓄᓇᕗᒻᒥ ᐱᒻᒪᕆᐅᒋᓂᐊᖅᑕᑦᑎᓐᓄᑦ 

ᑕᒪᒃᑯᓄᖓ ᑮᓇᐅᔭᓕᐅᕈᑕᐅᕙᓪᓕᐊᓂᐊᖅᑐᓄᑦ 

Infrastructure Investment-ᖑᓂᕋᖅᑕᐅᔪᓄᑦ. 

 

 

(ᑐᓵᔨᑎᒍᑦ) ᐅᖃᖅᑏ, ᔮᓄᐊᕆ 6-ᖑᑎᓪᓗᒍ 

ᑲᑎᒪᖃᑎᖃᓚᐅᕐᒥᒐᒪ ᒥᓂᔅᑕᐅᔪᒧᑦ 

ᓄᓇᓕᕆᔨᒃᑯᓐᓄᑦ ᒐᕙᒪᒃᑯᓐᓄᓪᓗ 

ᑲᑎᒪᖃᑎᖃᖅᑎᓪᓗᑕ ᒥᓂᔅᑕᐅᔪᓂᒃ ᐸᐅᑦ, ᓴᑐᕌᓪ, 

ᐊᒻᒪᓗ ᓕᐅᓇ ᐊᒡᓘᒃᑲᕐᒥᒃ ᐱᖁᑎᖅᔪᐊᓕᕆᓂᕐᒧᑦ 

ᑭᓐᖒᒪᔭᑦᑎᓐᓂᒃ. ᒐᕙᒪᑐᖃᒃᑯᑦ 

ᐱᕙᓪᓕᐊᑎᑦᑎᓇᓱᖕᒪᑕ ᑮᓇᐅᔭᓕᐅᕈᑎᒃᓴᐅᔪᓂᒃ 

ᐱᕈᖅᑎᑦᑎᓇᓱᖕᓂᕐᒧᑦ  

ᖃᐅᔨᓇᓱᒃᖢᑎᒃᓗ ᓇᓕᐊᒃ ᒫᓐᓇ 

ᐃᒃᐱᖕᓇᕐᓂᖅᐸᐅᓂᐊᕐᒪᖔᑕ. 

ᐅᖃᖅᑏ, ᓄᓇᕗᑦ ᐱᖁᑎᖅᔪᐊᖃᓐᖏᓗᐊᕐᖓᑦ 

ᐊᒻᒪᓗ ᑕᒪᒃᑯᐊ ᑲᒪᒋᓇᓱᒃᑐᒋᑦ 

ᐊᑭᑐᔪᖅᑐᕈᑎᖅᑎᒍᑦ ᐸᕐᓇᒍᑎᒃᑯᑦ ᐊᒻᒪᓗ 

ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒃ ᐊᒻᒪᓗ ᑕᐃᒃᑯᐊ 

ᑲᓇᑕᒥ ᐃᒡᓗᓕᐅᕐᓂᕐᒧᑦ ᐊᒻᒪᓗ ᓄᓇᕗᒻᒥ 

ᐅᑭᐅᖅᑕᖅᑐᒥ ᐃᒡᓗᓕᕆᓂᕐᒧᑦ 

ᓯᕗᒧᐊᒃᓯᒪᕙᓪᓕᐊᓕᖅᑐᖅ ᒐᕙᒪᑐᖃᒃᑯᓐᓂ 

ᐱᔪᓐᓇᕐᓂᕗᑦ ᒪᓕᒃᑐᒍ. ᐅᖃᖅᓯᒪᓪᓗᑕᓗ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᓇᓕᐊᓐᓂᒃ 

ᐊᐅᑦᑎᓗᐊᕆᐊᖃᕐᓂᐊᕐᒪᖔᑕ 

ᐱᖁᑎᖅᔪᐊᓕᕆᓂᕐᒧᑦ.  

 

ᔮᓄᐊᕆ 15-ᖑᑎᓪᓗᒍ ᐅᖃᖅᑏ ᐊᒻᒪ ᔮᓄᐊᕆ 16-

ᒥ ᑲᑎᒪᖃᑕᐅᓚᐅᕐᒥᒐᒪ ᑮᓇᐅᔭᓕᕆᓂᕐᒧᑦ ᑲᓇᑕᒥ 

ᐊᖏᔪᖅᑳᖅᔪᐊᒧᑦ ᐊᒻᒪᓗ ᐊᕕᒃᑐᖅᓯᒪᔪᓄᑦ 

ᐅᑭᐅᖅᑕᖅᑐᒥᓗ. ᓯᕗᓪᓕᕐᒥ, ᑕᐃᒃᑯᐊ ᑕᓪᓕᒪᐅᔪᑦ 

ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᓐᓂᑦ 

ᐅᖃᐅᓯᖃᕐᓂᐊᕐᓗᑕ ᖃᓄᖅ ᐊᑲᐅᓂᖅᐹᒃᑯᑦ 

ᓄᓇᖃᖅᑳᖅᓯᒪᔪᑦ ᐃᓚᐅᒐᔭᕐᓂᐊᕐᒪᖔᑕ 

ᑮᓇᐅᔭᓕᐅᕋᓱᐊᕐᓂᕐᒧᑦ. ᖁᕕᐊᓱᓚᐅᖅᑐᖓ 

ᐅᖃᐅᓯᕆᓚᐅᖅᑕᖏᓐᓂᑦ ᒥᐊᕆ ᓴᐃᒪᓐ 

ᐊᖓᔪᖅᑳᕆᔭᐅᔪᖅ ᐃᓄᐃᑦ ᑕᐱᕇᑦ ᑲᓇᑕᒥ 

ᐃᓕᓐᓂᐊᕈᑎᒃᓴᐃᑦ ᐱᐅᓯᕚᓪᓕᕈᑎᒃᓴᐃᑦ ᐊᒻᒪᓗ 

ᐃᒡᓗᓂᒃ ᓴᓇᓂᕐᒧᑦ ᐃᓕᓐᓂᐊᖅᑎᑦᑎᓯᓐᓈᕐᓗᑎᒃ 

ᓴᓇᔭᕆᐅᖅᓴᓂᕐᒧᑦ. 

 

ᐅᓪᓗᑐᐃᓐᓇᕐᒥ ᒥᓂᔅᑕᐅᔪᑦ ᐊᖓᔪᖅᑲᐅᑎᖏᓂᓛᒃ 

ᑲᑎᒪᓚᐅᕐᒥᖕᒪᑕ ᐅᖃᕈᓐᓇᓚᐅᕋᒪᓗ 

ᐱᖁᑎᖅᔪᐊᓕᕆᓂᕐᒧᑦ ᓯᕗᓪᓕᐅᖁᔭᑦᑎᓐᓂᑦ 

ᐃᒡᓗᓕᕆᓂᕐᒧᑦ 2009 ᐊᒻᒪ 2010 

ᐃᒡᓗᓕᐅᕐᓇᐅᑎᓪᓗᒍ. ᐅᖃᐅᓯᖃᓚᐅᕐᒥᔪᖓ 

ᐊᔪᖏᓪᓕᓴᕈᐅᑕᐅᒋᐊᖃᖅᑐᓂᑦ 

ᐱᑕᖃᕆᐊᖃᕐᓂᖏᓐᓂᑦ ᑮᓇᐅᔭᖃᕐᓂᕐᒧᑦ 

ᐱᕙᓪᓕᐊᑎᑦᑎᓂᕐᒧᑦ ᐃᖅᑲᓇᐃᔭᕐᓂᕐᒧᓪᓗ ᐊᒻᒪᓗ 

ᓄᑖᖑᔪᑦ ᑮᓇᐅᔭᓕᐅᕈᑎᑦᓴᐅᒍᓐᓇᖅᑐᑦ 

ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᓂᕐᒧᑦ 

ᓈᒻᒪᐅᓕᖅᐸᓪᓗ? ᑖᒃᑯᐊ ᓴᖅᑭᓐᓂᐊᖅᑕᒃᑲ 

ᑲᑎᒪᓂᐅᓚᐅᖅᑐᒥ ᐅᓂᒃᑳᑦ. 

 

ᐅᖃᖅᑏ, ᑕᒪᒃᑯᐊ ᑲᑎᒪᓂᐅᓚᐅᖅᑐᑦ 

ᐅᖃᐅᓯᕆᔭᐅᔪᒫᕐᓂᐊᖅᑐᑦ ᖃᐅᒃᐸᑦ  

2009 ᑲᓇᑕᒥ ᑮᓇᐅᔭᓕᕆᓂᕐᒧᑦ ᐅᖃᓪᓚᓕᖅᑲᑕ. 

ᑖᒃᑯᐊ ᐅᔾᔨᖅᓱᕐᓂᐊᖅᑕᕗᑦ-ᑎᐊᕐᓂᐊᖅᑕᕗᑦ 

ᓂᕆᐅᑦᒃᑐᑕᓗ ᑲᔪᓯᓂᐊᕋᑦᑕ ᑲᓇᑕ 

ᐱᓕᕆᖃᑎᒋᓂᐊᕋᑦᑎᒍᑦ ᑮᓇᐅᔭᑦᑎᒍᑦ 

ᓴᓐᖏᒃᑎᒃᑲᓐᓂᖁᓪᓗᒍ ᐃᖅᑲᓇᐃᔭᖅᑎᑎᒍᓪᓗ 

ᓯᕗᒧᑦ ᐅᐸᓗᖓᐃᑦᑎᐊᕐᓗᒍ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᒥᓂᔅᑕᐃᑦ 

ᐅᖃᕐᕕᖓᑦ. ᒥᔅᑕ ᑕᐹᖅᔪᒃ. 

 

ᐊᖓᔪᖅᑳᑉ ᐅᖃᐅᓯᖓ 003 - 3(1): 

ᐃᓄᑐᖃᕐᓂᑦ ᐃᑲᔪᓂᕐᒥᑦ ᐅᖄᓚᐅᑎᖓ 1-

866-684-5056 (ᑕᐹᖅᔪᒃ) 

 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᑐᓐᖓᓱᒋᑦᑎ 

ᑕᑯᓵᓚᖅᓯᒪᒐᓗᐊᖅᑐᒍᑦ ᒫᓐᓇ 

ᑕᑯᒃᑲᓐᓂᖅᑐᐊᐃᓐᓅᖕᒥᒐᑦᑕᐃᓛᒃ.  

 

ᐅᓇ ᐅᖃᖅᑎᑦᑎᔩ, ᓇᖏᖅᓯᔾᔪᑎᒋᔭᕋ, ᐃᓛᒃ 

ᑐᓴᖅᑕᐅᖁᔨᒧᑦ ᓄᓇᕗᒻᒥᐅᓂᑦ ᑖᒃᑯᐊ ᐃᓐᓇᕐᓄᑦ 

ᐃᓄᑐᖃᓄᓂᓛᒃ ᐃᑲᔫᑎᒋᒃᑲᓐᓂᕋᓱᖕᓂᐊᖅᑕᑦᑕ 

ᒥᒃᓴᓅᖓᔪᒥᒃ ᑖᒃᑯᐊ ᐃᓕᖅᑯᓯᓕᕆᔨᒃᑯᓐᓂᑦ. 

 

ᓄᓇᕗᒻᒥᐅᑦ ᐊᕐᕌᒍᓂᓛᒃ ᖃᐅᔨᓇᓱᔅᓯᒪᒐᑦᑎᒍᑦ 

ᖃᓄᒃᑲᓐᓂᖅ ᑕᒪᒃᑯᐊ ᐃᓄᑐᖃᐃᑦ 

ᐃᑲᔪᕈᓐᓇᕐᒪᖔᑦᑎᒍᑦ. 

ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᑦᑕᓗ ᐱᓗᐊᖅᑐᒥᒃ 

ᑕᒪᒃᑯᓄᖓ ᐃᓛᓐᓂᒃᑯᑦ 

ᑲᑉᐱᐊᓱᒃᑎᑕᐅᕙᒃᖢᑎᓪᓘᓐᓃᑦ ᖃᓄᖅ 

ᐱᑦᑎᐊᖅᑕᐅᖃᑦᑕᖏᒻᒪᑕᓘᓐᓃᑦ ᐊᖏᕐᕋᒥᓂᒃ 

ᒪᑯᐊᖑᖃᑦᑕᕐᒪᑕ.  

 

ᑖᓐᓇ ᐱᔾᔪᑎᒋᓪᓗᒍ ᐅᖄᓚᐅᒻᒥᒃ ᐊᑭᖃᓐᖏᑦᑐᒥᒃ 

ᐋᖅᑭᒃᓯᒐᑦᑕ ᑖᒃᑯᓐᓂᓐᖓ ᐃᓕᖅᑯᓯᓕᕆᔨᒃᑯᓐᓂᑦ 

ᑲᒪᒋᔭᐅᓂᐊᖅᖢᓂ ᑕᕝᕙᓂ ᐃᖃᓗᓐᓂ. ᑖᓐᓇᓕ 

ᓇᓗᓇᐃᖅᓯᒪᓂᐊᖅᑐᖅ ᐊᑎᕐᓂᕐᓗ ᐊᒻᒪᓗ 

ᖃᓄᐃᓕᐅᖅᑕᐅᓯᒪᒻᒪᖔᑕ ᐊᒻᒪᓗ ᑖᒃᑯᐊ 

ᐃᓄᑐᖃᐃᑦ ᐃᓄᒃᑐᐃᓐᓇᐅᒐᓗᐊᖅ ᓲᖃᐃᒻᒪ 

ᐅᖃᓪᓚᖃᑎᖃᖃᑦᑕᕐᓂᐊᕐᒪᑕ ᐃᓱᒫᓘᒋᔭᒥᓐᓂᒃ 

ᐊᒻᒪᓗ ᖃᓄᖅᑑᕈᑕᐅᒃᑲᓐᓂᕈᓐᓇᕋᔭᕐᒪᖔᑕ ᑕᕝᕙᓂ  

ᑕᓚᕘᖃᖅᖢᑎᒃ ᑕᒪᒃᑯᐊᓗ 

ᐃᑲᔪᖅᑕᐅᒃᑲᓐᓂᕆᐊᖃᕋᔭᕆᐊᒃᓴᖏᓐᓄᑦ ᑖᓐᓇ 

ᐅᖃᓪᓚᕝᕕᐅᔪᓐᓇᕐᓂᐊᖅᖢᓂ.  

 



ᓇᒡᒐᔾᔭᐅ, ᔮᓄᐊᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᐃᓐᓇᕆᔭᐅᔪᑦ ᐃᓛᒃ 

ᐃᓱᒫᓘᒋᕙᒃᑲᑦᑎᒍᓂᓛᒃ ᐱᑦᑎᐊᖅᑕᐅᔭᕆᐊᖃᕐᒪᑕ 

ᐃᑉᐱᒍᓱᓐᓂᖏᑦᑎᒍᓪᓘᓐᓃᑦ ᑎᒥᖏᑦᑎᒍᓪᓘᓐᓃᑦ. 

ᐊᒻᒪᓗ ᐃᓛᓐᓂᒃᑯᑦ 

ᐅᖃᓪᓚᖃᑎᖃᕈᒪᓕᖅᑕᕆᓪᓗᑎᒃᑕᐅᖅ ᓲᖃᐃᒻᒪ. 

ᑕᐃᒪᐃᑦᑑᓂᖓᓄᑦ ᑖᓐᓇ ᑕᓚᕘᖅ ᐊᑭᖃᓐᖏᑦᑐᖅ 

ᐅᖃᓪᓚᖃᑎᒋᔭᐅᔪᓐᓇᖃᑦᑕᕐᓂᐊᖅᖢᓂ. ᑕᒪᒃᑯᓄᖓ 

ᐅᖃᓪᓚᖃᑎᖃᕈᒪᔪᓄᑦ ᓇᒡᒐᔾᔭᐅᒥᑦ 

ᐅᓪᓗᑐᐃᓐᓇᕐᒧᑦ ᒪᑐᐃᖓᖃᑦᑕᕐᓂᐊᖅᑐᖅ, 9-ᒥᑦ 5-

ᒧᑦ. 

 

ᖃᐅᔨᒪᑦᑎᐊᕋᑦᑕ ᑭᓇᑐᐃᓐᓇᓕᒫᑎᐊᒻᒪᕆᒃ 

ᑕᒪᒃᑯᓂᖓ ᐱᔪᓐᓇᐅᑎᖏᓐᓂᒃ 

ᓱᕋᐃᔭᕆᐊᖃᖏᒪᑕ. ᐊᒻᒪᓗ ᐃᒪᓐᓇ 

ᑭᓇᑐᐃᓐᓇᓕᒫᑦᑎᐊᖅ 

ᐱᑦᑎᐊᖅᑕᐅᖏᑦᑕᕆᐊᖃᓐᖏᒻᒪᑦ. 

ᐱᑦᑎᐊᖅᑕᐅᔭᕆᐊᖃᕐᒪᑕ ᖃᔅᓯᑐᐃᓐᓇᕐᓂᑦ 

ᐊᕐᕌᒍᖃᕋᓗᐊᕈᑎᒃ ᑕᒪᒃᑯᐊᓗ ᓲᕐᓗ 

ᐊᔅᓱᕈᖅᑎᑕᐅᓗᐊᖃᑦᑕᕐᒪᑕ. ᑖᓐᓇᓕᑕᕝᕙ 

ᐃᑲᔪᕈᑎᒋᔪᒪᒐᓗᐊᖅᐸᕗᑦ ᑕᓚᕘᒃᑯᑦ. 

 

ᓄᓇᕗᒻᒥᐅᑦ ᑕᐃᒪ ᑐᓴᐅᒪᑦᑎᐊᖁᕙᕗᑦ 

ᐃᓐᓇᕆᔭᕗᑦ ᑖᒃᑯᐊ ᐃᑉᐱᒋᔭᐅᑦᑎᐊᕆᐊᖃᕐᒪᑕ 

ᓇᒡᓕᒋᔭᐅᓗᑎᓪᓗ ᐊᒻᒪᓗ ᓲᕐᓗ ᑕᒪᒃᑯᓂᖓ 

ᐃᓐᓇᐅᓕᖅᑎᓪᓗᒋᑦ ᑕᒪᒃᑯᓄᖓ 

ᐱᑦᑎᐊᖅᑕᐅᔾᔫᒥᓇᓱᒋᐊᖃᕐᓂᖓᓂᒃ 

ᓄᓇᕘᒻᒥᐅᖑᖃᑎᒃᑲ ᑖᒃᑯᐊ ᑎᓕᐅᕋᓗᐊᖅᐸᒃᑲ 

ᑖᒃᑯᐊ ᐃᓐᓇᕆᔭᕗᑦ ᐅᐱᒋᔭᕆᐊᖃᕋᑦᑎᒍᑦ. ᐊᒻᒪᓗ 

ᐃᓅᓯᖏᑦ ᐋᖅᑭᑦᑎᐊᖅᓯᒪᓇᓱᒋᐊᖃᕋᑦᑎᒍ 

ᓈᒻᒪᒃᑐᒃᑯᑦ ᐊᑲᐅᔪᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 

ᐅᖃᕐᕕᖓᑦ. ᐅᖃᐅᓯᔅᓴᖃᕌᖓᔅᓯ ᐃᓵᖃᑦᑕᕆᔅᓯ. 

(ᑐᓵᔨᑎᒍᑦ) ᒥᔅ ᓯᕗᓕᖅᑎ. 

 

ᐊᖓᔪᖅᑳᑉ ᐅᖃᐅᓯᖓ 004 - 3(1): ᑎᓴᒪᖓᑦ 

ᐃᖅᑲᖅᑐᐃᔨᐅᔪᖅ ᓄᓇᕗᒻᒧᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᒫᓐᓇᐅᔪᖅ ᑕᐃᒪ 

ᖁᕕᐊᒋᔪᒪᓪᓗᒍ ᑎᒃᑯᐊᖅᑕᐅᕋᑖᓚᐅᖅᑐᖅ ᓂᐅᓪ 

ᐊ. ᓵᑭ, ᐃᖅᑲᖅᑐᐃᔨᐅᓂᐊᓕᕐᒪᑦ ᓄᓇᕘᒥᑦ 

ᐃᖅᑲᖅᑐᐃᔨᒃᑯᓐᓂ. ᐃᖅᑲᖅᑐᐃᔨ ᓵᑭ ᓄᓇᕘᒻᒥ 

ᒪᓕᒐᓕᕆᔨᒃᑯᓐᓄᑦ 1990-ᒥᑦ ᐃᓚᒋᔭᐅᓕᓚᐅᕐᒪᑦ. 

ᓄᓇᑦᑎᐊᒥᑦ 1983-ᒥᓂᑦ ᐃᓚᒋᔭᐅᓪᓗᓂ, ᐊᒻᒪᓗ 

ᓴᔅᑳᑦᑐᕚᓂᒥᑦ ᒪᓕᒐᓕᕆᔨᒃᑯᖏᓐᓂᑦ 1976-ᒥᑦ. 

ᒥᔅᑕ ᓵᑭ ᐃᓚᐅᖃᑦᑕᖅᓯᒪᔪᖅ ᒪᓕᒐᓕᕆᓂᕐᒧᑦ 

ᓄᓇᕗᒻᒥᑦ ᐊᔾᔨᒌᓐᖏᑦᑐᓂᒃ. ᑯᐃᓐᑯᓐᓄᑦ 

ᑭᒡᒐᖅᑐᖅᑎᐅᓪᓗᓂ, ᓇᖕᒥᓂᖅ ᐱᓕᕆᐊᖃᖅᑐᓂ 

ᐊᐅᓚᑦᑎᔨᐅᓪᓗᓂ ᒪᓕᒐᓂᒃ ᑐᑭᓯᓂᐊᕐᕕᒃᑯᓐᓂᑦ 

ᐅᑭᐅᒐᓴᓐᓄᑦ. ᐃᖅᑲᖅᑐᐃᔨ ᓵᑭ 

ᖃᐅᔨᒪᓂᖃᑦᑎᐊᖅᑐᖅ ᐱᕋᔪᑦᑐᓕᕆᓂᕐᒧᑦ ᐊᒻᒪᓗ 

ᐱᕋᔭᖅᔪᐊᖅᓯᒪᔪᓄᑦ. 

 

ᖃᐅᔨᒪᒐᔅᓯ ᒪᓕᒐᓕᕆᔨᒃᑯᑦ ᐊᖏᖅᓯᒪᒻᒪᑕ 

ᐃᓕᖅᑯᓯᒻᒧᑦ ᓈᒻᒪᓐᓂᖅᐹᖑᔪᒥᒃ 

ᐊᑐᖃᑦᑕᕋᓱᐊᕐᓂᐊᕐᒪᑕ ᒪᓕᒐᓕᕆᓂᕐᒧᑦ 

ᓄᓇᕗᒻᒥᐅᓄᑦ ᐊᒻᒪᓗ ᓇᓗᓇᐃᓚᐅᖅᑐᖅ ᑖᓐᓇ 

ᐱᔾᔪᑎᒋᔭᐅᓚᐅᖅᑐᖅ ᑭᖑᕙᕆᐊᖅᑕᐅᓪᓗᓂ 

ᓈᒪᓐᓂᕐᒧᑦ. ᑭᖑᕙᓗᐊᖃᑦᑕᓚᖁᕐᒪᑕ ᑎᓴᒪᖓᓐᓂᑦ 

ᐃᖅᑲᖅᑐᐃᔨᖃᓐᖏᒧᑦ. 

 

ᐃᖅᑲᖅᑐᐃᔨᒻᒪᕇᑦ ᐊᖓᔪᖅᑳᖓᑦ ᐱᐊᕗᓕ ᐳᕋᐅᓐ 

ᐅᖃᓚᐅᖅᓯᒪᒻᒪᑦ ᐅᐊᑦᑎᐊᕈᑲᓪᓚᒃ ᑕᒪᒃᑯᓂᖓ 

ᐃᖅᑲᓇᐃᔭᖅᑎᑭᔅᓴᕐᓂᖏᓐᓄᑦ 

ᐊᑲᐅᓐᖏᓕᐅᕈᑕᐅᓪᓗᐊᑕᕐᒪᑦ ᐃᓱᒫᓘᑕᐅᓪᓗᓂᓗ. 

ᒪᓕᒐᓕᕆᔨᒃᑯᑦ ᓄᓇᕗᓪᓗ ᒐᕙᒪᒃᑯᖏᑦ 

ᐃᑲᔪᖅᑕᐅᓪᓗᑎᒃ ᑲᑐᔾᔨᖃᑎᖃᖅᑐᑎᒃ 

ᒐᕙᒪᑕᑐᖃᒃᑯᓐᓂᑦ ᑕᒪᔅᓱᒥᖓ ᐊᔅᓱᕉᑎᖃᖅᓯᒪᒻᒪᑕ 

ᐃᖅᑲᖅᑐᐃᕕᓕᕆᓂᕐᒧᑦ ᐊᑐᐃᓐᓇᖃᒃᑲᓐᓂᖁᓪᓗᒍ. 

 

ᑎᒃᑯᐊᖅᑕᐅᓂᖓ ᐃᖅᑲᖅᑐᐃᔨᐅᑉ ᓵᑭ ᑕᒪᓐᓇ 

ᓴᖅᑭᓚᕿᓚᐅᖅᐳᖅ ᐊᒻᒪᓗ 

ᐱᕚᓪᓕᕈᑎᒻᒪᕆᐅᓂᐊᖅᑐᓂ ᐊᐅᓚᑕᐅᓂᖏᓐᓄᑦ 

ᒪᓕᒐᓕᕆᓂᖅ ᓄᓇᕗᒻᒥᑦ ᐊᒻᒪᓗ 

ᑭᖑᕙᖅᓯᒪᓐᖏᓐᓂᖅᓴᐅᓗᑎᒃ.  

 

ᒪᓕᒐᓕᕆᔨᒃᑯᑦ ᐱᓕᕆᖃᑎᖃᕐᓂᐊᖅᑯᑦ ᑕᒪᒃᑯᓂᖓ 

ᐊᑲᐅᓕᖅᑎᑦᑎᓂᖅᓴᐅᓗᑎᒃ ᒪᓕᒐᓕᕆᓂᕐᒧᑦ 

ᓄᓇᕗᒻᒥᐅᓄᑦ. ᐊᒥᓱᕈᕆᐊᕐᓗᒋᑦ ᐃᑲᔪᖅᑏᑦ 

ᑮᓇᐅᔭᕆᔭᐅᕙᑦᑐᓪᓗ  

ᑕᒫᓂ ᓄᓇᕗᒻᒥᑦ ᑕᒪᒃᑯᐊ ᒪᓕᒐᓕᕆᓂᕐᒧᑦ 

ᑐᕌᖓᔪᓕᒫᑦ ᑲᒪᒋᔭᐅᒍᓗᐊᕐᒪᖔᑕ ᓄᓇᕗᒻᒥᐅᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭᐅ, ᔮᓄᐊᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᒥᓂᔅᑕᐃᑦ 

ᐅᖃᕐᕕᖓᑦ. ᒥᔅᑕ ᑐᑐ. 

 

ᐊᖓᔪᖅᑳᑉ ᐅᖃᐅᓯᖓ 005 - 3(1): 

ᖃᐅᔨᓴᐃᓂᖅ ᖃᓄᑎᒋ 

ᑭᓐᖒᒪᖅᓴᖅᑎᒋᒻᒪᖔᑕ ᐃᓪᓗᑭᒃᓴᓂᕐᒧᑦ 

ᓄᓇᕗᒻᒥ (ᑐᑐ) 

 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓂᑯᕕᑦᑐᖓ ᐅᓪᓗᒥ ᒥᓂᔅᑕᒥ ᑲᒪᓪᓗᖓ 

ᓄᓇᕗᒻᒥ ᐃᓪᓗᓕᕆᔨᖅᔪᐊᑯᓐᓂᑦ 

ᑐᓴᖅᑎᑦᑎᔪᒪᓪᓗᖓ ᓄᓇᕗᒻᒥᐅᓂᓪᓗ ᐱᒻᒪᕆᐅᔪᒥᑦ 

ᐊᐅᓚᔾᔭᑦᑕᐅᒋᐊᖅᓯᒪᔪᒥᑦ. ᓄᓇᕗᒻᒥ 

ᐃᓪᓗᓕᕆᔨᖅᔪᐊᒃᑯᑦ ᐱᓕᕆᖃᑎᖃᖅᑐᑎᑦ 

ᑭᓪᓕᓯᓂᐊᖅᑎᑯᓐᓂ ᑲᓇᑕᒥ ᐊᒻᒪ ᓄᓇᕗᒻᒥ 

ᑲᑐᔾᔨᖃᑎᒌᖏᓐᓂ ᓄᓇᓖᑦ ᒐᕙᒪᖏᑕ 

ᐱᓕᕆᐊᖃᕐᒪᑕ ᐃᓗᐃᑦᑑᓈᖅᓯᒪᓪᓗᒍ 

ᖃᐅᔨᓴᐃᓕᖅᑐᑦ ᖃᓄᑎᒋ ᑭᓐᖒᒪᖅᓴᖅᑎᒋᒻᒪᖔᑕ 

ᐃᓪᓗᑭᒃᓴᓂᕐᒧᑦ. 

 

ᐅᖃᖅᑏ, ᓄᓇᕗᒻᒥ ᐃᓪᓗᑭᒃᓴᓂᕐᒧᑦ ᓈᓴᐃᓂᖅ 

ᓄᐊᑕᐅᔪᑦ ᓇᓕᖅᑯᑦᑎᓯᒪᑦᑎᐊᕆᐊᖃᕐᒪᑕ 

ᓄᓇᕗᒻᒥᐅᑦ ᑭᓐᖒᒪᔭᖏᓐᓂ ᐃᑲᔪᖅᑐᐃᓪᓗᑎᓪᓗ 

ᓄᓇᕗᑦ ᒐᕙᒪᒃᑯᖏᓐᓂ ᐸᕐᓇᐃᑎᓪᓗᒋᑦ 

ᐃᓪᓗᖅᓴᖅᓯᐅᕆᑎᓪᓗᒋᑦ ᓄᓇᕗᒻᒥ ᓄᓇᓕᑦᑎᓐᓂ.  

 

2004-ᖑᑎᓪᓗᒍ ᒥᔅᓴᐅᓴᓚᐅᖅᓯᒪᔪᑦ 3,000-ᖏᓐᓂ 

ᑐᓂᔭᐅᓪᓗᑎᑦ ᑕᐃᒃᑯᐊ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᑦ ᐊᑐᖅᑕᐅᔭᕆᐊᖃᓂᐊᖅᑐᑦ ᐊᕐᕌᒍᑦ 

ᖁᓕᑦ ᐃᓗᐊᓂ ᐃᓪᓗᑭᒃᓴᕐᓂᖅ ᑕᒪᓐᓇ 

ᐲᐹᕐᓕᖁᓪᓗᒍ. ᐅᖃᖅᑏ, ᑖᓐᓇ ᒥᔅᓴᐅᓴᑦᑕᐅᓯᒪᔪᖅ 

ᑐᓐᖓᕕᖃᓚᐅᖅᓯᒪᔪᖅ ᑭᓪᓕᓯᓐᓂᐊᖅᑕᐅᓂᑯᓂᑦ 

2001-ᒥᑦ ᓈᓴᐃᑎᓪᓗᒋᑦ ᐊᒻᒪ 2001-ᒥᑦ 

ᓄᓇᖃᖅᑳᖅᓯᒪᔪᑦ ᐊᐱᖅᓱᖅᑕᐅᑲᑕᑦᑎᓪᓗᒋᑦ 

ᓈᓴᖅᑕᐅᑎᓪᓗᒋᑦ ᑕᐃᒪᓐᖓᑦ ᐃᓪᓗᓕᕆᔨᖅᔪᐊᒃᑯᑦ 

ᐃᓪᓗᖃᑎᑦᑏᓐᓇᖃᑦᑕᖅᑐᑦ ᐊᖅᑯᑎᖃᖅᓯᒪᓪᓗᑎᑦ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᑮᓇᐅᔭᑎᒍᑦ 

ᐱᖁᑎᖅᔪᐊᖁᑎᔾᔪᑎᖏᑦ ᐅᑭᐅᕐᒃᑕᖅᑐᒥᓪᓗ 

ᐃᓪᓗᖁᑎᒃᓴᖏᑎᒍᑦ.  

 

ᐅᖃᖅᑏ, ᐊᒻᒪ 2001-ᖑᑎᓪᓗᒍ ᐃᓪᓗᑕᕆᐊᖃᖅᑐᑦ 

ᐅᓄᖅᓯᕙᓪᓕᐊᓕᓚᐅᕐᒪᑕ ᐃᒻᒪᖃ 270-ᖏᓐᓃᑦᑐᑦ 

ᐃᓪᓗᐃᑦ ᐊᕐᕌᒍᑕᒫᑦ ᐊᑐᖅᑕᐅᔭᕆᐊᖃᖅᑐᑦ. 

ᐱᐅᓂᖅᐹᖑᔪᒥᑦ  

ᒥᔅᓴᐅᓴᑦᑕᐅᓯᒪᔪᑦ 725 ᐃᓪᓗᐃᑦ $200 

ᒥᓕᐊᓃᖔᖅᓯᒪᔪᑦ ᐸᐸᑕᐅᔪᓂᑦ ᓴᓇᔭᐅᑉᐸᑕ 

ᓄᓇᕗᑦ ᓱᓕ ᓄᓇᕗᑦ ᓱᓕ ᐊᒥᒐᖅᓯᓂᐊᖅᑐᖅ 

3,300-ᐃᓪᓗᐃᑦ ᐅᖓᑕᓂ. 

 

ᐅᖃᖅᑏ, ᓄᓇᕗᒻᒥ ᐃᓪᓗᓕᕆᔨᒃᑯᑦ ᑖᒃᑯᐊ 

ᐃᓪᓗᓕᕆᔨᖅᔪᐊᒃᑯᑦ ᐋᖅᑭᒃᓱᐃᓯᒪᒻᒪᑕ 

ᒫᓐᓇᓐᓂᖅᓴᐅᓂᖅᐹᓂᑦ ᑐᓴᒐᒃᓴᓂᑦ ᐊᑐᕈᒪᓪᓗᑎᑦ 

ᓄᓇᕗᒻᒥᐅᓄᑦ ᐃᓪᓗᖃᖅᑎᑦᑎᓂᕐᒧᑦ. ᐅᖃᖅᑏ, 

ᑖᓐᓇ ᐃᓪᓗᑭᒃᓴᑐᒻᒪᕆᐅᒻᒪᑕ ᐊᑐᕆᐊᖃᕋᑦᑕ 

ᐅᓪᓕᓗᒥᓕᓴᕐᓂᑦ ᑐᓴᒐᒃᓴᐅᔪᓂᑦ ᓄᓇᕗᒻᒥ 

ᐊᕐᕌᒍᓄᑦ ᖁᓕᓄᑦ ᐃᓕᓪᓗᖃᖅᑎᑦᑎᓂᕐᒧᑦ 

ᐊᐅᓚᔾᔭᐃᒋᐊᕈᑕᐅᓚᐅᖅᑐᑦ ᐸᕐᓇᐅᑎ 

ᑮᓇᐅᔭᖃᖁᓪᓗᒍ ᐊᒻᒪ ᓄᓇᕗᒻᒥ ᐃᓪᓗᑭᒃᓴᕐᓂᖅ 

ᐋᖅᑭᑦᑕᐅᖁᓪᓗᒍ. 

 

ᐅᖃᖅᑏ, ᓄᓇᕗᒻᒥ ᐃᓪᓗᑭᒃᓴᕐᓂᖅ 

ᓈᓴᐃᓂᐅᓂᐊᖅᑐᖅ ᐳᓚᕋᔾᔪᑕᐅᖃᑦᑕᓂᐊᕐᒪᑦ 

ᑲᓐᖑᓇᖅᑎᑐᕐᓗᓂ ᒫᔾᔨᒥᑦ ᐃᐳᕈᒥᓗ. 

ᓄᓇᕗᒻᒥᐅᓕᒫᑦᑎᐊᑦ ᑭᐅᖃᑦᑕᖁᔭᐅᒐᓗᐊᖅᐳᑦ 

ᐃᓪᓗᓕᕆᔨᒃᑯᑦ ᐃᓪᓗᖁᑎᐊᓃᒃᑯᑎᒃ, ᒐᕙᒪᒃᑯᑦ 

ᐃᓪᓗᖁᑎᐊᓂᒃᑯᑎᑦ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᖏᑕ ᐃᓪᓗᖁᑎᒋᑉᐸᒍ ᐅᕝᕙᓘᓐᓃᑦ 

ᓇᒻᒥᓂᖅ ᐃᓪᓕᓗᖁᑎᒋᒐᓗᐊᖅᐸᔾᔪᒃ. ᑕᒪᒃᑯᐊ 

ᐃᓪᓗᑭᒃᓴᖅᑐᑦ ᑎᑎᕋᖅᑕᐅᓯᒪᑦᑎᐊᖁᓪᓗᒋᑦ 

ᓇᓕᖅᑯᑎᒃᓯᒪᓗᑎᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕᐃᑦ 

ᐅᖃᕐᕕᖓᑦ. ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᑉ ᐅᖃᐅᓯᖓ 006 - 3(1): ᓄᓇᕗᑦ 

ᐃᓚᐅᖃᑕᐅᓂᐊᕐᓂᖓ ᓇᓄᓕᕆᑎᓪᓗᒋᑦ 

ᑲᓇᑕᓕᒫᒥᑦ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᔮᓄᐊᕆ 16 

ᑲᑎᒪᔭᖅᑐᖃᑕᐅᓕᕋᒪ ᑲᓇᑕᓕᒫᒥᑦ 

ᓇᓄᓕᕆᑎᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑕ ᒥᓂᔅᑕ 

ᔨᒻ  



ᓇᒡᒐᔾᔭᐅ, ᔮᓄᐊᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕆᐊᓐᑕᔅ. ᑲᑎᒪᑎᑦᑎᓪᓗᒍ ᑖᓐᓇ 

ᓯᕗᒧᐊᓐᓂᖃᑦᑎᐊᓚᐅᖅᑐᖅ ᐃᓪᓘᓐᓇᑦᑎᐊᖏᑦ 

ᖃᐅᔨᓴᖅᑎᔾᔪᐊᓪᓗ ᐃᓄᐃᓪᓗ Province-ᓗ 

ᐅᑭᐅᑕᖅᑐᒦᑦᑐᓪᓗ ᑲᓇᑕᐅᑉ ᒐᕙᒪᓄᒃᑯᖏᓪᓗ 

ᓂᖅᔪᓯᕆᔨᓪᓗ ᑲᑎᒪᔨᖏᑦ ᒐᕙᒪᒃᑯᓪᓗ 

ᑎᒥᖁᑎᒋᖏᑕᕋᓗᐊᖏᑦ ᐃᓱᒪᒥᓂᒃ 

ᓴᖅᑭᑦᑎᔪᓐᓇᓚᐅᕐᒪᑕ ᑐᑭᓯᒪᕚᓪᓕᖁᓪᓗᒋᑦ ᖃᓄᖅ 

ᐃᓱᒪᒻᒪᖔᑕ ᓇᓄᐃᑦ ᒥᐊᓂᕆᔭᐅᓂᖏᓐᓂ ᑲᓇᑕᒥ. 

 

ᖃᐅᔨᒪᔪᒃᓴᐅᕗᑎᑦ, ᐅᖃᖅᑏ ᓄᓇᕗᑦ 65-ᐳᓴᓐᓄᑦ 

ᓇᔪᖅᑕᐅᒻᒪ ᓇᓄᕐᓄᑦ ᐊᒻᒪᓗᑦᑕᐅᖅ 

ᓇᓄᓕᕆᔾᔪᑎᖃᐅᑦᑎᐊᖅᑐᑎᑦ ᐱᐅᔫᑎᓂᑦ. 

ᓇᓗᓇᐃᖅᓯᔪᓐᓇᓚᐅᖅᑐᒍᑦ ᖃᓄᖅ ᓇᓄᓕᕆᓂᖅ 

ᓄᓇᓕᓐᓂ ᐊᑐᖅᑕᐅᖃᑦᑕᕐᒪᖔᑕ ᐃᓄᐃᑦ 

ᖃᐅᔨᒪᔭᑐᖃᖏᑦ ᖃᓪᓗᓈᓪᓗ ᖃᐅᔨᒪᓂᕆᔭᖏᑦ 

ᒥᐊᓂᖅᓯᔾᔪᑕᐅᓪᓗᑎᑦ ᓇᓗᓕᕆᓂᕐᒥᑦ 

ᐊᑐᖅᑕᐅᓪᓗᑎᓪᓗ ᓄᓇᕗᒻᒥ ᓄᓇᑖᕈᑎᓄᑦ 

ᐊᖏᕈᑏᑦ. ᐊᒃᓱᕉᓯᓐᓇᖅᑕᖃᑦᑑᒐᐸᓗᐊᖅᓱᓕ 

ᒫᓇᐅᔪᖅ ᐃᓱᒫᓗᑎᖃᕐᕕᒋᔭᕗᑦ ᓱᓕ ᑭᓯᐊᓂ 

ᓇᓄᐃᑦ ᐅᓄᖅᓯᕙᓪᓕᐊᑐᐃᓐᓇᓕᕐᒪᑕ ᓇᓄᐃᑦ 

ᒫᓐᓇ ᓄᖑᑉᐸᓪᓕᐊᖏᒻᒪᑕ ᒫᓐᓇ 

ᒥᐊᓂᕆᔭᐅᑦᑎᐊᕆᐊᓖᑦ ᑕᐃᒪᓐᓇ 

ᐱᓕᕆᓇᓱᒋᐊᖃᖅᑐᒍᑦ ᐃᒻᒪᖃ 

ᐊᖏᓂᖅᐹᖑᙵᔪᖅ ᑲᑎᒪᓂᐅᔪᖅ ᑲᓇᑕᒥᐅᑦ 

ᑐᑭᓯᕚᓪᓕᖁᓪᓗᒋᑦ ᖃᓄᖅ ᓇᓗᓕᕆᓂᕐᒧᑦ 

ᒥᐊᓂᖅᓯᓂᖅ ᐊᐅᓚᓂᖃᓲᖑᒻᒪᖔᑕ. 

 

ᐊᓯᖏᑦ ᓴᖅᑭᔮᕐᒥᔪᑦ ᓴᖅᑭᔮᖅᑎᑕᐅᔪᑦ ᑲᓇᑕᐅᑉ 

ᒐᕙᒪᒃᑯᖏᓐᓂᖔᓂ ᑎᑎᖅᑲᓂᖅ 

ᐃᑲᔪᖅᑐᐃᓂᖅᓴᐅᖁᓗᒋᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᐊᑐᖅᑕᐅᓂᖅᓴᐅᖁᓗᒋᑦ 

ᓇᓄᓕᕆᔾᔪᑕᐅᓂᐊᖅᑐᓄᑦ ᐊᒻᒪ ᐊᖏᖃᑎᒌᒍᑏᑦ 

ᑕᒪᒃᑯᐊ ᐱᔭᕇᖅᑕᐅᓗᑎᑦ 

ᓇᓐᓄᒐᓱᐊᖃᑎᒋᖃᑦᑕᖅᑕᑎᓐᓄᑦ ᓲᕐᓗ 

ᐊᑯᑭᑦᑐᕐᒥᐅᑦ.  

 

ᑕᐃᓐᓇ ᑲᑎᒪᓂᐅᔪᖅ ᓯᕗᓪᓕᕐᐹᑦᑎᐊᒥᑦ 

ᐃᑲᔪᖃᑎᒌᒍᑎᒋᔭᐅᓚᐅᖅᑐᖅ ᑖᒃᑯᓂᖓ  

ᓇᓄᓕᕆᔨᐅᖃᑦᑕᖅᑐᓂᑦ  

ᓄᖑᑦᑎᕙᓪᓕᐊᖏᓪᓗᑎᑦ ᒥᐊᓂᖅᓯᔪᒪᓂᕐᒧᑦ 

ᓇᓄᕐᓂᑦ. ᖁᔭᓐᓇᒦᒃ. 

 

ᐃᓚᖏᑦ ᒪᓕᒐᓕᐅᖅᑏᑦ: ᐄᓛᒃ, ᐄᓛᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) 

ᒥᓂᔅᑕᐃᑦ ᐅᖃᐅᓯᖏᑦ. ᒥᔅᑕ ᑕᑉᑑᓇ. 

 

ᐊᖓᔪᖅᑳᑉ ᐅᖃᐅᓯᖓ 007 - 3(1): 

ᐊᖁᑦᑐᖅᓯᐅᑏᑦ ᑭᒃᑰᓂᖏᓐᓄᓪᓗ ᐊᐅᒃᑕᔫᑦ 

(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒥ ᓂᑯᕕᑉᐳᖓ 

ᐅᖃᐅᔾᔨᒋᐊᕈᒪᓪᓗᖓ ᒪᓕᒐᓕᐅᖅᑎᓂᒃ 

ᓴᖅᑭᑎᓯᒪᓂᖓᓂᒃ ᓄᑖᒥᒃ ᐃᖏᕐᕋᔾᔪᑎᐅᓂᐊᖅᑐᒥᒃ 

ᓄᓇᕗᒻᒥᐅᑉ ᐊᑦᑕᕐᓇᔾᔭᐃᖅᓯᒪᓗᑎᒃ 

ᐊᖁᑦᑐᓐᓇᐅᑎᖏᓐᓄᑦ ᓚᐃᓴᓐᓯᑖᕈᑎᖏᓐᓄᑦ 

ᑭᓇᐅᓂᖏᓐᓄᑦ ᐊᐅᒃᑕᔪᖅᑖᕈᑎᒋᔭᐅᓂᐊᖅᑐᓂᒃ. 

 

ᑕᕝᕙᓂ ᑲᓇᑕᒥᑦ ᐊᖁᑦᑐᓐᓇᐅᑎᓄᑦ 

ᐊᖏᕈᑎᐅᖃᑦᑕᖅᑐᓄᑦ, ᐊᑎᓕᐅᖅᑕᐅᓯᒪᔪᑦ 

ᓄᓇᕘᑉ ᒐᕙᒪᒃᑯᖏᓐᓄᑦ ᐊᖁᑦᑐᓐᓇᐅᑎᑦ ᐊᒻᒪ 

ᓚᐃᓴᓐᓯᖑᔪᑦ ᑭᓇᒃᑰᒻᒪᖔᑕ ᐊᐅᒃᑕᔫᖃᕆᐊᖃᕐᒪᑕ 

ᐊᑐᖅᑕᐅᓗᑎᒃ ᑕᒪᒃᑯᓂᖓ ᐊᐅᒃᑕᔫᓪᓗ 

ᓇᓗᓇᐃᒃᑯᑕᖃᐅᕐᓗᑎᒃ ᑕᖃᒃᑯᓇᓐᖓᑦ ᐊᓯᖏᓐᓄᑦ 

ᐊᑐᖅᑕᐅᔪᓐᓇᕐᓂᐊᕐᒪᑕ. 

 

ᐅᖃᖅᑏ, ᓄᒃᑕᐅᓯᕆᔨᒃᑯᑦ ᑲᓇᑕᒥᑦ ᐅᖃᖅᓯᒪᒻᒪᑕ 

ᖃᖓᑕᓲᒃᑰᖅᑐᓕᒫᑦ ᐅᑭᐅᖃᖅᑐᑦ 12-ᓂᒃ 

ᒐᕙᒪᒃᑯᓐᓃᒃᖔᖅᑐᓂᒃ ᐊᔾᔨᓐᖑᐊᓂᒃ 

ᓇᓗᓇᐃᒃᑯᑕᖃᕆᐊᓖᑦ ᖃᖓᑕᓲᒧᑦ 

ᐃᓯᓚᐅᓐᖏᓐᓂᕐᒥᓂᒃ.  

 

ᑕᒪᒃᑯᐊ ᐊᑐᖅᑕᐅᓕᖁᓪᓗᒋᑦ ᐱᓕᕆᕕᖓᑦ 

ᐱᕙᓪᓕᐊᔪᓕᕆᔨᒃᑯᑦ ᓄᒃᑕᐅᓯᕆᔨᒃᑯᓪᓗ. 

ᐊᓯᔾᔨᖅᓯᔭᕆᐊᖃᓚᐅᕐᒪᑕ ᐊᖁᑦᑐᓐᓇᐅᑏᑦ 

ᓚᐃᓴᓐᖑᔪᑦ  

ᐊᒻᒪᓗᑦᑕᐅᖅ ᑭᓇᒃᑰᓂᖏᓐᓄᑦ ᐊᐅᒃᑕᔫᑦ 

ᑎᑎᕋᖅᑕᐅᖃᑦᑕᕐᓂᕆᔭᖏᓐᓄᑦ.  

 

ᓄᑖᖅ ᑖᓐᓇ ᐊᑐᓕᕐᓗᒍ, ᐅᖃᖅᑏ, 

ᐊᑦᑕᓇᖅᔭᐃᖅᓯᒪᔾᔪᑎᑦ ᑕᐃᒃᑯᐊ 

ᐊᔾᔨᓐᖑᐊᖃᐅᕐᒥᒻᒪᑕ ᐊᒻᒪ ᓇᓗᓇᐃᖅᑎᖅᓯᒪᓪᓗᑎᒃ  



ᓇᒡᒐᔾᔭᐅ, ᔮᓄᐊᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᑲᓂ ᑮᓇᐅᔭᑎᒍᑦ ᓲᕐᓗ ᑎᑎᕋᖅᑕᐅᓯᒪᔪᑦ 

ᐊᔾᔨᖓᓂᒃ ᑕᐃᒪᓐᓇ ᐊᓯᔾᔨᖅᑕᐅᓪᓗᑎᒃ 

ᑎᑎᕋᖅᑕᐅᓂᕆᖃᑦᑕᖅᑕᖏᑦ ᐊᖁᑦᑐᓐᓇᐅᑎᐅᔪᑦ 

ᓇᓗᓇᐃᒃᑯᑏᑦ ᑐᓂᔭᐅᖃᑦᑕᕐᓂᐊᕈᓐᓃᕐᒪᑕ ᑭᓯᐊᓂ 

ᑐᓂᔭᐅᖃᑦᑕᔾᔮᕈᓐᓃᕐᒪᑕ ᐃᖃᓗᓐᓂᑦ, 

ᑲᖏᖅᖠᓂᕐᒥᑦ ᐅᖅᓱᖅᑑᕐᒥᓗ. 

 

ᐅᖃᖅᑏ, ᓚᐃᓴᓐᓯᐅᔪᑦ 

ᑎᑎᕋᖅᑕᐅᖃᑦᑕᕐᓂᐊᓕᖅᑐᑦ 

ᑮᓇᐅᔭᓕᕆᔨᓕᐅᖅᑎᒃᑯᓐᓂᑦ ᐋᑐᕚᒥᑦ ᐊᒻᒪ 

ᐊᐅᓚᖅᑎᑕᐅᕙᓪᓗᑎᒃ ᑎᑎᖅᑲᕐᓂᐊᕐᕕᒃᑯᑦ. 

ᑕᐃᒪᓐᓇ ᓄᓇᑦᓯᐊᕐᒥᐅᓪᓗ ᐱᖃᑦᑕᕐᓂᐊᓕᕐᒪᑕ 

ᐊᖁᑦᑐᓐᓇᐅᑎᓂᒃ ᑐᓂᓯᐅᖅᑲᐃᖅᑎᓪᓗᒋᑦ 

ᑕᐃᒪᓐᓇ ᐋᖅᑭᔅᓯᒪᓂᖃᓕᖅᑎᓪᓗᒍ ᓄᓇᕘᒥᐅᑉ 

ᓚᐃᓴᓐᓯᒥᓂᒃ ᐊᒻᒪ ᐊᐅᒃᑕᔫᖁᑎᒋᔭᖏᑦ 

ᑭᒃᑰᓂᖏᓐᓄᑦ ᐱᓇᓱᐊᕈᓰᑦ ᑎᓴᒪᑦ 6-ᓗ 

ᐊᓂᒍᖅᑎᓪᓗᒋᑦ ᐱᔪᓐᓇᖅᓯᒐᔭᖅᑕᖓᑦ. 

 

ᐅᖃᖅᑏ, ᑐᓴᖅᓯᒪᒐᑦᑕ ᓄᓇᕗᒻᒥᐅᑦ ᑭᒃᑰᒻᒪᖔᑕ 

ᓇᓗᓇᐃᒃᑯᑕᖃᐅᑦᑎᐊᓐᖏᖦᖢᑎᒃ ᓲᓗ 

ᐊᐅᓚᖃᑦᑕᕐᓂᕐᒪᑕ ᖃᓪᓗᓈᑦ ᓄᓇᖓᓐᓄᑦ. 

ᑕᐃᒪᓐᓇ ᐊᐅᒃᑕᔫᖃᐅᑦᑎᐊᖁᓪᓗᒋᑦ ᑎᓕᐅᖅᐸᒃᑲ 

ᓄᓇᕘᒥᐅᑦ 12-ᓂᒃ ᐅᑭᐅᖃᖅᑐᑦ 

ᐊᔾᔨᓐᖑᐊᖃᖅᑐᒥᒃ ᐊᐅᒃᑕᔫᖅᑖᖁᓪᓗᒋᑦ ᑭᒃᑰᓂᖓ 

ᒪᓕᓪᓗᒋᑦ ᐊᒻᒪᓗᑦᑕᐅᖅ ᑕᐃᒃᑯᐊ 

ᐊᖁᑦᑐᓐᓇᐅᑎᒥᓂᒃ ᐱᖃᑦᑕᖁᓪᓗᒋᑦ 

ᐊᔾᔨᓐᖑᐊᖃᕐᓗᑎᒃ ᐊᐅᓚᕐᓂᐊᕌᖓᑕ ᑖᒃᑯᐊ 

ᓇᒃᓴᖅᑕᐅᖃᑦᑕᕐᓗᑎᒃ ᓄᓇᖅᑲᑎᒋᓐᖏᑕᖏᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 008 - 3(1): 

ᐱᐅᓯᒋᐊᕈᑏᑦ ᑐᐊᕕᕐᓇᖅᑐᓕᕆᔨᒃᑯᑦ 

ᓄᓇᕘᒥᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᓪᓗᒥ ᖁᕕᐊᓱᒃᐳᖓ ᓂᓪᓕᕈᓐᓇᕋᒪ  

ᑕᒡᕙᓂ ᐱᔾᔪᑎᒋᓪᓗᒍ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᑮᓇᐅᔭᖅᑖᕆᔪᓐᓇᓚᐅᖅᑕᕗᑦ ᐅᑭᐅᖅᑕᖅᑐᒥᐅᑕᐃᑦ 

ᓯᓚᕐᔪᐊᒥᑦ ᐅᑭᐅᕆᑎᓪᓗᒍ. 

 

ᑖᒃᑯᐊ ᑐᐊᕕᕐᓇᖅᑐᓕᕆᔨᒃᑯᑦ 

ᓇᓗᓇᐃᖅᓯᓚᐅᖅᓯᒪᒻᒪᑕ 

ᓄᓇᓯᐅᑎᑕᖃᓐᖏᓗᐊᕐᓂᖏᓐᓄᑦ 

ᕿᓂᖅᑕᐅᔪᖅᑕᖃᕆᐊᖃᓕᕌᖓᑦ ᐅᐱᓐᖔᒃᑯᑦ 

ᓯᑭᑑᒃᑯᑦ ᐃᖏᕐᕋᔭᓐᓇᕈᓐᓃᖅᑎᓪᓗᒍ. 

ᖃᐅᔨᒪᑉᓗᑕᓗ ᓄᓇᕘᑉ ᒐᕙᒪᒃᑯᖏᑦ ᑮᓇᐅᔭᒥᒃ 

ᑕᒪᑐᒧᖓ ᐊᑐᐃᓐᓇᖅᑕᖃᓐᖏᑎᓪᓗᒋᑦ 

ᕿᓂᕆᐊᖃᓚᐅᕋᑉᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᖃᓄᖅ ᑕᒪᓐᓇ ᓄᓇᓯᐅᑎᑖᕆᐊᖃᕐᓂᖅᐳᑦ 

ᐃᑲᔪᖅᑕᐅᔪᓐᓇᕐᒪᖔᑦ. 

 

ᐅᖃᖅᑎᑦᓯᔩ, ᐊᐱᕆᕗᖓ ᑖᓐᓇ ᐅᖃᐅᓯᕆᔭᕋ 

ᐱᐊᓂᒍᓐᓇᕈᒪᑉᓗᒍ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ.  ᒥᔅᑕ ᑯᓱᒐᖅ 

ᐊᐱᕆᒻᒪᑦ ᐃᓕᔅᓯᓐᓄᑦ ᑖᒃᑯᐊ ᐅᖃᐅᓯᔅᓴᕆᔭᓂ 

ᐱᔭᕇᕈᓐᓇᕈᒪᓪᓗᓂᒋᑦ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᓐᖏᒻᒪᑦ. ᐱᔭᕇᕈᓐᓇᖅᐳᑎᑦ, ᒥᔅᑕ 

ᑯᓱᒑᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᓐᓇ ᑐᔅᓯᕋᐅᑎᒋᓚᐅᖅᑕᕗᑦ 

International Polar Year-ᑯᓐᓄᑦ ᐅᖃᐅᓯᖃᕐᒪᑦ 

ᐱᕚᓪᓕᖅᑎᑦᑎᓂᖅ, ᕿᓂᕈᓐᓇᐅᑎᓂᒃ 

ᑐᐊᕕᕐᓇᖅᑐᖃᖅᑎᓪᓗᒍ ᓄᓇᕘᒻᒥᑦ. ᑖᒻᓇ 

ᑐᒃᓯᕋᐅᑎᒋᓚᐅᖅᑕᕗᑦ ᓂᐅᕕᕈᓐᓇᕈᒪᓪᓗᑕ 

ᐊᐅᓚᖅᑎᑦᑎᔪᓐᓇᕈᒪᑉᓗᑕᓗ 

ᖁᓕᖃᓐᖏᑐᐃᓐᓇᖅᑐᓂᒃ ᐊᒥᓲᑎᒋᔪᓂᒃ 

ᓄᓇᓯᐅᑎᓂᒃ ᓇᐅᒃᑯᒥᐊᖅ ᐃᖏᕐᕋᔪᓐᓇᖅᑐᓂᒃ. 

ᑖᒃᑯᐊ ᐱᔪᓐᓇᖅᓯᓂᐊᖅᑕᕗᑦ ᐊᐳᑎᒃᑯᑦ 

ᐃᖏᕐᕋᔪᓐᓇᖅᖢᑎᒃ, ᒪᕋᒃᑯᑦ ᐊᒻᒪ 

ᐃᒪᖅᑎᒍᓪᓘᓐᓃᑦ. ᑖᒃᑯᐊᓗ ᑯᑭᓐᓂᑦ 

ᐃᓪᓕᕆᔭᐅᔪᓐᓇᕐᓂᐊᖅᖢᑎᒃ ᐊᑐᕆᐊᖃᓕᕐᓂᖅᐸᑕ 

ᒪᓴᑎᒍᑦ. ᑕᒪᒃᑯᐊ ᑎᒻᒥᓲᒃᑯᑦ 

ᐊᐅᓪᓚᖅᑎᑕᐅᔪᓐᓇᕐᓂᐊᖅᑐᑦ ᓇᒧᒥᐊᑦᑎᐊᖅ 

ᓄᓇᕗᑦ ᐃᓗᐊᓂ ᐊᑐᖅᑕᐅᔭᕆᐊᖃᓕᖅᐸᑕ. 

 

ᐅᖃᖅᑎᑦᓯᔩ, ᖁᕕᐊᓱᒃᐳᖓ ᑲᓇᑕᐅᑉ ᒐᕙᒪᒃᑯᖏᑦ 

ᑕᑯᔪᓐᓇᓚᐅᕐᒪᑕ ᑖᑉᓱᒪ ᐊᑑᑎᒋᓂᐊᖅᑕᖏᓐᓂᑦ 

ᐊᑐᐃᓐᓇᕈᖅᑎᑦᑎᓚᐅᖅᑐᑎᓪᓗ $287,150-ᓂᑦ 

ᑕᒪᑐᒧᓐᖓ ᑐᕌᕐᓂᐊᖅᑐᓂᑦ. ᑕᒪᓐᓇ 

ᐅᖃᐅᓯᕆᔭᕆᐊᖅ ᑐᓴᖅᖢᒍᓗ ᖁᕕᐊᖅᐳᖅ 

ᑲᓇᑕᐅᑉ ᒐᕙᒪᒃᑯᖏᑦ  



ᓇᒡᒐᔾᔭᐅ, ᔮᓄᐊᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᕈᓐᓇᕐᒪᑕ ᑖᑉᓱᒥᖓ ᐊᑑᑎᖃᒻᒪᕆᑦᑐᒥᒃ 

ᓄᓇᕘᒥᐅᑕᕐᓄᑦ. 

 

ᑖᒃᑯᐊ ᓇᑭᑦ ᓃᕕᕐᓂᐊᕐᓂᕆᔭᖏᑦ ᒫᓐᓇ 

ᐱᓕᕆᐊᖑᓕᖅᑐᑦ ᐅᒥᐊᖅᔪᐊᓪᓗ ᓯᑲᐅᓪᓗ 

ᐃᖏᕐᕋᓕᖅᐸᑕ ᑕᕝᕙᓂ ᐊᐅᔭᖅ ᐅᑭᐊᒃᓵᕐᓗ 

ᑖᒃᑯᓄᓐᖓ ᓄᓇᓕᓐᓄᑦ ᐊᐅᓪᓚᖅᑎᑕᐅᓂᐅᔭᖅᑐᑦ. 

ᑭᓯᐊᓂ ᑕᐃᒃᑯᐊ ᓄᓇᓖᑦ ᑖᑉᓱᒥᓐᖓ ᐱᖃᓐᖏᑦᑐᑦ 

ᐊᑐᕆᐊᖃᓕᕐᓂᖅᐸᑕ ᑎᒻᒥᓲᒃᑯᑦ ᑕᐃᒃᑯᓄᓐᖓ 

ᐊᐅᓪᓚᖅᑎᑕᐅᔪᓐᓇᖃᑦᑕᕐᓂᐊᖅᖢᑎᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 

ᐅᖃᕐᕕᖓᑦ. ᐱᑕᖃᕈᓐᓃᖅᐸᑦ, ᐱᖓᔪᐊᑦ. 

ᒪᓕᒐᓕᐅᖅᑏᑦ ᐅᖃᕐᕕᖓᑦ. ᒥᔅᑕ ᐅᑲᓕᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 017 - 3(1): 

ᐃᓅᒍᓐᓃᕋᑖᖑᔪᐃᑦ ᓂᕈᐊᖅᑕᐅᕕᖓᓂ ᐊᒻᒪ 

ᓄᓇᕗᒥ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓂᕈᐊᖅᑕᐅᖃᑎᒋᓯᒪᔭᒃᑲ ᑐᓐᖓᓱᑦᑎᐊᕆᔅᓯ 

ᑕᒪᐅᓐᖓ ᐃᖃᓗᓐᓄᑦ ᐋᓯᑦ ᓄᓇᑦᑎᓐᓄᑦ 

ᑎᑭᑦᑐᑯᓘᒐᔅᓯ. 

 

ᓂᕈᐊᖅᑕᐅᖃᑎᒋᓯᒪᔭᒃᑲ ᑕᒪᓐᓇ ᐅᑭᐅᖑᓕᖅᑐᖅ 

ᐊᔅᓱᕈᓐᓇᖃᑦᑕᖅᓯᒪᒻᒪᑦ ᓄᓇᖅᑲᑎᒃᑯᓗᓐᓄᑦ, 

ᐱᓗᐊᖅᑐᒥ ᐃᒫᒃ ᑲᔪᓯᔪᖃᖃᑦᑕᕐᒪᑦ 

ᐅᓄᓗᐊᒻᒪᕆᑦᑐᓂᑦ, ᐅᓄᓗᐊᖅᑐᑦ 

ᑲᔪᓯᔪᑯᓘᓚᐅᕐᖓᑕ ᑕᒫᓂ ᖁᕕᐊᓱᕝᕕᐅᑉ 

ᐅᓪᓗᖏᓐᓂᑦ ᐊᓪᓛᑦ. 

 

ᐃᖅᑲᐅᒪᔪᓐᓇᖅᑕᕋ ᑭᒡᒐᖅᑐᓚᐅᖅᑕᑯᓗᒐ ᐅᓛᓂ 

ᑰᒪᓐ, ᑖᓐᓇ ᐊᔅᓱᕈᑦᑎᐊᖅᐸᓚᐅᖅᑐᖅ 

ᖃᓄᑐᐃᓐᓇᑦᑎᐊᖅ  

ᓂᕈᐊᕐᓇᐅᓕᕋᐃᒻᒪᓪᓗ 

ᑕᑯᔅᓴᐅᑎᑦᑎᒐᓱᑉᐸᓚᐅᖅᑐᓂ. ᐊᒻᒪᓗ 

ᑎᔅᓯᓇᕈᓘᔭᖅᐸᓚᐅᕆᓪᓗᓂ ᖃᓄᑐᐃᓐᓇᖅ 

ᐃᓪᓚᕈᑎᔅᓴᓂᑦ ᕿᓂᖅᐸᓚᐅᖅᑐᓂ ᑖᓐᓇ 

ᑭᖑᓂᖃᕕᔾᔪᐊᕐᓂᐊᕐᒥᔪᖅ ᑕᒫᓂ 

ᑭᒡᒐᖅᑐᕈᓐᓇᓚᐅᕋᒃᑯ ᖁᔭᓐᓇᒦᑦᑎᐊᖅᑕᕋ, 

ᐃᓚᑯᓗᖏᓪᓗ ᐃᖅᑲᐅᒪᑦᑎᐊᖅᑐᒋᑦ.  

 

ᐊᒻᒪᓗ ᐱᓇᓱᐊᕈᓯᐅᓚᐅᖅᑐᒥ ᑖᓐᓇ ᐃᓐᓇᑯᓗᒃ 

ᕼᐃᐊᓐᓇᓕ ᐴᐋᔅ ᐃᓕᓚᐅᕐᒥᒐᑦᑎᒍ, 

ᐅᒃᑯᓐᓇᕕᔾᔪᐊᓚᐅᕐᒥᔪᖅ ᑕᒫᓂ 

ᐃᓚᒋᔭᐅᑦᑎᐊᖏᓐᓇᖃᑦᑕᓚᐅᕐᖓᑦ.  

 

ᐊᒻᒪ ᐅᓪᓗᑐᐃᓐᓇᕐᒥ ᑖᓐᓇᑦᑕᐅᖅ ᒫᔾ ᓚᓛᓐᑯᓗᒃ 

ᐃᑲᔪᕕᔾᔪᐊᖅᐸᓚᐅᖅᑐᖅ ᓄᓇᓕᑦᑎᓐᓂᑦ 

ᒪᑭᒪᑎᑦᑎᒐᓱᐃᓐᓇᖅᐸᓚᐅᖅᑐᖅ ᐃᓕᓚᐅᕐᒥᒐᑦᑎᒍ. 

ᑖᓐᓇ ᑭᖑᓂᖃᕕᔾᔪᐊᕐᓂᐊᕐᒥᔪᖅ ᐅᕙᑦᑎᓐᓄᓕᒫᖅ. 

 

(ᑐᓵᔨᑎᒍᑦ) ᐱᓇᓱᐊᕈᓯᐅᑉ ᓄᓐᖑᐊᓂ ᕼᐃᓚᓐ 

ᒪᒡᓴᒑᖅ ᐃᓅᔪᓐᓃᓚᐅᕆᕗᖅ ᑲᒥᓴᓇᐅᓚᐅᖅᓯᒪᔪᖅ. 

1986-ᒥ ᐅᑭᐅᒃᑯᑦ ᑲᑎᒋᐅᓚᐅᖅᓯᒪᔭᕋ 

ᐋᔩᖃᑎᒋᔭᐅᑎᓪᓗᖓ. ᕿᑎᕐᒥᐅᓂᑦ 

ᐆᒪᔪᕐᓂᐊᖅᑎᒃᑯᖏᓐᓂ 

ᐅᖃᖃᑎᖃᕆᐊᖃᓚᐅᖅᓯᒪᒐᒪ.  

 

ᑕᐃᒃᓱᒪᓂ ᑐᔪᕐᒥᕕᒻᒥ ᐃᓂᖃᓚᐅᓐᖏᒻᒪᑦ, ᑕᐃᒪᓕ 

ᔮᓐ ᐊᒻᒪᓗ ᕼᐃᐊᓚᓐ ᑐᓐᖓᓱᒃᑎᑦᑎᓚᐅᖅᑐᑦ 

ᑖᕗᓐᖓᕆᐅᖅᑎᓪᓗᖓ ᐃᖃᓗᑦᑑᑦᑎᐊᕐᒧᑦ. 

ᑕᐃᒃᓱᒪᓂᐅᑎᓪᓗᒍ ᐃᒫᒃ ᖁᐊᖅᑐᖅᑎᑕᐅᓪᓗᖓᓗ 

ᐃᖃᓗᑦᑑᑦᑎᐊᕐᒥᓕᕋᐃᒐᒪ ᑕᐃᑯᖓ 

ᑐᓐᖓᓱᒃᑎᑕᐅᖏᓐᓇᖃᑦᑕᓚᐅᖅᓯᔪᖓ 

ᐊᖏᕐᕋᖅᓯᒪᔫᔮᑐᐃᓐᓇᖅᑐᖓ. 

 

ᑕᐃᒪᓕ ᓯᕗᓕᖅᑎᐅᓕᖅᑎᓪᓗᖓ ᓯᕗᓪᓕᕐᒥ ᑕᒫᓂ 

ᑕᐃᓐᓇ ᐅᖃᐅᔾᔨᒋᐊᑦᑎᐊᖃᑦᑕᓚᐅᖅᑐᖅ, ᐊᒻᒪᓗ 

ᐅᕙᓐᓂᒃ ᓱᓕᔪᕆᔪᓐᓇᖅᓯᑎᑕᐅᓪᓗᖓ ᐊᒻᒪᓗ 

ᐊᒃᓱᐊᓗᓪᓗ ᐃᑲᔪᖅᓯᒪᓪᓗᓂ ᐅᕙᓐᓂᒃ. 

ᐊᖅᑯᓵᖅᑕᕐᓂᒃ ᑖᓐᓇ ᓄᓇᕗᒥᐅᓕᒫᑦ 

ᐃᑲᔪᖅᑕᐅᔪᐃᓐᓇᐅᓚᐅᖅᑐᑦ ᑕᐃᒃᓱᒫ 

ᐅᖃᐅᓯᖏᓐᓄᑦ. ᑕᒪᓐᓇ ᐱᔾᔪᑎᒋᓪᓗᒍ 

ᖁᕕᐊᑦᑎᐊᖅᐳᒍᑦ. 

 

ᐅᖃᖅᑏ, ᐱᔭᕇᕈᒪᒐᒃᑭᑦ ᐅᖃᐅᓯᒃᑲ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐊᐱᕆᒻᒪᑦ 

ᓂᕈᐊᖅᑕᐅᓯᒪᔪᖅ ᐅᖃᐅᓯᒃᓴᓂ 

ᐅᖃᐅᓯᕆᔭᕇᕈᒪᓪᓗᓂᐅᒃ.  

ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. 

ᑲᔪᓯᑐᐃᓐᓇᕆᑦ, ᒥᔅ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ 

ᓂᕈᐊᖅᑕᐅᓯᒪᖃᑎᒋᓯᒪᔭᒃᑲ.  

 

(ᑐᓵᔨᑎᒍᑦ) ᔮᓐ ᐊᒻᒪ ᕼᐃᓚᓐ ᕿᑐᓐᖓᖏᑦ 

ᐱᖃᓐᓇᕆᑦᑎᐊᓕᕋᒃᑭᑦ ᓲᕐᓗ ᖃᑕᓐᖑᑎᑎᑐᑦ. 

ᕼᐃᐊᕆᐅᑉ ᐊᒻᒪ ᖃᒧᑕᐅᔭᖃᖅᑎᑦᑎᓪᓗᓂ ᐊᒻᒪᓗ 

ᐃᖃᓗᑦᑑᑦᑎᐊᕐᒥ ᐊᐅᓪᓚᕋᐃᒐᒪ ᐃᑲᔪᖅᐸᑦᑐᓂᖓ. 

ᑕᐃᒃᑯᓄᖓᓕ ᕿᑐᓐᖓᓕᒫᖏᓐᓄᑦ 

ᖃᑕᓐᖑᑎᒋᔫᔮᑐᐃᓐᓇᕆᔅᓯ ᐊᒻᒪᓗ 

ᑭᖑᓂᖃᓈᕆᓂᐊᖅᑕᕋ ᐊᓈᓇᓯ 

ᓂᕿᓕᐅᑦᑎᐊᒃᑲᐅᓂᖓ ᐆᑦᑎᑦᑎᐊᒃᑲᐅᓂᖓ 

ᑏᑐᕆᐊᖅᑐᓲᖑᓪᓗᖓᓗ. ᑕᐃᒃᑯᐊ ᑐᒃᓯᐊᕐᓂᒃᑲ 

ᐃᓱᒪᒋᕙᔅᓯᓗ ᐃᓚᖏᓐᓄᑦ ᓄᓇᕗᒻᒥᐅᓄᓪᓗ. 

 

(ᑐᓵᔨᒃᑯᑦ ᓄᖅᑲᖅᑐᖅ) ᐅᑯᐊ ᐃᓚᐃᖅᑐᑯᓘᕙᒃᑐᑦ 

ᑕᒫᓂ ᓄᓇᖅᑲᑎᒃᑲ ᐊᒻᒪᓗ ᑕᐃᒃᑯᐊ 

ᐃᖃᓗᒃᑑᑦᑎᐊᒥᐅᑕᐃᑦ ᐃᖅᑲᐅᒪᑲᑎᒋᑦᑎᐊᖅᑲᒃᑲ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᕐᕕᖓᑦ. 

ᒥᔅᑕ ᐊᕐᕚᕐᓗᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 018 - 3(1): 

ᑭᒡᒐᖅᑐᐃᓂᖅ ᑐᓄᓂᕐᒥᐅᓂᑦ (ᐊᕐᕚᕐᓗᒃ) 

 

ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᕈᒪᓪᓗᖓ ᑕᐃᒃᑯᓄᖓ 

ᒥᓂᔅᑕᓐᖑᖅᑎᑦᑎᓇᓱᖅᑲᐅᔫᒐᓗᐊᓄᑦ. 

ᓵᓚᑯᓘᖅᑲᐅᒐᒪ ᐱᖃᑎᐊᓗᖕᓄᑦ ᑕᒐᕐᒧᑦ.  

ᐃᓱᒻᒫᓪᓚᐱᓪᓛᕐᔪᑯᓗᓐᖏᓚᖓ ᓴᕆᒪᒋᐱᒻᒪᕆᒃᐸᕋ 

ᓵᓚᒃᓴᖅᑲᐅᖕᒪᑦ. 

 

ᖁᔭᓐᓇᒦᕈᒪᒋᓪᓗᒍ ᐊᐃᑉᐸᕋ ᓖᓴ 

ᐅᖃᐅᓯᕆᒐᔪᖏᓐᓇᒃᑯ ᐃᑲᔪᖅᑐᐃᓐᓇᖅᐸᖕᒪᑦ 

ᑕᐃᒪᓐᖓᓕᒫᖅ. 

 

ᑭᓯᐊᓂ ᑖᒃᑯᐊ ᑎᓕᐅᖅᑐᐃᓚᐅᕐᒪᑕ 

ᒥᑦᑎᒪᑕᓕᖕᒥᐅᑦ ᐊᖏᕈᑎᒋᓕᓚᐅᕋᒃᑯ 

ᐱᓕᕆᐊᕆᔪᒪᓪᓗᒍᓗ ᐱᕕᒃᓴᖃᐃᓐᓇᐅᔭᕐᓂᐊᕋᒪᓗ 

ᓴᐱᖏᓐᓇᒪ ᑕᒪᑐᒥᖓ ᑕᖃᔪᖃᕐᓂᖅᐸᓪᓘᓐᓃᑦ 

ᑭᖑᓪᓕᕐᒥᓘᓐᓃᑦ. ᑭᓯᐊᓂ ᒥᑦᑎᒪᑕᓕᖕᒥᐅᑦ 

ᐅᖃᐅᑎᔪᒪᔭᒃᑲ ᐱᒋᐊᓪᓚᒃᑲᓐᓂᖅᓯᒪᓂᐊᓕᕆᕗᖓ 

ᐊᐱᖅᓱᕐᓂᒃᑯᑦ ᐅᖃᓪᓚᖃᑦᑕᕐᓂᒃᑯᑦ. 

 

ᑕᐃᒃᑯᐊ ᑲᑎᒪᔨᕋᓛᑦ 

ᐃᖅᑲᓇᐃᔭᖃᑎᒋᔪᒪᑦᑎᐊᕐᓂᐊᖅᑕᒃᑲ 

ᐱᔭᒃᓴᖃᕐᓂᐊᕐᒥᒐᑦᑕ ᑕᐃᒪ ᑮᓇᐅᔭᑦ ᐱᓗᐊᖅᑐᒥᒃ 

ᓴᖅᑭᑕᐅᓚᐅᖅᑎᓪᓗᒋᑦ ᐊᒻᒪᓗ ᒪᓕᒐᒃᓴᐅᓇᔭᖅᑐᑦ 

ᐊᒥᓲᖕᒪᑕ ᓲᕐᓗ ᑎᒍᐊᕐᓃᑦ ᐊᓯᖏᓪᓗ ᓱᓕ 

ᑲᒪᒋᔭᐅᔭᕆᐊᖃᑦᑎᐊᕐᓂᐊᕐᒪᑕ 

ᐱᔭᒃᓴᖃᕕᒃᔪᐊᕐᓂᐊᕋᑦᑕ ᓂᕆᐅᒃᐳᖓ.  

 

ᐊᒻᒪ ᐊᒡᓛᑦ ᐅᖃᕈᒪᖅᑲᐅᔪᖓ ᓱᓕ 

ᐃᕐᖐᓐᓇᑦᑕᐅᑎᒋ ᑕᕝᕙ ᐅᓪᓗᒥ 

ᐊᐱᖅᓱᓯᒋᐊᓯᑲᐅᑎᒋᓂᐊᕋᒪ ᑕᐃᒃᑯᐊ ᖃᖓᑕᓲᑦ 

ᓄᖅᑲᖅᑎᑕᐅᓚᐅᖅᑐᑦ ᖁᑦᑎᒃᑐᒥ ᑭᐊᓐ ᐳᐊᕋᒃᑯᑦ 

ᐅᓈᓕᒃᑯᑦ ᒥᑦᑎᒪᑕᓕᖕᒨᖃᑦᑕᕐᓂᖏᑦ 

ᐃᒃᐱᐊᕐᔪᒻᒧᓪᓗ ᖃᐅᓱᐃᑦᑐᒧᓪᓗ ᑕᒪᓐᓇ 

ᑲᐃᕙᖃᑦᑕᕐᓂᖓ ᐊᒡᓛᑦ ᐃᒡᓗᓕᖕᒨᖅᖢᒍ 

ᓄᖅᑲᖅᑎᑕᐅᓚᐅᕐᒪᑦ. ᑕᒪᓐᓇ ᐊᐱᖅᓲᑎᒋᓂᐊᕋᒃᑯ 

ᒥᓂᔅᑕ ᐃᖏᕐᕋᔾᔪᑎᓕᕆᓂᕐᒧᑦ ᐅᐊᑦᑎᐊᕈᒃᑲᓐᓂᖅ. 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 

ᒪᓕᒐᓕᐅᖅᑏᑦ ᐅᖃᕐᕕᖓᑦ. (ᑐᓵᔨᑎᒍᑦ) 

ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 019 - 3(1): 

ᒫᓂᖅᑭᓗᐊᕐᓂᖅ ᐊᒻᒪ ᐱᔭᒃᓴᐃᑦ ᖁᑦᑎᑦᑐᒥ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᑯᕕᑉᐳᖓ ᑐᓴᖅᑎᑦᑎᒍᒪᓪᓗᖓ ᒪᓕᒐᓕᐅᕐᕕᖕᒥ, 

ᓄᓇᓕᖕᓅᖃᑦᑕᕐᓂᕆᓚᐅᖅᑕᓐᓂᑦ ᐃᒃᐱᐊᕐᔪᖕᒥ, 

ᐊᐅᓱᐃᑦᑐᕐᒥ, ᐊᒻᒪ ᖃᐅᓱᐃᑦᑐᕐᒥᑦ. 

 

ᑖᓐᓇ ᑎᓯᐱᕆ ᐊᒻᒪ ᔮᓄᐊᕆ 

ᑲᑎᒪᖃᑎᖃᕈᓐᓇᖃᑦᑕᓚᐅᖅᓯᒪᒐᒪ 

ᓯᕗᓕᖅᑎᐅᔪᓂᑦ ᓄᓇᖃᖅᑐᓂᑦ ᑕᐃᒃᑯᐊᓗ 

ᑲᔪᖏᑦᑎᐊᕐᓂᕆᔭᖏᑦ ᐅᖃᕈᒪᓂᕆᔭᖏᑦ 

ᐅᐱᒋᕙᒃᑲ ᖁᕕᐊᒋᔭᒃᑲ. 

 

ᑕᐃᒪ ᑐᓴᓚᐅᖅᓯᒪᖕᒥᒐᒪ ᓂᕈᐊᖅᑕᐅᓯᒪᔪᓂᑦ 

ᑕᐃᒃᑯᐊᒎᖅ ᓲᕐᓗ ᐊᓄᓪᓚᒃᓯᐊᖑᔮᖃᑦᑕᕐᖓᑕ 

ᓄᓇᖏᓐᓂᑦ.  

 

ᐅᖓᓯᖕᓂᖏᓐᓄᑦ  ᓄᓇᖏᓐᓂ ᐊᒻᒪᓗ 

ᐊᑭᑐᔪᖅᔪᐊᒻᒪᕆᐊᓘᓪᓗᑎᒃ ᑎᑭᓵᖑᕙᒃᑐᓂᑦ 

ᓂᕿᓂᒃ ᐊᒻᒪᓗ ᖃᖓᑕᓲᑦ 

ᖃᑦᑏᓇᕈᕆᐊᖅᑕᐅᓂᖏᓐᓄᑦ ᑕᒪᒃᑯᐊ 

ᐃᓱᒫᓗᒍᑏᓐᓇᐅᖕᒪᑕ ᑭᓯᐊᓂ ᐊᒥᓱᑦ ᑖᒃᑯᐊ 

ᓴᖅᑮᒍᒪᓂᐊᖅᑕᒃᑲ ᑕᕝᕙᓂ. 

 

ᐅᖃᖅᑏ, ᖁᕕᐊᓱᒃᐳᖓ ᐱᕕᖃᑦᑎᐊᒥᒻᒪᑕ 30-

ᓃᑦᑐᑦ ᖃᐅᔨᒪᒐᔅᓯ ᐅᑭᐅᖅᑕᖅᑐᒥ 

ᐃᖃᓗᓕᕆᓂᕐᒧᑦ ᐱᖃᑦᑕᕐᒪᑕ ᖃᓕᕋᓕᐅᔪᓂᒃ 

ᑖᒃᑯᐊᓗ ᑲᑐᔾᔨᖃᑎᒌᖑᔪᑦ ᐊᖏᖅᓯᒪᖕᒪᑕ 

ᐃᓕᓐᓂᐊᖅᑎᑦᑎᒍᒪᓪᓗᑎᒃ  

ᐃᖅᑲᓇᐃᔭᖅᑎᑦᑎᒍᒪᓪᓗᑎᒃ ᐃᓄᖕᓄᑦ. 

 

ᐃᑲᔪᖅᑐᖅᑐᒋᓪᓗ ᑖᒃᑯᐊ ᖁᑦᑎᒃᑐᒥᐅᑕᐅᔪᑦ 

ᖃᐅᔨᒪᕙᓪᓕᐊᓪᓗᑎᒃᓗ ᑲᓇᑕᒥᐅᔪᒥ 

ᐊᑐᖅᑕᐅᓂᖓᓂᑦ. ᑎᓰᑉᐱᕆᒥ, 

ᑐᓐᖓᓱᒃᑎᑦᑎᓚᐅᕐᒥᒐᒪ ᑲᓇᑕᒥ 

ᐅᓇᑕᖅᑐᒃᓴᓕᕆᔨᒃᑯᓐᓂᑦ ᐃᒃᐱᐊᖅᔪᖕᒧᑦ 

ᐃᑲᔪᖃᑦᑕᖅᓯᒪᒐᒪ ᐃᒃᐱᐊᖅᔪᖕᓂᑦ ᑕᐃᒃᑯᓂᖓ 

ᐅᓇᓕᒃᓴᐅᔪᓄᑦ. ᖁᕕᐊᓱᑦᑎᐊᓚᐅᖅᑐᖓ 

ᐃᑲᔪᖅᑕᐅᔪᓐᓇᓚᐅᕋᒪ Brigadier General-ᒧᑦ 

ᐊᓪᓚᕝᕕᖓᓄᑦ Ranger-ᖑᔪᓄᓪᓗ. 

 

ᐅᖃᖅᑏ, ᒐᕙᒪᒃᑯᓐᓂᑦ ᐅᖃᐅᓯᕆᔭᐅᓚᐅᖅᑐᖅ 

ᑲᓇᑕᒥ ᖁᑦᑎᒃᑑᑉ ᒥᒃᓵᓄᑦ ᐱᒻᒪᕆᐅᒻᒪᑕ 

ᐱᑕᖃᕆᐊᖃᕐᒪᑦ ᑲᓇᑕᒥ ᓄᓇᕘᒻᒥ ᓄᓇᓕᖕᓂᓗ 

ᐱᓕᕆᖃᑎᒌᒃᓗᑎᒃ ᑕᒪᒃᑯᐊ ᑲᒪᒋᔭᐅᓇᓱᒃᑎᓪᓗᒋᑦ 

ᐱᖁᑎᖅᔪᐊᖑᔪᑦ. ᑐᓴᓚᐅᕆᓪᓗᖓᓗ ᑖᒃᑯᐊ 

ᐱᓕᕆᓂᐊᕐᓗᑎᒃ ᖃᖓᑕᓲᖑᔪᑦ 

ᐊᑭᑐᓗᐊᖅᑕᐃᓕᒋᐊᖃᕐᓂᖏᓐᓄᑦ ᐅᑭᐅᖅᑕᖅᑐᒥᑦ 

ᑕᐃᒃᑯᐊ ᓄᒃᑎᖅᑕᐅᓚᐅᖅᓯᒪᖕᒪᑕ 

ᑲᒪᔭᕆᐊᖃᕐᖓᑕᓗ ᑕᒪᔅᓱᒧᖓ, ᐅᖃᖅᑏ. 

 

ᐅᖃᖅᑏ, ᑕᐃᓐᓇ ᐳᓛᕆᐊᕐᓂᐊᖅᑕᖓ President 

ᐆᐹᒪ ᑲᓇᑕᒨᕐᓂᖅᑲᑦ 

ᐅᖃᖃᑎᒌᒎᑕᐅᑦᑎᐊᒃᑲᓐᓂᕈᓐᓇᕋᔭᖅᑐᖅ 

ᐅᑭᐅᖅᑕᖅᑐᒥ ᐱᒋᔭᐅᓂᖓᓄᑦ ᑲᓇᑕᒥ. ᑕᐃᒃᑯᐊ 

ᑕᑉᐹᓂ ᓄᓇᖃᖅᑐᑦ. ᑎᑎᕋᖅᓯᒪᖕᒥᔭᕋ ᑲᓇᑕᐅᑉ 

ᐊᖓᔪᖅᑳᒻᒪᕆᖓ. ᕿᓚᓈᖅᐳᖓᓗ 

ᑭᐅᔾᔪᑎᒃᓴᖓᓂᑦ ᓄᖅᑲᓚᐅᖏᓐᓂᓐᓂᑦ. 

 

ᖃᐅᔨᒪᖁᔨᓪᓗᖓ ᑖᒃᑯᐊ  

ᒪᕐᕉᒃ ᐅᑭᐅᖅᑕᖅᑐᒥᐅᑕᐅᔫᒃ. 

 

ᐅᖃᖅᑏ, ᒫᓐᓇᐅᔪᖅ ᐊᖏᖅᑕᐅᔪᒪᒐᓗᐊᖅᑐᖓ 

ᒪᓕᒐᓕᐅᖅᑎᓕᒫᓄᑦ ᐱᔭᕇᕈᓐᓇᕈᒪᓪᓗᖑ 

ᐅᖃᐅᓯᕋ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐊᐱᕆᒻᒪᑦ 

ᐅᖃᐅᓯᒃᓴᒥᓂᒃ ᐱᔭᕇᕈᒪᓪᓗᓂ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᓐᖏᒻᒪᑦ. ᐱᔭᕇᕈᓐᓇᖅᐳᑎᑦ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᖅᑲᓚᐅᓐᖏᓂᕐᓂ ᒫᓐᓇᐅᔪᖅ ᖃᐅᔨᒪᔭᐅᓂᐊᕐᒪᑦ 

ᖃᐅᔨᒪᔭᐅᑦᑎᐊᖅᑐᖅ. 

 

ᒫᑦᓯ 6-ᖑᑎᓪᓗᒍ ᑕᒫᓂ ᐅᐱᒍᓱᒍᑎᖃᓚᐅᕐᒪᑕ 

16-ᒋᔭᖓᓂᒃ ᓄᓇᖃᖅᑳᖅᓯᒪᔪᑦ 

ᐱᕚᓪᓕᖅᓯᒪᓂᖏᓐᓄᑦ ᐅᐃᓂᐸᐃᒥ. ᑖᒃᑯᐊ 

ᐱᖃᑕᐅᓂᐊᖅᑐᑦ ᒥᔅᑕ ᐹᓪ ᐅᑲᓕᖅ ᐊᒻᒪ ᒥᔅ ᑭᐅᓪ 

ᒧᐊᐃᓐ. ᒪᓕᒐᓕᐅᖅᑎᓕᒫᑦ ᖁᕕᐊᖃᖁᒐᓗᐊᖅᑲᒃᑲ 

ᑖᒃᑯᓄᓐᖓ ᐃᓅᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᕐᕕᖓᑦ. 

ᓂᕈᐊᖅᑕᐅᓯᒪᔪᖅ ᑲᖏᖅᓯᓂᐅᑉ ᐅᐊᓐᓇᖓᓄᑦ, 

ᒥᔅᑕ ᑰᓕ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 020 - 3(1): 

ᓯᕗᓕᖅᑎᓄᑦ ᐃᓚᒋᔭᐅᓕᕐᓂᖅ (ᑰᓕ) 

 

ᑰᓕ: ᐅᖃᖅᑏ, ᖁᕕᐊᓱᑉᐳᖓ ᓂᑯᕕᓐᓇᒪ, ᐊᒻᒪ 

ᓯᕗᓪᓕᖅᐹᒥᒃ ᐃᕝᕕᑦ ᓯᕗᓪᓕᖅᐹᖑᓪᓗᑎᑦ 

ᖁᕕᐊᓱᒻᒪᕆᑉᐳᖓ ᑕᑉᐱᑲᓂ ᐃᒃᓯᕙᑎᓪᓗᑎᑦ. 

ᐅᑭᐊᒃᓵᖅ ᐃᒃᓯᕙᓚᐅᕋᓗᐊᕐᒥᔪᑎᑦ. 

 

ᑭᓯᐊᓂ ᒫᓐᓇ, ᐅᖃᖅᑏ, ᐅᑯᓂᓐᖓ ᒪᕐᕉᓐᓂᒃ 

ᓂᓪᓕᐊᖅᔪᒍᒪᖅᑲᐅᒐᒪ ᑕᒫᓂ ᓇᖏᖅᑎᓪᓗᖓ 

ᐅᑭᐊᒃᓵᖏᓛᒃ ᑖᒃᑯᐊ ᐅᖃᐅᓯᐅᖅᑲᐅᔪᑦ 

ᒥᒃᓵᓄᑦᑕᐅᖅ ᐃᓚᐃᓚᐅᕐᒥᒐᑦᑕ ᑲᖏᖅᖠᓂᕐᒥ 

ᑐᐊᕕᕐᓇᖅᑐᒃᑰᒻᒪᕆᒃᑑᔮᖅᖢᓂ, ᑖᓐᓇ ᑲᖏᖅᖠᓂᕐᒥ 

ᓂᕈᐊᖅᑕᐅᖃᑎᒋᓯᒪᔭᕐᒪ ᓂᕈᐊᖅᑕᐅᕝᕕᖓᓃᑦᑐᖅ 

ᐊᖑᑎᒻᒪᕆᐊᓗᒃ. ᐊᖑᑎᓪᓚᕆᒥᓂᐊᓗᒃ 

ᐊᖑᓇᓱᒃᑎᓪᓚᕆᐊᓗᒃ 

ᐃᓐᓇᐅᓗᐊᓐᖏᑦᑎᐊᕋᓗᐊᖅᖢᓂ ᑕᕝᕙᐃᓐᓇᑲᐅᑎᒋ 

ᐃᓚᒋᔪᓐᓃᓚᐅᕋᑦᑎᒍ ᐅᑭᐊᒃᓵᖅ ᐊᒻᒪ ᑕᐃᓐᓇ 

ᐊᖑᑎᓪᓚᕆᐅᖃᑎᖓ ᓱᓕ ᒫᓐᓇ 

ᖃᓂᒪᔪᒻᒪᕆᐅᓪᓗᓂ. ᑖᒃᑯᐊ ᐱᔾᔪᑎᒋᓪᓗᒋᑦ 

ᑲᖏᖅᖠᓂᕐᒥᐅᓂᑦ 

ᐃᓕᐊᖅᔫᓕᖅᐹᓪᓕᖅᓯᒪᔫᔮᒻᒪᕆᖅᑲᐅᒐᑦᑕ. 

ᐅᖃᐅᓯᕆᔪᓐᓇᕐᓂᐊᖅᑕᖏᑦ ᑭᓇᒃᑰᖅᒪᖔᑕ 

ᓇᓗᓇᓐᖏᑦᑐᖅ ᑖᑉᓱᒪ ᒪᓕᒐᓕᐅᖅᑎᐅᖃᑎᒪ 

ᑕᐃᑲᓐᖓᑦ ᓄᓇᖓᓐᓂ 

ᓂᕈᐊᖅᑕᐅᕝᕕᖓᓃᓐᖔᕐᒪᑎᒃ. 

 

ᐊᒻᒪ ᐆᒥᖓ ᐱᖃᑖᓂᒃ ᐅᖃᐅᓯᖃᕈᒪᔪᖓ, 

ᓯᕗᓪᓕᖅᐹᒥᒃ ᑖᒃᑯᐊ ᓂᕈᐊᕋᓱᓐᓂᐊᖅᑎᓪᓗᑕ 

ᐃᓚᒋᖅᑲᐅᔮᒃᑲ ᐊᕐᕚᕐᓗᒃ, ᖁᔭᓐᓇᒦᖃᖅᑲᒋᑦ 

ᐃᓕᑕᖅᓯᓲᖑᕕᑦ history ᐱᔾᔪᑎᒋᓪᓗᒍ 

ᖃᓄᐃᓘᖅᐸᓚᐅᕐᒪᖔᑦᑕ, ᐊᒻᒪᓗ ᑖᒃᑯᐊ 

ᐅᖃᐅᓯᒋᖅᑲᐅᔭᑎᑦ ᐱᒋᔪᒪᓪᓚᕆᒃᑲᒃᑭᑦ 

ᕿᒥᕐᕈᑦᑎᐊᒃᑲᓐᓂᕐᓂᐊᕈᒪᓪᓗᒋᓪᓗ. ᐊᒻᒪ ᒥᔅᑕ ᓯᐊᓪ 

ᑖᒃᑯᐊ ᐅᖃᐅᓯᒋᖅᑲᐅᔭᖏᑦ ᐊᒃᓱᐊᓗ 

ᑐᓴᕈᒥᓇᖅᑑᒻᒪᑕ ᐳᐃᒍᕆᐊᖃᖅᐸᓪᓚᐃᓐᖏᑕᕗᑦ 

ᐱᓕᕆᐊᒃᓴᑦᑕ ᒥᒃᓵᓄᑦ ᒪᒃᑯᒃᑐᑦ  

ᐱᔾᔪᑎᒋᓪᓗᒋᑦ, ᐅᓗᕆᐊᓇᖅᑐᒃᑰᖃᑦᑕᕐᓂᖓ 

ᐅᖃᐅᓯᕆᑦᑎᐊᖅᑕᒻᒪᕆᐊᓗᒋᒻᒪᒍ 

ᑕᑯᒃᑲᓐᓂᕈᒪᓂᐊᖅᑕᕋ ᐊᒻᒪᓗ ᑖᒃᑯᐊ 

ᐱᔪᓐᓇᖅᑐᓪᓚᕆᐅᓪᓗᑎᒃ ᒥᓂᔅᑐᓐᖑᕋᔭᖅᐸᑎᒃᑕᐅᖅ 

ᐃᑲᔪᖅᑐᓪᓚᕆᒐᔭᖅᑲᐅᔮᒃᑲ. 

 

ᐅᖃᖅᑏ, ᐆᒥᖓ ᓂᓪᓕᕈᒪᖅᑲᐅᒐᒪ 

ᓇᐃᑦᑑᒐᓗᐊᒥᒃ. ᑖᒃᑯᐊ ᑲᖏᖅᖠᓂᕐᒥᐅᑦ 

ᖁᔭᓐᓇᒦᕈᒪᓪᓗᒋᑦ ᑕᐃᑯᖓ 

ᑐᓐᖓᓱᒃᑎᑦᑏᓐᓇᑦᑎᐊᕐᒪᑕ 

ᓂᕈᐊᖅᑕᐅᓯᒪᓕᖅᑎᓪᓗᑕ ᑕᕝᕙᓂ ᐱᖓᔪᐊᓐᓂᒃ 

ᒪᓕᒐᓕᐅᖅᑎᓂᑦ. ᑕᐃᒪ ᒫᓐᓇ ᑐᓵᔪᑦ ᑕᐃᒃᑯᐊ 

ᐃᑲᔪᖅᑐᐃᖃᑦᑕᖅᑐᑦ ᐃᓕᑕᕆᑦᑎᐊᖃᑦᑕᖅᑕᕗᑦ 

ᐊᒻᒪᓗ ᑐᓐᖓᓱᑦᑎᐊᖁᔭᕗᑦ ᑐᓴᕈᒪᒑᖓᑕ 

ᐅᕙᑦᑎᓐᓂᑦ. 

 

ᐱᓗᐊᖅᑐᒥᒃ ᑕᕝᕗᖓ ᓂᕈᐊᖅᑕᐅᑎᓪᓗᖓ 

ᓯᕗᓕᖅᑎᒃᑯᓐᓄᑦ ᓯᕗᓕᖅᑎ ᐅᖃᐅᑎᔪᒪᓪᓗᒍ, 

ᐊᔪᓐᖏᓐᓂᓗᒃᑖᑦ ᐊᑐᕐᓗᒋᑦ ᑭᒡᒐᑐᓚᖓᕙᒋᑦ  

ᐊᒻᒪᓗ ᓂᕆᐅᑉᐳᖓ 

ᐱᓕᕆᖃᑎᒋᑦᑎᐊᕈᒪᓪᓚᕆᑦᑐᑎᑦ ᓄᓇᕗᑦᒥᐅᑦ 

ᐱᔾᔪᑎᒋᓪᓗᒋᑦ, ᐊᒻᒪ ᑲᓇᑕᒥ ᒫᓐᓇ 

ᐅᓗᕆᐊᓇᖅᑐᒃᑰᒐᓚᒃᑎᓪᓗᑕ ᑮᓇᐅᔭᐃᑦ ᒥᒃᓵᓄᑦ. 

 

ᐅᖃᖅᑏ, ᐅᐃᒍᔭᐅᔪᒐᓗᐊᖅᑐᖓ ᐱᐊᓂᓐᓂᐊᕋᒪ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ 

ᐅᐃᒍᔭᐅᖁᔨᒐᓗᐊᕐᖓᑦ ᐅᖃᕐᕕᒃᓴᒥᓂᒃ 

ᐅᖃᕇᕈᒪᓪᓗᓂ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᓐᖏᒻᒪᑦ. ᐱᔭᕇᕈᓐᓇᖅᐳᑎᑦ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ. ᐅᖃᖅᑏ. ᑖᓐᓇ ᓯᕗᓕᖅᑎ 

ᖃᐅᔨᒪᖁᔭᕋ ᑕᒫᓂ ᓄᓇᕗᑦ ᐊᒃᓱᕈᕐᓇᖅᑐᒧᑦ 

ᑎᑭᑕᐅᕙᓪᓕᐊᓂᐊᕋᑦᑕ ᑮᓇᐅᔭᐃᑦ ᑕᒪᒃᑯᐊ 

ᐊᒻᒧᒃᓯᒪᑎᓪᓗᒋᑦ, ᑲᓇᑕᒥᑐᐃᓐᓇᐅᓐᖏᑦᑐᖅ 

ᑭᓯᐊᓂ ᓯᓚᖅᔪᐊᓕᒫᒥ ᐱᔭᕆᑐᔪᒃᑰᖅᐸᓪᓕᐊᒐᑦᑕ.  

 

ᑭᓯᐊᓂ ᑖᒃᑯᐊ ᒥᓂᔅᑕᐅᖃᑎᒋᓂᐊᓕᖅᑕᒃᑲ 

ᖃᐅᔨᒪᔪᖓ ᐱᓕᕆᐊᖏᑦ ᐱᓕᕆᐊᕆᓯᒪᔭᑎᑦ 

ᑖᒃᑯᐊ ᓄᓇᕗᑦᒧᑦ ᑐᕌᖅᑐᑦ ᐱᕚᓪᓕᐅᑕᐅᓂᐊᕐᒪᑕ 

ᓂᕆᐅᒃᓗᑕ ᑭᓯᐊᓂᐅᓂᐊᖅᑐᖅ 

ᑲᑐᔾᔨᖃᑎᒌᑦᑎᐊᕆᐊᖃᕐᓂᐊᕋᑦᑕ. ᑕᒪᒃᑯᐊ, 

ᐅᖃᖅᑏ, ᐊᒃᓱᕈᓐᓇᖅᑐᒥᒃ ᑕᑯᕙᓪᓕᐊᓂᐊᕋᑦᑕ, 

ᑭᓯᐊᓂ ᐱᕕᒃᓴᐅᓇᔭᖅᑐᓂᑦ ᕿᓂᕋᓱᓪᓗᑕ 

ᐱᐅᓂᖅᐹᖑᔪᓂᑦ ᐱᓕᕆᖃᑎᖐᒍᒪᕗᖓ ᑖᓐᓇ 

ᐱᔾᔪᑎᒋᓪᓗᒍ.  

 

ᐊᒻᒪᓗ ᑭᖑᓪᓕᖅᒑᒥᒃ ᑖᒃᑯᐊ ᒫᓃᑦᑐᑦ 

ᑕᕝᕙᐅᕗᑏᓐᖏᑕᕋᓗᐊᒃᑲ ᑭᓯᐊᓂ ᑲᑎᒪᔨᕋᓛᓂᒃ 

ᐱᓕᕆᖃᑎᒋᖃᑦᑕᓚᐅᖅᑕᒃᑲ ᓴᕆᒪᓇᑦᓯᐊᕐᒪᑕ 

ᑕᒫᓂ ᐊᐱᖅᓱᖃᑦᑕᖅᑎᓪᓗᒋᑦ ᑐᓴᖃᑦᑕᕐᓂᐊᖅᑕᕗᑦ 

ᐊᒻᒪᓗ ᑖᓐᓇ ᒥᔅᑕ ᑎᑎᕋᖅᑎ ᐃᖅᑲᓇᐃᔭᖅᑎᑎᓪᓗ 

ᑕᐃᒃᑯᐊ ᐊᒃᓱᐊᓗᒃ ᐱᓕᕆᖃᑦᑕᕐᒪᑕ . 

 

ᖁᔭᓐᓇᒦᕈᒪᔭᒃᑲ ᒫᓐᓇ ᓂᓪᓕᕈᓐᓇᕐᓂᕋᓂ ᐊᒻᒪᓗ 

ᓇᖕᒥᓂᖅ ᓄᓕᐊᕋᓗ ᐃᓚᑯᓗᒃᑲ ᑕᐃᒃᑯᐊ ᑐᓵᔪᑦ  

ᑲᖏᖅᖠᓂᕐᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᑎᒍᑦ) 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 

(ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᖅ, ᑕᑯᖅᑲᐅᒐᒪ 

ᐃᓵᒃᑐᒥᒃ. ᑖᓐᓇ (ᑐᓵᔨᑎᒍᑦ) ᒪᓕᒐᓕᐅᖅᑎ 

ᑲᖏᕐᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ, ᒥᔅᑕ 

ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 021 - 3(1): 

ᑕᑯᒥᓇᖅᑐᓕᐊᑦ ᓂᕈᐊᖅᑎᒧᑦ ᓲᓴᓐ ᓲᓕᒧᑦ 

ᑕᑯᒃᓴᐅᑎᑕᐅᔪᐃᑦ ᒪᓕᒐᓕᐅᕐᕕᒻᒥ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᐃᒻᓇ ᒥᔅᑕ ᑰᓕᐅᑉ 

ᐅᖃᐅᓯᕆᖅᑲᐅᔭᖓ ᐃᓚᐃᕐᓂᕆᓚᐅᖅᑕᕗᑦ 

ᑲᖏᖅᖠᓂᕐᒦᓛᒃ ᓄᕿᑦᑐᕐᒥᒃ ᐊᒃᓱᕈᕐᓇᓚᐅᖅᑐᖅ 

ᑕᐃᑲᓂ ᖁᕕᐊᓱᒃᕕᐅᓪᓗ ᐅᑉᓗᖏᓐᓃᒻᒫᓚᐅᖅᖢᓂ. 

 

ᑕᐃᓐᓇᓗ ᐃᓚᖓᑦᑕᐅᖅ ᒪᒍᕋᑦ ᐊᓇᕈᐊᖅ 

ᐃᒪᐃᓚᐅᕐᒥᒐᑦᑎᒍᑦᑕᐅᖅ ᐃᒪᑯᓗᖏᑦᑕᐅᖅ 

ᑕᐃᒃᑯᐊ ᐃᓱᒪᒋᕙᕗᑦ.  

 

(ᑐᓵᔨᑎᒍᑦ) ᐅᖃᖅᑏ, ᖃᐅᔨᒪᖁᔨᓪᓗᖓ 

ᑕᖅᑲᒃᑯᓂᖓᓗ ᒫᓐᓇᐅᔪᖅ ᑖᒃᑯᐊ 

ᓴᓇᓐᖑᐊᖅᑕᐅᓯᒪᔪᑦ ᐊᕙᓂ ᓱᓪᓗᑯᑖᒥ 

ᒪᓕᒐᓕᐅᕐᕕᖕᒥ ᐊᒥᐊᖅᑕᐅᓚᐅᖅᑐᑦ ᓲᓕᒧᑦ. 

 

ᐅᖃᖅᑏ, ᑲᖏᕐᖠᓂᕐᒥᐅᑦ ᐅᐱᒋᔪᒪᔭᕋ ᓲᓴᓐ 

ᑖᒃᑯᓂᖓ ᐊᑐᖅᑎᑦᑎᒍᓐᓇᕐᒪᑦ. 

ᑲᖏᖅᓯᓂᕐᒥᐅᑕᐅᓪᓗᑕ ᖃᐅᔨᒪᒐᑦᑕ ᑖᒃᑯᐊ 

ᓲᓕᒃᑯᑦ ᖃᐅᔨᒪᒐᑦᑎᒃᑯᑦ ᑕᑯᔭᒐᖃᕐᕕᖃᕐᖓᑕ 

ᐃᒡᓗᒪ ᓴᓂᐊᓂᑦ ᐊᒻᒪᓗ ᑖᓐᓇ ᑕᐃᒃᑯᐊᖏᓛᒃ  

ᓴᓇᓐᖑᐊᒐᔪᖕᒪᑕ. ᑖᒃᑯᐊᓗ ᓄᓇᓕᖕᓂᐅᔪᑦ 

ᐊᔪᓐᖏᑦᑐᒻᒪᕆᐅᖕᒪᑕ ᓴᓇᓐᖑᐊᓕᕋᐃᖕᒪᑕ 

ᐊᒥᐊᕆᓪᓗᑎᒃᓘᓐᓃᑦ. 

 

ᑭᖑᓪᓕᖅᐹᒥᒃ, ᐅᖃᖅᑏ, ᑎᓕᐅᒃᑲᓐᓂᕈᒪ- ᐃᓛᒃ 

ᐃᓇᒃᑕᒃᑲ ᒪᓕᒐᓕᐅᖅᑏᑦ ᐊᒻᒪᓗ ᓄᓇᖃᖅᑐᑦ 

ᑖᒃᑯᓄᖓ ᑕᑯᔭᖅᑐᖁᓪᓗᒋᑦ ᐅᐱᒋᒃᑲᓐᓂᕈᒪᔭᕋ 

ᓱᓴᓐ ᓲᓕ ᑖᒃᑯᓄᖓ ᐊᒥᐊᖅᓯᒪᔭᖏᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑏ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ 

ᑲᓇᖕᓇᖓᓄᑦ ᒪᓕᒐᓕᐅᖅᑎ, ᒥᔅ ᐋᕆᐊᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 022 - 3(1): 

ᓂᕈᐊᖅᑕᐃᕕᒻᒥ ᑎᑎᕋᕐᕕᐅᑉ 

ᐃᓂᖓ/ᐃᑉᐱᒋᖃᑎᖃᕐᓂᖅ Hᐃᓚᓐ 

ᒪᒃᓴᒐᕐᒥᒃ ᐃᓚᖏᓐᓂᓪᓗ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ ᐅᖃᕈᒪᕗᖓᑦᑕᐅᖅ ᒫᓐᓇ 

ᖁᔭᓕᔪᒪᓪᓗᖓ ᑕᐃᒃᑯᓄᖓ 

ᓂᕈᐊᖅᑎᒋᓚᐅᖅᑕᓐᓄᑦ ᐃᖃᓗᐃᑦ ᑲᓇᓐᓇᖓᓄᑦ 

ᐃᑲᔪᖅᑐᐃᑦᑎᐊᓚᐅᖅᑐᓄᑦ ᓂᓪᕈᐊᒐᒃᓴᐅᑎᓪᓗᖓ 

ᐊᒃᑑᑉᐸᐅᑎᓪᓗᒍ ᐊᒻᒪᓗᑦᑕᐅᖅ ᖁᔭᓕᕗᖓ 

ᓂᕆᐅᒋᔭᖏᓐᓂᑦ ᓴᖅᑭᑦᑎᓇᓱᖕᓂᐊᕋᒪ ᑕᕝᕙᓂ 

ᒪᑐᐃᖓᔪᒥ ᒐᕙᒪᖃᖅᑎᓪᓗᑕ.  

 

ᐊᒻᒪᓗ ᑐᑭᓯᑎᑦᑎᔪᒪᕗᖓ, ᐅᖃᖅᑏ, ᐅᖃᖅᑎᑦᑎᔩ 

ᑕᑲᓇᓂ 208 ᖁᓕᕈᐊᖅ ᐃᒡᓗ ᑕᑲᓐᓇ 

ᐊᒡᓚᕝᕕᒋᓕᕋᒃᑯ ᓂᕈᐊᖅᑕᐅᓯᒪᕝᕕᒋᔭᓐᓄᑦ ᑕᐅᓇᓂ 

ᓯᓈ ᐊᖅᑯᑎᒦᑦᑐᖅ ᑕᐅᓇᓃᒻᒪᑦ ᖃᐅᔨᒪᔭᐅᖁᓪᓗᒍ 

ᑕᑲᓄᓐᖓᕈᓐᓇᕐᓂᐊᓕᕐᒪᑕ ᐊᐱᖅᓱᕐᓗᑎᒡᓗ 

ᐅᖄᓚᐅᑎᖃᖅᖢᖓᓘᓕᕋᒪ  

 

ᓇᓗᓇᐃᖅᓯᔪᒪᕗᖓ, ᐅᖃᖅᑎᑦᑎᔩ. 

 

ᐊᒻᒪᑦᑕᐅᖅ ᑖᒃᑯᐊ ᐃᓕᓴᕆᔪᒪᓪᓚᕆᒃᑭᔭᒃᑲ, 

ᐅᖃᖅᑎᑦᑎᔩ, ᐃᓄᑑᖏᓐᓇᒪ ᑕᕝᕙᓂ. ᐊᒻᒪᓗ  

ᑖᒃᑯᐊ ᐃᓚᑯᓗᒃᑲ ᖁᔭᒋᓪᓗᒋᑦ ᐊᒻᒪᓗ ᓄᓇᓖᑦ 

ᐃᑲᔪᖅᑐᐃᖃᑦᑕᖅᑐᑦ ᕿᑐᕐᖓᒃᑲᓗ ᐱᓗᐊᖅᑐᒥᒃ 

ᑲᓖᑦ ᐃᑲᔪᖅᑐᐃᓪᓚᕆᖃᑦᑕᕐᒪᑦ ᐊᒻᒪᓗ ᔪᐊᑕᓐ  ᓵᓐ 

ᐊᒻᒪ ᔨᐊᕆ ᑖᒃᑯᐊ ᑕᐃᔪᒪᕙᒃᑲ ᐊᑎᖏᑦ. 

 

ᐊᒻᒪᓗᑦᑕᐅᖅ ᓂᕈᐊᒐᒃᓴᐅᑎᓪᓗᖓ 

ᐃᑲᔪᖅᑐᐃᓚᐅᖅᑐᑦ ᐅᕙᓐᓂᒃ. 

ᐃᒃᑮᕐᓇᕋᓗᐊᖅᑎᓪᓗᒍ ᕿᒻᒥᒐᓛᓗᐃᓪᓗ 

ᐊᒡᕕᐊᕐᓇᖅᐸᒃᑎᓪᓗᒋᑦ ᐃᒡᓗᓄᐊᕋᓱᒃᑎᓪᓗᑕ 

ᑕᐃᒃᑯᐊ ᐱᖃᑎᒋᔭᑯᓗᒃᑲ ᐃᑲᔪᖃᑦᑕᓚᐅᕐᒪᑕ 

ᑮᔭᐅᔪᖃᑲᓴᒻᒪᕆᓚᐅᕐᒪᑦ. ᐄ, ᑕᕝᕗᖓ 

ᐃᑲᔪᖅᑐᐃᓂᖏᑦ ᑲᔪᖏᖅᓱᐃᓂᖏᑦ ᐅᕙᓐᓄᑦ 

ᖁᔭᒋᓪᓚᕆᒃᐸᒃᑲ. 

 

ᐊᒻᒪᑦᑕᐅᖅ ᐃᓚᓯᔪᒪᒋᕗᖓ ᑕᐃᓐᓇ ᐃᖅᑲᐅᒪᔭᕗᑦ 

ᐅᓪᓗᒥ ᕼᐊᓚᓐ ᒪᒃᓴᒑᖅ ᑕᑯᔭᖅᑐᕈᓐᓇᓚᐅᕋᒃᑯ 

ᓄᕙᒻᐸᐅᑎᓪᓗᒍ ᑕᐅᕗᖓ ᑲᑎᒪᔭᖅᑐᓚᐅᑲᒃᖢᑕ 

ᑐᓐᖓᕕᒃᑯᑦ ᑲᑎᒪᑎᓪᓗᒋᑦ ᓱᓇᐅᕝᕙ ᑭᖑᓪᓕᖅᐹᒥᒃ 

ᑕᑯᓂᐊᓕᕐᓂᖅᖢᒍ ᑕᐃᒃᑯᐊ ᐃᓚᑯᓗᖏᑦ 

ᐃᖅᑲᐅᒪᒋᕙᒃᑲ. ᖁᔭᓐᓇᒦᒃ ᐃᒃᓯᕙᐅᑖᖅ, ᐊᐃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᕐᕕᖓᑦ. 

ᓂᕈᐊᖅᑕᐅᓯᒪᔪᖅ ᓇᓄᓕᖕᒧᑦ, ᒥᔅᑕ ᓂᖏᐅᖓᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 023 - 3(1): 

ᑐᓴᕈᑕᐅᔪᑦ 

ᓂᕈᐊᖅᑎᓄᑦ/ᐃᑉᐱᒋᖃᑎᖃᕐᓂᖅ Hᐃᓚᓐ 

ᒪᒃᓴᒐᕐᒥᒃ ᐃᓚᖏᓐᓂᓪᓗ (ᓂᖏᐅᖓᓐ) 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᔅᓯᔩ. 

ᖃᐅᔨᒪᒐᓗᐊᖅᑐᖓ ᐃᓚᖓᓐᓂᑦ ᐅᓪᓗᐃᑦ 

ᐅᖁᒪᐃᑦᑐᓕᕆᖃᑦᑕᕐᓂᐊᖅᑐᒍᑦ ᑕᕝᕙᓂ 

ᑲᑎᒪᕕᖕᒥ. 

ᑭᓯᐊᓂ ᒫᓐᓇ ᐅᓐᓄᓴ, ᐅᖃᖅᑎᑦᑎᔨ, 

ᐅᐱᒋᔭᖃᕈᒪᒐᒪ ᓴᓪᓕᕐᓂᑦ ᒫᓐᓇ ᐅᓐᓄᓴ 

ᑲᑎᑎᑕᐅᔪᖃᓕᒑᒻᒪᑦ ᑎᐅᕈ ᑏᓐ ᓯᑖᓐᓕ ᔮᓇᑕᓐ 

ᐃᒥᖅᑕᐅᑦ ᐃᓚᒌᓪᓗ ᑕᒪᐃᑕ ᐅᐱᒋᔪᒪᓪᓗᒋᑦ 

ᖁᕕᐊᓱᖃᑎᒋᔭᒃᑲ ᖃᐃᖁᔭᐅᖃᑕᐅᓯᒪᓚᐅᕋᓗᐊᕋᒪ 

ᒪᒥᐊᕝᕕᒋᕙᒃᑲ ᑕᐃᑲᓂ ᐅᓐᓄᒃ 

ᐃᓚᒋᔪᓐᓇᔾᔮᖏᓐᓇᒃᑭᓐ. 

 

ᐊᒻᒪᓗ ᐃᓪᓗᓕᒑᖅᔪᒻᒧᑦ ᓴᓪᓕᕐᒧᓪᓗ 

ᓂᕈᐊᖅᑎᒋᓯᒪᔭᒃᑲ ᐅᖃᐅᑎᔪᒪᓪᓗᒋᑦᑕᐅᖅ ᒫᓐᓇ 

ᐱᕕᖃᓚᐅᕐᓂᕋᓂ ᐅᖃᐅᑕᐅᖃᑦᑕᖁᔭᐅᓚᐅᖅᑐᑦ 

ᑕᐃᒃᑯᐊ ᒫᓐᓇᐅᖅᑲᐅᔪᖅ ᑲᑎᒪᓂᒃᖏᑦᑑᒐᓗᐊᖅ 

ᖃᓄᖅ ᑭᐅᔭᐅᔾᔪᑎᒋᔭᑦᑎᓐᓂ. 

 

ᓇᔅᓴᕐᕕᒋᔪᓐᓇᓂᐊᖅᑰᕋᒃᑭᑦ ᐃᓚᖏᑎᒍᑦ 

ᐊᒻᒪᑦᑕᐅᖅ ᑕᐃᓐᓇ ᕿᒪᑦᑎᒋᔭᕗᑦ 

ᓄᓇᕗᒻᒥᐅᑕᑎᑐᑦ ᐅᐱᒋᔭᐅᖃᑎᒋᐱᔪᒪᓪᓗᒋᑦ 

ᐃᓚᖏᑦ ᑲᒥᓴᓇᐅᓚᐅᖅᓯᒪᔪᖅ ᑕᐃᐊᓚᓐ ᒪᒃᓴᒑᖅ 

ᑕᐃᒫᒃ ᓄᓇᖅᑲᑎᒋᖏᒃᑲᓗᐊᖅᑐᒍ 

ᐃᑉᐱᓐᓇᐅᔭᖃᑦᑕᖅᓯᒪᒪᐅᕐᒪᑦ ᐃᒫᒃ 

ᐱᑦᑕᐃᓕᓴᕐᓂᖓ ᑕᒪᓐᓇᑦᑕᐅᖅ 

ᐅᐱᒋᖃᑕᐅᔪᒪᓪᓗᒋᑦ ᐃᓚᖏᓪᓗ ᓇᓪᓕᒋᔭᒃᑲ 

ᐃᖅᑲᐅᒪᕙᒃᑲᓗ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᕐᕕᖓᑦ. 

ᓂᕈᐊᖅᑕᐅᓯᒪᔪᖅ (ᑐᓵᔨᑎᒍᑦ) ᖃᒪᓂᑦᑐᐊᒧᑦ, ᒥᔅᑕ 

ᐊᐅᐸᓗᒃᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 024 - 3(1): 

ᑐᓴᕐᔪᑎᑦ ᐱᔾᔪᑎᓖᑦ 

ᓂᕈᐊᖅᑕᐅᕕᒻᒥᒃ/ᑐᓴᒐᒃᓴᖅ 

ᓂᕈᐊᖅᑕᐅᕕᐊᑕ ᑎᑎᕋᕐᕕᖓᓐᓂᒃ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐅᖃᖅᑏ. ᑕᒫᓂ 

ᐱᓕᕆᖃᑎᒌᑦᑎᐊᖃᑦᑕᕐᓂᐊᕋᑦᑕ 

ᓇᓗᓇᖏᑦᑑᒐᓗᐊᖅ ᐊᔪᕐᓇᖅᑕᓚᐅᕋᓗᐊᖅᐸᑦᑐᓂᓗ 

ᑭᓯᐊᓂᑦᑕᐅᖅ ᐅᓪᓗᒥᐅᔪᖅ ᑐᓵᔪᓂᑦᑕᐅᖅ 

ᐃᓕᑕᕆᔭᐅᖁᔨᒐᓗᐊᖅᖢᖓᑦᑕᐅᖅ ᑖᒃᑯᐊ 

ᐱᓕᕆᖅᔪᐊᖃᑦᑕᕐᓗᑎᑦᑕᐅᖅ ᓇᓗᓇᖏᒻᒪᑦᑕᐅᖅ 

ᑖᒃᑯᓂᖓ ᒐᕙᒪᒃᑯᓐᓂ ᐅᒃᑯᐃᖓᓂᖅ 

ᐊᑐᐃᓐᓇᐅᖃᑦᑕᖅᑐᑎᓪᓗ ᐱᔨᑦᑎᕋᖅᑐᑎᑦ 

ᑐᕼᐊᓪᓗᑎᑦᑕᐅᖅ ᐃᓕᓐᓂᐊᓂᖅᓯᐊᖅᑐᓂᓗ. 

 

ᐊᒻᒪᓗ ᑖᒃᑯᐊ ᐃᓅᔪᓐᓃᓚᐅᖅᕼᐃᒪᔪᑦ 

ᖃᒪᓂᑦᑐᐊᕐᒥᐅᑕᐅᔪᑦ ᑖᒃᑯᐊ ᐃᓕᓐᓂᐊᖅᑎᕕᓂᖅ 

ᐅᐊᓐ ᑑᕆ ᑕᐃᒃᑯᐊ ᖃᒪᓂᑦᑐᐊᕐᒥᐅᑕᓂᑦ 

ᓄᑕᖅᑲᓂᑦ ᖁᕕᐊᒋᔭᐅᑦᑕᓚᐅᖅᓯᒪᒐᒪ ᑕᐃᑲᓂ 

ᖃᒪᓂᑦᑐᐊᒥ ᐃᓕᒻᓐᓂᐊᖅᑎᐅᓚᐅᖅᕼᐃᒪᑎᓪᓗᓂ. 

 

ᐊᒻᒪᓗ ᑖᒃᑯᐊ ᐃᓄᑐᖃᖅᐳᑦᑕᐅᖅ ᑖᒐ ᐃᓄᑉᐸᖅ 

ᐊᒻᒪᓗᑦᑕᐅᖅ ᐱᓗᐊᖅᑐᒥᑦᑕᐅᖅ ᒋᑎᐊᓐ ᒎ, ᒎ 

ᐳᐃᒍᒧᐃᒃᑲᒃᑯ ᓄᑕᕋᐅᓪᓗᖓ 

ᐱᓕᕆᔭᑦᑐᐃᓐᓇᕆᐊᖃᑦᑕᒪᐅᕋᒥ. ᐱᓕᕆᓐᓂᖓᓄᑦ 

ᓄᖅᑲᕆᐊᖃᓚᐅᖅᑎᓪᓗᒍ ᐱᓕᕇᓐᓇᕈᖅᐸᓚᐅᕐᒪᑦ 

ᑕᐃᓐᓇ retirement-ᖃᓚᐅᖅᑎᓪᓗᒍ 

ᐱᓕᕆᔭᕆᐊᖅᑐᓗᐊᖅᑕᓚᐅᖅᓯᒪᒐᒥ ᑕᐃᓐᓇ 

ᑕᐅᑐᒃᑲᑦᑎᒍᑦ ᐳᐃᒍᓚᖏᓇᒃᑯ. 

 

ᐊᒻᒪᓗ ᑕᐃᒃᑯᐊ ᖃᒪᓂᑦᑐᐊᕐᓂᐅᑕᓂ 

ᓂᖁᐊᖅᑎᒋᓯᒪᔭᒃᑕᑦᑕᐅᖅ ᐅᕙᓐᓂᑦ 

ᒪ’ᓈᐸᒃᑲᑦᑕᐅᖅ ᐊᒻᒪᓗ ᐃᑯᓘᕐᕕᒋᓐᓈᖅᑐᒋᑦ 

ᑕᐃᓐᓇ ᑎᑎᕋᕐᕕᒋᓂᐊᖅᑕᕋ ᑕᐃᓐᓇ ᖃᒪᑦᑐᐊᒥ 

ᐅᒃᑯᐊᖅᓯᒪᖏᒻᒪᑦ ᒫᓐᓇ ᓇᐃᑦᑐᒥᑦ 

ᐅᖃᖅᓯᓇᕐᓗᖓ ᐃᒻᒥᓂᒃ ᐱᔾᔪᑎᖃᐅᑕᖅᑐᖓ 

ᐱᓚᐅᕋᒪ ᐋᓐᓂᐊᕐᓂᖃᒪᐅᕋᒪ ᑕᐃᓐᓇ 

ᐃᓗᐊᕐᓴᐃᔨᒥᑦ ᓇᓂᓯᑦᑎᐊᓚᐅᖅᑎᓪᓗᖓ 

ᐃᑲᔪᑦᑎᐊᓚᐅᕐᒪᑦ ᒪ’ᓈᖅᐸᕋ ᑕᐃᓐᓇ ᐃᓱᐊᖅᓴᐃᔨ.  

 

 

ᐊᒻᒪᓗ ᑕᐃᒃᑯᐊ ᑲᑎᒪᕝᕕᐅᑉ ᐃᓗᐊᓂᑦᑕᐅᖅ 

ᐃᓕᑕᓐᓇᖅᑐᖃᕐᒪᑦ ᑖᓐᓇ ᑐᓄᓐᓃᑦᑐᖅ ᑖᓐᓇ 

ᓂᕕᖓᔪᖅ ᖃᒪᓂᑦᑐᐊᒦᓐᖔᖅᑐᓂᑦᑕᐅᖅ 

ᐊᖏᔫᒻᒦᒻᒫᖃᑕᐅᓪᓗᑎᑦ ᑖᓐᓇ ᑲᑎᒪᔨᐅᔪᖅ ᑯᓱᒐᖅ 

ᐅᖃᐅᓯᕆᒪᐅᕐᒪᒍᑦᑕᐅᖅ ᑕᐃᓐᓇ ᓲ ᓲᓕ 

ᐱᓕᐊᕆᓚᐅᑦᑕᕋ ᑎᑎᕋᐅᔭᓐᖓᐊᖅᑕᖓᑦᑕᐅᖅ  

ᐃᓕᓴᕆᔭᐅᑦᑎᐊᖁᓪᓗᒋᑦᑕᐅᖅ. ᑕᒪᑐᒪᓂ 

ᐃᓕᓐᓂᐊᕐᓂᑰᒫᓚᐅᖅᑐᖓᓗ ᑖᓐᓇᑦᑕᐅᖅ 

ᐃᓕᓐᓂᐊᖃᑎᒋᓚᐅᖅᑐᒍᓗ. 

 

ᐊᒻᒪᑦᑕᐅᖅ ᑖᒃᑯᐊ ᒥᓂᔅᑕᖑᔪᑦᑕᐅᖅ 

ᐃᑲᔪᖃᑕᐅᕙᒃᑲᑦᑕᐅᖅ ᑭᓯᐊᓂ 

ᐱᖅᑯᓯᖃᐃᓐᓇᓂᐊᖅᑐᓂ ᓇᓗᓇᖏᒫᒻᒪᑦᑕᐅᖅ 

ᑖᓐᓇ ᐱᓗᐊᖅᑐᒥᑦᑕᐅᖅ ᐋᓐᓂᐊᖅᑐᓕᕆᓂᕐᒧᑦ 

ᐊᓂᒍᑦᑎᐊᕐᓂᐊᕋᑦᑕ ᑕᐃᒍᐊᖅᑕᐅᒻᒪᑎ ᖃᓄᖅ 

ᐋᖅᑭᑦᑕᐅᑑᓗᐊᕐᒪᖔᑕ ᓄᓇᕗᑦ ᐃᓗᐊᓂ. ᒪ’ᓇ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

(ᑐᓵᔨᑎᒍᑦ) ᒪᓕᒐᓕᐅᖅᑏᑦ ᐅᖃᐅᓯᖏᑦ. 

(ᑐᓵᔨᑎᒎᕈᓐᓃᖅᑐᖅ) ᐱᑕᖃᕈᓐᓃᖅᑲᑦ, (ᑐᓵᔨᑎᒍᑦ) 

ᒪᒥᐊᓇᖅ. ᒥᔅᑕ ᓯᐅᑦᓴᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 025 - 3(1): 

ᖁᔭᓕᓂᖅ ᓂᕈᐊᖅᑎᒥᓐᓂᒃ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔪᖓ 

ᓂᖁᐊᖅᑎᒋᓯᒪᔭᒃᑲ ᐊᕐᕕᐊᓂᑦ ᐅᖃᐅᑎᓗᒋᓪᓗ 

ᐅᕙᓃᒃᑲᒪ ᒪᓕᒐᓕᐅᕐᕕᒻᒥ ᑭᒡᒐᑐᑦᑎᐊᕋᓱᑦᑐᒋᑦ 

ᑕᐃᒃᑯᐊ. 

 

ᐅᖃᖅᑏ, ᐊᒻᒪᓗ ᐅᐱᒍᓱᒍᒪᒻᒥᔪᖓ ᒥᔅᑕ ᑰᓕᒥᑦ. 

ᓂᕈᐊᖅᑕᐅᖃᐅᒻᒪᑦ ᒥᓂᔅᑕᐅᔪᓄᑦ. ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ ᐅᖃᐅᑎᔪᒪᕙᒃᑲ 

ᕿᓚᓈᖅᑐᖓ ᐱᓕᕆᖃᑎᖃᓐᓂᐊᕆᐊᒃᓴᖅ 

ᐃᓕᔅᓯᓐᓂ ᓄᓇᕗᑦ ᓄᓇᑦᑎᐊᕙᐅᓂᖅᓴᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. (ᑐᓵᔨᑎᒎᕈᓐᓃᖅᑐᖅ) 

ᐱᑕᖃᕈᓐᓃᖅᐸᑦ,  

(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ ᑎᓴᒪᖓᑦ. ᑎᑎᖅᑲᑎᒍᑦ 

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 5. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. ᒥᔅᑕ ᑐᑐ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒃᓱᐊᓗᒃ ᐊᓕᐊᓇᐃᒍᓱᑉᐳᖓ 

ᐃᓕᓴᖅᓯᔭᕆᐊᒃᓴᖅ ᒪᓕᒐᓕᐅᕐᕕᓃᑦᑐᓂ 

ᐃᓕᓴᕆᔭᐅᓯᒪᑦᑕᐅᑐᒃᓴᐅᒐᓗᐊᖅ 

ᖃᐅᔨᒪᔭᐅᓕᖅᑑᒐᓗᐊᖅ ᓂᕈᐊᖅᔪᐊᓚᐅᖅᑎᓪᓗᒋᑦ 

ᓄᐊᒪᓐ ᐱᑲᐅᓪ ᑖᓐᓇ ᑐᓐᖓᓱᑦᑎᑦᑐᒪᔭᕋ 

ᒪᓕᒐᓕᐅᕐᕕᒻᒧᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. 

ᒥᔅᑕ ᐸᐅᓗᓯ. 

 

ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓐᓇ 

ᐃᓕᓴᕆᔪᒪᔭᕋ ᓵᒻ ᐸᐅᓗᓯ ᑕᓗᖅᔪᐊᕐᒥᐅᑕᖅ 

ᐃᓕᓴᕆᔪᒪᔭᕋ. ᑕᒫᓂ ᓯᕙᑖᕐᕕᒻᒥ 

ᐃᖏᕆᐊᖅᓯᒪᔪᒐᓗᐊᖅ ᑭᓯᐊᓂ ᑯᒃᑭᑦᑕᐹᕐᓂᐊᖅᑐᖅ 

ᓯᕙᑖᕐᕕᒻᒥ ᐅᓐᓄᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. 

ᐱᑕᖃᕈᓐᓃᕐᐸᑦ, ᑲᑎᒪᔾᔪᑎᒃᓴᑎᓐᓂ 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒥᔅᑕ ᐅᑲᓕᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 001 - 3(1): ᔪᐊᔾ ᐳᔅ ᐅᑭᐅᖅᑕᖅᑑᑉ 

ᐊᖅᑯᑎᖓ ᐃᒪᒃᑯᑦ ᓯᓚᕐᔪᐊᕐᒥᐅᒃᓴᔭᐅᓪᓗᓂ 

ᐃᒪᕆᓇᔭᖅᑕᖓ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓇᖅ  

ᐊᐱᖅᓱᕈᓐᓇᖅᓯᑕᐃᓐᓇᓕᕋᒪ ᐃᓱᒪᖅᓱᑎᐊᕐᓗᖓ 

ᐃᓕᕋᓱᖃᖏᑦᑎᐊᕋᓱᓐᓂᐊᕋᒪ  ᑕᐃᒫᒃ 

ᐱᐅᓯᖃᕐᓗᖓ. ᖁᔭᓐᓇᒦᒃ ᐅᖃᖅᑎᑦᑎᔨ. 

ᐊᕕᐊᓱᑉᐳᖓ ᐊᐱᕆᖅᑳᕈᓐᓇᕋᒪ ᖁᔭᓐᓇᒦᖅᑐᑎᑦ, 

ᑖᓐᓇ ᐊᐱᕆᔪᒪᔭᕋ ᓯᕗᓕᖅᑎᐅᔪᖅ. 

 

ᖃᓄᖅ ᑖᒃᑯᐊ ᒥᐊᓕᒐᒃᑯᑦ 

ᐊᖏᔪᖅᑳᕆᖖᓚᐅᖅᑕᖓ ᐲᖅᐸᓪᓕᐊᓕᖅᑐᓂ 

ᓇᓗᓇᐃᖅᓯᓚᐅᖅᓯᒪᒻᒪᑦ ᑖᔅᓱᒥᖓ Northwest 

Passage-ᖑᓂᕋᖅᑕᐅᕙᑦᑐᒥᑦ, 

ᐃᓱᒪᖅᓱᖁᔨᑦᑎᐊᓕᖅᑐᑎᑦ ᖃᓄᑐᐃᓐᓇᖅ 

ᓯᕗᓂᑦᑎᓐᓂ ᓇᓕᐊᑐᐃᓐᓇᖅ ᑳᓇᑕᒧᑦ 

ᐃᓚᒋᔭᐅᓂᕋᐃᓇᓱᓐᓇᑎᑦ ᑕᒪᓐᓇ ᐃᒪᐅᔪᖅ ᐅᕙᒍᑦ 

ᑭᓪᓕᖓᓃᑦᑎᐊᖅᑐᓂ. ᖃᓄᕐᓕ ᑐᓴᓚᐅᕋᓗᐊᕐᒪᖔᑦ 

ᑕᒪᑐᒪ ᒥᒃᓵᓄᑦ ᑖᓐᓇ ᓯᕗᓕᖅᑎᕗᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎᐅᔪᖅ ᓄᓇᕗᒻᒧᑦ, 

ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᑖᔅᓱᒥᖓ 

ᐊᐱᕆᒐᕕᑦ. ᑕᒪᓐᓇᑦᑕᐅᖅ 

ᑐᓴᓪᓗᐊᓚᐅᖅᓯᒪᒻᒥᒐᑦᑎᒍᑦ ᐅᖃᐅᓯᐅᑎᓪᓗᒍ. 

 

ᑕᑉᐸᓐᓇᐃᓛᒃ ᐃᒪᕕᑉᐳᑦ 

ᐱᒻᒪᕆᐅᕙᓪᓕᐊᓂᐊᑐᐃᓐᓇᕐᒪᑦ ᐊᒻᒪᓗ 

ᖁᕕᐊᓱᑉᐳᖓ ᑕᑲᒃᑯᐊ ᒐᕙᒪᑐᖃᒃᑯᑦ 

ᓇᓗᓇᐃᖅᓯᓚᐅᕐᒪᑕ ᐳᕉᔅ ᕌᓴᒻᒥᑦ ᑕᐃᒃᑯᓂᖓ 

devolution-ᓕᕆᓂᐊᖅᑐᒥᑦ 

ᐃᖅᑲᓇᐃᔭᖅᑎᑖᕋᑖᕐᒪᑕ. ᑕᒪᓐᓇ ᐃᓚᒋᒻᒪᒍ 

ᐋᔩᒍᑎᒋᖃᑦᑕᓂᐊᖅᑕᕗᑦ devolution-ᓗ. 

 

ᑕᑉᐸᒃᑯᐊ, ᑕᑉᐸᓐᓇᐃᓛᒃ ᐃᒪᕕᐅᔪᖅ, ᑕᒪᓐᓇ 

ᐱᒻᒪᕆᐅᒻᒪᑦ ᐱᓕᕆᒋᐊᓪᓚᓂᐊᖅᑕᕗᑦ 

ᐊᒻᒪᓗᑦᑕᐅᖅ ᑐᓴᖅᑏᓇᖅᓂᐊᖅᑐᓯ ᑕᒪᓐᓇ 

ᖃᓄᐃᓘᖅᐸᓕᐊᒻᒪᖔᖅ ᑐᓴᐅᒪᔭᐅᖏᓗᐊᕐᒪᑦ 

ᐃᓄᓐᓄᑦ ᑕᒪᓐᓇ ᓄᓇᕗᒻᒥ ᐱᓕᕆᐊᕆᓇᓱᑦᑕᕗᑦ.  

ᑕᑉᐸᓐᓇᓕ ᐃᒪᖅ ᓲᕐᓗ ᓄᓇᕗᒻᒥ ᐊᑦᑐᐊᔪᑦ 

ᐅᕙᒍᑦ. ᐃᓄᓐᓂᑦ ᐃᓄᖃᒃᓲᔭᕐᒪᑦ ᐊᑯᓂᒻᒪᕆᐊᓗᒃ 

ᓯᕗᓕᑐᖃᕐᐳᑦ ᑕᑉᐹᓃᓚᐅᖅᓯᒪᒻᒪᑕ ᐅᕙᒍᑦ 

ᓄᓇᒋᒐᑦᑎᒍᑦ.  

 

ᑕᒪᓐᓇ ᑐᑭᓯᑎᒃᑲᓐᓂᕋᓱᖃᑦᑕᕐᓂᐊᕋᑦᑎᒍᑦ ᑕᒪᒃᑯᐊ 

ᐱᓕᕆᖃᑎᒋᔭᕗᑦ ᒐᕙᒪᑐᖃᒃᑯᓪᓗ ᐊᒻᒪᓗ 

ᐊᓯᖏᓐᓂᓪᓗ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥᒃ 

ᐃᓚᒋᐊᕈᑦ, ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᒋᓪᓗᒍ 

ᑕᒪᓐᓇᐃᓛᒃ ᐊᑦᑐᕐᓂᖃᕕᒃᔪᐊᕈᓐᓇᕐᒪᑦ 

ᐅᕙᑦᑎᓐᓄᓕᒫᑦᑎᐊᖅ ᐃᓱᒪᖅᓲᑕᐅᓕᖅᑲᑦ ᑕᑉᐸᓐᓇ 

ᐃᒪᕕᒃᔪᐊᖅ. ᓇᓕᐊᑐᐃᓐᓇᖅ ᖃᖓᑐᐃᓐᓇᑦᑎᐊᖅ 

ᑕᒪᐅᓈᕈᓐᓇᖅᓯᒐᔭᖅᑐᓂ ᐊᕙᑎᑦᑎᓐᓄᑦ 

ᐊᑦᑐᐊᓪᓚᕆᒃᑲᔭᖅᑐᓂ. 

 

ᑕᐃᒫᒃ ᑕᒪᓐᓇ ᐅᓂᒃᑳᕆᔭᐅᑎᓪᓗᒍ ᒥᐊᓕᒐᒃᑯᓐᓄᑦ 

ᑭᐅᔭᐅᓐᖑᐊᑕᖅᓯᓐᓇᓚᐅᕐᖓᑕ ᑕᐅᕗᖓ ᓄᓇᑦᓯᐊᑉ 

ᒐᕙᒪᒃᑯᓐᓄᑦ, ᑭᓯᐊᓂᓕ ᐅᕙᒍᑦ 

ᓂᓪᓕᖅᑐᖃᓐᖑᐊᓚᐅᓐᖏᓇᑦᑕᓘᓐᓃᑦ 

ᐊᑦᑐᖅᑕᐅᓂᖅᐹᖑᓂᐊᕋᓗᐊᖅᑐᑕ ᑕᒫᓂ 

ᓄᓇᖃᖅᑐᑕ. ᑕᒪᓐᓇ ᑕᑯᒥᓇᑦᑎᐊᓚᐅᓐᖏᒻᒪᑦ.  

ᑭᐅᑦᑎᐊᖁᖃᑦᑕᕐᓂᐊᕋᓗᐊᕋᒃᑭᑦ.  

 

ᑕᐃᒪᑎᖃᑦᑕᕐᓂᐊᕈᑦᑕ 

ᐃᓱᒪᖅᓲᑕᐅᔭᕆᐊᖃᓐᖏᓇᑦᑕ  

ᓄᓇᖃᕋᑦᑕ ᑕᒫᓂ ᐃᓅᓪᓗᑕ. ᑕᐃᒫᒃ ᓯᕗᓂᑦᑎᓐᓂ 

ᑭᐅᑦᑎᐊᖃᑦᑕᖁᒐᓗᐊᕆᒃᑭᑦ ᓄᓇᕗᒻᒥᐅᑕᓕᒫᓂᑦ 

ᑭᒡᒐᑐᕐᓗᑎᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᔅ ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ. ᑖᓐᓇ 

ᑎᓕᐅᕆᔾᔪᑎᒋᒐᕕᐅᒃ. ᑕᒪᔾᔭ ᑕᒪᓃᔾᔪᑎᒋᔭᕋ 

ᑕᒪᒃᑯᓂᖓ ᖃᓄᐃᓕᐅᕆᐊᖃᖅᑕᑦᑎᓐᓂᑦ 

ᑐᓴᖅᑎᑕᐅᕙᒃᓗᑕ ᑕᐅᕗᖓ ᓯᕗᒧᒋᐊᕐᓂᐊᕋᑦᑕ. 

 

ᑭᓯᐊᓂᑦᑕᐅᖅ ᐅᖃᕈᓐᓇᖅᐳᖓ ᑖᓐᓇ 

ᐱᕕᒃᔪᐊᕆᖕᒥᒐᑦᑎᒍᑦ ᑭᐅᑲᐅᑎᒋᓂᑰᖏᒃᑲᓗᐊᕈᑦᑕ 

ᐃᓱᒪᒃᓴᖅᓯᐅᑦᑎᐊᖅᓯᒪᔪᓂᒃ ᑖᒃᑯᓇᓐᖓᓪᓗ 

ᑲᑎᒪᔨᐅᖃᑎᒋᔭᑦᑎᓐᓂᑦ ᑐᕌᖓᔪᓂᒃ 

ᐱᓕᕆᖃᑦᑕᕐᓂᐊᕋᑦᑕ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯ 

ᐊᐱᖅᓱᕐᓂᖅ. ᓂᕈᐊᖅᑕᐅᓯᒪᔪᖅ ᖁᑦᑎᒃᑐᒧᑦ, ᒥᔅᑕ 

ᐃᐊᓕᐊᑦ. 

 

ᐊᐱᖅᑯᑦ 002 - 3(1): ᐱᖁᑎᕐᔪᐊᑦ ᐱᔭᕆᐊᓖᑦ 

ᖁᑦᑎᑦᑐᒥ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᓱᕈᒪᔪᖓ ᓄᓇᓕᖕᓂᑦ ᒐᕙᒪᒃᑯᓐᓂᑦ 

ᐱᔨᑦᑎᖅᑎᓄᑦ.  

 

ᑕᖅᑭᐅᓚᐅᖅᑐᒥ ᒥᓂᔅᑕᐅᔪᖅ ᓯᕗᓕᖅᑎᐅᔪᖅ 

ᐋᕆᐊᒃ ᑲᑎᒪᖃᑎᒌᓚᐅᕐᒪᑎᒃ 

ᐱᖁᑎᖅᔪᐊᓕᕆᓂᕐᒧᑦ ᔭᓐ  

ᐱᐊᑦ ᒥᓂᔅᑕᐅᔪᒥᒃ. ᐅᖃᐅᓯᖃᕐᓂᐊᕐᓗᑎᒃ ᓄᓇᕗᒻᒥ 

ᐱᖁᑎᖅᔪᐊᖅᑖᖑᔭᕆᐊᖃᖅᑐᓂᒃ ᐊᒻᒪᓗ ᑖᒃᑯᐊ 

ᕿᒥᕐᕈᓗᒋᑦ ᖃᐅᒃᐸᑦ ᑲᓇᑕᒥ ᐊᑐᖅᑐᒃᓴᐃᑦ 

ᑮᓇᐅᔭᐃᑦ. ᓂᕆᐅᒃᐳᖓᓗ ᑖᒃᑯᐊ ᓄᓇᓕᐅᔪᑦ 

ᐅᖓᓯᖕᓂᖅᐸᐅᔪᐃᑦ ᐃᒃᐱᐊᖅᔪᒃ, ᖃᐅᓱᐃᑦᑐᖅ 

ᐊᐅᓱᐃᑦᑐᕐᓗ ᑭᑭᑕᐅᓂᐊᖏᒃᑲᓗᐊᕐᒪᑕ.  

 

ᒥᓂᔅᑕᐅᔪᖅ ᐅᖃᕈᓐᓇᖅᐹᑦ ᖃᓄᐃᑦᑐᓂᒃ 

ᐊᖏᕈᑎᖃᖅᓯᒪᓕᕐᒪᖔᑕ ᒐᕙᒪᑐᖃᒃᑯᓐᓄᑦ 

ᓄᓇᕗᑦ ᒥᒃᓵᓄᑦ ᑕᕝᕙᓂ ᑲᑎᒪᓂᐅᔪᓂ 

ᐱᖁᑎᖅᔪᐊᓕᕆᓂᕐᒧᑦ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓄᓇᓕᓕᕆᓂᕐᒧᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑏᑦ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪ 

ᐱᔭᕆᐊᓕᒻᒪᕆᐊᓘᒐᑦᑕ ᐱᖁᑎᖅᔪᐊᓂᒃ ᑕᒫᓂ 

ᓄᓇᕗᒻᒥ. ᑭᓯᐊᓂᓕ ᒫᓐᓇᐅᔪᖅ 

ᐅᖃᓪᓚᒋᒍᓐᓇᖅᑐᖓ ᖃᓄᐃᑦᑐᓂᒃ 

ᐊᖏᖅᓯᒪ`ᖕᒪᖔᑕ. ᖃᐅᒃᐸᖅᑲᐃ 

ᑐᓴᖅᑎᑕᐅᔾᔪᒦᓛᕋᓗᐊᖅᑯᒍᑦ ᐊᑲᐅᓈᕐᓂᐊᖅᑐᓂᒃ. 

ᖁᔭᓐᓇᒦᒃ 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐃᐳᕈ 23-ᖑᓪᓗᒍ ᐊᕐᕌᓂ ᓄᓇᕗᑦ ᒐᕙᒪᒃᑯᓐᓂᑦ 

ᐅᖃᓚᐅᖅᓯᒪᖕᒪᑕ ᓴᓇᓂᐊᕐᓂᕋᖅᑐᑎᒃ ᓄᑖᖑᔪᒥᒃ 

ᐊᒡᓚᕝᕕᖕᒥ ᐊᐅᓱᐃᑦᑐᒥ. ᑭᓯᐊᓂᓕ ᑖᓐᓇ 

ᓂᕆᐅᒋᔭᐅᑦᑎᐊᓕᓚᐅᕋᓗᐊᕐᒪᑦ ᑕᑉᐱᑲᓂ. ᒥᓂᔅᑕ 

ᐅᖃᕈᓐᓇᖅᐹ ᑖᓐᓇ ᑲᔪᓯᓂᐊᕐᒪᖔᑦ 2009-2010 

ᐊᕐᕌᒍᖓᓂᑦ ᐊᒻᒪᓗ ᑖᒃᑯᐊ ᓄᓇᓕᐅᔪᑦ 

ᑐᓴᐅᒪᑎᑦᑎᐊᖃᑦᑕᕐᓂᐊᖅᑲᐃ 

ᖃᓄᐃᓕᖓᓕᖓᓂᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ.  

 



ᓇᒡᒐᔾᔭᐅ, ᔮᓄᐊᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓄᑖᖑᔪᒥ ᐊᓪᓚᕝᕕᖕᒧᑦ 

ᐊᐅᓱᐃᑦᑐᒧᑦ  ᒫᓐᓇᐅᔪᖅ ᐸᕐᓇᑕᐅᕙᓪᓕᐊᔪᖅ. 

ᑖᒃᑯᐊ ᐃᖅᑲᓇᐃᔭᖅᑎᐅᔪᑦ ᕼᐊᒻᒪᒃᑯᓐᓂᑦ 

ᑲᑎᒪᖃᑎᖃᓚᐅᕐᖓᑕ ᖃᓄᐃᑦᑐᓂᒃ 

ᐃᒡᓗᓕᐅᕆᐊᖃᕋᔭᕐᒪᖔᑕ ᓇᒻᒪᓈᕐᓗᓂ ᑕᕝᕗᖓ 

ᓄᓇᓕᖕᓄᑦ ᐊᒻᒪᓗ ᐃᓛᒃ ᑐᓴᐅᒪᑎᖃᑦᑕᕐᓂᐊᖅᑕᓯ 

ᖃᓄᐃᓕᐅᖅᐸᓪᓕᐊᓂᑦᑎᓐᓂᑦ. ᑭᓯᐊᓂᓕ 

ᒫᓐᓇᐅᔪᖅ ᑲᑎᒪᔨᕋᓛᓄᑦ ᓵᖓᓃᒋᐊᖃᕋᔭᕐᒥᔪᒍᑦ 

ᑕᖅᑭᐅᓛᖅᑐᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓᓂᒃ 

ᐅᐃᒍᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕᓗ ᖃᐅᔨᒪᖕᒪᑦ ᖃᐅᓱᐃᑦᑐᕐᒥᐅᑦ ᐊᔅᓱᐊᓗᒃ 

ᖁᕕᐊᓱᓚᐅᕐᒥᖕᒪᑕ ᒐᕙᒪᑐᖃᒃᑯᓐᓂᑦ ᓄᓇᕗᒻᒥᑦ 

ᓴᖅᑮᓚᐅᕐᖓᑕ ᑐᓴᖅᑎᑦᑎᓪᓗᑎᒃ ᓴᑉᑕᑉᐸ 4, 2008 

ᐅᖃᖅᑐᑎᒃ 24.4 ᒥᓕᐊᓐ ᑲᑐᔾᔭᐅᓗᑎᒃ ᑲᓇᑕᒥ 

ᓄᓇᕗᒻᒥ ᓄᓇᓕᖕᓄᑦ ᒥᑭᔫᑕᐅᓂᖅᓴᓄᑦ 

ᐱᖁᑎᖅᔪᐊᖑᔪᓄᑦ ᐃᑲᔪᖅᑐᐃᓂᐊᕐᓗᑎᒃ 

ᐱᕙᓪᓕᐊᔪᓕᕆᓂᕐᒥᒃ ᓄᓇᕗᒻᒥ. 

 

ᑖᒃᑯᐊ ᖃᐅᓱᐃᑦᑐᒥ ᐱᑕᖃᕆᐊᖃᒻᒪᕆᒃᑐᓂ 

ᓄᑖᖑᔪᒥᒃ ᐊᓐᓂᑭᑦᑐᕐᕕᐅᔪᒥ. ᒥᓂᔅᑕᐅᔪᖅ 

ᑐᓴᖅᑎᑦᑎᒍᓐᓇᖅᑳ ᑖᓐᓇ ᖃᓄᐃᓕᖓᓕᕐᒪᖔᑦ 

ᐱᒻᒪᕆᐅᔪᖅ ᐱᓕᕆᐊᖅ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓴᓇᔭᐅᓂᕆᔭᖓ 

ᓄᑖᖑᔪᖅ ᖃᐅᓱᐃᑦᑐᕐᒧᑦ ᑲᑐᔾᔭᐅᓪᓗᓂ ᑲᓇᑕᒥ 

ᐊᒻᒪᓗ ᓄᓇᕗᒻᒥ. ᑖᒃᑯᓇᓐᖓᑦ ᒫᓐᓇᐅᔪᖅ 

ᐸᕐᓇᑕᐅᕙᓪᓕᐊᒻᒥᔪᖅ ᐊᒻᒪᑦᑕᐅᖅ  

ᑲᒪᒋᔭᐅᓛᕐᒥᔪᖅ ᑲᑎᒪᔨᕋᓛᑦ ᓵᖓᓐᓂᑦ. 

ᑐᓴᐅᒪᑎᖃᑦᑕᕐᓂᐊᖅᑲᕋᓗ ᐱᕙᓪᓕᐊᓂᕆᔭᖓᓂᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑭᖑᓪᓕᖅᐹᖅ ᐅᐃᒍᒋᐊᕈᑦ, 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᕗ 

ᐊᑭᑐᔪᖅᑐᕈᑎᔅᓴᒥ 2008-2009 ᐱᖃᓯᐅᔾᔨᓯᒪᒻᒪᑦ 

$2.35 ᒥᓕᐊᓐ ᑮᓇᐅᔭᖃᖅᑎᑦᑎᓂᐊᕐᓗᓂ 

ᐃᑉᐱᐊᖅᔪᒻᒧᑦ ᐱᓐᖑᐊᕕᒃᓴᖓᓄᑦ ᒥᓂᔅᑕᐅᔪᖅ 

ᓇᓗᓇᐃᖅᓯᒍᓐᓇᖅᑲ ᑖᓐᓇ ᖃᓄᐃᓕᖓᓕᕐᒪᖔᑦ 

ᒫᓐᓇ, ᑕᐃᒪᐃᒻᒪᖔᖅ ᓱᓕ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓴᓇᔭᐅᓂᖓᓂ ᓄᓇᓕᓐᓂ 

ᐱᓐᖑᐊᕐᑯᐅᒐᔭᖅᑐᒥᑦ ᐃᑉᐱᐊᖅᔪᒻᒥᑦ ᒫᓐᓇᐅᔪᖅ 

ᑲᑐᔾᔭᐅᒥᒻᒪᑦ ᐊᑭᖏᑦ ᑲᓇᑕᒥ ᒐᕙᒪᑐᖃᒃᑯᓐᓂᑦ 

ᐊᒻᒪᓗ ᒐᕙᒪᒃᑯᓐᓂ ᓄᓇᕗᒻᒥ ᐱᖁᑎᖅᔪᐊᖑᒍᒪᔪᑦ 

ᑕᐃᒃᑯᐊᓗ ᑳᓐᑐᕌᖑᔪᑦ ᑐᓂᔭᐅᓯᒪᓕᖅᑐᑦ ᑖᓐᓇᓕ 

ᐱᔭᕇᖅᑕᐅᔪᒫᓐᓂᐊᖅᑐᖅ ᐊᕐᕌᒍᒥ 2009 ᐊᒻᒪ 10. 

ᐊᒻᒪᓗ ᑐᓴᐅᒪᑎᖃᑦᑕᓂᐊᖅᐸᒋᑦ 

ᐱᕙᓪᓕᐊᓂᕆᔭᖓᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᓱᕐᓂᖅ. ᓂᕈᐊᖅᑕᐅᓯᒪᔪᖅ ᑐᓄᓂᕐᒧᑦ, ᒥᔅᑕ 

ᐊᕐᕚᕐᓗᒃ. 

 

ᐊᐱᖅᑯᑦ 003 - 3(1): ᖃᖓᑕᓲᖃᕐᓂᖅ 

ᓄᓇᕗᒥ (ᐊᕐᕚᕐᓗᒃ) 

 

ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐅᓇ 

ᐅᖃᐅᓯᕆᔪᒪᔭᕋ ᒥᓂᔅᑕ ᐃᖏᕐᕋᔪᓕᕆᓂᕐᒧᑦ 

ᐱᕙᓪᓕᐊᔪᓕᕆᓂᕐᒧᓪᓗ.  

 



ᓇᒡᒐᔾᔭᐅ, ᔮᓄᐊᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᕕᐱᕆ 2001-ᖑᑎᓪᓗᒍ ᒪᓕᒐᓕᐅᕐᕕᒃ 

ᐱᖁᔨᕗᖔᕈᑎᒃᑯᑦ ᑲᔪᓯᑎᓚᐅᖅᓯᒪᒻᒪᑕ ᓄᓇᖤᕗᑦ 

ᒐᕙᒪᒃᑯᑦ ᐃᖅᑲᓇᐃᔭᖃᑎᖃᕈᒪᓂᕋᖅᑐᑎᑦ 

Northern Air Transportation Association 

ᖃᖓᑕᓲᖃᑦᑕᖅᑐᑦ ᑕᐃᒃᑯᐊ ᑲᑐᔾᔨᖃᑎᒌᓐᓂᖏᑦ. 

ᑖᒃᑯᐊ ᐸᕐᓇᒃᓯᒪᔪᓂᑦ ᐊᒻᒪᓗ 

ᐊᑭᑭᑦᑐᓕᐊᕆᓯᓐᓂᖅᓴᐅᓯᒪᔪᓂᑦ 

ᐃᖏᕋᔾᔪᑎᖃᖃᑦᑕᕈᒪᓪᓗᑎᑦ ᑖᒃᑯᓄᖓ ᓄᓇᓕᓐᓄᑦ 

ᒥᑭᓐᓂᖅᓴᐅᔪᓄᑦ ᐱᓗᐊᖅᑐᒥᑦ. ᐊᒻᒪᓗ 

ᐅᐱᒍᓱᑉᐳᖓ ᑖᔅᓱᒧᖓ ᓂᕈᐊᖃᑕᐅᓚᐅᖅᓯᒪᒐᒪ 

ᐊᖏᖃᑕᐅᓪᓗᖓ. ᐊᒻᒪᓗ ᐊᒥᓱᒐᓚᐃᑦ 

ᑕᕝᕙᓃᑦᑐᑦᑕᐅᖅ ᓂᖁᐊᖃᑕᐅᒪᐅᕐᒥᔪᑦ ᑖᒃᓱᒥᖓ 

ᑲᔪᓯᒋᐊᖁᔨᓪᓗᑎᑦ. 

 

ᐅᖃᐅᑎᔪᐅᔪᓐᓇᖅᐳᒍᖅᑲᐃ ᒥᓂᔅᑕᒧᑦ ᐅᓪᓗᒥ 

ᑭᓱᓂᑦ ᐸᕐᓇᖅᓯᒪᓕᕐᒪᖔᑕ ᑕᕝᕙᓂ 

ᐅᓂᒃᑳᕈᓐᓇᖅᑕᖏᓐᓂ ᐅᖃᕈᓐᓇᖅᑕᖏᓐᓂ 

ᖃᓄᐃᓕᓯᒪᓕᕐᒪᖔᑕ ᐊᒻᒪᓗ ᒪᓕᒐᓕᐅᕐᕕᒻᒧᑦ 

ᓴᖅᑭᑕᐅᔪᓐᓇᕋᔭᖅᐳᑦ, table-ᑕᐅᔪᓐᓇᕋᔭᖅᐳᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᓄᑦᑕᐅᓯᕆᓂᕐᒧᑦ, 

ᓂᕈᐊᖅᑕᐅᓯᒪᔪᖅ ᐲᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑭᐅᓇᓱᓐᓂᐊᖅᐸᕋ ᑐᓄᓂᕐᒧᑦ 

ᒪᓕᒐᓕᐅᖅᑎᒋᔭᐅᔪᖅ. ᐱᖁᔨᕗᖔᕈᑎᐅᔪᖅ 2006-

ᒥᑦ ᓴᖅᑭᑕᐅᓚᐅᖅᓯᒪᔪᖅ ᑕᐃᓐᓇ ᖃᐅᔨᒪᔭᕋ 

ᑕᐃᓐᓇ. ᒫᓐᓇᓱᓕ ᐋᖅᑭᒋᐊᕈᑎᒃᓴᖅᑕᖃᖏᒻᒪᑦ 

ᐊᑭᑐᔪᐊᓘᒻᒪᑕ ᓄᓇᓕᓐᓄᑦ ᒥᑭᑦᑑᑕᐅᓂᖅᓴᓄᑦ 

ᐊᐅᓪᓚᑲᑕᓐᓂᐊᕐᓗᓂ ᒫᓐᓇᐅᓂᖓᓂ. ᓄᓇᕗᑦ 

ᒐᕙᒪᒃᑯᑦ  

ᐊᔭᐅᖅᑐᐃᓂᐊᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᐃᑲᔪᖅᑕᐅᔪᒪᓂᖅᓴᐅᓗᑎᑦ ᐅᑭᐅᑕᖅᑐᒥᑦ. 

 

ᐃᓚᖏᑦ ᒪᑯᐊ ᕿᒥᕈᓇᑦᑕᐅᓂᐊᕐᒥᔪᑦ ᐅᑯᐊ, 

ᖃᐅᔨᓴᐃᖃᑦᑕᕐᓂᖅ ᐃᑲᔪᖅᑕᐅᔾᔪᑎᒃᓴᐅᓂᐊᖅᑐᓂᑦ 

ᑲᓇᑕᐅᑉ ᒐᕙᒪᒃᑯᖏᓐᓂ ᐊᒻᒪᓗ ᐊᓯᖏᓐᓂ 

ᐱᓕᕆᕕᐅᔪᓂᑦ ᐊᒻᒪᓗᑦᑕᐅᖅ ᑲᓇᑕᐅᑉ 

ᐱᒋᔭᐅᓂᖓᓄᑦ ᐅᑭᐅᑕᖅᑐᖅ ᑕᒪᓐᓇ ᑮᓇᐅᔭᓂᑦ 

ᐱᕙᓪᓕᐊᑎᑦᑎᓇᓱᓪᓗᑎᑦ ᐊᒻᒪ ᐅᓇᑕᖅᑐᒃᓴᐃᑦ 

ᑕᒫᓃᑎᑕᐅᖏᖔᑐᐃᓐᓇᕐᓗᑎᑦ ᑕᐃᒪᓐᓇ 

ᑮᓇᐅᔭᓕᐅᕈᑎᒃᓴᓂᑦ ᐱᕙᓪᓕᐊᔾᔪᑎᒃᓴᓂᑦ 

ᕿᓂᕋᓱᐊᕐᓂᐊᕐᓗᑎᑦ ᐅᑭᐅᑕᖅᑐᒥᑦ 

ᖁᑦᑎᑦᑐᕐᒥᐅᓂᑦ ᐊᒻᒪᓗᑦᑕᐅᖅ ᑖᒃᓱᒪ 

ᒪᓕᒐᓕᐅᖅᑦᑎᐅᑉ ᐃᓱᒫᓗᖃᕕᐊᑕ ᐃᓗᐊᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 

ᐃᓚᒋᐊᕈᑏᑦ, ᒥᔅᑕ ᐊᕐᕚᕐᓗᒃ. 

 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᖃᐅᔨᒪᒻᒪᑦ, ᖃᐅᔨᒪᑦᑎᐊᕐᒪᓂᓛᒃ 

ᓄᓇᕗᒻᒥᐅᑦ ᐅᑭᐅᑕᖅᑐᒦᓪᓗᓂ ᒥᑦᑎᒪᑕᓕᒻᒥ, 

ᐃᑉᐱᐊᖅᔪᒻᒥᑦ, ᖃᐅᓱᐃᑦᑐᒥᑦ ᐊᐅᓱᐃᑦᑐᒥᓗ 

ᐊᒃᓱᐊᓗᒃ ᐊᑭᑐᒻᒪᑕ ᐃᓱᒫᓘᑎᖃᓪᓚᕆᑦᑐᑎᓪᓗ 

ᖃᖓᑕᓲᑦ ᑕᑉᐸᐅᓐᖓᖃᑦᑕᕈᓐᓃᕐᓂᖏᓐᓂ. ᖃᖓ 

ᒥᓂᔅᑕ ᐃᒃᓯᕚᖃᑎᖃᓛᖅᐸ ᐅᑭᐅᑕᖅᑐᒥᑦ 

ᓅᑦᑕᐅᓯᕆᔨᒃᑯᑦ ᑲᑐᔾᔨᖃᑎᒌᖏᑕ 

ᖃᖓᑕᓲᓕᕆᔨᒃᑯᑦ ᕿᓂᕐᓂᐊᕐᒪᑐᑕ ᖃᓄᖅ 

ᓄᓇᓕᓐᓂ ᐅᖓᓯᓐᓂᖅᐹᖑᔪᑦ ᑕᐃᒃᑯᐊ 

ᐅᓯᑲᑕᖅᑕᐅᔾᔪᑎᖏᓐᓂ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒫᓐᓇ ᓇᓗᓇᐃᖅᓯᔪᒪᔪᖓ ᖃᖓᑕᓲᑦ  

ᑳᓐᑐᕌᖅᑕᐅᓯᒪᒻᒪᑕ ᑕᐃᒪᓐᓇ ᐱᔨᑦᑎᖁᓪᓗᒋᑦ 

ᐊᑐᖅᑕᐅᔭᕆᐊᓪᓚᑖᖅᑐᓂ ᐱᓗᐊᖅᑐᒥᑦ ᓂᕿᒃᓴᓂᑦ 

ᐅᓯᖃᖅᑕᖃᑦᑲᑕᖁᓪᓗᒋᑦ 

ᐃᓅᓕᓴᖅᑕᐅᔭᖅᑐᖅᑐᓂᓪᓗ ᑕᒪᒃᑯᐊ 

ᒪᓕᑦᑕᐅᔭᕆᐊᓖᑦ.  

 

ᕕᕝᕗᐊᕆ ᑕᖅᑭᐅᓂᐊᖅᑐᒥᑦ ᕕᕝᕗᐊᕆᖑᓕᕐᐸᑦ 

ᑐᓴᕋᓱᐊᕐᓂᐊᕐᒪᑕ ᐅᑭᐅᑕᖅᑐᒥᐅᑦ  

ᒪᐃᔭᖓᓂ ᖁᑦᑎᑦᑐᒥᑦ ᑖᒃᑯᓂᖓ ᐱᖓᓱᓂᑦ 

ᓄᓇᓕᓐᓂ ᐱᓗᐊᖅᑐᕐᒥᑦ ᖃᖓᑕᓲᑦ ᐱᓪᓗᒋᑦᑕᐅᖅ 

ᑕᐃᑲᓂ ᓴᓇᔪᒥᓇᕋᓗᐊᖅᐳᖅ ᐸᕐᓇᐅᑎᐅᓂᐊᖅᑐᒥᑦ 

ᐊᑐᖅᑕᐅᖃᑦᑕᓂᐊᕐᓗᓂ ᑭᐅᔪᓐᓇᕐᓂᐊᕐᒪᑕ. 

ᐃᓚᖏᓐᓂᑦ ᐃᓱᒫᓘᑦᑎᒋᔭᐅᔪᖅ ᐅᓯᑲᖅᑕᕐᓂᐅᑉ 

ᓂᐅᕐᕈᑎᒃᓴᓂᑦ ᐊᑭᑐᔪᐊᓘᓂᖓᓂᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ). ᖁᔭᓐᓇᒦᒃ. ᑐᒡᓕᐊᓂᒃ 

ᐃᓚᒋᐊᕈᑏᑦ, ᒥᔅᑕ ᐊᕚᕐᓗᒃ. 

 

ᐊᕐᕚᕐᓗᒃ (ᑐᓵᔨᑎᒍᑦ): ᖃᖓᓕ ᒐᕙᒪᒃᑯᑦ 

ᓴᖅᑭᑦᑎᓚᐅᖅᐸᑦ ᒫᓐᓇᕐᓂᓴᐅᓂᖅᐹᒥᒃ 

ᑐᒃᓯᕋᐅᑎᓂᒃ ᐱᔪᒪᒐᓱᒍᑎᓂᒃ ᓴᖅᑭᑦᑎᖁᓪᓗᒋᑦ 

ᖃᖓᑕᓲᑦ ᐊᐱᕆᔭᐅᓚᐅᖅᓯᒪᖕᒪᑕ ᐃᒪᓐᓇ, 

ᐅᖃᐅᔾᔭᐅᓪᓗᑎᒃ "ᓇᓗᓇᐃᖅᓯᑦᑎᐊᕐᓗᑎᒃ 

ᑐᒃᓯᕋᐅᑎᖏᑦ ᐃᑲᔪᕈᓐᓇᕋᔭᕐᒪᖔᑕ  



ᓇᒡᒐᔾᔭᐅ, ᔮᓄᐊᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᖓᑕᓲᓂᒃ ᐅᓯᑲᖅᑕᖅᑎᐅᖃᑦᑕᒃᑐᓂᑦ ᓄᓇᕘᒥ.  

 

ᓇᓗᓇᐃᖅᓯᔪᓐᓇᖅᐹ ᒪᓕᒐᓕᐅᕐᕕᖕᒥ ᖃᓄᖅ 

ᑖᒃᑯᐊ ᐱᓕᕆᕝᕕᖁᑎᒋᔭᖏᑦ 

ᐃᖅᑲᓇᐃᔭᖃᑎᖃᖅᑎᓪᓗᒋᑦ  

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ, 

ᖃᖓᑕᓲᓕᕆᔨᒃᑯᓐᓂᑦ ᐱᐅᓯᒋᐊᖅᑎᑦᑎᔪᓐᓇᖅᐸᑦ 

ᐱᔨᑦᑎᕋᐅᑎᖏᑦ ᒥᑭᑦᑑᑕᐅᓂᖅᓴᓄᑦ 

ᐅᖓᓯᒋᔭᐅᔪᓄᑦ ᓄᓇᓕᖕᓄᑦ ᐊᐅᓱᐃᑦᑐᒧᓪᓘᓐᓃᑦ 

ᐊᓯᖏᓐᓄᓪᓘᓐᓃᑦ ᐱᐅᓯᒋᐊᖅᑎᖁᓪᓗᒋᑦ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 

ᒥᓂᔅᑕ ᑕᑉᑑᓇ 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓚᖏᑦ ᑕᐃᒃᑯᐊ ᐱᔾᔪᑎᐅᔪᑦ 

ᐱᓕᕆᖃᑦᑕᖅᓯᒪᔭᕗᑦ ᓄᓇᕗᑦ ᒐᕙᒪᒃᑯᖏᑦ ᒫᓐᓇ 

ᐃᑲᔪᕈᑎᒃᓴᓂᒃ ᐱᑕᖃᖏᒻᒪᑦ ᖃᖓᑕᓲᓕᕆᔨᐅᔪᓄᑦ 

ᑕᐃᒪᓐᓇ ᑳᓐᑐᕌᖅᑕᐅᓯᒪᑎᓪᓗᒋᑦ. 

 

ᐃᓚᖏᑦ ᑕᐃᒃᑯᐊ ᐅᖃᐅᓯᕆᖃᑦᑕᖅᓯᒪᔪᑦ 

ᖃᖓᑕᓲᓕᕆᔨᐅᔪᓄᑦ ᑐᓴᕋᕕᓱᐊᕐᕕᐅᓯᒪᔪᑦ ᖃᓄᖅ 

ᐊᑭᑭᓐᓂᖅᐹᖑᔪᓐᓇᕐᒪᖔᑕ ᖁᑦᑎᒃᑐᕐᒥᐅᓂᑦ ᐊᒻᒪ 

ᒥᒃᖠᒋᐊᖅᑕᐅᓗᑎᒃ ᒥᑦᑕᕐᕕᖓ ᑕᐃᒪᓐᓇ 

ᑕᑭᒃᓕᒋᐊᖁᓗᒋᑦ ᒪᒥᐊᓇᖅ ᖃᖓᑕᓲᓂᒃ 

ᐊᑐᕐᓂᖅᓴᐅᖃᑦᑕᕐᓂᐊᕐᒪᑕ ᐅᓪᓗᒥᓯᐅᑎᓂᒃ 

ᐊᑭᑭᓐᓂᖅᓴᐅᔪᓐᓇᕐᓂᐊᕐᒪᑕ ᑕᒪᒃᑯᐊ ᐊᑭᑐᔪᑦ 

ᑕᑉᐸᐅᖓ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᑭᖑᓪᓕᖅᐹᖅᓯᐅᑦ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ. 

 

ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᕿᓚᒻᒦᓗᐊᖅ. 

(ᑐᓵᔨᑎᒍᑦ) ᐃᓕᓴᖅᓯᕗᖓ ᓄᓇᕗᑦ ᒐᕙᒪᒃᑯᖏᑦ 

ᐊᒃᓱᐊᓗᒃ ᐃᓱᒪᖅᓱᓚᐅᖏᒻᒪᑕ ᐃᑲᔪᕈᑎᒃᓴᓂᒃ 

ᓴᖅᑭᑎᑦᑎᓪᓗᒋᑦ ᖃᖓᑕᓲᓂᒃ 

ᓂᐅᕐᕈᑎᒃᓴᓕᐅᖅᐸᒃᑐᓂᑦ.  

 

ᑭᓯᐊᓂᓕ ᐅᐸᓗᖓᐃᔭᐅᑎᖃᕐᒪᑕ 

ᐱᒻᒪᕆᐊᓘᓪᓗᑎᒃ ᖁᑦᑎᒃᑐᕐᒥᐅᑦ ᑕᒪᓐᓇ  

ᑲᓇᑕᒧᑦ ᐱᒋᔭᐅᓂᕆᔭᖏᓐᓄᑦ ᑕᐃᒪᓐᓇ 

ᐊᑐᖅᑕᐅᔪᓐᓇᕐᒪᑦ ᐃᓱᒪᒋᓪᓗᒋᓪᓗ ᑭᖑᓂᑦᑎᓐᓂᑦ 

ᓄᒃᑎᖅᑕᐅᓯᒪᓂᑯᐃᑦ ᑕᑉᐸᐅᖓ ᖁᑦᑎᒃᑐᕐᒥᐅᓂ 

ᑕᐃᒪᓐᓇ ᕿᒫᑎᑕᐅᓂᑯᐃᑦ ᑕᑉᐸᐅᖓ ᑕᑉᐸᓃᒻᒪᑕ. 

ᐅᒃᐱᕈᓱᒃᑲᒪ ᑕᒪᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᓇᓗᓇᐃᔭᕆᐊᖃᖅᑐᒍᑦ ᐊᑐᕚ ᑲᒪᔭᒃᓴᖃᕐᒪᑕ 

ᑕᑉᐸᒃᓱᒥᖓ. ᑕᑉᐸᓂᕐᒥᐅᑦ ᑕᐃᒪᓐᓇ 

ᐊᑭᑐᓗᐊᕌᓗᖏᑦᑐᒃᑯᑦ 

ᖃᖓᑕᓲᖅᑕᐅᖃᑦᑕᕈᓐᓇᖁᓪᓗᒋᑦ.  

 

ᖃᖓᐅᓇ ᒥᓂᔅᑕ ᑐᓴᖅᑎᑦᑎᓛᖅᐸ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᐊᒻᒪᓗᑦᑕᐅᖅ ᖃᓄᖅ 

ᐊᑯᓂᐅᑎᒋᔪᖅ ᑕᒪᑐᒧᖓ ᐅᖃᖃᑎᖃᕐᓂᐊᖅᐸ 

ᑕᐃᒃᑯᓂᖓ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒫᓐᓇᐅᔪᖅ ᐱᓕᕆᕕᕗᑦ 

ᓴᓇᕙᓪᓕᐊᓕᖅᑐᑦ ᐋᖅᑭᒃᓯᒪᓂᕆᔭᖏᓐᓂᑦ 

ᑎᑎᕋᖅᓯᒪᔪᓂᒃ ᑮᓇᐅᔭᓕᐅᕋᓱᐊᕐᓂᕐᒧᑦ 

ᐱᕙᓪᓕᐊᔪᓕᕆᓂᕐᒧᓪᓗ ᖁᑦᑎᒃᑐᕐᒥᐅᑦ 

ᐱᓕᕆᔭᐅᓂᐊᖅᑐᑦ ᐊᔭᐅᖅᑐᐃᖅᔪᑎᓕᐅᕐᓗᑎᒃᓗ 

ᐅᐸᓗᖓᐃᔭᐅᑎᐅᔪᓂᒃ. ᑕᒪᒃᑯᐊ ᐊᑭᑐᔪᐊᓘᖕᒪᑕ 

ᑲᓇᑕᐅᑉ ᐱᒋᔭᐅᓯᒪᓂᕆᔭᖓ ᑕᑉᐸᖕᓇ 

ᐊᑐᖅᑕᐅᑦᑎᐊᕈᓐᓇᖁᓪᓗ ᐊᑭᓕᖅᓱᖅᑕᐅᓗᑎᒃᓗ 

ᒐᕙᒪᓄᑦ ᐊᔾᔨᒌᓐᖏᑦᑎᑐᓄᑦ. 

 

ᔮᓄᐊᕆ 22ᖑᑎᓪᓗᒍ 2009ᒥ, ᑕᐃᒪᓐᓇ 

ᖃᖓᑕᓲᑦ ᐅᓇᑕᖅᑐᒃᓴᐃᑦ ᓇ`ᖕᒥᓂᖃᕐᓂᕋᕐᓗᑎᒃ 

843 ᒥᓕᐊᓂᒃ ᐊᑐᖃᑦᑕᕋᔭᓚᐅᕐᒪᑕᒎᖅ 

ᓇᓗᓇᐃᖅᓯᔪᖅ. ᑖᓐᓇ ᐱᕕᒃᓴᖃᖅᑎᑦᑎᔪᓐᓇᕐᒥᔪᖅ 

ᓇᓗᓇᐃᖅᓯᓗᑎᒃ ᐅᐸᓗᖓᐃᔭᐅᑎᐅᓂᐊᖅᑐᓂᒃ 

ᑲᓇᑕᐅᑉ ᒐᕙᒪᒃᑯᖏᓐᓂᑦ ᓇᓗᓇᐃᖅᓯᓯᒪᓗᑎᒃ 

ᐅᑭᐅᖅᑕᖅᑐᖅ ᑕᑉᐸᖕᓇ ᑲᔾᔨᖓ ᐱᒋᔭᐅᓂᖓᓂᑦ 

ᑲᓇᑕᒥᐅᓂᒃ ᐊᑭᑭᓐᓂᖅᓴᐅᖁᓗᒋᑦ 

ᖁᑦᑎᒃᑐᕐᒥᐅᓄᑦ. ᒫᓐᓇᐅᔪᖅ ᑭᓯᐊᓂ 

ᐋᖅᑭᒃᓱᖅᑕᐅᕙᓪᓕᐊᑐᐃᓐᓇᖅᑐᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᐱᓇᖕᓇᖓᓄᑦ 

ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 

 



ᓇᒡᒐᔾᔭᐅ, ᔮᓄᐊᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 004 – 3(1): ᑮᓇᐅᔭᐃᑦ ᐃᑲᔫᑎᒃᓴᐃᑦ 

ᐅᖅᓱᐊᓗᒻᒧᑦ ᐅᖅᑰᔾᔪᑎᒧᑦ 

ᑮᓇᐅᔭᖅᑐᕈᑎᒃᓴᐅᓂᐊᓕᖅᑐᒥ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕕᑦᓴᖃᖅᑎᑖᐱᐅᕗᖓ ᐅᓪᓗᒥ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᐊᐱᕆᔪᒪᓕᕐᒥᔭᕋ ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ.  

 

ᑖᓐᓇ ᖃᐅᔨᒪᖕᒪᑦ ᐅᖅᓱᐊᓗᒃ ᐊᑭᑐᔪᒻᒪᕆᐊᓘᒻᒪᑦ 

ᑕᒫᓂ ᓄᓇᑦᑎᓐᓂ. ᖃᓪᓗᓈᓃᓚᐅᕋᒪ 

ᑕᑯᓐᓈᖑᐊᖅᑐᒍ ᐅᖅᓴᒋᐊᕋᐃᒐᒪ ᓄᓇᓯᐅᑎ $20-

ᕌᖅᐸᓚᐅᕐᖓᑦ, ᑕᒫᓂ ᐅᖅᓴᐃᓇᓱᓕᕋᐃᒐᒪ $40-

ᕌᑐᓂ ᐊᕝᕙᓯᕙᖏᒻᒪᑦ ᑖᓐᓇ ᓄᓇᓯᐅᑎᕋᓛᕈᓗᒻᒪ 

ᐅᖅᓱᖃᐅᑎᖓ. ᑖᓐᓇ ᑕᑯᒃᓴᐅᑎᓐᖑᐊᑐᐃᓐᓇᖅᑕᕋ 

ᐊᑭᖓ ᐊᔾᔨᒋᓐᖏᒻᒪᕆᒻᒪᒍ ᐅᓪᓗᒥ. 

 

ᑭᓯᐊᓂᓕ ᑕᒪᒃᑯᐊ ᓇᒻᒥᓂᓕᑯᓗᐃᑦ ᑕᒪᒃᑯᐊ 

ᐃᓪᓗᓂᑦ ᐊᔅᓱᕈᓐᓇᖅᑐᖅᕕᐅᕕᒃᔪᐊᖅᓯᒪᒻᒪᑕ 

ᐅᑭᐅᖑᔪᖅ. ᑖᓐᓇ ᐸᕐᓇᐸᓪᓕᐊᒻᒪᖔᖅ Budget-

ᒋᓂᐊᖅᑕᑎᓐᓂ ᐃᑲᔫᑎᒃᓴᓂᑦ ᑖᒃᑯᓄᖓ 

ᓇᒻᒥᓂᓕᑯᓗᓐᓄᑦ,  

ᐸᕐᓇᐸᓪᓕᐊᓂᐊᕋᓗᐊᕐᒪᖔᖅ ᐊᐱᕆᖅᑳᕈᒪᔭᕋ 

ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᑮᓇᐅᔭᓕᕆᓂᕐᒧᑦ ᐃᒃᓯᕙᐅᑕᐅᓪᓗᓂᓗ 

ᑮᓇᐅᔭᓕᕆᓂᕐᒧᑦ ᑲᑎᒪᔨᐅᔪᓄᑦ, (ᑐᓵᔨᑎᒍᑦ) 

ᐅᐱᓐᓇᖅᑐᖅ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ ᐊᐱᖅᓱᕋᑖᕐᒪᑦ 

ᐅᕙᓐᓄᑦ ᑖᓐᓇ ᐃᓕᓴᖅᓯᔪᑦ ᐊᑭᑐᔪᐊᓘᒻᒪᑕ 

ᑕᒪᒃᑯᐊ ᐅᖅᓱᐊᓗᐃᑦ ᓄᓇᕗᒻᒥ. ᒪᒥᐊᓇᖅ ᐊᕐᕌᓂ 

ᓂᐅᕕᖅᑕᐅᓚᐅᖅᓯᒪᒻᒪᑦ ᐅᖅᓱᐊᓗᒃ  

ᐊᑭᑐᔪᐊᓘᑎᓪᓗᒍ $140 ᐊᑕᐅᓯᖅ ᖃᑦᑕᐅᔭᖅ 

ᐊᑭᖃᕐᑎᓪᓗᒍ ᑕᐃᔅᓱᒪᓂ. 

 

ᑕᐃᒪᓐᓇ ᐊᒃᓱᕉᓴᓕᓚᐅᖅᓯᒪᔪᑦ ᓇᒻᒥᓂᖅ 

ᐊᖏᕋᖃᖅᑎᐅᔪᑦ, ᐃᓱᒫᓘᑎᖃᖅᑐᑎᓪᓗ 

ᐊᑭᑐᔪᐊᓘᓂᖏᓐᓄᑦ ᓇᒻᒥᓂᖅ ᐊᖏᕋᕆᔭᐅᔪᑦ, 

ᓇᒻᒥᓂᖅ ᐊᖏᕋᖃᖅᑐᑦ. ᑖᓐᓇ ᐱᕙᓪᓕᐊᑎᓪᓗ;ᒍ 

ᕿᒥᕈᓇᕈᓘᔭᖃᑦᑕᓂᐊᖅᑐᒍᑦ 

ᐃᑲᔪᖅᑕᐅᔾᔪᑎᒃᓴᖏᓐᓂ ᓇᒻᒥᓂᖃᖅᑐᑦ 

ᐃᓐᓇᑐᖃᐃᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, 

ᒥᓂᔅᑕ. ᑕᐃᑲᓂ ᑮᓇᐅᔭᓕᕆᓕᕈᑦᑕ 

ᕿᒥᕐᕈᐊᑦᑎᐊᓛᕆᕙᕗᑦ.  

 

(ᑐᓵᔨᑎᒍᑦ) ᐊᐱᖅᑯᑎᒋᓂᐊᕐᒥᔭᕋ ᑖᒃᑯᓄᖓ 

ᐊᒡᒋᖅᑐᒧᑦ ᒫᓐᓇᐅᔪᖅ ᑲᓇᑕᒥᐅᓕᒫᑦ 

ᐊᑭᒃᑭᔾᔫᒥᓕᕐᒪᑕ ᐅᖅᓱᐊᓗᖏᑦ ᒫᓐᓇᓗ 

ᐊᑭᑭᓈᖅᓯᔪᓐᓇᕋᓱᐊᕐᓂᖅ ᐊᑭᑭᓈᖅᓯᓇᓱᓪᓗᑕ 

ᐅᖅᓱᐊᓗᒥᑦ ᓂᐅᕕᖅᓵᓕᔾᔪᑎᒋᖃᑦᑕᓂᐊᖅᑕᑎᓐᓂ 

ᐊᑐᐊᒐᖅᑕᖃᕐᒪᑦ ᑖᓐᓇ ᒥᓂᔅᑕ ᐊᐱᖅᑯᑎᒋᔭᕋ 

ᐊᑭᑭᓈᖅᓯᓪᓗᓂ ᐅᖅᓱᐊᓗᒃ ᐊᑭᑭᓐᓂᖓᓂᑦ 

ᓂᐅᕕᖅᓵᓕᒍᓐᓇᖅᐹ  

ᐊᑭᑦᑐᕆᐊᖅᐸᑦ ᐊᑦᑐᖅᑕᐅᓗᐊᕐᓂᐊᖏᓐᓇᑦᑕ 

ᐅᖅᓱᐊᓗᐃᑦ ᐊᑭᖏᓐᓄᑦ. 

 

ᑕᐃᒪᓐᓇ ᑎᓕᐅᖁᕙᒃᑲ. ᑕᐃᒃᑯᐊ 

ᓂᐅᕕᕈᓐᓇᕐᒪᖔᑕ ᐊᑭᑭᓈᕐᓗᒋᑦ ᓄᓇᕗᒻᒥ 

ᐃᑲᔪᖅᑕᐅᔪᓐᓇᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, 

ᑲᑎᒪᔨᐅᖃᑕᐅᔪᖅ. ᒥᓂᔅᑕᖓᑦ ᑮᓇᐅᔭᓕᕆᔨᒃᑯᑦ, 

ᒥᔅᑕ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᕆᕙᕋᑦᑕᐅᖅ 

ᒪᓕᒐᓕᐅᖅᑎᐅᖃᑕᐅᔪᖅ ᑖᒃᓱᒥᖓ 

ᐊᐱᖅᓲᑎᖃᕐᒪᓐ. ᑐᓴᕈᒥᓇᖅᑐᖅ  



ᓇᒡᒐᔾᔭᐅ, ᔮᓄᐊᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᔅᓱᒪᓂ ᒪᓕᒐᓕᐅᖅᑎᑐᐃᓐᓇᐅᑎᓪᓗᖓ 

ᑖᒃᓱᒥᖓ ᐊᐱᖅᓱᐃᓐᓇᐅᔭᓚᐅᖅᓯᒪᒐᒃᑭᑦ 

ᓯᕗᓕᖅᑎᐅᔪᖅ.  

 

ᐊᑐᐊᒐᖓᓄᑦ ᒥᒃᓵᓄᑦ ᐊᑭᑭᓈᖅᓯᓂᕐᒧᑦ 

ᓂᐅᕕᕐᓵᕆᔾᔪᑕᐅᖃᑦᑕᖅᑐᑦ ᖁᕕᐊᓇᖅᑐᖅ 

ᑐᓴᖅᑎᑦᑎᔭᕆᐊᒃᓴᖅ ᐊᑐᐊᒐᖅᑕᖃᖅᑐᒍᑦ 

ᐊᑭᑭᓈᖅᓯᓗᑕ ᐅᖅᓱᐊᓗᒃ ᐊᑭᑭᓐᓂᖓᓂ 

ᓂᐅᕕᕈᓐᓇᖅᑐᒍᑦ ᑕᐃᒪᓐᓇ ᑮᓇᐅᔭᓕᕆᔨᒃᑯᑦ 

ᐱᓕᕆᕕᖏᑦ 

ᐃᖅᑲᓇᐃᔭᖃᑎᖃᑦᑎᐊᕆᐊᖃᓂᐊᖅᑐᑦ ᑕᐃᒃᑯᓂᖓ 

ᑎᒥᐅᔪᓂᑦ. ᐊᒻᒪᓗᑦᑕᐅᖅ ᑐᓴᖅᑎᑦᑎᔭᕆᐊᖃᖅᑐᖓ 

ᒪᓕᒐᓕᐅᖅᑎᐅᖃᑕᐅᔪᒥᑦ, ᒫᓐᓇ 

ᐸᕐᓇᒃᓯᒪᖏᑎᐊᖅᑐᒍ ᐊᑐᕐᓂᐊᕐᒪᖔᑦᑎᒍᑦ 

ᑕᐃᒃᓱᒥᖓ ᐊᑐᐊᒐᐅᔪᒥᑦ ᐊᑭᑭᓈᖅᓯᓗᑎᑦ 

ᐅᖅᓱᐊᓄᓗᒻᒥᑦ ᐱᓇᓱᖃᑦᑕᕐᓂᑯᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᑐᒡᓕᐊᓂᒃ ᐃᓚᒋᐊᕈᑏᑦ, ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᒪᓕᒐᓕᐅᖅᑎᐅᖃᑎᒐ ᐱᔭᕐᓂᖅᓯᑎᑦᑎᔪᓐᓇᖅᐹ 

ᐃᓱᒪᓕᐅᕈᓐᓇᓂᐊᖅᐸᑕ ᐃᑲᔪᖅᑐᑕᐅᑉᐸᑕ 

ᐱᖁᔨᕗᖔᕈᑎᒍᑦ. ᓂᐅᕕᕐᓂᐊᕐᐸᑕ ᐅᖅᓱᐊᓗᒻᒥ 

ᑕᐃᒪᓐᓇ ᐊᑭᑭᓈᖅᓯᒪᓗᒍ ᐅᖅᓱᐊᓗᒃ, 

ᐊᑭᑭᓪᓕᒋᐊᖅᓯᒪᓂᖓᓂᑦ ᑕᐃᒪᓐᓇ 

ᐊᑭᑭᓈᖅᓯᒪᓗᑎᑦ ᐊᑐᖅᑐᐃᓐᓇᐅᔪᓐᓇᕐᓂᐊᕋᑦᑕ 

ᐊᖏᕐᕋᖃᖅᑐᑦ ᓇᒻᒥᓂᖃᖅᑎᐅᔪᑦ ᐊᖑᓇᓱᑦᑏᓪᓗ, 

ᐅᖅᓱᐊᓗᑦᑐᐸᑦᑐᑦ ᖃᐅᑕᒫᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᐲᖅᐸᕋᓗ ᐊᐱᖅᓱᑐᐊᓐᓅᒻᒪᑦ. 

ᐱᖁᔨᕗᖔᕆᐊᖃᖅᖏᑦᑐᒍᑦ 

ᐅᖅᓱᐊᓗᒃᑖᕈᓐᓇᖁᓪᓗᒋᑦ ᐊᑐᐊᒐᖅ ᑕᐃᓐᓇ 

ᓇᓗᓇᐃᖅᓯᓯᒪᔪᖅ ᓄᓇᕗᑦ ᒐᕙᒪᒃᑯᖏᑕ 

ᐊᑐᕈᓐᓇᖅᑕᖓ ᐅᖅᓱᐊᓗᒃᑖᕈᓐᓇᖁᓪᓗᒋᑦ 

ᐊᑭᑭᓐᓂᖅᓴᐅᓂᐊᖅᑎᓪᓗᒍ ᐅᖅᓱᐊᓗᒃ. ᓇᓖᕌᕈᑏᑦ 

ᐊᓯᖅᑯᕕᒃᓴᐅᑎᓃᑦᑎᓪᓗᒋᑦ ᑕᐃᒪᓐᓇ 

ᐊᑐᖅᑕᐅᔪᓐᓇᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, 

ᑖᓐᓇ ᐋᖅᑭᓚᐅᖅᓯᒪᔪᖅ ᐊᑭᑭᓈᕆᓯᒪᔪᓐᓇᓛᕋᑦᑕ 

ᐊᑯᓂᒧᓪᓗ ᑕᐃᒪᓕ ᓂᕆᐅᒃᑲᓗᐊᖅᑯᖓ 

ᒥᓂᔅᑕᐅᔪᖅ, ᒥᓂᔅᑕᐅᔪᓪᓗ ᐃᓱᒪᒋᐊᒃᑲᓐᓂᖁᓪᓗᒋᑦ 

ᐊᑐᓕᖅᑎᑦᑎᖁᓗᓪᓗᒋᑦ ᑖᔅᓱᒥᖓ. ᑭᓯᐊᓂᓕ 

ᖃᓄᐃᓘᒃᑲᓐᓂᕈᓐᓇᕆᕕᑕᖃᐃ ᕿᒥᕈᔪᓐᓇᖁᖅᑲᐃ 

ᒐᕙᒪᒃᑯᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᒋᔪᒪᓪᓗᒍᓗ ᐅᖃᐅᓯᕆᔭᖓᓄᑦ 

ᒪᓕᒐᓕᐅᖅᑎ. ᖃᐅᔨᒪᔪᐃᓐᓇᐅᒐᔅᓯ 

ᐊᑭᑭᓐᓂᖏᓐᓂᑦ ᓂᐅᕕᕋᓱᖕᓂᐅᔪᖅ 

ᐊᖅᑯᑎᒋᔭᐅᔪᓐᓇᕐᒪᑦ.  

 

ᐃᓱᒪᒋᓪᓗᒋᑦ ᐅᖅᓱᐊᓗᐃᑦ ᐊᑭᖏᑦ ᖃᑦᑕᐅᔭᕐᒥᑦ. 

34 ᑖᓚᒥᒃ 50 ᑖᓚᒧᑦ ᐊᑭᖃᖃᑦᑕᖅᓯᒪᓕᖅᑐᓂ 

ᐱᓇᓱᐊᕈᓯᕐᓂᑦ ᐊᓂᒍᖅᑐᓂᑦ. ᑕᐃᒫᑎᒋ 

ᐊᓯᔾᔨᖅᑕᖅᑎᒋᖃᑦᑕᖅᑐᖅ ᑕᒪᒃᑯᐊᓗ 

ᐅᔾᔨᖅᓱᖅᑎᐅᖃᑦᑕᖅᑐᑦ ᐅᖅᓱᐊᓘᑉ ᐊᑭᖏᓐᓂᑦ 

ᐅᖃᖅᓯᒪᖕᒪᑕ  

ᑕᒪᓐᓇᒎᖅ 50 ᑖᓚ ᖃᑕᐅᔭᕐᒧᑦ ᐊᑕᐅᓯᒧᑦ 

ᐅᖓᑕᓅᓗᐊᖅᑐᒋᔭᐅᖏᒻᒪᑦ ᒫᓐᓇᒫᒃᑯᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ 

ᐃᐊᓕᐊᑦ. 

 

ᐊᐱᖅᑯᑦ 005 – 3(1): ᑐᐊᕕᕐᓇᖅᑐᒧᑦ 

ᓇᓪᓕᐅᒃᑯᒫᖃᕐᓂᕐᒧᑦ ᐸᕐᓇᐅᑎᒃ ᖁᑦᑎᑦᑐᒧᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᔪᒪᔪᖓ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ. 

ᑖᓐᓇ ᑐᓄᓂᕐᒧᑦ ᐅᖃᕇᖅᓯᒪᖕᒪᑦ ᑕᐃᒃᑯᐊ 

ᖃᖓᑕᓲᓕᕆᓂᐅᔪᑦ ᐊᑦᓱᕈᕐᓇᐅᑎᐅᕙᖕᒪᑦ 

ᖃᖓᑕᓲᒃᑯᑦ ᑖᒃᑯᐊ ᒥᑦᑎᒪᑕᓕᖕᒥ ᖃᐅᓱᐃᑦᑐᕐᒥ 

ᐃᖃᓗᒃᑑᑦᑎᐊᒥᓗ ᐊᖅᑯᑎᐅᖃᑦᑕᖅᑐᑦ. ᐃᓛᒃ 

ᖃᖓᑕᖃᑦᑕᕈᓐᓃᕐᒪᑕ ᐊᒡᕕᐊᕈᑕᐅᒻᒪᕆᖕᒪᑦ 

ᑕᐅᕙᓐᖓᑦ ᐊᐅᓱᐃᑦᑐᒥ ᒥᑦᑎᒪᑕᓕᖕᒨᕈᒪᔪᓄᑦ 

ᓄᓇᕗᑦ ᒐᕙᒪᒃᑯᖏᓪᓗ ᐊᑯᓂᐅᓂᖅᓵᓗᒃ 

ᐃᖅᑲᓇᐃᔭᖅᑎᖏᑦ ᖃᖓᑕᖃᑦᑕᕐᓂᐊᓕᖅᑐᑦ 

ᓄᓇᓕᖕᓅᕋᓱᒃᓗᑎᒃ. 

 

ᑕᐃᒃᑯᐊᓕ ᓇᑲᑎᕆᓚᐅᖅᑐᑦ ᑖᒃᑯᐊ ᖃᐅᓱᐃᑦᑐᒥ 

ᐊᐅᓱᐃᑦᑐᒥᒃᓗ ᐊᑕᐅᓯᐅᔪᖅ ᖃᖓᑕᓲᖑᔪᖅ 

ᐱᔨᑦᑎᕐᖓᑦ. ᐃᓱᒫᓗᖕᒪᑕ 

ᓄᖅᑲᖅᑎᑕᐅᓂᐊᖅᑐᒋᓪᓗᒋᑦ. ᑕᐃᒪᓕ 

ᓇᑲᑎᕆᒐᔭᕐᖓᑦ ᐱᔨᑦᑎᕈᑕᐅᒻᒪᕆᖕᓂᐊᖅᑐᓂ.  

 

ᐊᒻᒪᓗᑦᑕᐅᖅ ᓇᓗᓐᖏᑦᑐᒍᑦ ᑖᒃᑯᐊ ᓄᓇᖃᖅᑐᑦ 

ᐃᓱᒪᒋᔭᐅᓪᓗᑎᒃ ᑐᐊᕕᕐᓇᖅᑐᓄᑦ ᐸᕐᓇᒍᑎᐅᔪᒥᒃ 

ᐱᑕᖃᖅᑐᖅ. ᒥᓂᔅᑕᐅᔪᖅ ᐅᖃᐅᔾᔨᔪᓐᓇᖅᐹᖅ 

ᑐᐊᕕᕐᓇᖅᑐᒃᑯᑦ ᐋᖅᑭᒃᓯᓯᒪᔪᖃᕐᒪᖔᑦ 

ᓴᖅᑭᑳᓪᓚᒃᑐᒥᓂᐅᒃᐸᑦ ᓄᓇᓕᖕᓂᑦ ᑕᒫᓂ 

ᓄᓇᕗᒥ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ. 

ᒥᓂᔅᑕ ᐱᕙᓪᓕᐊᔪᓕᕆ-ᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᐱᖅᑯᑎᒋᔭᖓᓗ ᖁᕕᐊᒋᔭᕋ ᑖᓐᓇ 

ᖁᑦᑎᒃᑐᒥ ᒪᓕᒐᓕᐅᖅᑎᐅᔪ ᐊᐱᖅᑯᑎᖓ. 

ᒫᓐᓇᐅᔪᖅ ᖃᐅᔨᒪᖏᑦᑎᐊᖅᑐᖓ ᑐᐊᕕᕐᓇᖅᑐᓂ 

ᖃᓄᖅ ᐊᖅᑯᑎᖃᖃᑦᑕᕐᓂᐊᕐᒪᖔᑕ  

ᓄᓇᓕᖕᓂᓘᓐᓃᑦ ᑕᒫᓂ. ᖃᐅᔨᒋᐊᓚᐅᕐᓗᒍ 

ᑭᐅᓛᖅᑲᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐅᐊᑦᑎᐊᕈ 

ᑭᐅᔪᒫᕋᒥᐅᒃ ᒫᓐᓇ ᑐᓴᑐᐃᓐᓇᑲᐃᓐᓇᕐᒪᒍ. 

(ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐃᖃᓗᐃᑦ ᐱᓇᓐᓇᖓᓄᑦ, ᒥᔅᑕ ᐅᑲᓕᖅ. 

 

ᐊᐱᖅᑯᑦ 006 – 3(1): ᓴᖅᑭᑎᑕᐅᑳᓪᓚᒃᑐᐃᑦ 

ᐅᖃᐅᓯᒥᓃᑦ ᒥᓂᔅᑕᐅᓚᐅᖅᑐᒧᑦ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᕆᔪᒪᓕᕐᒥᔭᕋ ᓯᕗᓕᖅᑎᐅᔪᖅ. ᑖᓐᓇ 

ᐱᕙᓪᓕᐊᔪᒃᑯᑦ ᑐᓴᕐᓇᖅᓯᒪᓕᕐᖓᑦ 

ᐊᓚᒃᑲᐃᑎᑦᑎᓚᐅᖅᑐᓂ ᑖᓐᓇ ᒥᓂᔅᑑᓚᐅᖅᑐᖅ 

ᒪᓕᒐᓕᕆᓂᕐᒧᑦ ᐲᖅᑕᐅᕐᓂᓚᐅᕐᖓᑦ 

ᐅᒡᒍᕐᓇᕕᒃᔪᐊᓚᐅᖅᑐᖅ.  

 

ᑖᓐᓇ ᐊᐱᖅᓱᕋᓱᖕᓂᓚᐅᕈᓗᐊᕐᖓᑦ ᑭᒃᑯᓐᓄᑦ 

ᑐᕌᖓᔪᕕᓂᐅᖕᒪᑕ ᑖᒃᑯᐊ ᒥᓂᔅᑕᐅᓚᐅᖅᑑᒃ, 

ᒥᓂᔅᑕ ᑕᐹᖅᔪᒃ. ᖃᑦᓯᓄᑦ ᑭᒃᑯᓐᓄᑦ 

ᐊᐱᖅᑯᑕᐅᓐᓂᕐᖓᑦ ᑖᓐᓇ ᑐᕌᕈᑎᒥᓂᖅ? ᑖᓐᓇ 

ᑕᕝᕙᓂ ᐊᓚᒃᑲᖅᓯᒪᓐᖏᑦᑎᐊᕐᖓᑦ. ᑖᓐᓇ 

(ᖃᕆᓴᐅᔭᑎᒍᑦ ᑎᑎᖅᑲᐅᓯᐊᒥᓂᖅ) email-ᒥᓂᖅ. 

ᖃᑦᓯᓄᑦ ᐃᖅᑲᓇᐃᔭᖅᑎᓄᑦ ᑐᕌᖅᑎᑕᐅᓐᓂᕐᖓᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓄᓇᕘᒧᑦ, ᒥᔅ 

ᐄᕙ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ. ᑖᓐᓇ ᐃᓛᒃ 

ᐊᐃᑦᑖᖑᒐᓗᐊᖅ ᑕᕝᕘᓇᕆᐊᖃᓚᐅᕋᑦᑕ 

ᑕᐃᒪᓐᓇᐃᑦᑐᑦ ᓴᖅᑭᑦᑕᕌᖓᑕ 

ᐱᓕᕆᐊᕆᔭᕆᐊᖃᕋᑦᑎᒍᑦ ᒐᕙᒪᐅᓪᓗᑕ. 

 

ᑖᓐᓇ ᑕᑯᓚᐅᖏᓐᓇᒃᑯ ᐊᔾᔨᖓᓂᒃ ᐃᓛᒃ ᐱᓯᒪᔭᕕᑦ 

ᐊᔾᔨᓪᓚᕆᖓ ᐃᖅᑲᓇᐃᔭᖅᑎᐅᔪᓄᑦ ᑕᕝᕙᓂ 

ᖃᕋᓴᐅᔭᒃᑯᑦ ᑎᑎᕋᖅᑕᐅᔪᕕᓃᑦ ᑕᕝᕗᖓ 

ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᖅ. ᖁᔭᓐᓇᒦᒃ, 

ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᓯᕗᓪᓕᖅᐹᒥᒃ 

ᐃᓚᒋᐊᕈᑦ, ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ email-

ᒥᓂᖅ ᑕᕝᕙᓂ ᐃᓚᒋᓕᐅᑎᓯᒪᓚᐅᕐᒪᑦ 

ᐅᐃᒍᓕᐅᑎᓯᒪᓪᓗᓂ ᑖᔅᓱᒥᖓ ᐃᕝᕕᑦ 

ᐊᓪᓚᕝᕕᖓᓂᓐᖔᖅᑐᓂ. ᑕᐃᒫᒃ ᐊᐱᕆᕋᑖᖅᑯᖓ 

ᑖᒃᑯᐊ ᑭᒃᑯᓐᓅᕐᓂᕐᒪᖔᑕ ᐲᔭᖅᑕᐅᓐᓂᖅᑐᑎᒃ 

ᓇᓕᐊᒃᑕᑭᐊᖅ. 

 

ᑖᓐᓇ, ᐃᓚᖓᒍᑦ ᐅᒡᒍᓇᖅᑐᖅ ᑎᑎᕋᐅᓯᖏᑦ 

ᑭᓯᐊᓂᑦᑕᐅᖅ ᑕᒪᓐᓇ ᐋᕐᓂᖅᑎᕆᖃᑦᑕᕐᓂᖅ 

ᖃᓄᓕᒫᖅ ᕿᒥᕈᓇᓱᒋᐊᖃᕋᑦᑎᒍᑦ 

ᓄᖅᑲᐅᒥᓂᐊᖅᑲᑦ. ᓇᓪᓕᐊᑐᐃᓐᓇᖅ 

ᐊᑲᐅᒋᔭᐅᔾᔮᖏᑦᑐᖅ ᖃᓄᑐᐃᓐᓇᖅ ᑭᓯᐊᓂ 

ᒪᑐᐃᖓᓇᓱᒋᐊᖃᕋᑦᑕ ᐃᓅᓪᓗᑕ ᐱᓗᐊᖅᑐᒥᒃ. 

ᖃᓄᕐᓕ ᐱᒋᐊᓲᖑᕙᑦ ᑕᒪᒃᑯᐊ? 

 

ᑖᓐᓇ ᐅᑉᐱᓇᓗᐊᑦᑎᐊᖏᒻᒪᑦ 

ᐲᖅᑕᐅᑐᐃᓐᓇᑎᓪᓗᒍ ᑕᒪᓐᓇ 

ᕿᒥᕐᕈᔭᐅᒃᑲᓐᓂᖁᔭᕋᓗᐊᕋ, ᐃᒫᒃ 

ᓄᖅᑲᐅᒥᓂᐊᖅᑲᑦ ᓇᑭᓕᒫᖅ 

ᕿᒥᕐᕈᑦᑕᐅᓇᓱᒋᐊᖃᕐᖓᑦ. ᑖᓐᓇ 

ᖃᐅᔨᒋᐊᒃᑲᓐᓂᕈᓐᓇᕐᒪᖔᒃᓯᐅᒃ ᑭᑯᓐᓄᑦ 

ᑐᕌᖓᓐᓂᕐᖓᑦ ᖃᕆᓴᐅᔭᑎᒍᑦ ᑎᑎᕋᖅᑕᒥᓂᖅ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᓄᓇᕗᒻᒧᑦ 

ᓯᕗᓕᖅᑎ, ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ. ᑖᓐᓇ 

ᐱᔾᔪᑎᒋᓚᐅᖅᑕᖓ ᑕᐃᓯᓯᒪᓂᖓ ᐅᖃᐅᓯᖅ 

ᑕᕝᕗᖓ ᐋᓐᓂᖅᑎᕆᖃᑦᑕᓂᕐᒧᑦ ᐊᕐᓇᓄᑦ. ᑕᒪᓐᓇ 

ᒐᕙᒪᐅᓪᓗᑕ ᐋᓐᓂᖅᑎᕆᓂᖅ ᑕᐃᒪᓐᓇ 

ᑲᔪᓯᖁᖏᓇᑦᑎᒍᑦ, ᑕᐃᓐᓇ ᖃᕋᓴᐅᔭᒃᑯᑦ 

ᑎᑎᕋᖅᓯᒪᔪᖅ ᐸᓯᒃᓯᓂᕐᒥᑦ ᐃᓚᖃᓚᐅᕐᒪᑦ ᐊᕐᓇᓂᑦ 

ᐱᒋᐊᖅᑎᑦᑎᖃᑦᑕᖅᑐᒥᑦ ᐆᑦᑑᑎᒋᖑᐊᕐᖢᓂᐅᒃ. 

 

ᑖᓐᓇᓗ ᐅᖃᖃᑎᒋᓚᐅᕋᒃᑯ ᒥᓂᔅᑕᐅᔪᖅ 

ᒪᒥᐊᓚᐅᕐᖢᓂᓗ ᐊᒻᒪᑦᑕᐅᖅ ᑖᓐᓇᓕ 

ᐱᔾᔪᑎᒋᓚᐅᖅᑕᖓ  

ᖃᕆᓴᐅᔭᒃᑯᑦ ᑎᑎᕋᖅᑕᖓ, ᐃᓄᐃᑦ 

ᐃᓕᖅᑯᓯᖓᓄᑦ ᑐᕌᖓᓗᐊᖅᑐᒥᑦ 

ᐃᓗᓕᖃᒪᐅᖅᑐᖅ. ᖃᓄᒃᑲᓐᓂᖅ ᒐᕙᒪᒃᑯᑦ ᐃᓄᐃᑦ 

ᐃᓕᖅᑯᓯᖓᓂᑦ ᑕᕝᕗᖓ ᐊᐅᓚᓂᑦᑎᓐᓄᑦ 

ᐃᓚᔪᓐᓇᖅᐸ. ᑭᓯᐊᓂ ᓄᓐᖑᖏᓐᓂ ᖃᐅᔨᒪᒐᕕᑦ 

ᑕᑲᓐᓇ ᑕᐃᓯᓯᒪᓚᐅᕐᒪᑦ, ᐃᓛᒃ, ᐅᖃᐅᓯᖓ 

ᓈᒻᒪᓚᐅᖏᒻᒪᑦ ᐱᓗᐊᖅᑐᒥᑦ ᑕᒪᒃᑯᐊ 

ᐋᓐᓂᖅᑎᖃᑦᑕᖅᑐᑦ ᑐᓴᕐᓗᑎᑦ ᐸᓯᔭᒃᓴᐅᓂᖏᑦ 

ᐊᕐᓇᐃᑦ ᑕᕝᕘᓇᑐᐊᕐᓕ ᑖᒃᑯᐊ ᓈᒻᒪᖏᓐᓂᖓᓄᑦ 

ᐱᓕᕆᐊᕆᓚᐅᖅᑕᒃᑲ. 

 

ᑖᓐᓇᓕ ᑎᒥᖓ ᐃᓄᐃᑦ ᐃᓕᖅᑯᓯᖓ ᐊᑐᕐᓗᒍ 

ᒐᕙᒪᒃᑯᓐᓄᑦ ᐊᑐᖅᐸᓪᓕᐊᔭᕆᐊᖃᕐᓂᖓᓂᑦ 

ᐅᓂᒃᑳᑦ, ᐋᔩᖃᑎᒃᓴᓂᑦ ᓴᖅᑭᑦᑎᓚᐅᕐᓂᖓ 

ᐱᐅᔪᒻᒪᕆᐊᓗᒃ ᐊᒻᒪᓗ ᑕᑯᒃᓴᐅᑎᓗᐊᕆᕗᖅ ᑖᓐᓇ 

ᑎᑎᕋᖅ ᑕᒪᕐᒥᒃ ᒪᓕᒃᖢᒍ ᒐᕙᒪᐅᔪᑎᒍᑦ 

ᒪᑐᐃᖓᔪᒥᑦ ᒐᕙᒪᖃᕈᒪᒐᑦᑕ ᑖᒃᑯᐊ ᑎᑎᖅᑲᖏᑦ 

ᑕᐃᒪ ᐅᖃᓕᒫᕈᓐᓇᖅᑕᑎᑦ ᑖᓐᓇ ᑎᒥᖓ, 

ᑎᒥᒋᔭᖓ ᑕᒪᑐᒥᖓ ᐱᓪᓗᐊᑕᖃᕐᒪᑦ ᐃᓄᐃᑦ 

ᖃᓄᒃᑲᓐᓂᖅ,ᓗ ᐃᓄᐃᑦ ᐃᓕᖅᑯᓯᖓ 

ᐅᑭᐅᑕᖅᑐᒥᐅᑦ ᐃᓕᖅᑯᓯᖓ ᐊᑐᓕᕈᓐᓇᖅᐱᑎᒍᑦ. 

 

ᑖᓐᓇ ᐊᖓᔪᖅᑲᐅᑎᓄᑦ ᑐᕌᖓᓚᐅᖅᑐᖅ 

ᐊᒻᒪᓗᑦᑕᐅᖅ ᐃᖅᑲᓇᐃᔭᖃᑎᒋᖃᑦᑕᖅᑕᒥᓄᒃ 

ᑐᕌᖓᓚᐅᖅᑐᑦ ᑖᒃᑯᐊ ᐊᖏᔪᖅᑲᐅᑎᒋᔭᖓᑦ 

ᐃᓕᖅᑯᓯᓕᕆᔨᒃᑯᓐᓄᑦ ᐊᒻᒪᓗᑦᑕᐅᖅ ᑕᕝᕗᖓ 

ᒪᓕᒐᓕᕆᔨᒃᑯᓐᓄᑦ ᐃᖅᑲᓇᐃᔭᖃᑎᒋᔭᖏᓐᓄᑦ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂᒃ 

ᐃᓚᒋᐊᕈᑦ, ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐃᓛᒃ 

ᑖᒃᑯᓗᖓᐃᓐᓇᑯᓗᒃ ᑐᕌᖓᓐᓂᖅᑲᑦ ᐃᒫᒃ, 

ᖃᓄᑐᐃᓐᓇᑦᑎᐊᖅ ᐅᖃᖃᑎᒌᒍᓐᓇᐸᒃᑲᑦᑕ 

ᖃᐅᔨᓴᕋᓱᑦᑐᑕ ᓇᓕᐊᒃᑯᓪᓕ  



ᓇᒡᒐᔾᔭᐅ, ᔮᓄᐊᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᖃᐅᑕᒫᑦ ᐊᑐᖅᐸᑦᑕᕗᑦ 

ᐋᖅᑭᒋᐊᕈᒥᓇᓲᖑᒻᒪᑕ ᐃᓚᖏᑦ. 

 

ᑖᓐᓇᓗ ᒥᓂᔅᑕᐅᓚᐅᖅᑐᖅ ᐃᑲᔪᕕᒃᔪᐊᓚᐅᖅᑐᓂ 

ᑖᒃᒧᒥᖓ ᐃᓄᐃᑦ ᐃᓕᖅᑯᓯᖏᓐᓂ 

ᐊᑐᓕᖅᑎᑦᑎᓇᓱᑦᑎᓪᓗᖓ ᑕᒪᓐᓇ 

ᓄᖅᑲᐅᒥᓇᓱᑦᑎᓪᓗᑎᒍᑦ ᑲᒪᒋᓚᐅᖅᑕᑎᓐᓂ. ᑕᐃᒪ 

ᐲᖅᑕᐅᑐᐃᓐᓇᑎᓪᓗᒍ ᐊᐱᖅᓱᕋᓱᑦᑐᒥᓂᐅᑎᓪᓗᒍ 

ᖃᓄᖅ ᐱᐅᓯᖃᕋᓱᓐᓂᐊᖅᑭᑕ ᐃᓅᓪᓗᑕ 

ᐃᓕᖅᑯᓯᕗᑦ ᐊᑐᓕᒃᑲᓐᓂᕋᓱᓐᓂᐊᖅᑭᑎᒍᑦ 

ᐃᓛᓘᓐᓃᑦ ᐃᔨᖅᓯᒪᓇᓱᓐᓂᐊᖅᑭᑎᒍᑦ? ᑕᒪᓐᓇ 

ᐊᑐᕈᒥᓇᔾᔮᖏᒻᒪᑦ.  

 

ᑭᒃᑯᓕᒫᑦ ᖃᓄᑐᐃᓐᓇᓕᒫᖅ ᕿᒥᕈᓇᓱᒋᐊᖃᕋᑦᑎᒍᑦ 

ᑕᒪᒃᑯᐊ ᐊᑲᐅᖏᑦᑐᑦ ᐅᐸᑉᐸᑦᑕᕗᑦ. ᐃ, ᐃᓚᖏᑦ 

ᑐᓴᕐᓇᔮᖏᑦᑐᑦ ᑭᓯᐊᓂ ᖃᐅᔨᓴᑦᑎᐊᕐᓗᑕ 

ᓇᑭᓐᖓᓕᒫᖅ ᐱᓇᓱᒋᐊᖃᕋᓗᐊᕋᑦᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᓄᓇᕗᒻᒧᑦ 

ᓯᕗᓕᖅᑎ, ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᒥᓂᔅᑕᐅᔪᖅ  

ᐅᖃᐅᑎᒋᔭᕗᒃ ᐊᒃᓱᒻᒪᕆᐊᓗᒃ ᐱᓕᕆᐊᒥᓂᒃ 

ᐊᒃᓱᕈᖅᑐᖅ ᖃᐅᔨᒪᔭᕗᑦ ᐊᒻᒪᓗᑦᑕᐅᖅ ᑕᐃᒫᒃ 

ᐊᒃᓱᕈᕐᓂᑯᒥᒃ ᑖᓐᓇ ᑎᑎᕋᐅᓯᕆᓚᐅᖅᑕᖓ 

ᐃᖅᑲᓇᐃᔭᖃᑎᒋᖃᑦᑕᖅᑕᒥᓄᑦ. 

 

ᑕᒪᓐᓇᓕ ᖃᓄᐃᒋᖏᑦᑎᐊᖅᑕᕋ ᐃᑲᔫᑎᖔᒻᒪᕆᖕᒪᑦ 

ᐱᓕᕆᐊᕆᓇᓱᒃᑕᑦᑎᓐᓄᑦ ᒐᕙᒪᐅᓪᓗᑕ. ᑭᓯᐊᓂᓕ 

ᑖᓐᓇ ᐅᖃᖅᓯᒪᓂᖓ ᐋᓐᓂᖅᓯᕆᓂᐅᑉ 

ᒥᒃᓴᓅᖓᔪᖅ ᐊᒻᒪᑦᑕᐅᖅ ᑖᒃᑯᐊ ᐸᓖᓯᒃᑯᑦ 

ᐃᓕᖅᑯᓯᓕᕆᔩᓪᓗ ᑐᖁᕋᐃᖃᑦᑕᕐᓂᖏᑦ ᑖᓐᓇ 

ᑕᐃᓯᓯᒪᔪᖅ ᑕᐃᒪᓐᓇ ᐊᑲᕆᖏᓐᓇᑦᑎᒍᑦ 

ᑖᔅᓱᒧᖓᑐᐊᕐᓕ ᐱᓯᒪᔭᕗᑦ  

 

ᐊᒻᒪᓗ ᐃᓕᖅᑯᓯᓕᕆᓂᕐᒧᑦ ᑖᓐᓇ ᒥᓂᔅᑕᐅᓂᖓ 

ᓱᕐᕋᖏᑦᑎᐊᖅᑐᖅ ᐊᒻᒪᑦᑕᐅᖅ ᐃᓚᒃᑲᓐᓂᕐᓂᐊᕐᒥᔪᖅ 

ᐱᓕᕆᐊᒃᓴᖏᑦ ᓇᓗᓇᐃᑦᑎᐊᕈᑦᑕ ᐃᓚᑖᖅᑲᐅᒐᑦᑕ 

ᑕᒑᕐᒥᒃ. ᑖᒃᑯᐊ ᒥᓂᔅᑕᐅᔪᑦ ᑕᐃᒪ 

ᐱᓕᕆᐊᒃᓴᖏᓐᓂᑦ ᐃᓚᒃᑲᓐᓂᕐᓂᐊᕐᒥᖕᒪᑕ. 

ᐅᒃᐱᕆᑦᑎᐊᕋᒃᑯ ᑕᐹᖅᔪᒃ ᑖᓐᓇ 

ᐱᓕᕆᑦᑎᐊᕈᓐᓇᖅᑐᖅ ᐊᒻᒪᓗ ᐊᒃᓱᕈᖃᑦᑕᖅᑐᖅ 

ᐱᓕᕆᐊᒥᓂᒃ.  

 

ᑕᒪᓐᓇᓕ ᑭᓯᐊᓂ ᐃᓕᑉᐹᓪᓕᕈᑎᒋᔭᕗᑦ 

ᖃᕋᓴᐅᔭᒃᑯᑦ ᑕᖅᑲᐅᖓ ᓇᒃᓯᐅᔾᔨᔭᕌᖓᑦᑕ 

ᐅᔾᔨᖅᓱᑦᑎᐊᕆᐊᖃᖅᑐᒍᑦ ᑭᓱᓂᒃ ᐃᓗᓕᖃᕐᒪᖔᑕ. 

ᖃᕋᓴᐅᔭᒃᑰᓱᖓᕌᖓᑕ ᓇᒧᕈᓗᔮᓗᒃ ᑕᐅᕗᖓ 

ᑎᑭᑦᑐᓐᓇᕐᒪᑦ. ᑭᒃᑯᑐᐃᓐᓇᕐᓄᓪᓗ ᒫᓐᓇ 

ᑎᑭᓯᒪᓕᖅᖢᓂᐅᖕᒪᑦ. 

ᑐᑭᓯᓂᕐᓗᒃᑕᐅᔭᕆᐊᖃᖏᖢᓂ 

ᑐᑭᓯᓂᕐᓗᒃᑕᐅᓯᒪᑐᐃᓐᓇᕆᐊᖃᕐᒥᖕᒪᑦ. 

ᑐᑭᓯᔭᐅᔪᒪᕗᖓᓕ, ᐅᖃᖅᑎᑦᑎᔩ, ᑖᓐᓇ ᑖᔅᓱᒥᖓ 

ᐃᓗᓕᓕᒫᖏᓐᓂᑦ ᑎᑎᕋᓚᐅᖅᑕᖓ ᖃᕆᓴᐅᔭᒃᑯᑦ 

ᐊᑲᕆᖏᓐᓇᒃᑰᓐᖏᑦᑐᖅ.  

 

ᑖᒃᑯᐊ ᑭᓯᐊᓂ ᐅᖃᐅᓰᒃ ᒪᕐᕉᒃ 

ᐅᖃᐅᓯᕆᓚᐅᖅᑕᖏᑦ ᐊᑦᑕᕐᓇᕋᔭᓐᖑᐊᖅᑐᑦ 

ᐋᓐᓂᖅᓯᕆᓂᐅᑉ ᒥᒃᓵᓄᑦ ᐊᒻᒪᑦᑕᐅᖅ ᐸᓖᓯᒃᑯᓐᓄᑦ 

ᐃᓕᖅᑯᓯᓕᕆᔨᒃᑯᓐᓄᓪᓗ ᑐᕌᖓᔪᑦ. 

ᑕᕝᕘᓇᑐᐊᑯᓗᒃ ᑖᒃᑯᐊ ᑕᕝᕙ 

ᐊᑲᐅᓐᖏᓕᐅᕈᑎᒋᓯᒪᔭᖏᑦ ᐊᒻᒪᓗ 

ᓂᕆᐅᖕᓂᖃᑦᑎᐊᖅᐳᖓ ᓯᕗᓂᑦᑎᓐᓂᑦ 

ᒥᓂᔅᑕᐅᖏᓐᓇᕐᓂᐊᕐᒪᑦ ᐃᓄᐃᑦ ᐃᓕᖅᑯᓯᖏᓐᓂᑦ 

ᑕᐅᕗᖓ ᐊᔭᐅᕐᓂᐊᕌᑎᒍᑦ 

ᐃᑲᔪᖃᑦᑕᕐᓂᐊᕌᑎᒍᓪᓗ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑭᖑᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐃᓛᒃ 

ᐃᒫᒃ ᖃᐅᔨᒪᔪᐃᓐᓇᐅᔪᒍᑦ ᑕᒪᓐᓇ ᓄᖅᑲᐅᒥᒋᐊᓕᒃ 

ᐋᓐᓂᖅᓯᕆᖃᑦᑕᕐᓂᖅ ᑭᒃᑯᓕᒫᓂᒃ.  

ᑕᒪᓐᓇ ᑕᕝᕙ ᕿᒥᕐᕈᓪᓗᒍ ᑎᑎᕋᖅᑕᒥᓂᖏᑦ 

ᑕᒪᑐᒥᖓ ᖃᐅᔨᓴᕋᓱᓚᐅᕐᖓᑦ. ᑕᐃᒫᒃ, ᐄ, 

ᐊᑲᐅᓐᖏᑲᐃᓐᓇᖅᑐᖅ ᐃᓚᖓᑦ ᑭᓯᐊᓂ 

ᐲᖅᑕᐅᒋᐊᖃᓚᐅᖅᐸᖃᐃ? ᓇᐅᒃ. ᑕᐃᒫᒃ 

ᐲᖅᓯᖃᑦᑕᕐᓂᐊᖅᑲᑦ ᐃᓱᒫᓗᖕᓇᕐᓂᐊᖅᑐᖅ.  

 

ᐃᒫᒃ ᑭᒃᑯᓕᒫᓂᒃ ᑕᑯᓐᓈᕋᓱᒋᐊᖃᕋᑦᑕ ᐊᕐᓇᓂᒃ 

ᐊᖑᑎᓂᒃ ᓄᓇᖅᑲᑎᒌᒃᑐᐃᓐᓇᐅᒐᑦᑕ. ᑕᒪᓐᓇ 

ᓯᕗᓂᑦᑎᓐᓂᑦ ᐋᖅᑭᒋᐊᕆᐊᖃᕐᓂᐊᖅᑐᖅ ᑕᐃᒫᒃ 

ᐃᓕᖅᑯᓯᖃᕆᐊᖃᖏᒃᑲᓗᐊᕋᑦᑕ. 

ᒪᑐᐃᖓᖃᑎᒌᑦᑎᐊᕆᐊᖃᕋᑦᑕ 

ᐲᖅᓯᑐᐃᓐᓇᖃᑦᑕᖏᓪᓗᑕ ᐊᑲᐅᓐᖏᑦᑐᒐᓛᓂᒃ 

ᐊᓚᒃᑲᖅᑐᖃᕋᐃᒃᐸᑦ ᑕᒪᓐᓇ ᐊᑐᕈᒥᓇᔾᔮᖏᒻᒪᑦ 

ᓯᕗᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ. ᑕᒪᓐᓇ 

ᐅᓪᓛᖅ ᓯᕗᓪᓕᖅᐸᐅᑎᓪᓗᒍ ᑲᑎᒪᑎᓪᓗᑕ 

ᐅᕗᓐᖓᓚᐅᖅᑎᓐᓇᑕ ᑲᑎᒪᖃᑎᒋᖅᑲᐅᒐᑦᑎᒍᑦ 

ᓲᖃᐃᒻᒪ ᒪᑐᐃᖓᓪᓗᑕ ᑖᓐᓇᓗ ᑕᐹᖅᔪᒃ 

ᐃᓚᒋᓪᓗᑎᒍᑦ ᐊᔩᖃᑎᖃᖅᖢᑕᓗ ᑕᒪᑐᒥᖓ 

ᖃᓄᐃᒻᒪᑦ ᑕᐃᒪᐃᓕᐅᕐᒪᖔᑦᑕ 

ᐃᑲᔪᖅᑐᐃᓂᕆᖅᑲᐅᔭᖏᓪᓗ ᑲᑎᒪᔨᐅᖃᑎᕗᑦ 

ᑖᔅᓱᒪ ᑕᐸᖅᔫᑉ ᐃᓕᓴᕆᐅᒪᖕᒪᒋᑦ ᑕᕝᕗᓇ 

ᖁᔭᒋᕙᕋ ᑲᑎᒪᖃᑕᐅᑦᑎᐊᖅᑲᐅᖕᒪᑦ. 

 

ᑕᐃᒃᑯᐊ ᐅᖃᒃᑲᓐᓂᕈᒪᕗᖓ ᐋᓐᓂᖅᓯᕆᓂᐅᑉ 

ᒥᒃᓵᓅᖓᔪᖅ ᑕᐃᓐᓇ ᓈᒻᒪᖏᑦᑑᓪᓗᒍ ᑐᑭᓯᓇᕐᒪᑦ. 

ᐅᖃᖅᓯᒪᖕᒪᑦ ᐊᖑᑎᒡᒎᖅ ᑎᒍᔭᐅᖃᑦᑕᕐᒪᑕ 

ᐊᕐᓇᐃᑦ ᐱᒋᐊᖅᑎᑦᑎᔪᒥᓂᐅᔪᒃᓴᐅᒐᓗᐊᖅᑎᓪᓗᒋᑦ 

ᐃᒪᐃᓕᖓᔪᖅ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ 

ᐊᐱᖅᓱᕐᓂᖅ. ᓂᕈᐊᖅᑕᐅᓯᒪᔪᖅ ᖃᒪᓂᑦᑐᐊᕐᒧᑦ, 

ᒥᔅᑕ ᐊᐅᐸᓗᒃᑐᖅ. 

 

ᐊᐱᖅᑯᑦ 007 – 3(1): ᐃᖏᕐᕋᔾᔪᑎᓂᑦ, 

ᑐᓵᔨᓂᑦ, ᐊᒻᒪᓗ ᒪᓕᒃᑎᓂᑦ ᐊᒥᒐᕐᓂᖏᑦ 

ᐋᓐᓂᐊᔪᑦ ᐊᐅᓪᓚᕈᔾᔭᐅᖃᑦᑕᖅᑎᓪᓗᒋᑦ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐃᒃᓯᕙᐅᑖᖅ. 

ᓂᕈᐊᒐᐅᓚᐅᖅᓯᒪᔪᖓ ᑖᑉᓱᒧᖓ 

ᒪᓕᒐᓕᐅᖅᑎᐅᓂᕐᒧᑦ ᖃᒪᓂᑦᑐᐊᕐᒥᐅᑕᕐᓂᒃ ᑖᒃᑯᐊ 

ᑐᕼᐋᑉᓗᑎᒃ ᑖᓐᓇ ᐃᒻᒪᖄ 

ᐱᓕᕆᖃᑎᒋᑦᑎᐊᕈᐊᖅᑐᒍᓗ ᑖᓐᓇ ᒥᓂᔅᑕᐅᔪᖅ 

ᑖᒃᑯᓇᓂ ᐋᓐᓂᐊᖅᑐᓕᕆᓂᕐᒥᑦ ᐊᒻᒪᓗ 

ᐃᓄᓕᕆᔨᒃᑯᓐᓄᑦ ᒥᓂᔅᑕ ᐲᑕᓴᓐ. 

ᐅᖃᐅᑎᒍᐊᑐᐃᓐᓇᖅᑐᒍ ᑖᒃᑯᐊ 

ᖃᒪᓂᑦᑐᐊᒦᓐᖔᖅᑐᑦ ᐅᖃᐅᓰᑦ 

ᐃᑉᐱᒋᔭᐅᓪᓗᐊᖅᑐᑎᑦ ᐋᓐᓂᐊᖅᑐᓕᕆᓂᕐᒧᑦ 

ᒥᒃᓵᓄᑦ. 

 

ᐱᓗᐊᖅᑐᒥᑦ ᐆᑦᑑᑎᒋᓗᒋᑦ ᑖᒃᑯᐊ ᑖᒃᓯᒃᑰᕈᑎᒃᓴᐃᑦ 

ᐅᖓᒻᒧᖔᖅ ᖃᒪᓂᑦᑐᐊᒥᑦ ᓄᖅᑲᑦᑕᐅᓚᐅᕐᒪᖓᑖ 

ᐊᐱᕆᖁᔭᐅᑉᓗᖓ. ᑖᓐᓇ ᐃᐱᓐᓂᖃᓗᐊᖅᑐᓂ 

ᐃᓄᓐᓄᑦ ᐅᓪᓗᑕᒫᒧᑦ ᐃᓅᖃᑎᒋᔭᑦᑎᓐᓄᑦ. 

ᒥᕝᕕᒻᒨᕐᓂᖅ ᐊᔪᕌᖓᒥ ᑕᐃᒃᑯᖓ ᐃᓱᐊᖅᓴᐃᔨᓄᑦ 

ᑕᑯᔭᒋᐊᕌᖓᒥᒃ ᑎᒻᒥᕼᐅᕐᒥᑦ ᐃᑭᓂᖅ ᐊᔪᕈᕐᒪᑎᑦ, 

ᑎᒻᒥᓲᒥᑦ ᒥᕝᕕᒻᒧᑦ ᐊᔪᖅᐸᑦᑐᑎᑦ 

ᑖᒃᓯᒃᕈᑎᒃᓴᖃᓐᖏᒃᖢᑎᓪᓗ.  

 

ᐊᒻᒪᓗ ᑐᓵᔨᖃᑦᑎᐊᖏᓐᓂᒧᑦᑕᐅᖅ ᑖᓐᓇᒎᖅ 

ᖃᐅᔨᔭᐅᑦᑕᕐᒫᖅᑐᓂ ᑕᐃᒃᑯᐊ  

ᐊᐅᓪᓚᖅᐸᑦᑐᓂᑦ ᑕᐅᓄᖓ ᐅᐃᓂᐸᐃᒧᑦ 

ᑕᐃᔅᓱᒧᖓ ᐅᓪᓗᒍᒻᒦᓐᓇᔭᒐᐅᓕᖅᑐᖅ ᐃᓄᐃᑦ 

ᓇᔪᒐᖓᓄᑦ.  

 

ᐊᒻᒪᓗ ᑖᑯᐊ ᐱᖃᑎᒃᓴᖏᑦᑕᐅᖅ, ᑖᒃᑯᐊ 

ᐱᖁᔭᖏᑦ ᑐᑭᓯᔭᐅᑦᑎᐊᖅᑕᖅᖏᒻᒪᑎᑦᑕᐅᖅ 

ᑖᒃᑯᓂᖓ ᐊᐱᕆᑦᑕᕋᓗᐊᕐᖢᑎᒃ ᓇᔭᓐᖑᐊᓂᓗ 

ᐋᓐᓂᐊᕕᒻᒧᓪᓗ ᖃᓅᒻᒪᖔᑦ ᐃᓛᓐᓂᒃᑯᑦ ᑖᒃᑯᐊ 

ᐊᓐᓂᐊᕕᒻᒨᓐᓇᐅᔪᑦ ᐃᒻᒥᓂᒃ ᐊᐅᓪᓛᕐᓂᖅ 

ᐊᔪᖅᐸᑦᑐᑦ ᐃᓅᔪᑦ ᐃᓛᓐᓂᒃᑯᑦ 

ᐱᖃᑎᒃᓴᓕᐅᕐᐸᒫᖅᑐᑎᓪᓗ 

ᐱᖃᑎᒃᓴᖃᓕᑕᐃᓐᓇᕌᖓᒥ ᐃᓛᓐᓂᒃᑯᑦ 

ᐊᖏᖅᑕᐅᐸᖏᒃᖢᑎᒃ ᑖᒃᑯᐊ ᖃᓅᒻᒪᖔᖅ 

ᑐᑭᓯᔭᐅᒍᒪᑦᑎᐊᖅᑐᓂ ᑖᔅᓱᒥᖓ ᖃᒪᓂᑦᑐᐊᒥᑦ. 

ᐊᒻᒪᓗ ᑕᐃᒃᑯ ᐅᓪᓚᕕᖑᓂᕋᑦᑕᓚᐅᖅᑐᑦ ᑕᐃᒃᑯᐊ 

ᐃᓄᐃᑦ ᐊᐅᓪᓚᑕᖅᑐᓄᑦ ᓇᔪᒐᐅᑦᑕᖅᑐᓄᑦ 

ᐅᖃᖅᐸᒻᒪᑕᒎᖅ ᑕᐃᓐᓇ ᐃᓄᒋᐊᓗᐊᖅᐸᒻᒪᑦ 

ᑕᐃᓐᓇ ᐅᓪᓗᒥᑦ. ᐊᒻᒪᑦᑕᐅᖅ 

ᐃᓄᒋᐊᓐᓂᖓᓄᑦᑕᐅᖅ ᑖᒃᑯᐊ ᑭᖑᕕᖓᓄᑦ 

ᐆᑦᑑᑎᒋᓪᓗᒋ ᑖᒃᑯᐊ ᑐᕼᐊᓐᓇᖅᑐᑦ. Intercom-

ᖑᓂᕋᖅᑕᐅᔪᑦ ᐅᓪᓗᓕᓗᑦᑖᕉᖅ 

ᐊᐅᓪᓛᓗᐊᖅᐊᑦᑐᑎᑦ ᑕᐃᒃᑯᐊ 

ᐊᓐᓂᐊᓚᐅᖅᑐᓐᖒᖅ ᒥᓐᖑᕙᑦᑐᑦ, ᐃᓛᓐᓂᒃᑯᑦ 

ᐃᒃᖠᒋᔭᐅᑉᐸᒃᖢᒋᑦ. 

 

ᑖᑯᓂᖓ ᐅᖃᕆᐊᖅᑐᖁᔭᐅᓯᒪᓪᓗᖓ 

ᓂᕈᐊᖅᑎᒐᐅᓯᒪᓪᓗᖓ ᑕᒪᐅᖓ ᑕᕝᕙ 

ᐅᖃᑐᐃᓐᓇᕆᐊᓕᖅᐳᖓ ᑖᔅᓱᒧᖓ ᒥᓂᔅᑕ 

ᐲᑕᓴᓐᒧᑦ ᖃᒪᓂᑦᑐᐊᒦᓐᖔᖅᑐᐃᑦ ᑖᒃᑯᐊ 

ᐊᐱᖅᑯᓯᖃᕐᒪᑎᒃ. ᑐᑭᓯᓐᓇᖅᑑᒐᓗᐊᖅ ᒫᓐᓇ 

ᑭᐅᔭᐅᑦᑎᐊᖏᒥᐊᕈᑦᑕᓘᓐᓃᑦ ᑖᒃᑯᐊᓘᓐᓃᑦ 

ᐱᓕᕆᖃᑎᒋᑦᑎᐊᕙᓪᓕᕈᑦᑎᒍᓘᓐᓃᑦ 

ᑐᑭᓯᒋᐊᖃᕈᑦᑕ ᑖᒃᑯᐊ ᖃᒪᓂᑦᑐᐊᕐᒥᐅᑲᑕᐅᔪᒍᑦ 

ᑖᒃᑯᓂᖓᑐᐊᖅ ᐱᔾᔪᑎᖃᖅᑐᖓ. ᒪ’ᓇᐅᔪᑎᑦ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᔅᑕ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. 

ᖁᔭᓐᓇᒦᓪᓗ, ᒪᓕᒐᓕᐅᖅᑎ, ᑖᒃᑯᓂᖓ 

ᐅᖃᐅᓯᖃᕐᖓᑦ. ᖁᔭᓐᓇᒦᕈᒪᔭᒃᑲ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 

 

ᑕᐅᕙᓃᖃᑦᑕᑎᓪᓗᖓ ᐊᒥᓱᐊᓗᓐᓂᑦ 

ᐊᐱᖅᓱᖃᑦᑕᓚᐅᖅᓯᒪᒐᒪ ᒫᓃᓕᕋᒪᓕ 

ᖃᐅᔨᒪᓕᖅᑐᖓ ᖃᓄᑎᒋ ᐊᒃᓱᕈᕆᐊᖃᕐᒪᖔᑕ 

ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᑕᕝᕙᓂ ᐱᓕᕆᐊᖏᓐᓂ. ᑭᓯᐊᓂ 

ᐊᔅᓱᕈᑦᑎᐊᖃᑦᑕᖅᑐᑦ ᐱᓕᕆᓪᓗᑎᑦ 

ᓄᓇᕗᒻᒥᐅᓕᒫᓂᑦ ᑭᒡᒐᑐᖅᑐᑎᑦ ᐊᕙᓃᖔᖅᑐᓂᑦ 

ᖃᐅᔨᒪᓇᖏᑦᑐᖅ ᑭᓯᐊᓂ ᒫᓃᖔᓕᖅᑐᓂ ᐃᓛᒃ 

ᖃᓄᕈᓘᔭᖅ ᖃᐅᔨᓇᕐᖓᑦ. ᐃᒫᒃ ᐱᒻᒪᕿᐅᖏᑦᑐᒥᑦ 

ᐱᑕᖃᓚᐅᖅᓯᒪᖏᑦᑐᑦ. 

 

ᑖᒃᑯᐊ ᐅᖃᐅᓯᖃᕋᑖᕐᖓᑦ ᐃᓱᒫᓗᒍᑎᒋᔭᖏᓐᓂ 

ᑕᐃᒃᑯᐊ ᐃᖅᑲᓇᐃᔭᖅᑎᒃᑲ ᖃᐅᔨᒋᐊᖅᑎᓛᖅᑲᒃᑲ 

ᐊᐅᓪᓚᖃᑦᑕᕐᒃᓂᖏᓐᓄᑦ ᐊᒻᒪᓗ 

ᐊᐃᑉᐸᖃᕆᐊᖃᕐᓂᖏᓐᓄᑦ.  

 

ᐊᑐᐊᒐᖅᑕᖃᕐᒥᒻᒪᑦ ᐊᐃᑉᐸᖃᓂᕐᒧᑦ 

ᒪᓕᑦᑎᖃᓂᕐᒧᑦ. ᑕᐃᓐᓇ ᐊᑐᐊᒐᐅᖃᑦᑕᓚᐅᖅᓯᒪᔪᖅ 

ᓇᓗᓇᐃᖅᓯᒪᓪᓚᕆᓚᐅᖅᓯᒪᖏᒻᒪᑦ ᑭᒃᑯᑦ 

ᒪᓕᑦᑎᐅᔪᓐᓇᕐᒪᖔᑕ. ᐊᒻᒪ ᑖᒃᑯᐊ ᓄᓇᖁᑎᒋᔭᕐᒥᑦ 

ᐱᓕᕆᖃᑎᒌᔪᓐᓇᖅᑐᑦ, 

 

ᑕᐃᒃᑯᓄᖓᓕ ᑐᔪᕐᒥᑯᐅᕙᑦᑐᓄᑦ ᐅᐃᓂᐸᐃᒃᒥᖃᐃ 

ᑕᒪᓐᓇ ᖃᐅᔨᒋᐊᒃᑲᓐᓂᕈᓐᓇᕐᒥᔭᕗᑦ 

ᐱᕕᑭᓗᐊᕐᓂᖓᓄᑦ ᐅᖃᖅᕕᒋᓗᐊᕈᓐᓇᖏᑕᕋᓗᐊᕋ 

ᑭᓯᐊᓂ ᐃᒫᒃ ᑕᐃᒃᑯᐊ ᐅᖃᕈᑎᐅᔪᑦ 

ᐅᖃᐅᓯᕆᔪᓐᓇᖅᑐᑦ. ᑕᒪᒃᑯᐊ ᑐᓴᖃᑦᑕᕐᒥᒐᒪ 

ᑭᒡᒐᑐᖅᑕᕋ ᐃᖃᓗᑦᑑᑦᑎᐊᕐᒥ ᐊᕐᓇᐅᔪᒡᒎᖅ 

ᔨᐊᓗᓇᐃᒥ ᐊᖏᕋᕆᔭᐅᔪᒦᑦᑐᑎᑦ 

ᓂᕿᒃᓴᖃᑦᑎᐊᓚᐅᖏᒻᒪᑕ. 

 

ᑕᒪᒃᑯᓂᖓ ᐅᖃᐅᔾᔭᐅᒍᒪᖃᑦᑕᕋᒪ ᒪᓕᒐᓕᐅᖅᑏᑦ 

ᑲᑎᒪᒋᐊᓚᐅᖅᑎᓐᓇᑕ ᑖᒃᑯᐊ ᐊᓪᓚᕕᒃᑲ 

ᐱᓕᕆᖃᑎᒋᔪᓐᓇᑕᒃᑲ ᐃᖅᑲᓇᐃᔭᖅᑎᒋᔭᒃᑲᓗ 

ᐱᓕᕆᑎᓪᓗᒋᑦ ᑕᒪᒃᑯᓂᖓ ᓴᖅᑭᑕᐅᔪᓂᑦ 

ᓄᓇᓕᓐᓃᖔᖅᑐᓂᑦ ᐃᓱᒫᓗᒍᑎᒋᔭᐅᔪᓂᑦ 

ᒪᓕᒐᓕᐅᖅᑎᖏᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ, 

ᐃᖅᑲᐃᑎᑦᑐᒪᓪᓗᓯ ᐊᐱᖅᓱᕆᐊᓕᕌᖓᑦᓯ 

ᐊᑕᐅᓯᕐᒥᒃ ᐊᐱᕆᑲᐃᓐᓇᕐᓗᓯ ᑖᒃᑯᐊ 

ᐃᓚᒋᐊᖃᑦᑕᕐᓂᐊᕐᒪᑕ ᐱᖓᓱᐊᖅᑎᕐᓗᑎᒃ 

ᐊᐱᖅᓲᑎᒋᔭᓯ.  

 

ᐅᖃᐅᓯᒃᑯᑦ ᐊᐱᖅᓱᕐᓂᖅ. ᓂᕈᐊᖅᑕᐅᓯᒪᔪᖅ 

ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ. 



ᓇᒡᒐᔾᔭᐅ, ᔮᓄᐊᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 008 – 3(1): ᖃᓄᐃᑕᐅᕙᑉᐸᑦ 

ᑕᐃᒃᑯᐊ ᑲᒪᒋᔭᐅᔪᑦ ᐃᓄᓕᕆᔨᒃᑯᓐᓄᑦ? 

(ᐊᕐᕚᕐᓗᒃ) 

ᐊᕐᕚᕐᓗᒃ: ᖁᔭᓐᓇᒦᒃ. ᑖᓐᓇᑦᑕᐅᖅ ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 

ᐊᐱᕆᔪᒪᔭᕋ ᐃᓯᔾᔪᖃᑎᒋᔪᒪᓐᖏᓐᓇᒃᑯ 

ᐃᓯᔾᔪᖃᑦᑕᖁᔭᐅᓚᐅᖅᓯᒪᓐᖏᓐᓇᑦᑕ ᐱᕈᖅᓴᕐᓗᑕ. . 

. ᐋᒡᒐᓕᐊᓰᑦ. 

 

>>ᐃᓪᓚᖅᑐᑦ 

 

ᐅᑯᐊ ᐃᓄᓕᕆᔨᒃᑯᓐᓄᑦ ᐊᐅᓪᓚᖅᑎᑕᐅᓲᑦ, 

ᓇᒧᖓᖅᑕᐅᓲᑦ? ᐃᓛᓐᓂᑦ 

ᓄᓇᒋᓐᖏᑦᑎᐊᒻᒪᕆᒃᑕᖏᓐᓄᑦ 

ᐊᐅᓪᓚᖅᑎᑕᐅᓲᖑᒻᒪᑕ. ᑕᐃᒪ 

ᐊᐅᓪᓚᖅᑎᑦᑎᓚᐅᖅᖢᑎᒃ, 

ᐊᖏᕐᕋᑲᐅᑎᒋᔪᒪᓐᖏᑦᑐᖃᕐᒪᑦ, ᖃᓄᑭᐊᖅ 

ᐊᑯᓂᐅᑎᒋᔪᖅ ᐃᓄᓕᕆᔨᒃᑯᑦ ᐅᑕᖅᑭᓲᖑᕙᑦ 

ᓄᓇᖓᓐᓄᑦ?  

 

ᐊᑯᓂᐅᓗᐊᖅᑐᒥᒃ ᖃᓪᓗᓈᑦ ᓄᓇᖓᓐᓃᒃᑯᕕᑦ, 

ᐅᑎᖅᑎᔾᔮᓐᖏᑕᑦᑎᒋᑦ ᓄᓇᑦᑎᓐᓄᑦ. ᖃᓄᖅ 

ᐊᑯᓂᐅᑎᒋᔪᕐᖏᒃᑯᐊ ᐋᖅᑭᒃᓯᓯᒪᔪᑦ ᑕᖅᑭᓂᑦ  

ᖃᑦᓯᓂᒃ ᐃᒃᓯᓐᓇᐃᖅᑕᐅᓛᕋᑎᒃ ᑖᒃᓱᒥᖓ 

ᐊᐅᓪᓚᖅᑎᑕᐅᔪᕕᓂᕐᒥᒃ ᒐᕙᒪᒃᑯᓐᓄᑦ, 

ᐃᓄᓕᕆᔨᒃᑯᓐᓄᑦ ᖃᓪᓗᓈᑦ ᓄᓈᓐᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᑮᑦ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᔪᖅ. 

ᐅᕙᓐᓄᑦ ᐃᓯᔾᔪᑐᐃᓐᓇᕈᓇᕋᔭᖅᑲᐅᔫᒐᓗᐊᖅ. 

ᑭᓯᐊᓂ ᑖᒃᑯᐊ ᓇᓗᓇᐃᖅᓯᒪᓪᓚᕆᑦᑐᓂᒃ 

ᐱᓯᒪᓐᖏᓇᒃᑭᑦ ᖃᓄᑎᒋ 

ᐊᐅᓪᓚᖅᓯᒪᔭᕆᐊᖃᕐᒪᖔᑕ 

ᑲᒪᒋᔭᐅᔭᕇᖅᓯᒪᓕᖅᑎᓪᓗᒋᑦ.  

 

ᑐᔪᕐᒥᕕᒻᒦᒃᑯᕕᑦ, ᐱᔪᓐᓇᖅᓯᑐᐊᕈᕕᑦ, 

ᐱᔪᓐᓇᖅᓯᑐᐊᖅᑲᑕ ᑕᐃᒃᑯᐊ ᑲᒪᒋᔭᐅᒌᖅᑲᑕ 

ᐅᑎᖁᔭᐅᒍᒥᓇᖅᑑᒐᓗᐊᖅ ᐊᖏᕐᕋᖓᓄᑦ ᐃᒫᒃ 

ᐃᓪᓖᑦ ᐱᕕᑭᑦᑑᓕᖃᑦᑕᕐᖓᑕ ᐃᓪᓗᕈᓰᓪᓗ 

ᐅᑎᕈᓐᓇᖅᓯᑐᐊᕋᐃᑉᐸᑕ ᐅᑎᕈᓐᓇᖁᓪᓗᒋᑦ 

ᐊᓯᖏᓐᓄᑦ ᐃᓂᔅᓴᓕᐅᒃᑲᓂᕐᓂᐊᕐᖓᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᐊᕐᕚᕐᓗᒃ. 

 

ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇᓕ 

ᐅᖃᐅᓯᕆᔭᕋ 

ᐋᓐᓂᐊᕐᕕᒻᒦᓐᖔᖅᑐᓅᖃᑦᑕᓐᖏᑦᑐᓄᑦ, 

ᐅᑯᓄᖓᖔᕐᓕ ᐃᓄᓕᕆᔨᒃᑯᓐᓄᑦ, social 

services ᑕᐃᔭᐅᕙᒃᑐᑦ, ᐊᐅᓪᓚᖅᑎᐅᓲᖑᒻᒪᑕ 

ᐃᓚᖏᑦ ᐃᓄᐃᑦ ᐊᔾᔨᒌᓐᖏᑦᑐᓂᒃ ᐱᔾᔪᑎᖃᖅᖢᑎᒃ 

ᐃᓄᓕᕆᔾᔪᑎᓂᒃ ᐃᓚᖏᑦ 

ᐊᖏᕐᕋᑲᐅᑎᒋᔪᒪᓲᖑᓐᓂᖏᒻᒪᑕ. 

ᑐᓴᕆᐅᓕᑕᐃᓐᓇᕆᕗᖓᓕ.  

 

ᑕᐃᒪ ᐊᐱᕆᖅᑲᐅᒐᓗᐊᕋᒪ ᖃᓄᖅ ᐊᑯᓂᐅᑎᒋᔪᒥᒃ 

ᐊᐅᓪᓚᖅᓯᒪᑉᐸᑕ ᖁᔭᓈᖅᑕᐅᓇᔭᖅᐸᑦ 

ᐃᓄᓕᕆᒃᑯᓐᓄᑦ, social services-ᑯᓐᓄᑦ? ᐅᓇ 

ᐊᐱᖅᑯᓯᕆᔭᕋ ᐅᓇ ᑐᑭᖃᖅᖢᓂ 

ᐃᓚᐃᖅᑐᖃᓚᐅᕐᒪᑦ ᑖᓐᓇᓗ 

ᐊᖏᕐᕋᕈᒪᓕᕋᓗᐊᕐᓂᖅᖢᓂ ᑕᖅᑮᒡᒎᕐᖑᑯᐊ 

ᐊᖏᕐᕋᕐᕕᒃᓴᖏᑦ ᐊᓂᒍᒐᓚᑐᐊᕐᒪᑕ 

ᐃᓄᓕᕆᔨᒃᑯᓐᓄᑦ ᐋᒡᒑᖅᑕᐅᓚᐅᕐᒪᑦ, 

ᐃᑲᔪᖅᑕᐅᔪᓐᓃᖅᖢᓂᓗ ᐃᐊᑦᒪᓐᑕᓐᒥᓗ 

ᐊᖅᑯᑎᒦᑐᐃᓐᓇᓕᖅᖢᓂ ᐃᒃᓯᓐᓇᖅᑕᐅᓪᓗᓂ 

ᑖᒃᑯᓄᖓ ᐃᓄᓕᕆᔨᒃᑯᓐᓄᑦ.  

 

ᒫᓐᓇ ᑭᐅᓐᖏᒃᑲᓗᐊᖅᐸᖓ ᑭᐅᔪᓐᓇᓛᖅᐹᖓᖃᐃ 

ᑎᑎᖅᑲᑎᒍᓪᓘᓐᓃᑦ ᑖᓐᓇ 

ᑲᒪᒋᔭᐅᑦᓴᐅᑎᒋᔪᓐᓇᕐᒪᖔᑦ ᐅᕝᕙᓘᓐᓃᑦ 

ᓇᐅᒃᑯᒃᑲᓐᓂᖅ ᑲᒪᒋᔭᐅᔪᓐᓇᕋᔭᕐᒪᖔᑦ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 

ᐲᑕᓴᓐ. 

 



ᓇᒡᒐᔾᔭᐅ, ᔮᓄᐊᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᑐᒍᓗ 

ᐊᐱᕆᓐᖑᐊᑕᖅᓯᓇᕐᖓᑦ ᑖᔅᓱᒥᖓ ᐅᖃᖅᑐᓂᓗ. 

ᖃᐅᔨᒋᐊᕆᐊᖃᖅᑕᕋ ᑖᓐᓇ 

ᐊᔾᔨᒌᖃᑦᑕᓐᖏᒻᒪᑕᐃᓛᒃ ᖃᓄᐃᑦᑑᓂᖏᓐᓂᑦ.  

 

ᐊᑐᐊᒐᕆᔭᐅᒻᒪᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓐᓄᓗ ᑕᐃᒃᑯᐊ ᐊᐅᓪᓚᖅᑎᑕᐅᓯᒪᔪᑦ 

ᐅᑎᕐᕕᔅᓴᖏᑦ ᐅᑎᕈᓐᓇᖅᓯᑐᐊᖅᑲᑕ 

ᐅᑎᕈᓐᓇᕆᐊᖃᕋᓗᐊᕐᖓᑕ. 

ᐊᑭᑦᑐᕈᔾᔭᐅᕙᓪᓕᐊᑐᐃᓐᓇᕋᔭᕐᖓᑦ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᕝᕙᓂ 

ᑐᔪᕐᒥᕕᒻᒦᒃᑲᓗᐊᖅᑲᑕ, ᖃᐅᔨᒪᓪᓗᑕᓗ 

ᓈᒻᒪᓂᖅᓴᐅᒻᒪᑦ ᐃᒫᒃ ᖃᓄᐃᓐᖏᒃᑯᑎᒃ 

ᐊᖏᕐᕋᖅᓯᒪᓗᑎᒃ ᐃᓚᒋᔭᖏᓐᓄᑦ ᐃᓚᖃᕐᓗᑎᒃ 

ᐋᓐᓂᐊᕈᓐᓃᖅᓴᕋᐃᓐᓂᖅᓴᐅᒍᓐᓇᕐᖓᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐊᐃᑉᐸᖓᓂᒃ ᐅᐃᒍᒋᐊᕈᑦ, ᒥᔅᑕ ᐊᕐᕚᕐᓗᒃ. 

 

ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑕᐃᒃᑯᐊ ᐃᓄᓐᓄᑦ ᑐᕌᖓᑉᐸᑕ ᐃᓱᒪᖅᓱᖅᑲᑕ, 

ᖃᐅᔨᓴᕆᖃᕋᔭᖅᑕᓯ ᖃᓄᐃᑦᑑᒻᒪᖔᖅ ᑕᐃᓐᓇ 

ᐃᓄᒃ ᐅᑎᕈᓐᓇᕐᓂᐊᕐᒪᖔᖅ ᐃᓄᓕᕆᔨᒃᑯᑦ 

ᐊᑐᐊᒐᖓᓐᓂᑦ ᑕᐃᑯᖓ ᐊᖏᕐᕋᖓᓄᑦ, ᑕᒪᓐᓇ 

ᐃᓄᓕᕆᔨᐅᔪᒧᑦ ᐊᖏᖅᑕᐅᒐᔭᖅᐸ ᐅᕝᕙᓘᓐᓃᑦ 

ᑎᒥᐅᔪᒧᑦ ᖃᐅᔨᒐᓱᓐᓂᐊᕐᓗᑎᒃ ᑕᐃᓐᓇ ᐃᓄᒃ 

ᐅᑎᕈᓐᓇᕐᓂᐊᓕᕐᒪᖔᖅ ᑲᒪᒋᔭᐅᓚᐅᕐᓗᓂ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᑐᒍᓗ. ᒪᓕᑦᑎᐅᕙᑦᑐᑦ 

ᑕᐃᒃᑯᐊ ᐊᖏᖅᑕᐅᔪᑦ ᐊᐅᓪᓚᕆᐊᓕᓐᓄᑦ 

ᒪᓕᑉᐸᒻᒪᑕ ᐋᓐᓂᐊᓯᐅᖅᑎᓂᒃ ᓘᑦᑖᓂᑦ ᑕᐃᒃᑯᐊ 

ᐃᓱᒪᓕᐅᖃᑦᑕᕐᒪᑕ. 

 

ᐋᓐᓂᐊᕕᒻᒦᑦᑐᓂᑦ ᖃᓪᓗᓈᑦ ᓄᓇᖓᓐᓂ. 

ᐋᓐᓂᐊᓯᐅᖅᑎ ᓘᑦᑖᓘᓐᓃᑦ ᐅᖃᖅᐸᑦ 

ᖃᓄᐃᓗᐊᕈᓐᓃᕋᕕᑦ ᐊᖏᕐᕋᕈᓐᓇᓕᖅᑐᑎᑦ 

ᑕᐃᒪᐃᒐᔪᓲᖑᕗᑦ. ᐅᓪᓗᓂᑦ ᐱᖓᓱᓂᑦ 

ᑎᓴᒪᓂᓪᓘᓐᓃᑦ ᑕᕝᕙᓃᒃᑲᓐᓂᕈᒪᑉᐸᑕ, ᑕᐃᒃᑯᐊ 

ᑲᒪᒋᒐᐃᒐᑦᑎᒍ ᑲᒪᒋᒋᐊᖃᓲᕗᑦ ᐊᒻᒪ 

ᐊᐅᓪᓚᖅᑎᒐᓱᐊᓲᕆᓪᓗᒋᑦ ᐱᔪᓐᓇᖅᓯᑐᐊᕋᐃᑉᐸᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᑭᖑᓪᓕᖅᐹᒥᒃ ᐊᐱᖅᑯᑦ, ᒥᔅᑕ ᐊᕐᕚᕐᓗᒃ. 

 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᐅᓯᖃᓐᖏᑦᑐᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ, 

ᐅᖃᐅᓯᖃᖅᑐᖓᓕ ᐃᓄᓕᕆᔨᒃᑯᓐᓂᑦ 

ᐊᐅᓪᓚᖅᑎᑕᐅᓲᖑᔪᓂᒃ. ᐊᔾᔨᒌᓐᖏᐊᕐᔪᒻᒥᔭᖏᑦ 

ᐋᓐᓂᐊᕐᕕᓕᐊᖅᓯᒪᔪᓄᑦ ᐊᐅᓪᓚᖅᑎᑕᐅᔪᓄᑦ, ᐃᒫᒃ 

ᐃᓱᒪᖓᒍᑦ ᐃᓱᒪᓕᕆᔭᐅᓂᐊᕐᓗᓂᓪᓘᓐᓃᑦ 

ᐊᐅᓪᓚᖅᑎᑕᐅᓯᒪᔪᑦ. 

 

ᐃᓛᓐᓂᒃᑯᑦ ᐊᑐᖅᑕᐅᓂᖃᓲᖑᒻᒪᑕ. ᑖᒃᑯᐊᖃᐃ 

ᐃᓄᓕᕆᔨᒃᑯᑦ ᐃᓱᒪᖅᓱᓲᖑᕗᑦ ᖃᓄᑎᒋ ᑕᐃᒃᑯᐊ 

ᐊᐅᓪᓚᖅᓯᒪᔭᕆᐊᖃᕐᓂᐊᕐᒪᖔᑕ ᑕᐃᒃᑯᐊ 

ᐃᓱᒪᖓᒍᑦ ᐊᑲᕐᕆᔾᔪᑎᖃᓐᖏᑦᑐᑦ, ᐃᓛᓐᓂᒃᑯᑦ 

ᐊᖏᖅᑕᐅᑐᐃᓐᓇᖅᑐᑎᒃ. ᑕᐃᒪᓕ ᐊᖏᕐᕋᕈᒪᓕᖅᑲᑦ 

ᑕᐃᓐᓇ ᐃᓄᒃ ᐊᖏᕐᕋᕈᒪᓕᖅᑲᑦ 

ᐊᖏᕐᕋᖅᑎᑕᐅᔭᕆᐊᖃᓐᖏᓛᖅ 

ᐊᐅᓪᓚᖅᑎᑕᐅᓚᐅᕐᖓᓪᓕ ᐃᓄᓕᕆᔨᒃᑯᓐᓂᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᑐᒍᓗ ᐊᐱᕆᒻᒪᑦ ᑖᔅᓱᒥᖓ.  

 

ᐅᖃᖅᑏ, ᑕᐃᒃᑯᐊ ᐊᐅᓪᓚᖅᓯᒪᔪᑦ 

ᐋᓐᓂᐊᕕᓕᐊᖅᑐᓘᓐᓃᑦ 

ᐃᓄᓕᕆᔨᒃᑯᓃᓐᖔᕋᓗᐊᖅᑲᓘᓐᓃᑦ 

ᐊᖏᕐᕋᕈᒪᓕᕐᓂᖅᐸᑦ  



ᓇᒡᒐᔾᔭᐅ, ᔮᓄᐊᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᓘᑦᑖᖑᔪᓄᑦ, ᐃᓛᒃ ᑲᒪᔨᒋᔭᖏᓐᓄᑦ 

ᐊᖏᖅᑕᐅᖅᑳᕆᐊᖃᕋᔭᖅᑐᑦ ᑕᐃᒃᑯᐊ 

ᑐᒑᕆᕙᒃᑲᑦᑎᒍᑦ ᐋᓐᓂᐊᓯᐅᖅᑎᐅᔪᑦ 

ᐃᓄᓕᕆᔨᐅᔪᓪᓗ ᑕᒪᔅᓱᒥᖓ ᐃᓱᒪᓕᐅᕈᓐᓇᕐᒪᑕ 

ᐅᖃᖃᑎᖃᕐᓗᑎᒃ ᑖᔅᓱᒥᖓ ᐊᐅᓪᓚᖅᑎᑕᐅᓯᒪᔪᒥᒃ 

ᐃᓚᒋᔭᖓᓂᓘᓐᓃᑦ ᖃᐅᔨᓇᓱᐊᕈᓐᓇᕋᔭᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 009 - 3(1): ᐅᑭᐅᖅᑕᖅᑐᖅ 

ᑭᒃᑯᓐᓄᑦ ᐊᐅᓚᑕᐅᓂᖓ ᐊᒻᒪ 

ᓯᐊᒻᒪᖅᑎᕆᓂᖅ ᐱᔪᓐᓇᐅᑎᓂᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᑖᓐᓇ ᓯᕗᓕᖅᑎᒧᑦ. 

 

ᓴᖅᑭᕋᑖᖅᑕᑦᑎᓐᓂᒃ ᓄᓇᕘᑉ ᒐᕙᒪᒃᑯᖏᑦ 

ᑲᓇᑕᐅᓪᓗ ᒐᕙᒪᒃᑯᖏᑦ ᑐᓴᖅᑎᑦᑎᓚᐅᕐᒪᑕ 

ᐊᖓᔪᖅᑳᖅᑖᕐᒪᑕᒎᖅ ᑭᒡᒐᖅᑐᐃᓂᐊᖅᑐᖅ ᓄᓇᕗᒻᒥ 

ᓯᐊᒻᒪᒃᑎᕆᓂᕐᒧᑦ. ᑖᓐᓇ ᑐᓴᖅᑎᑦᑎᔾᔪᑕᐅᓚᐅᖅᑐᖅ 

ᐅᑭᐅᖅᑕᖅᑐᒥ ᑲᓇᑕᐅᑉ ᒐᕙᒪᒃᑯᖏᑕ 

ᐅᐸᓗᖓᐃᔭᐅᑎᓕᐊᕆᔭᖏᑦ.  

 

ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᐅᓪᓗᒥ ᒐᕙᒪᒃᑯᑦ 

ᖃᓄᐃᑦᑐᒥᒃ ᖃᖓᓗ ᐱᔭᕇᖅᓯᓂᐊᕐᒪᖔᑕ 

ᐊᖏᕈᑎᐅᔪᒥᒃ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ. 

ᓯᕗᓕᖅᑎ ᓄᓇᕗᒧᑦ, ᐅᐱᓐᓇᖅᑐᖅ ᐄᕙ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᒪᓕᒐᓕᐅᖅᑏ ᖁᑦᑎᒃᑐᒧᑦ. ᑖᓐᓇ devolution 

ᐃᓄᒃᑎᑐᑦ ᖃᓄᐃᓕᖓᒻᒪᖔᑦ 

ᐋᖅᑭᒃᓱᐊᖅᓯᒪᓐᖏᓐᓇᒃᑯ ᓱᓕ devolution-

ᖃᑦᑕᕐᓂᐊᕋᒪᐃ ᑖᔅᓱᒥᖓᓕᕆᓕᕈᒪ. 

 

ᓱᓕ ᑖᓐᓇ ᐱᕕᔾᔪᐊᖑᔪᖅ devolution-ᓕᕆᓂᖅ 

ᓄᓇᕗᑦ ᒐᕙᒪᒃᑯᓐᓄᑦ. ᓄᓇᕘᓐᓗ ᒐᕙᒪᒃᑯᖏᑦ 

ᐃᖅᑲᓇᐃᔭᖃᑎᖃᕐᓂᐊᖅᑐᑦ ᐋᑐᕚᒥᒃ ᑖᔅᓱᒪ 

ᒥᒃᓵᓄᑦ ᐊᒻᒪᓗᑦᑕᐅᖅ ᓄᓇᕗᑦ ᑐᓐᖓᕕᒃᑯᑦ 

ᐋᔩᖃᑕᐅᔭᕆᐊᖃᕐᒥᖕᒪᑕ. ᑕᐃᒪ ᐅᖃᖅᑲᐅᒐᒪ 

ᖁᕕᐊᓱᒃᐳᖓ ᑖᓐᓇ ᒐᕙᒪᑐᖃᒃᑯᓐᓂᑦ 

ᑎᓕᔭᐅᕋᑖᖅᑐᖅ ᐳᕈᔅ ᕋᓴᓐ ᐊᑎᖓ ᑕᕝᕙᓂ 

ᐃᖅᑲᓇᐃᔭᕐᓂᐊᕐᒪᑦ. ᓯᕗᓪᓕᖅᐹᒥᒃ 

ᐃᖅᑲᓇᐃᔭᖅᑎᒃᓴᒥᒃ ᒫᓐᓇᐅᔪᒥᒃᓕ ᓴᖅᑭᑦᑎᖕᒪᑦ.  

ᐊᒻᒪᑦᑕᐅᖅ ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ 

ᐊᐃᕙᔨᐅᓂᕋᖅᑕᐅᕙᒃᑐᓂᒃᑯᐊ negotiators 

ᑕᐃᒃᑯᐊ ᑕᐃᒪᐃᑦᑐᖃᖅᐸᒌᓕᕐᒪᑕ ᑎᓂᔅ ᐹᑐᓴᓐᒥᒃ 

ᐊᒻᒪᑦᑕᐅᖅ ᓄᓇᕗᑦ ᒐᕙᒪᒃᑯᑦ ᑕᐃᒪᓐᓇ 

ᐊᐃᕙᔨᖃᓕᕆᓪᓗᑎᒃ. 

 

ᓄᓇᕗᑦ ᒐᕙᒪᒃᑯᖏᑦ ᑕᒪᑐᒥᖓ 

ᐊᑐᐃᓐᓇᐅᓕᖅᑐᓪᓕ ᐅᖃᖃᑎᑦᖃᕆᐊᒃᓴᖅ 

ᒐᕙᒪᑐᖃᒃᑯᓐᓂᑦ. ᑭᓯᐊᓂ ᑖᒃᑯᐊ ᒐᕙᒪᑐᖃᒃᑯᑦ 

ᐊᐃᕙᔨᖃᖏᒻᒪᑕ ᓱᓕ. ᐊᐃᕙᔨᑖᓚᐅᓐᖏᑎᓪᓗᒋᑦ 

ᓇᒧᓪᓚᕆᒃ ᖃᖓ ᐱᓕᕆᐊᕆᓂᐊᕐᒪᖔᑦᑎᒍᑦ ᓱᓕ 

ᐅᖃᕈᓐᓇᖏᓐᓇᒪ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂᒃ 

ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪᓕ ᐱᓕᕆᐊᖃᖅᑎᓪᓗᒋᑦ ᐅᑭᐅᖅᑕᖅᑐᖅ 

ᑭᓇᒃᑯᓐᓂᑦ ᐱᒋᔭᐅᖕᒪᖔᑕ ᐅᑭᐅᖅᑕᖅᑐᒧᓪᓗ 

ᐅᐸᓗᖓᐃᔭᐅᖅᑎᓕᐅᖅᑎᓪᓗᒋᑦ 

ᐃᑲᔪᖃᑎᒌᑦᑎᐊᕆᐊᖃᕐᒪᑕ ᑲᓇᑕᐅᑉ ᒐᕙᒪᒃᑯᖏᑦ 

ᐊᒻᒪ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗᑦᑕᐅᖅ ᓄᓇᓖᑦ 

ᒐᕙᒪᒋᔭᖏᑦ ᐱᔾᔪᑎᒋᓪᓗᒋᑦ ᓲᕐᓗ 

ᐱᖁᑎᖅᔪᐊᓕᕆᓂᖅ ᐊᒻᒪ ᓄᓇᓕᖕᓂᑦ 

ᐃᖅᑲᓇᐃᔭᖅᑎᑖᕐᓂᖅ ᐊᒻᒪᓗ ᑳᓐᑐᕌᖓ. 

 

ᐊᒻᒪᓗᑦᑕᐅᖅ ᐅᒃᑑᑎᒋᓪᓗᒍ ᓇᓂᓯᕕᖕᒥ ᑕᐃᓐᓇ 

ᐅᓇᑕᖅᑐᒃᓴᓄᑦ ᐃᓕᓐᓂᐊᕐᕕᐅᖃᑦᑕᖅᑐᖅ 

ᐊᒃᓱᐊᓗᒃ ᐃᒃᐱᐊᖅᔪᖕᒥᐅᓄᑦ ᐊᑑᑎᓕᐊᓘᒐᓗᐊᖅ. 

ᐃᓱᒫᓘᑎᖃᕐᒪᑕ ᐊᖅᑯᑎᑯᑖᒃ ᑕᒪᓐᓇ 

ᐃᒃᐱᐊᖅᔪᖕᒥᑦ ᓇᓂᓯᕕᖕᒧᑦ 

ᒪᑐᑐᐃᓐᓇᕆᐊᖃᕐᓂᖓᓂᑦ. ᓯᕗᓕᖅᑎ 

ᓇᓗᓇᐃᖅᓯᔪᓐᓇᖅᐹ ᐃᑲᔪᖅᑐᐃᔪᓐᓇᖅᐹ  

ᓄᓇᓖᑦ ᐱᔪᒪᑎᓪᓗᒋᑦ ᐱᔪᒪᔭᖏᓐᓂᑦ 

ᐃᓱᒪᓕᐅᖅᑎᓪᓗᒋᑦ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕘᒧᑦ ᓯᕗᓕᖅᑎ, ᒥᔅ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᑕᒪᑐᒥᖓ ᐃᑲᔪᖅᑐᐃᓪᓚᕆᖕᒪᑕ. (ᑐᓵᔨᑎᒍᑦ) 

ᐃᓄᐃᑦ ᐊᒻᒪ ᒪᒃᑯᒃᑐᑦ ᐅᑭᐅᖅᑕᖅᑐᒥ 

ᐊᑐᖃᑦᑕᖅᓯᒪᖕᒪᑕ ᑖᒃᑯᐊ ᐊᒃᓱᐊᓗᒃ ᑲᓇᑕᒥ 

ᒪᓕᒐᑎᒍᑦ ᐊᒃᓱᐊᓗᒃ ᐅᑭᐅᖅᑕᖅᑐᒥ 

ᐱᒋᔾᔪᑎᒋᖕᒪᒍ.  ᑖᓐᓇ ᓯᐊᒻᒪᒃᑎᕆᓂᖅ. 

 

ᐊᒻᒪᓗᑦᑕᐅᖅ ᐊᑐᓕᖅᑎᑦᑎᓂᖅ ᑕᐃᒃᑯᓂᖓ 

ᓄᓇᕗᑦᒥ ᓄᓇᑖᕈᑎᐅᔪᓂᒃ ᑖᒃᑯᐊ ᑲᓇᑕᒃᑯᓐᓄᑦ 

ᐊᑐᖅᑕᐅᔪᓐᓇᕐᓂᐊᕐᒪᑕ ᐃᓚᐅᔪᓐᓇᕐᓂᐊᕐᒪᑦ 

ᓴᓐᖏᒃᑎᑉᐹᓪᓕᕐᓗᑎᒃ ᐅᑭᐅᖅᑕᖅᑐᒥᐅᑦ ᑲᓇᑕᒥᐅᑉ 

ᑭᒡᒐᖅᑐᕐᓗᒋᑦ. ᑲᓇᑕᐅᑉ ᓇᖕᒥᓂᖃᕐᓂᕆᔭᖓ 

ᐅᑭᐅᖅᑕᖅᑐᒥ ᐊᑐᖅᑕᐅᔪᓐᓇᖅᑐᖅ 

ᐃᓕᓴᕆᔭᐅᔪᓐᓇᖅᑐᖅ ᑭᓯᐊᓂ ᑭᖑᓂᑦᑎᓐᓂᑦ 

ᐊᑐᖅᑕᐅᓂᑯᓂᑦ ᓄᓇᓕᖕᓂᓗ 

ᓄᖑᑦᑎᕙᓪᓕᐊᖏᓪᓗᑎᒃ ᐊᑐᖁᓪᓗᒋᑦ, 

 

ᐊᒻᒪᓗᑦᑕᐅᖅ ᓄᓇᕗᑦ ᒐᕙᒪᒃᑯᖏᓐᓂᑦ 

ᐅᒃᐱᕈᓱᖕᒪᑕ ᐅᑭᐅᖅᑕᖅᑐᒥ ᓇᖕᒥᓂᖃᕐᓂᖅ 

ᑐᓐᖓᕕᖃᕐᓂᐊᖅᑐᖅ ᐃᓕᖅᑯᓯᒃᑯᑦ ᐊᒻᒪ 

ᑭᒃᑯᓕᒫᓄᑦ ᐱᓕᕆᓗᓂᐅ. ᑖᓐᓇ ᑕᕝᕙ 

ᐱᖃᓯᐅᔾᔨᓯᒪᕗᖅ ᐃᓚᐅᑦᑎᐊᖅᑎᑦᑎᓂᕐᒥᒃ 

ᑐᓴᕋᓱᐊᖅᑕᑦᑎᓐᓂᑦ ᓄᓇᕗᒥᐅᓂᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᑐᒡᓕᐊᓂᒃ ᐃᓚᒋᐊᕈᑏᑦ, ᒥᔅᑕ ᐃᐊᓕᐊᑦ, 

ᐊᐱᖅᑯᑎᖕᓄᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᖅᐹᖑᖅᑰᕐᒪᑦ. ᐅᖃᖅᑏ, ᑕᕝᕙᓂ ᔮᓄᐊᕆ 

15-ᖑᑎᓪᓗᒍ, ᓯᕗᓕᖅᑎ ᐅᖃᓚᐅᖅᓯᒪᖕᒪᑦ 

ᑐᕌᒐᒃᓴᕆᔭᖏᓐᓂᑦ ᓯᐊᒻᒪᒃᑎᕆᓂᕐᒧᑦ ᑕᐃᒃᑯᐊ 

ᐅᕙᒍᑦ ᐊᑐᐃᓐᓇᕈᕆᐊᖃᕋᑦᑕ 

ᒥᐊᓂᖅᓯᔨᐅᔪᓐᓇᕐᓗᑕ ᐊᒻᒪ 

ᒪᓕᒐᕋᓛᓕᐅᕈᓐᓇᕐᓗᑕ ᓄᓇᖁᑎᒋᔭᑦᑎᓐᓄᑦ ᐊᒻᒪ 

ᐃᖅᑲᖓᓄᑦ ᐃᒪᐅᑉ.  

 

ᓯᕗᓕᖅᑎ ᖃᐅᔨᒪᒻᒪᑦ ᐅᑭᐅᖅᑕᖅᑐᖅ ᑕᒪᓐᓇ ᐊᒻᒪ 

ᐃᑭᐊᕐᕕᒋᔭᖓ ᓱᓪᓗᖓ ᐅᑭᐅᖅᑕᖅᑑᑉ 

ᐃᑳᕐᕕᐅᖃᑦᑕᖅᑐᖅ ᑕᒪᓐᓇ ᐅᒃᐱᕆᒐᑦᑎᒍᑦ 

ᐊᑐᖅᑕᐅᓂᐊᕐᓂᖓᓂ ᐅᓄᖅᓯᕙᓪᓕᕐᓗᑎᒃᓗ 

ᑕᑉᐸᐅᓈᖅᑕᖅᑐᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᓄᓇᕗᑦ ᖃᓄ 

ᐱᓕᕆᖃᑕᐅᓂᐊᕐᒪᖔᑕ ᖁᑦᑎᒃᑐᒥᐅᑦ 

ᐅᖅᓱᐊᓗᖁᑎᖏᓐᓄᑦ ᐊᒻᒪ ᓄᓇᒥᐅᑕᖁᑎᖏᓐᓄᑦ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, 

ᑲᑎᒪᔨᐅᖃᑕᐅᔪᖅ. ᓯᕗᓕᖅᑏ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ. ᑖᓐᓇ 

ᑐᑭᓯᑦᑎᐊᕈᒃᑯ ᑐᑭᓯᑦᑎᐊᓐᖏᓚᕋᓗᑭᐊᖅ 

ᐊᐱᕆᖅᑰᕐᒪᑦ ᖃᓄᖅ ᑐᑭᓯᑦᑎᐊᖅᑰᖏᓐᓇᒪᐃᓚ. 

ᐅᖃᒃᑲᓐᓂᖅᐸᖃᐃ ᑭᓯᐊᓂ ᓈᒻᒪᒃᐳᖅ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ, 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᐃᒪᓐᓇ ᐱᓇᓱᖅᑰᖅᑐᖓ. 

ᓄᓇᕗᑦ ᒐᕙᒪᒃᑯᖏᑦ ᐃᓱᒪᒃᓴᖅᓯᐅᖅᓯᒪᖕᒪᖔᑕ 

ᖃᓄᖅ ᓄᓇᒥᐅᑕᐃᑦ ᑕᑉᐸᓃᑦᑐᑦ ᐅᑭᐅᖅᑕᖅᑐᒦᑦᑐᑦ 

ᐊᑐᖅᑕᐅᒐᔭᕐᒪᖔᑕ.  

 

ᐅᒃᑑᑎᒋᓗᒍ ᐊᒥᐊᓕᒃᑲᒥᐅᑦ ᓄᓇᖏᑦ ᑕᑉᐹᓂ 

ᐃᓕᓴᖅᓯᓯᒪᖕᒪᑕ ᐅᑭᐅᖅᑕᖅᑐᒥ ᑕᒪᓐᓇ ᓱᓪᓗᖓ 

ᑕᒪᓐᓇ ᐃᑳᕈᑕᐅᖃᑦᑕᖅᑐᖅ ᐃᑭᕐᒧᑦ ᑕᐅᕗᖓ 

ᑭᒃᑯᓕᒫᓄᒡᒍᖅ ᐊᑐᖅᑕᐅᒻᒪᑦ. ᑐᓴᕈᒪᑐᐃᓐᓇᖅᑐᖓ 

ᖃᓄᖅ ᓄᓇᕗᑦ ᒐᕙᒪᒃᑯᖏᑦ ᐃᑉᐱᒍᓱᒻᒪᖔᑕ 

ᑎᒍᒥᐊᖅᓯᔪᓐᓇᕐᒪᖔᑕ ᐅᑭᐅᑕᖅᑐᒥᑦ 

ᓇᒻᒥᓂᖁᑎᑦᑎᓐᓂᑦ ᐱᖁᑎᑦᑎᓐᓂᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ.  

(ᑐᓵᔨᑎᒍᑦ) ᒐᕙᒪᒃᑯᑦ ᐊᖏᖃᑎᒌᒐᓱᐊᕈᓐᓇᖅᑐᑦ 

ᓄᓇᕗᑦ ᒐᕙᒪᒃᑯᖏᑦ ᐊᑐᐃᓐᓇᐅᔪᑦ 

ᐅᖃᖃᑎᖃᓂᕐᒥᑦ ᐊᖏᖃᑎᒌᒐᓱᐊᖅᑎᖃᖅᑐᒍᑦ. 

ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᒋᔭᖏᑦ 

ᐊᐃᕙᓯᖃᕐᒥᔪᑦ ᑭᓯᐊᓂ ᑲᓇᑕᐅᑉ ᒐᕙᒪᒃᑯᖏᑦ 

ᑎᒃᑯᐊᖅᓯᒪᐅᖏᒻᒪᑕ ᓱᓕ ᐋᔨᑦᑎᐅᓂᐊᖅᑐᒥᑦ. 

 

ᑲᓇᑕᐅᑉ ᒐᕙᒪᒃᑯᖏᑦ ᐋᔩᖅᑎᒃᓴᒥᑦ 

ᑎᒃᑯᐊᖅᓯᔭᕇᖅᐸᑕ ᑕᐃᒪᓕ ᐱᓕᕆᐊᒃᓴᖏᑦ 

ᑕᒪᒃᑯᐊ ᐋᔩᕈᑕᐅᔪᑦ ᐱᓕᕆᔭᐅᓕᕋᔭᖅᑐᑦ 

ᐱᖃᓯᐅᔾᔨᓯᒪᓗᑎᑦ ᑐᓴᕋᒃᓴᓂᑦ ᑕᒪᒃᑯᓄᖓ 

ᐱᖁᑎᒋᔭᖏᓐᓄᑦ ᖃᓄᐃᓘᕈᑕᐅᓂᐊᕐᒪᖔᑕᓘᓐᓃᑦ 

ᓄᓇᑖᕈᑎᒋᔭᐅᓯᒪᔪᓄᑦ ᓄᓇᕗᑦ ᑲᓇᑕᐅᓪᓗ 

ᐅᑭᐅᑕᖅᑐᒥᑦ ᐱᖃᕐᓂᖓ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᐃᖃᓗᐃᑦ ᐱᖓᓐᓇᖓᓄᑦ 

ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 

 

ᐊᐱᖅᑯᑦ 010 - 3(1): ᑐᓴᒐᒃᓴᖅ ᓄᓇᕗᑦ 

ᒐᕙᒪᒃᑯᑦ ᕿᓯᕋᔭᓐᓂᑦ ᓂᐅᕕᕐᓂᖏᓐᓂᑦ 

ᓄᓇᕗᒻᒥᐅᓂᒃ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᓇᓕᐊ 

ᐃᖃᓗᓕᕆᓂᕐᒧᑦ ᒥᓂᔅᑕᐅᒻᒪᖔᖅ ᖃᐅᔨᒪᖏᓇᒃᑯ 

ᓇᓕᐊᑭᐊᖅᑕᐃᒪ ᒥᓂᔅᑕᐅᔫᒐᓗᐊᖅ 

ᐃᖃᓗᓕᕆᓂᕐᒧᑦ. ᖁᔭᓐᓇᒦᒃ. ᐊᐱᕆᔪᒪᔭᕋ ᑖᓐᓇ.  

 

ᖃᓄᖅ ᑕᒪᓐᓇ ᐃᖃᓗᓕᕆᓂᖅ ᐱᒻᒪᕆᐅᒐᓗᐊᕐᖓᑦ 

ᐊᒻᒪᓗ ᕿᓯᓕᕆᓂᖅ. ᑕᒪᓐᓇ ᕿᓯᓕᕆᓂᖅ 

ᑐᓴᕐᓇᐸᓗᓕᖅᑐᓂ ᕿᓰᓪᓘᓐᓃᑦ ᐊᓪᓛᓘᓐᓃᑦ. 

ᑕᒪᓐᓇᖃᐃ ᓱᓕᕙ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ 

ᒥᓂᔅᑕ, ᑖᓂᐅᓪ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᓱᒪᖅᑲᐅᔪᖓ ᒥᔅᑕ ᐅᑲᓕᖅ 

ᐊᐱᕆᓂᐊᕐᒪᖔᑦ ᐅᓪᓗᒥ. ᐃ, ᓱᓕᔪᖅ ᑖᓐᓇ 

ᐊᕙᑎᓕᕆᔨᒃᑯᑦ ᐱᓕᕆᕕᒋᔭᖓᑦ ᐃᒻᒪᖃ 11,000-

ᓂᑦ ᐊᒥᕐᓂᑦ ᐱᓯᒪᔪᖅ ᒫᓐᓇ ᓂᐅᕈᑕᐅᖏᑐᒃᓱᓕ 

ᓂᐅᕐᕈᑕᐅᓇᓱᒃᑯᕕᒻᒥ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 

ᐃᓚᒋᐅᕈᑏᑦ, ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ 

ᐅᒡᒍᕐᓇᕕᒃᒧᐊᖅᑯᖅ ᑖᒃᑯᐊ ᑕᐃᒪᐃᑎᓪᓗᒍ. ᖃᓄᖅ 

ᐸᕐᓇᐸᓪᓕᐊᕕᓯ ᖃᓄᖅ ᑖᒃᑯᐊ 

ᓂᐅᕕᐊᖑᒃᑲᓐᓂᕈᓐᓇᓂᐊᕐᒪᖔᑕ ᐃᒫᒃ, 

ᑕᑯᒃᓴᐅᑎᒋᐊᒃᑲᓂᕐᓗᒋᖅᑲᐃ ᓇᓪᓕᐊᓄᓪᓘᓐᓃᑦ 

ᓯᓚᑎᑦᑎᓐᓄᑦ ᑕᐅᖅᓰᔾᔪᑕᐅᔪᓐᓇᑐᖅᑲᐃ? ᑕᒪᓐᓇ 

ᑲᒪᒋᐸᖅᐸᓪᓕᐊᓂᐊᖅᑭᓯᐅᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ 

ᒥᓂᔅᑕ, ᑖᓂᐅᓪ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᒥᔅᑕ ᐅᑲᓕᖅ 

ᒪᓕᒐᓕᐅᖅᑎᐅᖃᑏᒃ, ᒫᓐᓇ ᓇᓖᕌᕈᑎᒃᓴᖏᓐᓂ 

ᐃᖅᑲᓇᐃᔭᖅᑐᒍᑦ ᐱᓕᕆᐊᕆᓂᐊᕋᑦᑎᒍᑦ ᑕᒪᒃᑯᐊ 

ᕿᓰᑦ ᐊᒻᒪ ᓇᓖᕌᕈᑎᑦ ᐃᓚᖓ 

ᐊᑐᖅᑕᐅᔪᓐᓇᕋᔭᖅᑐᖅ ᐅᑎᖅᑎᑕᐅᓗᑎᑦ ᐊᒦᑦ 

ᐊᑐᖅᑕᐅᔪᓐᓇᓂᐊᕐᒪᑕ ᓄᓇᕗᒻᒥ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᓱᕐᓇᖅ 

ᐃᓱᓕᓯᒪᓕᕐᒪᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᑦᑕᖓ 

ᑎᓴᒪᖓᑦ. ᒪᒥᐊᓇᖅ 7, ᑎᑎᖅᑲᑎᒍᑦ ᐊᐱᖅᑯᑏᑦ. 

8 ᑲᑎᒪᔾᔪᑎᒃᓴᑎᓐᓂ. ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 

ᑲᒥᓴᓇᐅᑉ ᐅᖃᐅᓯᓐᖓᐅᑎᒋᓚᐅᖅᑕᖏᓐᓄᑦ. 

ᑲᑎᒪᔾᔪᑎᒃᓴᖅ 10. ᐊᑎᓕᐅᖅᓯᒪᔪᑎᒍᑦ 

ᑐᒃᓯᖃᐅᑏᑦ. ᑲᑎᒪᔾᔪᑎᒃᓴᖅ 11. ᐅᓂᒃᑳᓕᐊᖏᑦ 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ. ᒥᔅᑕ 

ᖁᒻᒧᐊᑦᑐᖅ. 

 

ᑲᑎᒪᔾᔪᑎᒃᓴᖅ 11: ᑲᑎᒪᔨᕋᓛᓂᑦ ᐅᓂᒃᑳᑦ 



ᓇᒡᒐᔾᔭᐅ, ᔮᓄᐊᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᐅᓂᒃᑳᖓᑦ 001 - 3(1): ᐅᓂᒃᑳᖅ 

ᑲᑎᒪᔨᕋᓛᓂᒃ ᐋᖅᑭᒃᓯᒪᖁᔭᐅᔪᓂᑦ ᐊᒻᒪ 

ᑐᑭᑖᕈᑎᓂᑦ ᑲᑎᒪᔨᕋᓛᓄᑦ ᓄᓇᕗᑦ 

ᐱᖓᔪᐊᓐᓂᒃ ᒪᓕᒐᓕᐅᕐᕕᖓᓐᓂᑦ 

(ᖁᒻᒧᐊᑦᑐᖅ) 

ᖁᒻᒧᐊᑦᑐᖅ (ᑐᓵᔨᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᐊᒃᓱᐊᓗᒃ ᐅᐱᒍᓱᑦᑐᖓ ᐅᓂᒃᑳᓕᐊᖓᓂᑦ 

ᑲᑎᒪᔨᕋᓛᖑᖅᑎᑦᑎᔩ ᐊᑐᓕᖁᔭᓕᐊᖏᓐᓂ 

ᐋᖅᑭᓱᖅᓯᒪᓂᕆᓂᐊᖅᑕᖏᓪᓗ ᒪᓕᒐᖏᓐᓂ 

ᑲᑎᒪᔨᕋᓛᖏᑕ ᓄᓇᕘᑦ ᒪᓕᒐᓕᐅᕐᕕᖓ. 

 

ᐅᖃᖅᑏ, ᒪᓕᒐᓕᐅᕐᕕᒻᒥ ᖃᐅᔨᒪᔪᒃᓴᐅᔪᖅ 

ᓈᓴᐅᑎᖓ 17 ᒪᓕᒐᓕᐅᖅᑏᑦ ᐊᐅᓚᑦᑎᔩᓪᓗ 

ᑲᑎᒪᔨᖏᑕ ᐱᖁᔭᖅᔪᐊᖏᑦ ᒪᓕᒐᖃᖅᑎᑎᒻᒪᑕ. 

ᒪᓕᒐᓕᐅᖅᑏᑦ ᑲᑎᒪᔨᖏᑦ ᓴᖅᑭᑦᑎᔪᓐᓇᕐᓗᑎᑦ 

ᑲᑎᒪᔨᕋᓛᓂᑦ ᐃᑲᔪᖅᑐᐃᖃᑦᑕᓂᐊᖅᑐᓂᑦ 

ᐅᖃᐅᔾᔨᒋᐊᖃᑦᑕᕐᓗᑎᓪᓗ ᑖᒃᑯᓂᖓ 

ᐊᑐᕆᐊᖃᕌᕉᖓᑎᒃ. 

 

ᒪᓕᒐᖅ 83 ᒪᓕᒐᖏᑦᑕ ᒪᓕᒐᓕᐅᖅᑏᑦ 

ᑲᑎᒪᔨᖏᑕ ᑲᑎᒪᔨᕌᓛᓐᖑᖅᑎᑦᑎᔨᓂᒃ 

ᓴᖅᑭᖅᑎᔭᕆᐊᖃᕐᖕᒪᑕ ᐅᓂᒃᑳᓕᐅᕐᓗᑎᒃ 

ᐊᑐᓕᖁᔭᓕᐅᒡᓗᑎᒡᓗ ᒪᓕᒐᓕᐅᕐᕕᖕᒧᑦ 

ᑲᑎᒪᔨᕋᓛᖑᔪᑦ ᒪᓕᒐᓕᐅᕐᕕᖕᒥ ᒪᓕᒡᓗᒋᑦ,  

 

ᐅᖃᖅᑏ, ᑕᐃᒃᑯᐊ ᑲᑎᒪᔨᕋᓛᑦ ᑭᒡᒐᖅᑐᒡᓗᒋᑦ 

ᑲᑎᒪᔨᕋᓛᓐᖑᖅᑎᑦᑎᔩᑦ ᐅᓂᒃᑲᖅᑐᑦ 

ᐊᑐᓕᖁᔭᓕᐊᕆᓯᒪᔭᖏᓐᓂ 

ᐋᖅᑭᒃᓯᒪᓂᕆᓂᐊᖅᑕᖏᓪᓗ ᒪᓕᒐᕆᓂᐊᖅᑕᖏᓪᓗ  

 

ᐱᖓᔪᖓᓐᓂᒃ ᓂᕈᖅᑕᐅᓯᒪᔪᑦ ᒪᓕᒐᓕᐅᖅᑏᑦ  

ᑲᑎᒪᔨᕋᓛᕆᓂᐊᖅᑕᖏᑦ ᐊᑐᓕᖁᔭᓕᐊᕆᔭᐅᔪᑦ 

ᕿᒥᕐᕈᓇᑦᑕᐅᓚᐅᖅᑐᑦ ᐊᖏᖅᑕᐅᓪᓗᑎᒡᓗ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ.  

 

ᐅᖃᖅᑏ, ᑲᑎᒪᔨᕋᓛᖑᔪᑦ ᐅᓄᒃᑲᓪᓚᑦᑐᓂᒃ 

ᓇᐅᑦᓯᖅᑐᖅᑎᐅᑎᓪᓗᒋᑦ ᐱᓕᕆᐊᒃᓴᕆᓂᐊᖅᑕᖏᑦ 

ᒐᕙᒪᒃᑯᓐᓂ ᓇᐅᑦᑎᖅᓱᐃᖃᑦᑕᕐᓗᑎᒃ: 

 

 ᓇᐅᑦᑎᕐᓱᐃᓗᑎᒃ ᕿᒥᕐᕈᓇᒡᓗᑎᒡᓗ 

ᐱᖁᔭᒃᓴᓕᐊᖑᔪᓂᒃ; 

 ᕿᒥᕐᕈᓇᒡᓗᑎᒡᓗ ᐱᓕᕆᕕᖕᒥ ᐊᒻᒪᓗ ᑎᒥᐅᔪᑦ 

ᐱᓕᕆᐊᒃᓴᖏᓐᓂᒃ ᐸᕐᓇᐅᑎᖏᓐᓂᒃ; 

 ᕿᒥᕐᕈᓇᒡᓗᑎᒡᓗ ᐊᐅᓚᔾᔪᑎᓂᒃ 

ᐊᑭᑐᔪᖅᑐᕈᑎᒃᓴᓂᓪᓗ ᒥᒃᓴᐅᓴᑦᑕᐅᓯᒪᔪᓂᒃ; 

 ᕿᒥᕐᕈᓇᒡᓗᑎᓪᓗ ᐊᕐᕌᒍᑕᒫᖅᓯᐅᖅᑎᑦ 

ᐅᓂᒃᑳᓕᐊᕆᓯᒪᔭᖏᓐᓂᒃ ᐃᖕᒥᒃᑰᖅᑐᑎᒃ 

ᐱᓕᕆᔨᐅᔪᑦ ᒪᓕᒐᓕᐅᕐᕕᖕᒥ; ᐊᒻᒪᓗᑦᑕᐅᖅ 

 ᖃᐅᔨᓴᐃᓗᑎᒃ ᑕᒪᒃᑯᓂᖓ ᐊᑐᐊᒐᕐᓂᒃ 

ᐱᔾᔪᑕᐅᔪᓂ ᐊᓯᖏᓐᓂᒡᓗ ᑲᑎᒪᔨᕋᓛᓄᑦ 

ᑐᓂᔭᐅᓯᒪᔪᓂᒃ.  

 

ᐃᖅᑲᓇᐃᔭᖅᓯᒪᓂᖏᑦ ᑲᑎᒪᔨᕋᓛᖑᔪᑦ 

ᑕᖅᑲᒃᑯᓄᖓ ᑐᓴᕋᓱᐊᖅᑎᑦᑎᖃᑦᑕᖅᐳᑦ 

ᑕᖅᑲᒃᑯᓇᓐᖓᑦ ᐊᒻᒪ ᓴᓇᓇᓱᓕᖅᑎᓪᓗᒋᑦ ᓄᑖᓂᒃ 

ᒪᓕᒐᒃᓴᓂᒃ ᑲᑎᒪᔨᕋᓛᑦ ᐃᓄᓕᒫᖅᑎᑦᑎᓪᓗᑎᒃ 

ᑲᑎᒪᑎᑦᑎᖃᑦᑕᖅᐳᑦ ᐅᓂᒃᑳᓕᐊᖓ ᐱᔾᔪᑎᒋᓪᓗᒍ 

ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᖅᓯᒪᔪᖅᓯᐅᑎᐅᑉ 

ᑲᓐᖑᓇᖅᑐᓕᕆᓂᕐᒧᑦ ᑐᓴᒐᒃᓴᓕᕆᓂᕐᒧᓪᓗ 

ᑲᒥᓯᓇᐅᑉ ᐅᖃᐅᓯᓕᕆᓂᕐᒧᓪᓗ ᑲᒥᓯᓇᐅᑉ 

ᒐᕙᒪᒃᑯᑦ ᓴᖅᑭᔮᑦᑎᐊᓂᖅᓴᐅᖁᓪᓗᒋᑦ ᐊᖕᒪ 

ᑭᐅᔪᓐᓇᑦᑎᐊᓂᖅᓴᐅᖁᓪᓗᒋᑦ.  

 

ᐊᒻᒪᓗᑦᑕᐅᖅ ᐅᖃᖅᑏ, ᓴᓇᑎᓪᓗᒋᑦ 

ᐊᑐᓕᖁᔭᓕᐊᒥᖕᓂᒃ ᑲᑎᒪᔨᕋᓛᖑᑲᐃᓐᓇᖅᑐᑦ 

ᑖᒃᑯᐊ ᐅᔾᔨᖅᓱᑦᑎᐊᓚᐅᖅᑐᑦ ᐊᒃᑐᐊᓂᕆᔭᖏᓐᓂᒃ 

ᒪᓕᒐᓕᐅᖅᑏᑦ ᑲᑎᒪᔨᕋᓛᖏᑕ 

ᐊᐅᓚᓂᕆᓂᐊᖅᑕᖏᓐᓂ  

 

ᑖᒃᑯᐊ, ᐅᖃᖅᑏ, ᑲᑎᒪᔨᓛᓐᖑᖅᑎᑦᑎᔩᑦ 

ᐊᑐᓕᖁᔭᓕᐅᖅᑐᑦ ᑕᓪᓕᒪᐅᓗᑎᒃ ᓄᑖᑦ 

ᑲᑎᒪᔨᕋᓛᑦ ᓴᖅᑭᑕᐅᓗᑎᒃ. 

 

ᑲᑎᒪᔨᕋᓛᑦ ᓇᐅᑦᑎᖅᓱᖅᑏᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᕐᓄᒡᓗ 

ᑲᒪᒡᓗᑎᒃ ᒐᕙᒪᒃᑯᑦ ᐱᓕᕆᕝᕕᖁᑎᒋᔭᖏᓐᓂᒃ, 

ᒐᕙᒪᒃᑯᑦ ᓲᕐᓗ ᒐᕙᒪᒃᑯᑦ ᑎᒥᖁᑎᒋᔭᖏᑦᑕ 

ᐱᓕᕆᕕᒋᔭᖏᓐᓄᑦ ᕿᒥᕐᕈᓇᓐᓂᐊᖕᒪᑕ ᒐᕙᒪᒃᑯᑦ 

ᑮᓇᐅᔭᖅᑐᕈᑎᕕᓂᖏᓐᓂᒃ ᐅᓂᒃᑳᓕᐊᖏᓐᓂᒃ 

ᑮᓇᐅᔭᖅᑐᕈᑎᕕᓂᕐᓄᑦ ᑕᒪᖅᓯᒪᔪᖅᓯᐅᖅᑎᐅᑉ ᐊᖕᒪ 

ᐅᓂᒃᑳᓕᐊᖓᓄᑦ, ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ, 

ᑲᓐᖑᓇᖅᑐᓕᕆᓂᕐᒧᑦ ᑐᓴᒐᒃᓴᓕᕆᓂᕐᒧᓪᓗ 

ᑲᒥᓯᓇᐅᑉ.  



ᓇᒡᒐᔾᔭᐅ, ᔮᓄᐊᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᓴᓐᖏᓂᖅᑖᖅᑎᑕᐅᓗᑎᒃ 

ᐊᑐᓕᖅᑎᑕᐅᔾᔪᑎᒋᓂᐊᖅᑕᖏᓐᓂᒃ 

ᓄᓇᕘᑉᓄᓇᑖᕈᑎᐅᔪᑦ. ᖁᓕᐅᔪᑦ 

ᒪᓕᒐᓕᐅᖅᑎᑐᐃᓐᓇᐃᑦ 

ᑲᑎᒪᔨᕋᓛᖑᖃᑕᐅᓂᐊᖅᑐᑦ ᐃᓘᓐᓇᖏᓐᓄᑦ 

ᑖᒃᑯᓄᖓ. 

 

ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ ᐱᖁᔭᕐᓄᑦ 

ᕿᒥᕐᕈᔨᐅᖃᑦᑕᖅᑐᑦ ᖁᓕᐅᓂᐊᕐᒥᔪᑦ 

ᒪᓕᒐᓕᐅᖅᑎᑐᐃᓐᓇᐃᑦ. ᑖᒃᑯᐊ 

ᑎᓕᔭᐅᓯᒪᔾᔪᑎᖃᖅᑐᑦ ᐱᖁᔭᒃᓴᓕᒫᓂᒃ 

ᕿᒥᕐᕈᓇᖃᑦᑕᕐᓗᑎᒃ, ᑐᒡᓕᐊᓂᒃ ᐅᖃᓕᒫᖅᑕᐅᔪᓂᒃ 

ᐱᖁᔭᒃᓴᓂᒃ ᒪᓕᒐᓕᐅᕐᕕᖕᒥ ᑭᓯᐊᓂ ᑭᑭᓪᓗᒋᑦ 

ᑮᓇᐅᔭᖅᑐᕈᑎᒃᓴᓄᑦ ᐃᓚᒋᐊᕈᑏᑦ ᐊᒻᒪ 

ᒪᓕᒐᓕᐅᕐᕕᖕᒧᑦ ᐱᖁᔭᒃᓴᐅᔪᑦ ᑐᓂᔭᐅᓯᒪᔪᑦ 

ᑲᑎᒪᑐᐃᓐᓇᑎᓪᓗᒋᑦ, ᐊᒻᒪᓗᑦᑕᐅᖅ ᒪᓕᒐᓕᐅᕐᕕᒃ 

ᑐᓴᖅᑎᑦᑐᒪᔭᒃᑲ ᒪᓕᒐᖏᑦ ᑕᐃᔭᐅᔾᔪᓯᖏᓐᓂᒃ 

ᑲᑎᒪᔨᕋᓛᖑᔪᑦ ᓇᓗᓇᐃᖅᓯᓯᒪᑦᑎᐊᖕᒪᑕ ᑕᐃᒪᓐᓇ 

ᕿᒥᕐᕈᓇᑦᑕᐅᔪᖕᓇᓂᐊᕐᒪᑕ ᐃᓗᓕᑯᓘᔭᖏᑦ 

ᒪᓕᒐᓕᕋᓛᕆᔭᖏᓪᓗ ᓴᖅᑭᑕᐅᓯᒪᔪᑦ ᐊᒻᒪ 

ᐊᓂᒍᖅᑎᑕᐅᓯᒪᔪᓪᓗ ᒐᕙᒪᒃᑯᓄᑦ.  

 

ᖃᐅᔨᒪᔪᒃᓴᐅᒐᔅᓯ ᐱᖕᒪᕆᐅᔪᓂᒃ 

ᐱᕝᕕᓕᕆᐊᖃᖃᑦᑕᖅᓯᒪᖕᒪᑕ ᒪᓕᒐᕋᓛᑎᒍᑦ. 

ᒐᕙᒪᒃᑯᑦ ᑕᒪᒃᑯᓂᖓ ᒪᓕᒐᕋᓛᓂᒃ 

ᐊᓂᒍᖅᑎᑦᑎᔪᓐᓇᖅᑑᒐᓗᐊᑦ ᒪᓕᒐᓕᐅᖅᑏᑦ 

ᑲᑎᒪᔨᖏᑦ ᐊᖏᖅᓯᖏᒃᑲᓗᐊᖅᑎᓪᓗᒋᑦ 

ᑲᑎᒪᔨᕋᓛᖑᔪᑦ ᐱᓕᕆᑎᑕᐅᑦᑎᐊᕆᐊᖃᖅᑐᑦ 

ᕿᒥᕐᕈᓇᖃᑕᐅᖃᑦᑕᕐᓗᑎᓪᓗ ᒪᓕᒐᕋᓛᓂᒃ 

ᐱᖕᒪᕆᐊᓘᑎᓪᓗᒋᑦ  

ᑕᒪᒃᑯᐊ. ᐊᒻᒪᓗᑦᑕᐅᖅ ᐆᑦᑐᑎᒋᓗᒍ ᑕᒪᒃᑯᓂᖓ 

ᑲᓇᑕᐅᑉ ᒐᕙᒪᒃᑯᖏᓐᓂ ᐊᒻᒪ 

ᐱᖁᔭᓕᐅᖅᑎᕐᔪᐊᖏᑦ ᑕᐃᒪᓐᓇ 

ᑲᑎᒪᔨᕋᓛᖃᕐᒥᖕᒪᑕ ᓴᓇᑐᖑᔪᓂᒃ ᐊᒻᒪ 

ᒪᓕᒐᓕᐅᖅᑎᐅᔪᓂᒃ.  

ᕿᒥᕐᕈᓇᖃᑦᑕᕐᖢᑎᒃ ᑲᓇᑕᐅᑉ ᒐᕙᒪᒃᑯᖏᑕ 

ᒪᓕᒐᕋᓛᖏᓐᓂᒃ.  

 

ᑲᑎᒪᔨᕋᓛᑦ ᓄᓇᓕᖕᓄᑦ ᒐᕙᒪᒃᑯᓪᓗ, ᐃᓛᒃ, 

ᓄᓇᓕᖕᓄᑦ ᐱᕙᓪᓕᐊᔪᓕᕆᓂᕐᒧᓪᓗ 

ᓇᐅᑦᑎᖅᓱᐃᓂᐊᖅᑐᑦ ᐊᕙᑎᓕᕆᔨᒃᑯᑦ 

ᐱᓕᕆᕝᕕᖓᓐᓂᒃ ᐱᓕᕆᕕᖓᓂᒃ ᓄᓇᓕᖕᓄᑦ 

ᒐᕙᒪᒃᑯᓄᒡᓗ ᐱᔨᑦᓯᖅᑎᒃᑯᓐᓄ, 

ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪᓗ 

ᓄᒃᑕᐅᓯᕆᔨᒃᑯᓐᓄᑦ, ᐊᒻᒪᓗ ᓄᓇᕗᒻᒥ 

ᐃᒡᓗᓕᕆᔨᕐᔪᐊᑯᓐᓄᑦ. ᑖᒃᑯᐊ ᑲᑎᒪᔨᕋᓛᖑᔪᑦ 

ᑲᑎᒪᔨᖃᕐᓂᐊᖅᑐᑦ ᑕᓪᓕᒪᓂᒃ ᒪᓕᒐᓕᐅᖅᑎᐅᔪᓂᒃ.  

ᖃᐅᔨᒪᔪᒃᓴᐅᕗᓯ ᑖᒃᑯᐊ ᐱᓕᕆᕝᕕᐅᔪᑦ 

ᐊᖕᒪᓗᑦᑕᐅᖅ ᒐᕙᒪᒃᑯᑦ ᑎᒥᖁᑎᖏᑕ 

ᐱᓕᕆᕕᒋᔭᖏᑦ ᑲᒪᒋᔭᒃᓴᖃᕐᒪᑕ 

ᐱᖁᑎᕐᔪᐊᓕᕆᓂᕐᒧᑦ ᐊᒻᒪᓗᑦᑕᐅᖅ ᑮᓇᐅᔭᐃᑦ 

ᒥᐊᓂᕆᔭᐅᓂᖏᓐᓄᑦ ᐃᒡᓗᓕᕆᓂᕐᒧᑦ ᑐᕌᖓᔪᑦ.  

 

ᑲᑎᒪᔨᕋᓛᑦ ᐃᓅᓯᕐᒧᑦ 

ᖃᓄᐃᑦᑕᐃᓕᒪᑦᑎᐊᕋᓱᐊᖕᓂᕐᒧᑦ ᑲᒪᒋᔭᖃᕐᓂᐊᖅᑐᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᒋᔭᖏᓐᓂ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐱᓕᕆᕕᖓᓂᒃ, ᒪᓕᒐᓕᕆᔨᒃᑯᑦ 

ᐃᓕᖅᑯᓯᓕᕆᔨᒃᑯᓪᓗ ᐱᓕᕆᕕᒋᔭᖏᓐᓄᑦ ᑖᒃᑯᐊ 

ᑲᑎᒪᔨᕋᓛᖑᔪᑦ ᑕᓪᓕᒪᓂᒃ ᑲᑎᒪᔨᖃᕐᓂᐊᖅᑐᑦ 

ᒪᓕᒐᓕᐅᖅᑎᑐᐃᓐᓇᕐᓂᒃ. ᖃᐅᔨᒪᔪᒃᓴᐅᒐᑦᓯ ᑖᒃᑯᐊ 

ᐊᐅᓪᓚᐅᔾᔨᖃᑦᑕᓂᐊᖅᑐᑦ ᐱᓕᕆᐊᒃᓴᕆᔭᖏᓐᓄᑦ 

ᑲᒪᒋᔭᐅᔾᔪᑎᒃᓴᖏᓐᓄᑦ ᐃᓄᖕᓄᑦ 

ᑐᕌᖓᓪᓚᕆᑦᑐᓄᑦ.  

 

ᑲᑎᒪᔨᕋᓛᑦ ᒪᓕᒐᕐᓄᑦ, ᒪᓕᒐᕐᓄᑦ ᐊᐅᓚᓂᕐᓄᑦ 

ᐱᔪᓐᓇᐅᓯᕆᓂᕐᒧᓪᓗ ᑲᒪᖃᑦᑕᓂᐊᖅᑐᑦ 

ᐊᐅᓚᓂᖏᖕᓄᑦ ᒪᓕᒐᓕᐅᖅᑏᑦ ᑲᑎᒪᔨᖏᑕ 

ᒪᓕᒐᖏᓐᓄᑦ ᒪᓕᒐᓕᐅᕐᕕᐅᓪᓗ ᐊᒻᒪᓗᑦᑕᐅᖅ 

ᐊᓯᖏᓐᓂᒃ ᒪᓕᒐᓕᐅᕐᕕᖕᒥ ᑕᐃᔭᐅᓯᒪᔪᓂᒃ. 

ᑕᓪᓕᒪᐃᑦ ᒪᓕᒐᓕᐅᖅᑏᑦ ᑕᕝᕙᓂ 

ᑲᑎᒪᔨᐅᖃᑦᑕᓂᐊᖅᑐᑦ ᐱᖃᓯᐅᔾᔨᓯᒪᓗᑎᒃ 

ᒥᓂᔅᑕᒧᑦ ᑭᒡᒐᑐᖅᑎᐅᔪᖅ.  

 

ᐅᖃᖅᑏ, ᑕᕝᕙ ᐃᓱᓕᑉᐳᑦ ᐅᓂᒃᑳᓕᐊᕆᔭᒃᑲ. 

ᐱᒋᐊᖅᑎᑦᑎᕗᖓ ᐅᓂᒃᑳᓕᐊᖏᑦ ᑲᑎᒪᔨᕋᓛᖏᑕ 

ᑲᑎᒪᔨᕋᓛᖑᖅᑎᑦᑎᔩ ᓈᒻᒪᒋᔭᐅᖁᓪᓗᒋᑦ ᑕᕝᕙᓂ 

ᐱᖓᔪᖓᓐᓂᑦ ᓂᖁᐊᖅᑕᐅᓯᒪᔪᑦ ᒪᓕᒐᓕᐅᖅᑏᑦ 

ᑲᑎᒪᔨᖏᑕ ᐃᓕᔭᐅᖁᓪᓗᒋᑦ ᒪᓕᒐᖏᑦ  

 

ᐅᖃᓕᒫᖅᑕᐅᔪᒥᓂᖅᑎᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖁᒻᒧᐊᑦᑐᖅ. ᒪᓕᒐᓕᐅᖅᑎᐅᔪᖅ 

ᐱᖁᔨᕗᖔᕋᑖᕐᖓᑦ ᑖᒃᑯᐊ ᑎᒃᑯᐊᖅᑐᐃᔨᐅᔪᑦ 

ᑲᑎᒪᔨᕋᓛᖑᔪᑦ ᐅᓂᒃᑳᖏᑦ ᐊᖏᖅᑕᐅᖁᓪᓗᒋᑦ 

ᑕᐃᒃᑯᐊᓗ ᒪᓕᒋᐊᖃᕐᓂᐊᖅᑕᖏᑦ 

ᑎᑎᕋᖅᑕᐅᓯᒪᓂᐊᕐᓗᑎᑦ ᑕᐃᒫᒃ 

ᐅᖃᓕᒫᖅᑕᐅᕋᑖᕐᖓᑕ. ᐊᖏᖅᑭᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᒪᓕᒐᖏᑦ ᑲᑎᒪᔨᕋᓛᖁᑎᖏᑕ 

ᐱᖓᔪᖓᓐᓂ ᒪᓕᒐᓕᐅᖅᑎᑦ ᑲᑎᒪᔨᖏᑕ 

ᓄᓇᕗᒥ 

 

ᔮᓄᐊᕆ 2009 

ᑲᑎᒪᔨᕋᓛᑦ 

ᓇᐅᑦᑎᕐᓱᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᐊᒻᒪ ᑮᓇᐅᔭᖅᑐᕈᑎᕕᓂᕐᓄᑦ 

 

 

ᑎᓕᔭᐅᓯᒪᔾᔪᑎᖓ ᑲᑎᒪᔨᕋᓛᑦ ᓇᐅᑦᑎᕐᓱᖅᑎᐅᔪᑦ 

ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ 

ᑮᓇᐅᔭᖅᑐᕈᑎᕕᓂᕐᓂᒃ ᐃᒪᐃᓕᐅᖁᓪᓗᒋᑦ: 

 

 ᕿᒥᕐᕈᓗᑎᒃ ᐊᐅᓚᔾᔪᑎᓄᑦ ᐊᑐᕈᒫᖅᑐᓄᑦ 

ᒥᒃᓴᐅᓴᒃᓯᒪᔪᓂᒃ, ᐊᑭᑐᔪᖅᑐᕈᑎᒃᓴᓄᑦ 

ᒥᒃᓴᐅᓴᒃᓯᒪᔪᓂᒃ, ᐱᓕᕆᕕᐅᔪᑦ 

ᐱᓕᕆᐊᒃᓴᖏᓐᓄᑦ ᐸᕐᓇᐅᑎᓂᒃ ᐊᒻᒪ 

ᑎᒥᖁᑎᒋᔭᐅᔪᑦ ᐱᓕᕆᐊᒃᓴᖏᑕ 

ᐸᕐᓇᐅᑎᖏᓐᓂᒃ; ᐊᒻᒪ 

 ᐃᓱᒪᒃᓴᕐᓯᐅᕈᑎᖃᕐᓗᑎᒃ ᐊᓯᖏᓐᓂᒃ 

ᓴᖅᑭᑕᐅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. 

 

ᑲᑎᒪᔨᕋᓛᑦ ᐱᓕᕆᐊᒃᓴᖃᖅᐳᑦ ᓇᐅᑦᑎᕐᓱᐃᓂᕐᒥᒃ 

ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖁᑎᖏᓐᓂᒃ ᐊᒻᒪ 

ᑎᒥᖁᑎᖏᑕ ᐱᓕᕆᕕᖁᑎᖏᓐᓂᒃ: 

 

 ᐱᓕᕆᕕᖓᑦ ᐊᐅᓚᑦᓯᔨᒃᑯᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᑦ; 

 ᐱᓕᕆᕕᖓᑦ ᑮᓇᐅᔭᓕᕆᔨᒃᑯᑦ; 

 ᐱᓕᕆᕕᖓᑦ ᐃᖅᑲᓇᐃᔭᖅᑐᓕᕆᔨᒃᑯᑦ; 

 ᓄᓇᕗᑦ ᓯᓚᑦᑐᓴᕐᕕᖓᑦ; 

 ᓄᓇᕗᑦ ᓇᖕᒥᓂᓕᑦ ᐊᑐᖅᑐᐊᕐᕕᖓᑦ 

ᑯᐊᐳᕆᓴᓐ 

 ᓄᓇᕗᒥ ᐱᕙᓪᓕᐊᔪᓕᕆᓂᕐᒧᑦ 

ᑯᐊᐳᕆᓴᓐ; 

 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᖓ; 

 ᐃᖅᑲᓇᐃᔭᖅᑎᓄᑦ ᐊᑦᑕᓇᔾᔭᐃᕐᓯᒪᓂᕐᒧᑦ 

ᐊᒻᒪ ᐊᑭᓕᖅᑐᐃᓂᕐᒧᑦ ᕿᒥᕐᕈᔨᑦ 

ᑲᒥᓴᖏᑦ; ᐊᒻᒪ 

 ᐊᓯᐊᒍᑦ ᑭᓯᐊᓂ ᑕᐃᔭᐅᓯᒪᒃᐸᑕ 

ᒪᓕᒐᖏᓐᓂ ᑲᑎᒪᔨᕋᓛᑦ, 

ᐃᓗᓐᓇᖏᓐᓂᓗ ᑲᑎᒪᔨᐅᔪᓂ ᐊᒻᒪ 

ᐱᓕᕆᕕᖁᑎᖏᓐᓂ ᓄᓇᕗᑦ 

ᒐᕙᒪᒃᑯᖏᑕ.  

 

ᑲᑎᒪᔨᕋᓛᑦ ᖄᒃᑲᓐᓂᐊᒍᑦ ᐱᓕᕆᐊᒃᓴᖃᖅᐳᑦ 

ᐅᑯᓄᖓ: 

 

 ᕿᒥᕐᕈᓗᑎᒃ ᐊᕐᕌᒍᑕᒫᓐ 

ᑮᓇᐅᔭᓕᕆᔾᔪᑎᓄᑦ ᑎᑎᕋᕐᓯᒪᔪᓂᒃ ᐊᒻᒪ 

ᑮᓇᐅᔭᖅᑐᕈᑎᕕᓂᖏᓐᓂᒃ ᓄᓇᕗᑦ 

ᒐᕙᒪᒃᑯᖏᑕ  

ᐊᒻᒪ ᕿᒥᕐᕈᓗᑎᒃ ᐅᓂᒃᑳᓕᐊᖏᓐᓂᒃ 

ᑮᓇᐅᔭᖅᑐᕈᑎᕕᓂᕐᓂᒃ 

ᑕᒻᒪᕐᓯᒪᔪᖅᓯᐅᖅᑎᐅᑉ; 

 ᕿᒥᕐᕈᓗᑎᒃ ᐅᓂᒃᑳᓕᐊᖏᓐᓂᒃ 

ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᖓᑦᑕ 

ᓄᓇᕗᒥ; 

 ᕿᒥᕐᕈᓗᑎᒃ ᐅᓂᒃᑳᓕᐊᖏᓐᓂᒃ 

ᐅᖃᐅᓯᓕᕆᓂᕐᒧᑦ ᑲᒥᓴᓇᖓᑦᑕ ᓄᓇᕗᒥ; 

ᐊᒻᒪ 

 ᐃᓱᒪᒃᓴᕐᓯᐅᕈᑎᖃᕐᓗᑎᒃ ᐱᔾᔪᑕᐅᔪᓂᒃ 

ᐊᒃᑐᐊᓂᖃᖅᑐᓂᒃ ᓄᓇᕗᑦ ᒐᕙᒪᒃᑯᖏᑕ 

ᐱᓕᕆᐊᒃᓴᖏᓐᓂᒃ ᐱᔾᔪᑎᖃᖅᑐᓂᒃ 

ᐊᑐᓕᖅᑎᑦᓯᓂᕐᒧᑦ ᓄᓇᕗᒥ ᓄᓇᑖᕈᑎᓄᑦ 

ᐊᖏᖃᑎᒌᒍᑎᓂᒃ. 

ᑲᑎᒪᔨᕋᓛᑦ 

ᐱᖁᔭᓕᕆᓂᕐᒧᑦ 

 

 

ᑎᓕᔭᐅᓯᒪᔾᔪᑎᖏᑦ ᑲᑎᒪᔨᕋᓛᑦ ᐱᖁᔭᓕᕆᓂᕐᒧᑦ: 

 

 ᕿᒥᕐᕈᓂᐊᕐᓗᑎᒃ ᐱᑯᔭᒃᓴᓕᐊᖑᔪᒪᔪᓂᒃ; 

 ᕿᒥᕐᕈᓂᐊᕐᓗᑎᒃ ᐱᖁᔭᒃᓴᓂᒃ 

ᑐᓂᔭᐅᔪᓂᒃ ᒪᓕᒐᓕᐅᖅᑎᑦ 

ᑲᑎᒪᕕᒡᔪᐊᕐᕕᐊᓄᑦ ᑐᒡᓕᐊᓂ 

ᐅᖃᓕᒫᖅᑕᐅᔭᕇᕐᓯᒪᓕᖅᑎᓪᓗᒋᑦ, 

ᒪᓕᒃᓗᒋᑦ ᒪᓕᒐᖏᑦ ᒪᓕᒐᓕᐅᖅᑎᑦ 

ᑲᑎᒪᔨᖏᑕ; 

 ᕿᒥᕐᕈᖃᑦᑕᕐᓗᑎᒃ ᒪᓕᒐᕋᓛᒃᓴᓂᒃ 

ᓴᖅᑭᑕᐅᔪᒪᔪᓂᒃ ᐊᒻᒪ/ᐅᕝᕙᓗ 

ᐊᓂᒍᖅᑎᑕᐅᓯᒪᔪᓂᒃ ᒐᕙᒪᒃᑯᓐᓄᑦ; ᐊᒻᒪ 

 ᐃᓱᒪᒃᓴᕐᓯᐅᕈᑎᖃᖅᐸᒡᓗᑎᒃ ᐊᓯᖏᓐᓂᒃ 

ᐱᔾᔪᑕᐅᔪᓂᒃ ᑐᓂᔭᐅᓯᒪᔪᓂᒃ 

ᒪᓕᒐᓕᐅᕐᕕᖕᒥᑦ. 

ᑲᑎᒪᔨᕋᓛᑦ 

ᐃᓅᓯᕐᒥ ᖃᓄᐃᖏᑦᓯᐊᕋᓱᐊᕐᓂᕐᒧᑦ 

 

 

ᑎᓕᔭᐅᓯᒪᔾᔪᑎᖏᑦ ᑲᑎᒪᔨᕋᓛᑦ ᐃᓅᓯᕐᒥ 

ᖃᓄᐃᖏᑦᓯᐊᕋᓱᐊᕐᓂᕐᒧᑦ ᐅᑯᐊᖑᕗᑦ: 

 

 ᕿᒥᕐᕈᓇᒡᓗᑎᒃ ᐊᐅᓚᔾᔪᑎᒃᓴᓄᑦ 

ᐊᑐᕈᒫᖅᑐᓄᑦ ᒥᒃᓴᐅᓴᒃᓯᒪᔪᓂᒃ, 

ᐊᑭᑐᔪᖅᑐᕈᑎᒃᓴᓄᑦ ᒥᒃᓴᐅᓴᒃᓯᒪᔪᓂᒃ, 

ᐱᓕᕆᕕᐅᑉ ᐱᓕᕆᐊᒃᓴᖏᓐᓄᑦ 

ᐸᕐᓇᐅᑎᓂᒃ ᐊᒻᒪ ᑯᐊᐳᕋᐃᓴᐅᔪᑦ 

ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᓐᓂᒃ ᐊᒻᒪ 

 ᐃᓱᒪᒃᓴᕐᓯᐅᕈᑎᖃᖅᐸᒡᓗᑎᒃ ᐊᓯᖏᓐᓂᒃ 

ᐱᔾᔪᑕᐅᔪᓂᒃ ᑐᓂᔭᐅᓯᒪᔪᓂᒃ 

ᒪᓕᒐᓕᐅᕐᕕᖕᒥᑦ. 

 

 

ᑲᑎᒪᔨᕋᓛᑦ ᓇᐅᑦᑎᕐᓱᐃᓂᕐᒥᒃ ᑲᒪᒋᔭᖃᖅᐳᑦ 

ᐅᑯᓄᖓ ᓄᓇᕗᑦ ᒐᕙᒪᒃᑯᑦ ᐱᓕᕆᕕᖁᑎᖏᓐᓂᑦ: 

 

 ᐱᓕᕆᕕᖓᑦ ᐃᓕᖅᑯᓯᓕᕆᔨᒃᑯᑦ, 

ᐅᖃᐅᓯᓕᕆᔨᒃᑯᑦ, ᐃᓐᓇᑐᖃᓕᕆᓂᕐᒧᑦ 

ᐊᒻᒪ ᒪᒃᑯᒃᑐᓕᕆᓂᕐᒧᑦ; 

 ᐱᓕᕆᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ; 

 ᐱᓕᕆᕕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ; ᐊᒻᒪ 

 ᐱᓕᕆᕕᖓᑦ ᒪᓕᒐᓕᕆᔨᒃᑯᑦ. 

ᑲᑎᒪᔨᕋᓛᑦ 

ᓄᓇᓕᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ  

 

 

ᓄᓇᓕᓕᕆᓂᕐᖕᒧᑦ ᐱᕙᓪᓕᐊᔪᓕᕆᓂᕐᖕᒧᓪᓗ 

ᑲᑎᒪᔨᕋᓛᑦ ᑎᓕᔭᐅᔾᔪᑎᒋᓯᒪᔭᖏᑦ ᐅᑯᐊ:    

 

 ᕿᒥᕐᕈᓗᑎᒃ ᐊᐅᓚᔾᔪᑎᓄᑦ ᐊᑐᕈᒫᖅᑐᓄᑦ 

ᒥᒃᓴᐅᓴᒃᓯᒪᔪᓂᒃ, ᐊᑭᑐᔪᖅᑐᕈᑎᒃᓴᓄᑦ 

ᒥᒃᓴᐅᓴᒃᓯᒪᔪᓂᒃ, ᐱᓕᕆᕕᐅᔪᑦ 

ᐱᓕᕆᐊᒃᓴᖏᓐᓄᑦ ᐸᕐᓇᐅᑎᓂᒃ ᐊᒻᒪ 

ᑎᒥᖁᑎᒋᔭᐅᔪᑦ ᐱᓕᕆᐊᒃᓴᖏᑕ 

ᐸᕐᓇᐅᑎᖏᓐᓂᒃ; ᐊᒻᒪ 

 ᐃᓱᒪᒃᓴᕐᓯᐅᕈᑎᖃᕐᓗᑎᒃ ᐊᓯᖏᓐᓂᒃ 

ᓴᖅᑭᑕᐅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. 

 

ᑲᑎᒪᔨᕋᓛᑦ ᐱᓕᕆᐊᒃᓴᖃᖅᐳᑦ ᓇᐅᑦᑎᕐᓱᐃᓂᕐᒥᒃ 

ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖁᑎᖏᓐᓂᒃ ᐊᒻᒪ 

ᑎᒥᖁᑎᖏᑕ ᐱᓕᕆᕕᖁᑎᖏᓐᓂᒃ: 

 

 ᐱᓕᕆᕕᖓᑦ ᓄᓇᓕᓐᓂᒃ ᒐᕙᒪᒃᑯᓐᓂᓪᓗ 

ᐱᔨᑦᑎᕋᕐᑎᒃᑯᑦ; 

 ᐱᓕᕆᕕᖓᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ; 

 ᐱᓕᕆᕕᖓᑦ ᐊᕙᑎᓕᕆᔨᒃᑯᑦ; ᐊᒻᒪ  

 ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᓖᓴᖓᑦ. 

ᑲᑎᒪᔨᕋᓛᑦ 

ᒪᓕᒐᓕᕆᓂᕐᒧᑦ, ᐊᐅᓚᓂᓕᕆᓂᕐᒧᑦ 

ᐱᔪᓐᓇᐅᑎᓕᕆᓂᕐᒧᓪᓗ 

 

 

ᒪᓕᒐᐃᑦ, ᐊᐅᓚᓃᑦ ᐱᔪᓐᓇᐅᑎᓕᕆᔨᒃᑯᓪᓗ 

ᑲᑎᒪᔨᕋᓛᑦ ᑎᓕᔭᐅᔾᔪᑎᒋᓯᒪᔭᖏᑦ ᐅᑯᐊ:    

 

 ᐃᓱᒪᒃᓴᕐᓯᐅᕈᑎᖃᕐᓗᑎᒃ ᓄᓇᕗᑦ 

ᒪᓕᒐᓕᐅᖅᑎᑦ ᑲᑎᒪᔨᖏᑦ ᓄᓇᕗᒥ 

ᐊᐅᓚᔾᔪᑎᖏᓐᓂᒃ; ᐊᒻᒪ  

ᐃᓱᒪᒃᓴᕐᓯᐅᕈᑎᖃᕐᓗᑎᒃ ᐊᓯᖏᓐᓂᒃ 

ᓴᖅᑭᑕᐅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 20 ᒥᓂᑦᓯᓂᑦ 

ᓄᖅᑲᑲᐃᓐᓇᕐᓂᐊᕋᑦᑕ.  
 

 (ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:40ᒥ ᐊᒻᒪ 

ᐱᒋᐊᒃᑲᓐᓂᖅᑐᓂ 16:04ᒥ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔩᑦ. 

ᑲᑎᒪᔾᔪᑎᒃᓴᖅ 12. ᑲᑎᒪᔨᕋᓛᑦ ᐅᓂᒃᑳᓕᐊᖏᑦ 

ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᓂᑦ. 

ᐱᑕᖃᓐᖏᒻᒪᑦ, ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ 

ᑎᑎᖅᑲᑦ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 

ᓴᖅᑭᑕᐅᔪᖅ ᑎᑎᖅᑲᒃ 001 - 3(1): ᓄᓇᕗᑦ 

ᒐᕙᒪᒃᑯᑦ ᑭᐅᔾᔪᑎᖓᑦ 2007-2008-ᒥ 

ᐊᕐᕌᒍᑕᒫᑦ ᐅᓂᒃᑳᖅ ᑐᑭᓯᒋᐊᕈᑎᓄᑦ 

ᑐᓴᖅᑕᐅᔭᕆᐊᖃᓐᖏᑦᑐᓄᓪᓗ ᑲᒥᓯᓇᒥᒃ 

(ᐋᕆᐊᒃ) 

ᓴᖅᑭᑕᐅᔪᖅ ᑎᑎᖅᑲᒃ 002 - 3(1): 

ᒐᕙᒪᑐᖃᒃᑯᓐᓂᑦ/ᑲᓇᑕᒥ 

ᐊᕕᒃᑐᖅᓯᒪᓂᖏᓐᓂᑦ/ᐅᑭᐅᖅᑕᖅᑐᒥ 

ᐊᕕᒃᑐᖅᓯᒪᓂᖏᓐᓂᑦ ᒥᓂᔅᑕᐅᔪᑦ 

ᐅᓂᒃᑳᖓᑦ (ᐋᕆᐊᒃ) 
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᕕᐊᓱᒃᐳᖓ ᓴᖅᑭᑦᑎᑎᓂᕐᒥᒃ: 
 

 ᓄᓇᕗᑦ ᒐᕙᒪᒃᑯᖓᓐᓂᒃ ᐅᓂᑳᓕᐊᖓ 

2007-2008 ᐊᕐᕌᒍᑕᒫᖅᓯᐅᑎ 

ᑐᑭᓯᒋᐊᕈᑎᓄᑦ 

ᑐᓴᖅᑕᐅᔭᕆᐊᖃᓐᖏᑦᑐᓄᑦ ᑲᒥᓯᓇᒧᑦ  

 

ᐊᒻᒪ ᓱᓕᐅᖕᒪᑦ ᒫᓐᓇ ᐱᒃᑲᓐᓂᕈᓐᓇᖅᐸᕋ? ᐋᒃᑳ, 

ᐅᐊᑦᑎᐊᕉ. ᐊᒻᒪ ᓱᓕ ᐊᐃᑉᐸᖓ. (ᑐᓵᔨᑎᒍᑦ) 

ᖁᕕᐊᓱᑦᑐᖓ ᐅᖃᖅᑏ ᓴᖅᑭᑦᑎᔭᕆᐊᒃᓴᖅ 

ᐅᑯᓂᖓ: 
 

 ᑎᑎᖅᑲᓂᒃ ᒥᓂᔅᑕᐃᑦ ᓯᕗᓕᖅᐹᒥ 

ᑲᑎᒪᔾᔪᑎᒋᔭᖏᓐᓂᒃ 
 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑖᒃᑯᐊ 

ᒪᐅᓐᖓᐅᔾᔭᐅᑲᐃᓐᓇᕐᓕᑦ.  

(ᑐᓵᔨᑎᒍᑦ) ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅᑕ ᓯᐅᑦᓴᒃ. 

ᒥᔅᑕ ᐲᑕᓴᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 003 - 3(1): ᓄᓇᕗᑦ 

ᒐᕙᒪᒃᑯᑦ 2007-2008-ᒥ ᑮᓇᐅᔭᓕᕆᓂᕐᒧᑦ 

ᐅᓂᒃᑳᕆᓚᐅᐱᓪᓚᑦᑕᖓ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᓕᕆᕕᖓ ᑮᓇᐅᔭᓕᕆᔨᒃᑯᑦ 

ᐱᕙᓪᓕᐊᑎᑦᑎᒻᒪᑕ ᓴᖅᑭᑎᑦᑎᕙᓪᓕᐊᓂᖅ 

ᑮᓇᐅᔭᖅᑐᕈᑎᕕᓂᕐᓂᒃ ᒪᓕᒡᓗᒋᑦ 

ᓴᖅᑭᑦᑎᕕᐅᔭᕆᐊᖃᖅᑐᑦ ᐅᓪᓗᖏᑦ, 2007-2008-

ᒥ ᑮᓇᐅᔭᖅᑐᕈᑎᕕᓂᕐᓄᑦ ᑎᑎᕋᖅᓯᒪᔪᑦ 

ᐱᔭᕇᖅᑕᐅᓯᒪᔪᑦ ᓯᑎᐱᕆ 30, 2008-ᒥ ᒪᓕᒡᖢᒋᑦ 

ᑮᓇᐅᔭᐃᑦ ᐊᐅᓚᑕᐅᓂᖏᑦ ᐱᖁᔭᕐᔪᐊᖅ.  

 

ᐅᖃᖅᑏ, ᓴᖅᑭᑦᑐᒪᔭᕋ 2007-2008 

ᐊᑯᓐᓂᕐᓱᖅᑐᒃᑯᑦ ᑮᓇᐅᔭᓕᕆᔾᔪᑎᓄᑦ ᐅᓂᒃᑳᖅ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᑦ 

ᓴᖅᑭᑕᐅᓂᖏᑦ. ᒥᔅᑕ ᑐᑐ. 

 

ᓴᖅᑭᑕᐅᔪᖅ ᑎᑎᖅᑲᒃ 004 - 3(1): ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᑦ ᐊᕐᕌᒍᑕᒫᑦ ᐅᓂᒃᑳᖓᑦ 

2005-2006-ᒥ (ᑐᑐ) 

 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒥᔅᑕ ᐲᑕᓴᓐ ᓴᖅᑭᑦᑎᒐᒪ ᐊᑯᓂᐊᓗᒃ 

ᑐᒃᓯᕋᐅᑎᒋᓯᒪᔭᖏᓐᓂᒃ 

ᐊᓕᐊᓇᐃᒍᓱᒃᑐᑯᓘᔪᒃᓴᐅᔪᖅ ᓴᖅᑭᑯᒪ. ᖁᔭᓐᓇᒦᒃ, 

ᐅᖃᖅᑏ. ᐅᑯᐊ ᓴᖅᑭᑎᒐᒃᑭᑦ: 

 

 ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑭᖑᓕᖅᐹᖅᓯᐅᑎᒧᑦ ᐅᓂᒃᑳᓕᐊᕆᔭᖏᑦ 

2005-2006 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᑦ 

ᓴᖅᑭᑕᐅᓂᖏᑦ. ᒥᔅᑕ ᓯᐅᑦᓴᒃ. 

 

 

 

 

 

 

ᓴᖅᑭᑕᐅᔪᖅ ᑎᑎᖅᑲᒃ 005 - 3(1): 

ᑐᕌᖅᐸᓪᓕᐊᓂᖅ ᐃᓄᒋᐊᓂᑦ ᑐᑭᓕᐊᖅᑐᒥᒃ 

ᒐᕙᒪᖃᖅᐸᓪᓕᐊᓂᕐᒧᑦ - ᓈᓴᐅᑏᑦ ᓯᑎᐱᕆ 

30, 2008-ᖑᓕᖅᑎᓪᓗᒍ (ᓯᐅᑦᓴᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 006 - 3(1): 

ᑐᕌᖅᐸᓪᓕᐊᓂᖅ ᐃᓄᒋᐊᓂᑦ ᑐᑭᓕᐊᖅᑐᒥᒃ 

ᒐᕙᒪᖃᖅᐸᓪᓕᐊᓂᕐᒧᑦ - ᓈᓴᐅᑏᑦ ᔫᓂ 30, 

2008-ᖑᓕᖅᑎᓪᓗᒍ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᑐᖓ 

ᓴᖅᑭᑦᑎᔭᕆᐊᒃᓴᖅ ᐅᑯᓂᖓ ᑎᑎᖅᑲᓂᒃ 

ᖁᕕᐊᓱᑉᐳᖓ: 

 

 ᑭᒡᒐᖅᑐᐃᓂᖅ ᓄᓇᕗᑦ ᒐᕙᒪᒃᑯᖏᑕ 

ᐅᓄᕐᓂᕆᔭᖏᓐᓂ ᔫᓂ 30, 2008 ᐊᒻᒪ 

ᑎᑭᓪᓗᒋᑦ ᓯᑎᐱᕆ 30, 2008 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᒪᐅᓐᖓᐅᔾᔭᐅᑲᐃᓐᓇᓂᐊᕐᒪᑕ 

ᑎᑎᖅᑲᑦ.  

 

ᑎᑎᖅᑲᓂᒃ ᓴᖅᑭᑦᑎᓂᖅ. ᒥᔅᑕ ᑕᐹᖅᔪᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 007 - 3(1): 

ᐃᓄᑐᖃᕐᓄᑦ ᐃᑲᔪᖅᑕᐅᔭᕆᐊᓕᓐᓄᑦ 

ᐊᑭᖃᓐᖏᑦᑐᖅ ᐅᖄᓚᕝᕕᐅᔪᓐᓇᖅᑐᖅ 

(ᑕᐹᖅᔪᒃ) 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᐅᖃᐅᓯᕆᖅᑲᐅᔭᒃᑲ ᑕᒪᒃᑯᐊ 

ᐃᓐᓇᕐᓄᑦ ᑕᓚᐴᖕᒥᓐᓂᒃ ᐊᑭᖃᓐᖏᑦᑐᒧᑦ, 

ᑕᓚᐴᕐᕕᐅᖃᑦᑕᓂᐊᖅᑐᑦ. ᑖᒃᑯᐊ ᑕᕝᕙ 

ᐊᑭᓐᓇᒦᑦᑐᒃᓴᐃᑦ ᓴᖅᑭᑦᑐᒪᓪᓗᒋᑦ 

ᖃᐅᔨᒪᔭᐅᑦᓯᐊᓂᐊᕐᒪᑕ: 

 

 ᐃᓄᑐᖃᕐᓄᑦ ᑕᓚᐴᖅᑕᐅᔪᓐᓇᖅᑐᖅ 

ᐊᑭᓐᓇᕐᒦᒃᑐᒃᓴᖅ 

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑖᒃᑯᐊ 

ᒪᐅᓐᖓᐅᔾᔭᐅᑲᐃᓐᓇᕐᓕᑦ ᑎᑎᖅᑲᑦ.  

 

(ᑐᓵᔨᑎᒍᑦ) ᑎᑎᖅᑲᑦ ᓴᖅᑭᑕᐅᓂᖏᑦ. 

ᐅᕙᖓᑦᑕᐅᖅ ᓴᖅᑭᑦᑎᔭᕆᐊᖃᕋᒪ ᑎᑎᖅᑲᓂᒃ. 



ᓇᒡᒐᔾᔭᐅ, ᔮᓄᐊᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 008 - 3(1): 

ᐃᓚᒋᐊᕈᑎᒃ ᓄᖅᑲᕐᓂᕐᒧᑦ ᑮᓇᐅᔾᔭᔅᓴᐅᑎᓄᑦ 

ᒪᓕᒐᖅ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 009 - 3(1): 2006-

2007-ᒥ ᐊᕐᕌᒍᑕᒫᑦ ᐅᓂᒃᑳᖅ ᓄᓇᕗᒥ 

ᐅᖃᐅᓯᓕᕆᓂᕐᒧᑦ ᑲᒥᓯᓇᒥᒃ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 010 - 3(1): 2007-

2008-ᒥ ᐊᕐᕌᒍᑕᒫᑦ ᐅᓂᒃᑳᖅ ᐊᑭᓕᐅᑎᓄᑦ 

ᑮᓇᐅᔾᔭᔅᓵᓄᑦ, ᐃᑲᔫᑎᓄᑦ ᐊᒻᒪ 

ᐊᑭᓕᐅᑎᒥᓂᕐᓄᑦ ᒪᓕᒐᓕᐅᕐᕕᐅᑉ 

ᒪᓕᒐᓕᐅᖅᑎᖏᓐᓄᑦ (ᐅᖃᖅᑎ) 

 

ᖁᔭᓐᓇᒦᒃ, ᑲᑎᒪᔩᑦ. ᒪᓕᒡᓗᒋᑦ ᑕᐃᒃᑯᐊ 

ᓇᐃᓴᐅᑎᖓ 20.1 ᐃᓚᒋᐊᕈᑎᒃ ᓄᖅᑲᕐᓂᕐᒧᑦ 

ᑮᓇᐅᔾᔭᔅᓴᐅᑎᓄᑦ ᒪᓕᒐᕐᒥᒃ, ᐅᑯᐊ ᑕᕝᕙ 

ᑎᑎᕋᖅᓯᒪᔪᑦ ᐊᑎᖏᑦ ᓄᖅᑲᕈᒪᓯᐊᑦᓴᖃᖅᑐᑦ 

ᐃᓚᒋᐊᕈᑎᖃᖅᑐᓂᒃ. ᖁᔭᓐᓇᒦᒃ.  

 

ᖁᔭᓐᓇᒦᒃ. ᓴᖅᑭᑦᑎᔪᒪᔪᖓ 2006-2007-ᒥ 

ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᓕᐊᕆᔭᖓ 

ᐅᖃᐅᓯᓕᕆᓂᕐᒧᑦ ᑲᒥᓯᓇᖓᑦᑕ ᓄᓇᕗᒥ 

ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ. 

 

ᑲᑎᒪᔩᑦ, ᒪᓕᒡᓗᒋᑦ ᓈᓴᐅᑎᖓ 36 ᒪᓕᒐᓕᐅᖅᑏᑦ 

ᑲᑎᒪᔨᖏᑕ ᐊᐅᓚᑦᑎᔩᓪᓗ ᑲᑎᒪᔨᖏᑕ 

ᐱᖁᔭᕐᔪᐊᖏᑦ, ᐅᑯᓂᖓ ᓴᖅᑭᑦᑎᔪᒪᔪᖓ 2007-

2008-ᒥ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓ 

ᐊᑭᓕᖅᓱᖅᑕᐅᔾᔪᑎᖏᑦ ᑮᓇᐅᔾᔭᒃᓵᖏᑦ ᐱᔭᒃᓴᖏᑦ 

ᐊᒻᒪᓗᑦᑕᐅᖅ ᐊᑭᓕᖅᓱᐃᔾᔪᑎᒃᓴᖏᑦ ᒪᓕᒐᓕᐅᖅᑏᑦ 

ᑲᑎᒪᔨᖏᑕ. ᖁᔭᓐᓇᒦᒃ. 

 

ᑎᑎᖅᑲᑦ ᓴᖅᑭᑕᐅᓂᖏᑦ. ᓄᖑᒻᒪᑕ. (ᑐᓵᔨᑎᒍᑦ) 

ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑎᑦ 

ᐱᖁᔨᕗᖔᕈᑎᒃᓴᓄᑦ. ᒥᔅᑕ ᐅᑲᓕᖅ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 008 - 3(1): ᑎᒃᑯᐊᖅᓯᓂᖅ 

ᓄᓇᕗᒥ ᐅᖃᐅᓯᓕᕆᓂᕐᒧᑦ ᑲᒥᓯᓇᒥᒃ - 

ᖃᐅᔨᒃᑲᐃᒍᑦ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ, 

ᓂᕈᐊᖅᑕᐅᖃᑎᒋᓯᒪᔭᒃᑲ. ᖃᐅᔨᒃᑲᐃᔪᒪᔪᖓ 

ᐅᖓᓕᐊᒍᑦ, ᔮᓄᐊᕆ 28, 2009-ᒥ, ᓅᑦᑎᒋᐊᓛᕋᒥ 

ᐃᒪᐃᓕᖓᔪᒥᒃ: 

 

ᑕᐃᒪᐃᒻᒪᑦ ᓅᑦᑎᒋᐊᖅᐳᖓ, ᐊᐃᑉᐱᖅᑕᐅᓪᓗᖓ 

ᕿᑭᖅᑕᓘᑉ ᓂᒋᐊᓄᑦ ᑭᒡᒐᑐᖅᑐᒧᑦ, ᑖᒃᑯᐊ 

ᓂᕈᐊᑕᐅᓯᒪᔪᓕᒫᑦ ᑕᕝᕙᓂ ᑲᑎᒪᕕᑦᑎᓐᓂᑦ 

ᐃᓇᑦᑎᕗᑦ ᑲᒥᓯᓇᐅᔪᒧᑦ ᓄᓇᕘᒧᑦ ᑖᓐᓇ ᐊᓚᒃᓰᓇ 

ᑯᑉᓗ ᑕᒪᓃᑦᑐᑯᓗᒃ ᑎᒃᑯᐊᖅᑕᐅᖁᓪᓗᒍ 

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᖁᔭᐅᓪᓗᓂ ᐅᓪᓗᒥ 

ᐱᒋᐊᑦᑕᐅᑎᒋᓗᓂ. 

 

ᓂᕈᐊᖅᑕᐅᖃᑎᒋᓯᒪᔭᒃᑲ, ᐅᖃᖅᑎᑦᑎᔩ, 

ᐊᑲᐅᓈᓕᖅᑲᑦ ᐊᖏᖅᑕᐅᔪᒪᓂᐊᖅᑐᖓ ᑖᓐᓇ 

ᑲᒪᒋᐱᑦᑕᐅᑎᒋᔪᒪᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. (ᑐᓵᔨᑎᒍᑦ) 

ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒧᑦ. ᒥᔅᑕ ᐊᕐᕚᕐᓗᒃ. 

 

ᐱᒋᐊᖅᑎᑕᖅ 009 - 3(1): ᑎᒃᑯᐊᖅᓯᓂᖅ 

ᐃᒃᓯᕙᐅᑕᐃᑦ ᑐᖏᓕᒃᓴᖏᓐᓂᑦ ᑲᑎᒪᔨᓄᑦ 

ᑲᑎᒪᑐᐃᓐᓇᖅᑎᓪᓗᒋᑦ - ᖃᐅᔨᒃᑲᐃᒍᑦ 

(ᐊᕐᕚᕐᓗᒃ) 

ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᓴᖅᑎᑦᑎᕗᖓ ᐱᖓᔪᐊᓐᓂ, ᔮᓄᐊᕆ 28, 2009, 

ᐃᒪᐃᑦᑐᒥᒃ ᓅᑦᑎᒋᐊᕐᓂᐊᕋᒪ: 

 

ᐃᒪᐃᒻᒪᑦ ᓅᑦᑎᕗᖓ, ᐊᐃᑉᐱᖅᑕᐅᓪᓗᓂ 

ᐅᐱᓐᓇᖅᑐᖅ ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, 

ᐹᓪ ᐅᑲᓕᖅ, ᒪᓕᒐᓕᐅᖅᑎ (ᑐᓵᔨᑎᒍᑦ) ᐃᖃᓗᐃᑦ 

ᐱᖓᓐᓇᖓᓄᑦ, (ᑐᓵᔨᑎᒎᕈᓐᓃᖅᑐᖅ) ᐊᒻᒪ ᔮᓐ 

ᓂᖏᐅᓐᖓᑦ, ᒪᓕᒐᓕᐅᖅᑎ ᓇᓄᓕᒻᒧᑦ, 

ᓂᕈᐊᖅᑕᐅᖁᓪᓗᒋᑦ ᐃᒃᓯᕙᐅᑕᐅᑉ ᑐᖓᓕᖓᓄᑦ 

ᑲᑎᒪᑐᐃᓐᓇᖅᑎᓪᓗᒋᑦ ᑲᑎᒪᔩᑦ ᑲᑎᒪᔨᓄᑦ. 

 

ᓈᒻᒪᒃᓯᒃᐸᑦ ᐊᐱᕆᓂᐊᕐᒥᔪᖓ 

ᒪᓕᒐᓕᐅᖅᑕᐅᖃᑎᓐᓄᑦ ᑖᓐᓇ ᐱᖁᔨᓄᖔᕈᑎᒃᓴᕋ 

ᑲᒪᒋᔭᐅᖁᓪᓗᒍ ᐅᓪᓗᒥ. ᖁᔭᓐᓇᒦᒃ. 

 



ᓇᒡᒐᔾᔭᐅ, ᔮᓄᐊᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᑐᓴᖅᑎᑦᑎᓂᖅ 

ᐱᖁᔨᕗᖔᕈᑎᒃᓴᓄᑦ. ᒥᔅᑕ ᐊᐅᐸᓗᒃᑐᖅ. 

 

ᐱᒋᐊᖅᑎᑕᖅ 010 - 3(1): ᑎᒃᑯᐊᖅᓯᓂᖅ 

ᓄᓇᕗᒥ ᓯᕗᓕᖅᑏᑦ ᑲᑎᒪᔨᖏᓐᓄᑦ - 

ᖃᐅᔨᒃᑲᐃᒍᑦ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᖃᐅᔨᒃᑲᐃᕗᖓ ᐱᖓᔪᐊᓐᓂ, ᔮᓄᐊᕆ 28, ᐆᒥᖓ 

ᓅᑦᑎᒋᐊᕐᓂᐊᕋᒪ: 

 

ᑕᐃᒪᐃᒻᒪᑦ ᓅᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᕿᑭᖅᑕᓘᑉ ᓂᒋᐊᓄᑦ, ᒪᓕᒐᓕᐅᕐᕖᑦ 

ᐊᑐᓕᖁᔭᓕᐅᖁᓪᓗᒋᑦ ᓄᓇᕗᒥ ᑕᒐᖅ ᑰᓕ, 

ᑲᖏᕐᖠᓂᐅᑉ ᐅᐊᓐᓇᖓᑕ ᒪᓕᒐᓕᐅᖅᑎᖓ, 

ᑎᒃᑯᐊᖅᑕᐅᖁᓪᓗᒍ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ. 

 

ᑕᐃᔅᓱᒪᓂᐅᓕᖅᐸᑦ ᐱᖁᔨᕗᖔᕈᑎᒐ ᐅᓪᓗᒥ 

ᐱᓕᕆᔭᐅᖁᓂᐊᖅᐸᕋ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᑐᓴᖅᑎᑦᑎᓂᖅ ᐱᖁᔨᕗᖔᕐᓂᐅᓛᖅᑐᒥᒃ. ᒥᔅᑕ 

ᐃᐊᓕᐊᑦ. 

 

ᐱᒋᐊᖅᑎᑕᖅ 011 - 3(1): ᓄᖅᑲᖓᑯᑖᕐᓂᖅ - 

ᖃᐅᔨᒃᑲᐃᒍᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒃᑲᐃᕗᖓ ᐱᖓᔪᐊᓐᓂᑦ, ᔮᓄᐊᕆ 28, 

2009-ᒥ, ᐆᒥᖓ ᓅᑦᑎᒋᐊᕐᓂᐊᕋᒪ 

ᐱᖁᔨᕗᖔᕈᑎᒃᓴᒥᒃ: 

 

ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᐊᒥᑦᑐᕐᒥᐅᑦ ᒪᓕᒐᓕᐅᖅᑎᖓᓄᑦ, 

ᐊᑐᓐᖏᑲᐃᓐᓇᖁᓪᓗᒍ ᒪᓕᒐᖅ 4, ᒪᓕᒐᓕᐅᕐᕕᒃ 

ᓄᖅᑲᖅᐸᑦ ᑲᑎᒪᓂᕐᒥᓂᒃ  

ᐃᖃᓗᖕᓂᑦ ᓄᖅᑲᖅᑎᑕᐅᓯᒪᓂᐊᖅᑐᖅ 

ᑎᑭᓐᓇᓱᖕᓂᖓᓂᑦ ᒫᑦᓯ 17, 2009. 
 

ᓈᒻᒪᒃᓯᒃᐸᑦ ᐃᓘᓐᓇᖏᓐᓄᑦ 

ᐊᖏᖅᑕᐅᓇᓱᖕᓂᐊᕐᒥᔪᖓ ᑖᓐᓇ 

ᐱᖁᔨᕗᖔᕈᑎᖓ ᐅᓪᓗᒥ ᐱᓕᕆᔭᐅᖁᓪᓗᒍ. 

ᖁᔭᓐᓇᒦᒃ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᖃᐅᔨᒃᑲᔾᔪᑎ ᐱᖁᔨᕗᖔᕈᑎᒃᓴᓄᑦ. ᒥᔅᑕ 

ᖁᒻᒧᐊᑦᑐᖅ. 
 

ᐱᒋᐊᖅᑎᑕᖅ 012 - 3(1): ᑎᒃᑯᐊᖅᓯᓂᖅ 

ᒪᓕᒐᓕᐅᕐᕕᐅᑉ ᑲᑎᒪᔨᕋᓛᖏᓐᓄᑦ - 

ᖃᐅᔨᒃᑲᐃᒍᑦ (ᖁᒻᒧᐊᑦᑐᖅ) 
 

ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᖃᐅᔨᒃᑲᐃᔪᒪᕗᖓ ᑕᕝᕙᓂ ᔮᓄᐊᕆ 28-ᖑᓕᖅᑲᑦ, 

2009, (ᑐᓵᔨᑎᒍᑦ) ᐅᑯᐊ ᐱᖁᔨᕗᖓᓛᕋᒃᑭᑦ: 
 

ᑕᐃᒪᐃᒻᒪᑦ ᓅᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᑐᓄᓂᕐᒧᑦ ᒪᓕᒐᓕᐅᖅᑎᖓᓄᑦ, ᑲᑎᒪᔩᑦ 

ᑎᒃᑯᐊᖅᑕᐅᖁᓪᓗᒋᑦ ᑲᑎᒪᔨᕋᓛᖁᑎᖏᓐᓂᑦ 

ᒪᓕᒐᓕᐅᖅᑏᑦ ᑲᑎᒪᔨᖏᑕ. 
 

ᐅᖃᖅᑏ, ᓈᒻᒪᒃᓯᒃᐸᑦ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᓂᐊᖅᑐᖓ ᐱᖁᔨᕗᖔᕈᑎᒐ ᐅᓪᓗᒥ 

ᑲᒪᒋᔭᐅᖁᓪᓗᒍ ᐅᓪᓗᒥ. ᖁᔭᓐᓇᒦᒃ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖁᒻᒧᐊᑦᑐᖅ. ᖃᐅᔨᒃᑲᐃᔾᔪᑎᑦ ᐱᖁᔨᕗᖔᕈᑎᒃᓴᓄᑦ. 

ᑲᑎᒪᔾᔪᑎᒃᓴᖅ 15. ᖃᐃᔨᒃᑲᐃᔾᔪᑎ 

ᐱᖁᔨᓄᖔᕈᑎᒃᓴᓄᑦ ᓯᕗᓪᓕᖅᐸᒥᒃ 

ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. 

ᑲᑎᒪᔾᔪᑎᒃᓴᑦᑎᓐᓂᑦ 16. ᐱᖁᔨᕗᖔᕈᑏᑦ. ᒥᔅᑕ 

ᐅᑲᓕᖅ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 

ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ 

ᓂᕈᐊᖅᑕᐅᖃᑎᒋᓯᒪᔭᒃᑲ ᐊᖏᖅᑎᒍᒪᓕᕐᒥᔭᒃᑲ 

ᑖᓐᓇ ᐱᒋᐊᕈᑕᖅ ᓅᒋᐊᕈᑕᖅ ᐅᓪᓗᒥ 

ᑲᒪᒋᑦᑕᐅᑎᒋᔪᒪᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᒃ. ᒥᔅᑕ ᐅᑲᓕᒃ 

ᐊᐱᕆᖕᒪᑦ ᐃᓕᔅᓯᓐᓄᓕᒫᖅ ᐊᖏᖅᑕᐅᔪᒪᓪᓗᓂᖓ 

ᑖᓐᓇ ᐱᖁᔨᓄᖔᕈᑎᒃᓴᓂ ᐅᓪᓗᒥ 

ᐱᓕᕆᐊᕆᔪᒪᓪᓗᓂᐅᒃ. ᐋᒡᒑᖅᑐᖃᖅᐹᕋ? 

ᐋᒡᒑᖅᑐᖃᓐᖏᒻᒪᑦ.  ᑲᔪᓯᑐᐃᓐᓇᕆᒃ, ᒥᔅᑕ ᐅᑲᓕᖅ. 

 



ᓇᒡᒐᔾᔭᐅ, ᔮᓄᐊᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒋᐊᖅᑎᑕᖅ 008 - 3(1): ᑎᒃᑯᐊᖅᓯᓂᖅ 

ᓄᓇᕗᒥ ᐅᖃᐅᓯᓕᕆᓂᕐᒧᑦ ᑲᒥᓯᓇᒥᒃ 

(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᒃ, ᓂᕈᐊᖅᑕᐅᖃᑎᒋᓯᒪᔭᒃᑲ. 

 

ᑕᐃᒪᐃᒻᒪᑦ section ᓈᒻᒪᖓ 18 ᑖᓐᓇ ᒪᓕᒐᖅ 

ᐅᖃᐅᓯᓕᕆᓂᕐᒧᑦ ᑐᕌᖓᔪᖅ ᑕᕝᕘᓇ ᐊᑐᕐᓗᒍ, 

ᐅᖃᐅᓯᓕᕆᓂᕐᒧᑦ ᑲᒥᓯᓇᒥᒃ ᑎᓕᓯᔭᕆᐊᖃᕋᑦᑕ 

ᑖᔅᓱᒧᖓ ᑲᒥᓯᓇᑯᓗᑦᑎᓐᓄᑦ ᓄᓇᕗᓕᒫᒧᑦ 

ᐃᓇᓪᓗᑎᒍᑦ ᑖᓐᓇ ᐊᓪᓚᕝᕕᒃ ᐊᑐᖅᑕᐅᓂᐊᕐᓗᓂ 

ᑎᓴᒪᓂᑦ ᐊᕐᕌᒍᓂᑦ; 

 

ᐊᒻᒪᓗ ᑕᐃᒪᐃᒻᒪᑦ ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ 

ᑲᑎᒪᔨᕋᓛᖏᑦ ᐊᐅᓚᑦᑎᔩᑦ ᑕᕝᕙᓂ 

ᑲᑎᒪᕕᔾᔪᐊᑎᓐᓂ ᑖᒃᑯᐊ ᖃᐅᔨᓴᖅᑐᑎᒃ 

ᐊᐱᖅᓱᖅᑐᑎᒃ ᓇᓗᓇᐃᖅᓯᓚᐅᕐᖓᑕ ᓇᓕᐊᒃ 

ᐱᓂᐊᕐᒪᖔᖅ; 

 

ᐊᒻᒪᓗ ᑕᐃᒪᐃᒻᒪᑦ, ᑖᒃᑯᐊ ᑲᑎᒪᕕᑦᓯᓐᓂ 

ᐃᓇᑦᑎᔪᒪᒻᒪᑕ ᑖᓐᓇ ᐃᓗᓪᓕᖅᑕᐅᖁᓪᓗᒍ 

ᐃᖅᑲᓇᐃᔮᖅ; 

 

ᑕᐃᒪᐃᒻᒪᑦ ᓅᑦᑎᒋᐊᖅᑯᖓ, ᐊᐃᑉᐱᑕᐅᓪᓗᖓ 

ᑖᑦᓱᒧᖓ ᑭᒡᒐᑐᖅᑐᒧᑦ ᕿᑭᖅᑖᓘᑉ ᓂᒋᐊᓄᑦ, 

ᑖᒃᑯᐊ ᑲᑎᒪᔨᐅᖃᑎᓕᒫᕗᑦ ᐃᓇᑦᑎᖁᓪᓗᒋᑦ 

ᑲᒥᓯᓇᑦᑎᓐᓄᑦ ᓄᓇᕗᒻᒧ ᑖᓐᓇ ᒥᔅ ᐊᓕᒃᓰᓇ ᑯᑉᓗ 

ᑎᒃᑯᐊᖅᑕᐅᖁᓪᓗᒍ ᐅᖃᐅᓯᓕᕆᓂᕐᒧᑦ 

ᑲᒥᓯᓇᐅᓂᐊᕐᓗᓂ ᑕᒫᓂ ᐅᓪᓗᒥ 

ᐊᑐᓕᖅᑕᐅᑎᒋᓗᒋ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ ᐅᖃᓪᓚᒍᒪᔪᖃᖅᐹ. ᒥᔅᑕ 

ᐅᑲᓕᖅ. 

 

ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᖁᕕᐊᓱᑉᐳᖓᐃᓛᒃ ᑖᓐᓇ 

ᑲᔪᓯᑎᒍᓐᓇᕐᓂᐊᕋᑦᑎᒍ ᐅᓪᓗᒥ. ᐊᒻᒪᓗ ᑖᓐᓇ 

ᐃᓕᔪᒪᔭᕗᑦ ᖃᐅᔨᒪᔭᖅ ᐅᓄᖅᑐᓄᑦ ᐃᓄᓐᓄᑦ, 

ᑖᓐᓇ ᐅᖃᐅᓯᓕᕆᓂᕐᒧᑦ  

ᐊᑯᓂᐊᓗᒃ ᑲᒪᖃᑦᑕᖅᓯᒪᔪᑯᓗᒃ. ᐊᒻᒪᓗ 

ᓇᓗᓇᓐᖏᑦᑐᖅ  

ᐱᖕᒪᕆᒋᔭᖏᑦ ᐃᑉᐱᓐᓂᐊᒋᑦᓯᐊᖅᑐᒋᓪᓗ. 

 

ᐊᒻᒪᓗ ᑖᓐᓇ ᓄᑖᑯᓗᐃᑦ ᒪᓕᒐᐃᑦ 

ᐅᖃᐅᓯᓕᕆᓂᕐᒧᑦ ᐊᑐᓕᖅᑎᓪᓗᒋᑦ ᐊᒻᒪᓗ 

ᐃᓄᓐᓄᑦ ᒪᓕᒐᖅ ᐱᓗᐊᖅᑐᒥ ᐅᖃᐅᓯᖓᓄᑦ 

ᑐᕌᖓᔪᖅ ᑖᒃᑯᐊ ᐊᑐᓕᖅᑎᓪᓗᒋᑦ 

ᐱᖕᒪᕆᐅᓂᐊᖅᑐᑦ. ᖁᕕᐊᓱᑉᐳᖓ ᑖᒃᑯᐊ 

ᑲᑎᒪᔨᐅᖃᑎᒋᓚᐅᖅᑕᒃᑲ 

ᐃᑲᔪᖃᑎᒋᔪᓐᓇᑦᑎᐊᓚᐅᕋᒃᑭᑦ ᑖᑦᓱᒥᖓ 

ᓇᓗᓇᐃᖅᓯᕙᓪᓕᐊᑎᓪᓗᑕ. 

 

ᐊᒻᒪᓗ ᑕᐃᒃᑯᐊ ᐱᓇᓱᓚᐅᖅᑐᑯᓗᐃᑦ 

ᖁᔭᓐᓇᒦᖅᓯᓈᕐᒥᔭᕗᑦ ᑕᐃᒫᒃ 

ᐆᑦᑐᓐᖑᐊᑕᖅᓯᓐᓇᓚᐅᕐᖓᑕᖅᑕᐅᖅ 

ᖁᔭᓐᓇᒦᖅᑕᕗᑦ ᓂᕈᐊᕈᓐᓇᖅᓯᑎᑕᐅᓚᐅᕋᑦᑕ 

ᓇᓕᐊᓐᓂᑐᐃᓐᓇᖅ. 

 

ᐊᒻᒪᓗ ᑖᓐᓇ ᖁᕕᐊᒋᑦᑎᐊᖅᑕᕋ ᖃᐅᔨᒪᒋᓗᒍ 

ᐊᔪᔾᔮᖏᑦᓯᐊᖅᑐᖅ ᐊᓕᒃᓰᓇ ᑯᑉᓗ ᑕᒫᓃᑦᑐᑯᓗᒃ 

ᐃᓕᓴᕆᖅᑳᕈᒪᔭᕋ ᐊᒻᒪᓗ ᐸᓂᑯᓗᐊ ᐃᕐᖑᑕᖓᓗ 

ᐊᒻᒪᓗ ᐃᖅᑲᓇᐃᔭᖅᑎᑯᓗᐊ ᓵᓐᑐᕋ ᐃᓅᑎ 

ᑕᒫᓃᒻᒥᔪᖅ ᑖᒃᑯᐊ ᐊᔪᔾᔮᖏᑦᑎᐊᖅᑐᖅ ᖃᐅᔨᒪᔭᕋ 

ᐊᒻᒪᓗ ᐃᖅᑲᓇᐃᔭᖃᑎᒋᑦᑎᐊᕈᒪᓂᐊᖅᑲᕗᑦ 

ᖃᓄᓕᒫᖅ ᐃᑲᔪᕋᓱᓪᓗᑎᒍᓗ. 

 

ᑖᓐᓇ ᑐᓐᖓᓱᑦᑎᑦᑎᐊᕈᒪᕙᕋ ᐊᒻᒪᓗ 

ᓂᕈᐊᑦᑎᐊᕐᓂᐊᖅᑯᓯ ᓂᕈᐊᖅᑕᐅᖃᑎᒋᓯᒪᔭᒃᑲ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 

ᐱᖁᔨᕗᖔᕈᒻᒧᑦ. ᓂᕈᐊᕈᒪᓕᕐᒪᑕ. ᑖᑦᓱᒥᖓ 

ᐱᖁᔨᕗᖔᕈᒻᒥᒃ ᓈᖕᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ. 

ᓈᖕᒪᒃᓴᓐᖏᑦᑐᑦ. ᓂᕈᐊᓐᖏᑦᑐᑦ. ᑖᓐᓇ 

ᐱᖁᔨᕗᖔᕈᑦ ᑲᔪᓯᔪᖅ. 

 

>>ᐸᑦᑕᑐᖅᑐᑦ 

 

 



ᓇᒡᒐᔾᔭᐅ, ᔮᓄᐊᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ. ᐅᐱᕙᑦᑎᒋᑦ ᒥᔅ ᐋᓕᒃᓰᓇ ᑯᑉᓗ.  

 

(ᑐᓵᔨᑎᒍᑦ) ᐱᖁᔨᕗᖔᕈᑏᑦ. ᒥᔅᑕ ᐊᕐᕚᕐᓗᒃ. 

 

ᐊᕐᕚᕐᓗᒃ: ᑕᑎᒃᑯᓇᓐᖏᓂᖅᓵᕐᔫᒐᓗᐊᓂᒃ. ᐃᓛ 

ᐊᐱᕆᔪᖓᐃᓛᒃ ᐊᖏᖅᑕᐅᔪᒪᓪᓗᖓ ᑖᓐᓇᑦᑕᐅᖅ 

ᐱᖁᔨᕗᖔᕈᒪᔭᕋ ᑲᒪᒋᔭᐅᖁᓪᓗᒍ ᐅᓪᓗᒥ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑎᒃᓴᓂᒃ 

ᐅᓪᓗᒥ ᑲᒪᒋᔭᐅᖁᒻᒪᒍ. ᐋᒡᒐᖅᑐᖃᖅᐹ. 

ᐋᒡᒑᖅᑐᖃᓐᖏᒻᒪᑦ. ᑲᔪᓯᑐᐃᓐᓇᕆᑦ, ᒥᔅᑕ 

ᐊᕐᕚᕐᓘᒃ. 

 

ᐱᒋᐊᖅᑎᑕᖅ 009 - 3(1): ᑎᒃᑯᐊᖅᓯᓂᖅ 

ᐃᒃᓯᕙᐅᑕᐃᑦ ᑐᖏᓕᒃᓴᖏᓐᓂᑦ ᑲᑎᒪᔨᓄᑦ 

ᑲᑎᒪᑐᐃᓐᓇᖅᑎᓪᓗᒋᑦ (ᐊᕐᕚᕐᓗᒃ) 

 

ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ 

ᒪᓕᒐᓕᐅᖅᑎᐅᖃᑎᒃᑲ.  

 

ᐃᒪᐃᒻᒪᑦ ᒪᓕᑦᑎᓯᐊ 43 ᒪᓕᒐᖅ ᒪᓕᒐᓕᐅᕐᕕᖕᒥ 

ᐊᒻᒪᓗ Cabinet ᒪᓕᒐᖁᑎᖏᓐᓂ 

ᐋᖅᑭᑦᓯᒪᔪᖃᕐᒪᑦ ᑖᒃᑯᐊ ᒪᓕᒐᓕᐅᕐᕕᐅᑉ ᐃᓗᐊᓂ 

ᑎᓕᓯᔭᕆᐊᖃᕐᒪᑕ ᓯᕗᓪᓕᐹᑦᑎᐊᒥ ᑲᑎᒪᑎᓪᓗᒋᑦ 

ᓂᕈᐊᕐᓗᑎᒃ ᒪᕐᕉᓐᓂᒃ ᐃᒃᓯᕙᐅᑕᐅᑉ 

ᑐᖏᓕᒃᓴᖏᓐᓂᒃ ᑖᒃᑯᐊ ᑲᑎᒪᔩᑦ ᒪᓕᒐᓕᐅᖅᑏᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᒃᓯᕙᐅᑕᐅᕙᓐᓂᐊᑑᓐᓂᒃ; 

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᕐᕕᖕᒥ ᑖᒃᑯᐊ 

ᑎᓕᓯᑐᐃᓐᓇᕆᐊᖃᓕᕐᒪᑕ; 

 

ᑕᐃᒪᐃᒻᒪᑦ ᐱᖁᔨᕗᖓ, ᐊᐃᑉᐱᖅᑕᐅᓪᓗᓂᓗ 

ᕿᑭᖅᑕᓂ South-ᖓᓂ, ᑭᓲᓇ, ᓂᒋᐊ, ᐹᓪ 

ᐅᑲᓕᖅ, ᐅᓇ ᑕᒻᒪᖅᓯᒪᖅᑰᕐᒪᑦ, ᐋᒡᒐ, ᐃᓛᒃ, 

ᑕᕝᕙᓂ ᓂᒋᐊ, ᐅᖅᑯᐊᓂ, South Baffin, ᑖᓐᓇ 

ᐹᓪ ᐅᑲᓕᖅ, ᐃᖃᓗᐃᑦ ᐱᖓᓐᓇᖓᓄᑦ 

ᒪᓕᒐᓕᐅᖅᑎᐅᔪᖅ, ᐊᒻᒪ ᔮᓂ ᓂᖏᐅᖓᑦ, 

ᒪᓕᒐᓕᐅᖅᑎᐅᔪᖅ ᓇᓄᓕᖕᒧᑦ, ᓂᕈᐊᖅᑕᐅᖁᓪᓗᒋᒃ 

ᐃᒃᓯᕙᐅᑕᕐᒧᑦ ᑐᖏᓕᐅᓕᖁᓪᓗᒋᑦ 

ᑲᑎᒪᑐᐃᓐᓇᑐᐃᓐᓇᖅᑎᓪᓗᒋᑦ ᑲᑎᒪᓕᕌᖓᑕ.  

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐱᖁᔨᕗᒑᕈᑦ 

ᓈᒻᒪᖕᒪᑦ. ᓂᕈᐊᕈᒪᓕᕐᒪᑕ. ᑖᔅᓱᒥᖓ 

ᐱᖁᔨᕗᖔᕈᒻᒥᒃ ᓈᒻᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ. 

ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  

 

>>ᐸᑦᑕᑐᖅᑐᑦ 

 

ᐱᖁᔨᕗᖔᕈᑎᑦ. ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ: ᒪ’ᓇᓗᐊᕕᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐊᖏᖅᑕᐅᔪᒪᕗᖓ ᑲᒪᒋᔪᒪᓪᓗᒍ 

ᐱᖁᔨᕗᖔᕈᑎᒐ ᐅᓪᓗᒥ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᒪᓕᒐᓕᐅᖅᑎᐅᔪᖅ 

ᒫᓐᓇ ᐊᖏᖅᑕᐅᔪᒪᖕᒪᑦ ᐱᖁᔨᕗᖔᕈᓂ 

ᑲᒪᒋᔪᒪᓪᓗᒍ ᐅᓪᓗᒥ. ᐋᒡᒑᖅᑐᖃᖅᑳ? 

ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᑦ, ᒥᔅᑕ ᐊᐅᐸᓗᒃᑑᖅ. 

 

ᐱᒋᐊᖅᑎᑕᖅ 010 - 3(1): ᑎᒃᑯᐊᖅᓯᓂᖅ 

ᓄᓇᕗᒥ ᓯᕗᓕᖅᑏᑦ ᑲᑎᒪᔨᖏᓐᓄᑦ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ: ᖁᔭᓐᓇᒦᒃ, ᐅᖃᖅᑏ. 

 

(ᑐᓵᔨᑎᒍᑦ) ᐃᒪᐃᒻᒪᑦ ᑎᑎᕋᖅᓯᒪᔪᖅ ᐃᓚᖓ 1(b) 

ᒪᓕᒐᓕᐅᖅᑏᑦ ᐊᐅᓚᑦᑎᓂᕐᒧᑦ ᐱᖁᔭᖓ 

ᐃᒪᐃᓕᖓᖕᒪᑦ ᐊᐅᓚᑦᑎᔨᖃᕆᐊᖃᕐᒪᑕ ᓄᓇᕘᒥ 

ᑕᐃᒃᑯᐊ ᑎᒃᑯᐊᖅᑕᐅᓗᑎᒃ ᑲᒥᓯᓇᒧᑦ ᓄᓇᕗᒻᒥ 

ᐊᑐᓕᖁᓪᓗᒋᑦ ᐃᓚᖏᓐᓂᑦ ᒪᓕᒐᓕᐅᖅᑏᑦ. 

 

ᑕᐃᒪᓕ ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, 

ᐊᐃᑉᐱᖅᑕᐅᓪᓗᖓ ᕿᑭᖅᑕᓘᑉ ᓂᒋᐊᓄᑦ 

ᒪᓕᒐᓕᐅᖅᑎᖓᓄᑦ, ᐊᑐᓕᖁᔨᖁᓪᓗᒋᑦ ᑲᒥᓯᓇᒧᑦ 

ᓄᓇᕗᒥ ᑕᒐᖅ ᑰᓕ, ᒪᓕᒐᓕᐅᖅᑎ  



ᓇᒡᒐᔾᔭᐅ, ᔮᓄᐊᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

72 

ᑲᖏᕐᖠᓂᐅᑉ ᐅᐊᖕᓇᖓᓄᑦ, ᑎᒃᑯᐊᖅᑕᐅᖁᓪᓗᒍ 

ᐊᐅᓚᑦᑎᔨᖏᓐᓄᑦ ᓄᓇᕘᒻᒥ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ. ᓈᒻᒪᖕᒪᑦ 

ᐱᖁᔨᕗᖔᕈᑦ. ᐱᖁᔨᕗᖔᕈᒻᒧᑦ. 

ᓂᕈᐊᕈᒪᔪᖃᓕᕐᖓᑦ. ᓈᒻᒪᒃᓴᖅᑐᓕᒫᑦ. 

ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  

 

>>ᐸᑦᑕᑐᖅᑐᑦ 

 

ᐱᖁᔨᕗᖔᕈᑏᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᖏᖅᑕᐅᔪᒪᕗᖓ ᐱᖁᔨᕗᖔᕈᑎᒐ ᐅᓪᓗᒥ 

ᑲᔪᓯᑎᒍᒪᓪᓗᒍ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑏ. 

ᒪᓕᒐᓕᐅᖅᑎ ᐊᖏᖅᑕᐅᔪᒪᖕᒪᑦ 

ᒪᓕᒐᓕᐅᖅᑎᓕᒫᓄᑦ ᑲᒪᒋᔪᒪᓪᓗᒍ ᐱᖁᔨᓄᖔᕈᑦ. 

ᐋᒡᒑᖅᑐᖃᖅᑳ? ᐋᒡᒑᖅᑐᖃᓐᖏᒻᒪᑦ. ᑲᔪᓯᓚᐅᕐᒥᒋᑦ, 

ᒥᔅᑕ ᐃᐊᓕᐊᑦ. 

 

ᐱᒋᐊᖅᑎᑕᖅ 011 - 3(1): ᓄᖅᑲᖓᑯᑖᕐᓂᖅ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ 

ᐊᒥᑦᑐᕐᒧᑦ, ᐊᑐᖅᑎᓐᖏᑲᐃᓐᓇᕐᓗᒍ ᒪᓕᒐᖅ 4, 

ᒪᓕᒐᓕᐅᖅᑏᑦ ᑲᑎᒪᓂᖓᑦ ᐱᔭᕇᖅᐸᑦ ᐃᖃᓗᖕᓂᑦ 

ᓄᖅᑲᖓᓂᐊᕐᒪᑕ ᒫᑦᓯ 17, 2009-ᖑᒐᓱᖕᓂᖓᓂ. 

 

ᐊᒻᒪᓗ ᓱᓕ ᖃᖓᑐᐃᓐᓇᖅ ᓯᕗᓂᐊᒍᑦ ᒫᑦᓯ 17, 

2009, ᐅᖃᖅᑎᐅᔪᖅ ᖃᓄᐃᒃᓴᖏᒃᑯᓂ 

ᐅᖃᖃᑎᖃᓚᐅᕐᓗᓂ ᒥᓂᔅᑕᐅᔪᓂᒃ 

ᒪᓕᒐᓕᐅᖅᑎᓂᒃᓗ ᑕᖅᑲᒃᑯᓇᓐᖓᑦ 

ᑲᒪᒋᔭᐅᔭᕆᐊᖃᖅᑐᖃᖅᑲᑦ ᒪᓕᒐᓕᐅᖅᑏᑦ 

ᑲᑎᒪᒋᐊᖃᖅᑎᑕᐅᓗᑎᒃ ᓯᕗᓂᐊᒍᑦ ᑖᔅᓱᒪ, 

ᑕᐃᒪᓕ ᒪᓕᒐᓕᐅᖅᑏᑦ ᑲᑎᒪᒐᔭᖅᐳᑦ 

ᖃᐅᔨᒃᑲᖅᑕᐅᒍᑎᒃ ᖃᖓᒃᑰᓂᖓᓂᑦ  

ᐱᓕᕆᓗᑎᒃᓗ ᑕᐃᔅᓱᒪᓂᓗ ᓄᖅᑲᕐᓂᖃᕋᔭᕐᓗᓂ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒧᑦ. 

ᓂᕈᐊᕈᒪᔪᖃᓕᕐᖓᑦ. ᓈᒻᒪᒃᓴᖅᑐᑦ ᐃᓵᓚᐅᕐᒥᒋᑦᑎ. 

ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᔪᖅ.  

 

ᐱᖁᔨᕗᖔᕈᑏᑦ. ᒥᔅᑕ ᖁᒻᒧᐊᑦᑐᖅ. 

 

ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᐊᖏᖅᑕᐅᔪᒪᒋᕗᖓᑦᑕᐅᖅ ᐱᖁᔨᕗᖔᕈᑎᖓ 

ᑲᒪᒋᔪᒪᓪᓗᒍ ᐅᓪᓗᒥ. 

 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏ. ᒪᓕᒐᓕᐅᖅᑎ 

ᐊᖏᖅᑕᐅᔪᒪᒻᒪᑦ ᒪᓕᒐᓕᐅᖅᑎᓕᒫᓄᑦ 

ᑲᒪᒋᔪᒪᓪᓗᒍ ᐱᖁᔨᓄᖔᕈᑦ. ᐋᒡᒑᖅᑐᖃᖅᑳ? 

ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᑦ, ᒥᔅᑕ ᖁᒻᒧᐊᑦᑐᖅ. 

 

ᐱᒋᐊᖅᑎᑕᖅ 012 - 3(1): ᑎᒃᑯᐊᖅᓯᓂᖅ 

ᒪᓕᒐᓕᐅᕐᕕᐅᑉ ᑲᑎᒪᔨᕋᓛᖏᓐᓄᑦ 

(ᖁᒻᒧᐊᑦᑐᖅ) 

ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓛᒃ 

section 17 ᑕᕝᕙᓂ ᒪᓕᒐᓕᐅᕐᕕᐅᑉ Legislative 

Assembly ᐊᒻᒪᓗ Executive Council Act 

ᒪᓕᒐᓕᐅᖅᑎᓂᒃ ᑎᒃᑯᐊᖅᓯᔭᕆᐊᖃᕐᖓᑕ 

ᐃᑲᔪᖃᑦᑕᕐᓂᐊᖅᑐᓂᒃ ᐅᖃᐅᔾᔨᒋᐊᖃᑦᑕᕐᓗᓂ 

ᑕᐃᒪᐃᑦᑕᕆᐊᖃᖅᑲᑕ; 

 

ᐊᒻᒪᓗ ᐃᒪᐃᒻᒪᑦ ᑎᒃᑯᐊᖅᓯᔨᐅᔪᑦ ᑲᑎᒪᔨᕋᓛᖑᔪᑦ 

ᐅᓂᒃᑳᖅᑲᐅᖕᒪᑕ ᒪᓕᒐᓕᐅᕐᕕᖕᒧᑦ; 

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑏᑦ 

ᑎᒃᑯᐊᖅᓯᔪᓐᓇᓕᕐᖓᑕ; 

 

ᑕᐃᒪ ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᑐᓄᓂᕐᒧᑦ ᒪᓕᒐᓕᐅᖅᑎᒧᑦ, ᑖᒃᑯᐊ  



ᓇᒡᒐᔾᔭᐅ, ᔮᓄᐊᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

73 

ᒪᓕᒐᓕᐅᖅᑏᑦ ᑎᒃᑯᐊᖅᑕᐅᖁᓪᓗᒋᑦ 

ᒪᓕᒐᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ: ᔭᐃᒥᓯ 

ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᕋᓐ ᐃᐊᓕᐊᑦ, ᐊᑕᒥ 

ᖁᒻᒧᐊᒃᑐᖅ, ᔮᓐ ᓂᖏᐅᖓᑦ, ᐹᓪ ᐅᑲᓕᖅ, ᐃᓄᒃ 

ᐸᐅᓗᓯ, ᐊᓚᓐ ᕋᒻᐸᓪ ᐊᒻᒪᓗ ᕗᕋᑦ ᓯᐊᓪ; 

 

ᐊᒻᒪ ᓱᓕ ᐱᖁᔨᕗᖔᒃᑲᓐᓂᖅᑯᖓ ᐅᑯᐊ 

ᑲᑎᒪᔨᕋᓛᖑᓂᐊᕐᓗᑎᒃ ᐊᐅᓚᑕᐅᓂᖏᓐᓂᑦ 

ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᒥᓃᓪᓗ: 

ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᕋᓐ 

ᐃᐊᓕᐊᑦ, ᐊᑕᒥ ᖁᒻᒧᐊᒃᑐᖅ, ᔮᓐ ᓂᖏᐅᖓᑦ, ᐸᓪ 

ᐅᑲᓕᖅ, ᐃᓄᒃ ᐸᐅᓗᓯ, ᐊᓚᓐ ᕋᒻᐸᓪ ᐊᒻᒪᓗ ᕗᕋᑦ 

ᓯᐊᓪ; 

 

ᐊᒻᒪ ᓱᓕ ᐱᖁᔨᕗᖓ ᑲᑎᒪᔨᕋᓛᓃᓐᓂᐊᖅᑐᑦ 

ᐃᓅᓯᕐᒧᑦ ᖃᓄᐃᓐᖏᑎᐊᕐᓂᕐᒧᑦ: ᔭᐃᒥᓯ ᐊᕐᕚᕐᓗᒃ, 

ᒨᓯᓯ ᐊᐅᐸᓗᒃᑐᑦ, ᕌᓐ ᐃᓕᐊᑦ, ᔮᓂ ᓂᖏᐅᖓᓐ 

ᐊᒻᒪᓗ ᐹᓪ ᐅᑲᓕᖅ; 

 

ᐊᒻᒪ ᓱᓕ ᐱᖁᔨᕗᖔᒃᑲᓂᖅᑯᖓ, ᐅᑯᐊ 

ᑲᑎᒪᔨᐅᔪᑦ ᑭᖑᕝᕕᖅᑎᐅᖃᑦᑕᓂᐊᖅᑐᑦ ᐃᓅᓯᕐᒧᑦ 

ᖃᓄᐃᓐᖏᑎᐊᕐᓂᕐᒧᑦ: ᐋᑕᒥ ᖁᒻᒧᐊᑦᑐᖅ ᐊᒻᒪᓗ 

ᐃᓄᒃ ᐸᐅᓗᓯ;  

 

ᐊᒻᒪ ᓱᓕ ᐱᖁᔨᕗᖔᒃᑲᓂᖅᑯᖓ ᐅᑯᐊ 

ᑎᒃᑯᐊᖅᑕᐅᓂᐊᕐᖓᑕ ᓄᓇᓕᓐᓂ 

ᐱᕙᓪᓕᐊᔪᓕᕆᓂᕐᒧᓪᓗ ᑲᑎᒪᔨᕋᓛᓄᑦ: ᐋᑕᒥ 

ᖁᒻᒧᐊᑦᑐᖅ, ᐃᓄᒃ ᐸᐅᓗᓯ, ᐋᓚᓐ ᕋᒻᐳᑦ ᐊᒻᒪᓗ 

ᕗᕆᑦ ᓯᐅᓪ;  

 

ᐊᒻᒪ ᓱᓕ ᐱᖁᔨᕗᖓ ᐅᑯᐊ ᒪᓕᒐᓕᐅᖅᑏᑦ 

ᑎᒃᑯᐊᖅᑕᐅᓂᐊᕐᓗᑎᒃ 

ᑭᖑᕝᕕᖅᑎᐅᖃᑦᑕᓂᐊᕐᓗᑎᒃ ᓄᓇᓕᓐᓂ 

ᐱᕙᓪᓕᐊᔪᓕᕆᓂᕐᒧᓪᓗ ᑲᑎᒪᔨᕋᓛᓄᑦ: ᔭᐃᒥᔅ 

ᐊᕐᕚᕐᓗᒃ, ᕌᓐ ᐃᓕᐊᑦ ᐊᒻᒪ ᔮᓂ ᓂᖏᐅᖓᓐ;  

 

 

 

 

 

 

 

 

 

 

 

ᐊᒻᒪ ᓱᓕ ᐱᖁᔨᒃᑲᓂᖅᐳᖓ, ᐅᑯᐊ ᒪᓕᒐᓕᐅᖅᑏᑦ 

ᑎᒃᑯᐊᖅᑕᐅᓂᐊᖅᑐᑦ ᒪᓕᒐᕐᓄᑦ ᐊᑐᖅᑕᐅᕙᑦᑐᓄᑦ 

ᐱᔪᓐᓇᐅᑎᓄᑦ: ᒨᓯᓯ ᐊᐅᐸᓗᒃᑐᖅ, ᕌᓐ ᐃᓕᐊᑦ, 

ᐹᓪ ᐅᑲᓕᖅ, ᐃᓄᒃ ᐸᐅᓗᓯ ᐊᒻᒪᓗ ᒥᓂᔅᑕ ᑮᑦ 

ᐲᑕᓴᓐ ᑭᒡᒐᖅᑐᐃᓂᐊᖅᑐᑦ ᒥᓂᔅᑕᐅᔪᓂᒃ;  

 

ᐊᒻᒪ ᓱᓕ ᐱᖁᔨᕗᖓ ᑖᒃᑯᐊ 

ᑭᖑᕝᕕᖅᑎᐅᖃᑦᑕᓂᐊᖅᑐᑦ ᒪᓕᒐᓕᕆᓂᕐᒧᑦ 

ᐊᑐᖅᑕᐅᕙᑦᑐᓄᑦ ᐱᔪᓐᓇᐅᑎᓄᑦ ᑲᑎᒪᔨᕋᓛᓂ: 

ᔭᐃᒥᓯ ᐊᕐᕚᕐᓗᒃ ᐊᒻᒪᓗ ᐋᑕᒥ ᖁᒻᒧᐊᑦᑐᖅ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᑖᓐᓇ 

ᐱᖁᔨᕗᖔᕈᑦ ᓈᖕᒪᒻᒪᑦ. ᓂᕈᐊᕈᒪᔪᖃᓕᕐᒪᑦ. 

ᑖᑦᓱᒥᖓ ᐱᖁᔨᕗᖔᕈᒻᒥᒃ ᓈᖕᒪᑦᓴᖅᑐᑦ ᐃᓵᒡᓕᒃ. 

ᖁᔭᓐᓇᒦᒃ. ᓈᖕᒪᒃᓴᓐᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᔪᖅ.  

 

ᐱᖁᔨᕗᖔᕈᑎᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᑦ 17. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 

ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 

ᐱᖁᔭᔅᓴᐃᑦ. ᑲᑎᒪᔾᔪᑎᒃᓴᖅ 19. ᐃᓱᒪᒋᔭᐅᓂᖏᑦ 

ᑲᑎᒪᑐᐃᓐᓇᑎᓪᓗᒋᑦ ᐱᖁᔭᔅᓴᐃᑦ ᐊᓯᖏᓪᓗ. 

ᐱᑕᖃᓐᖏᑦᑐᖅ. ᑲᑎᒪᔾᔪᑎᒃᓴᖅ 20. ᐅᓂᒃᑳᖏᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᑲᑎᒪᔾᔪᑎᒃᓴᖅ 21. 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 

ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᔅᓴᐃᑦ. ᒥᔅᑕ ᑯᐊᒃ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᒍᒪᓪᓗᒋᑦ ᒪᓕᒐᓕᐅᖅᑏᑦ ᑕᑯᓂᐊᖁᓪᓗᒋᑦ 

ᖃᓄᖅ ᑲᑎᒪᖃᑕᐅᒋᐊᖃᕐᓂᕐᒧᑦ 

ᐃᓕᓐᓂᐊᖅᑎᑦᓯᓂᐅᓂᐊᖅᑐᖅ ᐊᐃᑉᐱᕐᒥ 

ᐱᖓᑦᑎᕐᒥᓗ ᑲᑎᒪᓂᕆᓂᐊᖅᑕᑦᑎᓐᓂᑦ.  

 

ᑲᑎᒪᔾᔪᑎᒃᓴᐃᑦ ᒫᑦᓯ 17, 2009-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ 

ᒪᑐᐃᖅᓯᒋᐊᓐᖓᐅᑕᐅᓚᐅᖅᑐᓄᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑲᑎᒪᓂᐅᔪᖅ 

ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᑎᑭᓪᓗᒍ 

ᓇᒡᒐᔾᔭᐅᓕᖅᑭᒻᒥ, ᒫᑦᓯ 17, 1:30-ᒥ 

ᑲᑎᒪᒋᐊᓛᕐᒥᔪᒍᑦ ᑕᐃᑦᓱᒪᓂᐅᓕᖅᐸᑦ. ᖁᔭᓐᓇᒦᒃ.  

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 16:29ᒧᐊᖅᑎᓪᓗᒍ



 

 

 

 

 

 


